
بواری لێرەدا مەبەست ئەم پرسیارە گەلێک نووسەر )بۆچی دەنووسین؟ 

مە بدەنەوە. دیارە ئە ( بیریان لێکردووەتەوە و، هەوڵیانداوە وەڵامیەئەدەب

پرسیارێکی کراوەیە و ئەگەرچی خۆی لە خۆیدا یەک رستەیە، بەڵام 

 وەڵامەکان بێ سنوورن و هەمیشەیش بێ سنوور دەمێننەوە.

هێنانەوەگۆڕی ئەم پرسیارە بەتایبەت لەم سەردەمەدا گرینگە وا ئێمەی تیا 

ۆمانی دەژین. سەردەمێک کە بە گوێرەی یەکێک لە کاراکتێرەکانی دوواڕ

ی دەقە ٥٨چارڵز بوکۆسکی بە ناوی 'خۆڵەدار' کە لە لاپەڕەی 

نۆروێژییەکەیدا هاتووە، دەڵێ نووسەران و دەقەکانیان چیدی گرینگیان 

نەماوە. ئەو کاراکتێرە دەڵێ "جاران ژیانی نووسەر سەرنجڕاکێشتر بوو لەو 

یان شتەی وا دەینووسی، بەڵام ئێستا نە ژیانی نووسەران و نە بەرهەمەکان

 سەرنجڕاکێش نەماون."

بێگومان هەموو نووسەرێک ئەگەر تەنانەت بۆ خەڵکیش نەنووسێ، بەڵام پێی 

خۆشە بەرهەمەکەی بخوێندرێتەوە و ببێ بە جێگای سەرنجی ئەوان. بۆیە لە 

دووامانادا دەق بە خەڵکەوە مانا پەیدادەکا. دەق بوونێکی کۆمەڵایتییە و لە 

هەست بە خۆی دەکا. ئەگەر نووسەر 'پەیامنێر' پێوەندییە کۆمەڵایەتییەکانیدا 

بێت و دەق 'پەیام'، ئەوا ئەم سێکوچکەیە بە هەبوونی 'پەیاموەرگر' کۆتایی 

دێ و کامڵ دەبێ. 'هێمن'ی شاعیر دەیگوت بۆ خۆم دەنووسم و گەر 

کەسێک بیخوێنێتەوە ئەوا سوپاسی دەکەم. مارکس، نووسەر بە کرمی 

ئەو کرمە چۆن لە سروشتیدایە ئاوریشم  ئاوریشم دەشوبهێنێ و دەڵێ وەک

بەرهەم بێنێ ئەوا نووسەریش بە هەمان شێوە لە سروشتیدایە نووسین 

بەرهەم بێنێ. بۆیە لە راستیدا نووسەر بە بێ گوێدانە خوێنەر و خەڵکی 

دەنووسێ. واتە دنەدەری سەرەکیی ئەو، سەرنجی خوێنەر و خەڵکی نیە، 

خۆدی نووسەرەوە سەرچاوەدەگرێ. بێهۆ بەڵکو دینامیزمێکە وا لە دەروونی 

نیە نووسەری راستەقینە لەهەر چەشنە بارودۆخێکدا دەنووسێ و نووسین 

لای بە دۆخەوە گرێ نەدراوە. نووسەری راستەقینە نە برسیەتی، نە فشاری 

ژیان، نە زیندان و نە نزیکبوونەوە لە مەرگ نابنە هۆی راوەستانی 

. بگرە هەموو دۆخێک بۆ ئەو دەبێتە چالاکییەکی زەینی کە ناوی نووسینە

بیانوو و هاندانێک بۆ بیرکردنەوە و بۆ نووسین. وەها نووسەرێک لە ژیان و 

لە دیاردەکانی وەک ئامراز و لە هەمان کاتدا وەک ئامانجێک بۆ نووسین 

دەڕوانێ. لای ئەو شوێنێک بوونی نیە بەناوی خاڵی راوەستان. ئەگەریش 

 نێکی تر بەرەو قۆناغێکی تر.هەبێ ئەوا خاڵێکە بۆ بازدا

 با بگەڕێینەوە سەر قسەکانی کاراکتێرەکەی چارڵز بوکۆسکی. پرسیار ئەوەیە

 گەر خوێنەر بۆ نووسەر گرینگە، بۆچی لە جیهانێکدا کە دەق و نووسەر هەتا

دێن گرینگیی کەمتر پەیدادەکەن، هێشتا خەڵکانێک هەن کات بۆ نووسین 

ار گرینگیش لەو کاتانەی وا بە ژیان تەرخان دەکەن؟ بگرە بەشێکی یەکج

ناوبانگی دەرکردووە؟ بۆچی هێشتا کەسانێک هەن کەمتر بیر لە بەشی 

ە و سێهەمی زنجیرەی "پەیامنێر، پەیام، پەیاموەرگر"واتە پەیاموەرگر دەکەنەو

هێشتا لە سەر دوو بەشی یەکەم و دووهەم چەقیان بەستووە؟ دیارە وا 

ە ەم واتە 'پەیام' چەقیان بەستووە، چونکە لباشترە بڵێین لەسەر بەشی دووه

 راستیدا ئەوان لە خۆیان وەک ئامرازێک بۆ بەشی پەیام دەڕوانن و لە کاتی

نووسیندا لەبنەڕەتدا بیر لەوە ناکەنەوە ئەوان هەنووکە پەیامنێر یاخود 

 سەرچاوەی پەیامن.

لە جیهانێکدا بەهۆی گەشە ئامرازە دیجیتاڵییەکان و تەکنۆلۆژیاوە 

رفەتەکانی سەرگەرمی مرۆڤ روو لەزیادبوونن، بۆچی هێشتا کەسانێک دە

هەن بیر لە نووسین دەکەنەوە؟ بگرە ئەم کەسانە جیهانی نوێ و پڕ لە 

ە لداهێنانی دیجیتاڵیان کردووە بە ئامراز و بیانوویەک بۆ نووسینی زیاتر. 

لە راستیدا ئەم دونیا نوێیە ئەوانی وەها لە خۆیدا نوقم نەکرد کە بیر 

 پرسیارە هەمیشەییە و بنەڕەتییەکانی ژیان و بوون نەکەنەوە و، بە گوێرەی

دۆخی نوێ سەرلەنوێ نەیانخەنەوە بەر پرسیار و لێکۆڵینەوە و لێدوان. 

داخۆ هومێدێک هەیە بۆ ئەوەی سەرئەنجام خەڵکی بگەڕێنەوە سەر دەقەکان 

ەم جیهانە و دیسان وەک جاران سەرنج بدەنەوە گرینگیان؟ یاخود نووسین ل

پان و بەرین و جۆراوجۆرەدا بریتییە لە جۆرێک لە ژیانکردن وەک هەموو 

 ژیانەکانی تر؟

چارڵز بوکۆسکی کە بۆخۆی ئەم رستەیە لە رێگای یەکێک لە 

قارەمانەکانییەوە بەیاندەکا، بێگومان خۆی بە قووڵی ئاگای لەوەها 

نووسینە و دیاردەیەکە، بەڵام لە دوواقۆناخی ژیانیشیدا هەر خەریکی 

دوواڕۆمانی بەرهەم دێنێ. رێک لە کاتێکدا نەخۆشە و رەنگە وەک جاران 

جەستە و سەلامەتی هاوڕێی نین بۆ نووسین، بەس ئەو وازناهێنێ و بە 

جەستە و بە تەندروستیی خۆی دەڵێ کە ئەوە ئێوەن دەبێ گوێڕایەڵی من 

لکەجی بن، نەک من گوێڕایەڵی ئێوە! بەم شێوەیە جەستە و تەندروستی م

دەبن و هەتا سەر سەرەڕای دژواریی رێگا لەگەڵیا دەڕۆن. رێک تا ئەو 

رۆژەی دوواڕۆمان بەرهەم دێ و بوکۆسکی بە دڵنیایی و خۆشحاڵییەوە 

پاڵی لێدەداتەوەو دەڕوانێتە دووابەرهەمی. رەنگە هەر ئەمەیش 

دوواڕۆژەکانی تەمەنی ئەم نووسەرەی، سەرەڕای ئێش و ئازاری جەستە بە 

ەخۆشییەوە، ئاسانتر کردبێ. کاتەکان لای بوکۆسکی دەبن بە هۆی ن

ئاوێتەیەک لە ئازار و لە داهێنان. ئازاری جەستە و داهێنانی رۆح و بیر. دوو 

 لایەنی دژبەیەک، بەڵام هاوکات هەمیشە جووت و هەمیشە پێکەوە.

لە دونیایەکدا نووسەران رەنگە زیاتر لەهەر کەس و چین و توێژێکی تر 

نامۆیی دەکەن و لەلایەن خەڵکەوە وەک جاران وەرناگیرێن، بەڵام هەست بە 

دەبینین نووسین پاشەکشەناکا و بەردەوام لە دونیای مەجازیدا زیاتر لەهەر 

کاتێکی تر ئامادەیی هەیە. بوکۆسکی ئەم قسانە لە زمانی یەکێک لە 

ی قارەمانەکانییەوە دەکا و بەڵام بە بەردەوامبوون لە نووسینی دووابەرهەم

خۆی دەمەلاسکێی ئەو خەڵکە دەکاتەوە وا ئەو و بەرهەمەکەی ئەو و ژیان 

و بەرهەمی نووەرانی تر بە هێند وەرناگرن. وەک بڵێی بوکۆسکی دەیەوێ 

بڵێ راستە ئێوە حەزتان بە من نیە، بەڵام ئەمە بەو مانایە نیە من ئەوەی 

ازم! وە لەم دەکەم وا ئێوە دەیخوازن، بەڵکو من ئەوەی دەکەم وا خۆم دەیخو

جیهانەیشدا کە بەردەوام چەمکی دیمۆکراسی و مافی مرۆڤ و ئازادییەکان 

بە شێوازێک بەهۆی جیهانی دیجیتاڵییەوە بەرفراوانتر دەبن، منیش، با ئێوە 

نەمناسن و دیانم پیانەنێن، بەڵام خاوەن شوێنم و هەم و دەمەوێ ببم و... 

 بەردەوامیش دەبم،... تا دوواساتەکان!

وازە لە دووای مەرگی بوکۆسکی دوواڕۆمانەکەی لەچاپدەدرێ و بەم شێ

 ێیداتدەبێ بە یەکێک لە بەرهەمە بەناوبانگەکانی. بەناوبانگ لە جیهانێکدا وا 

 نووسەر و بەرهەمی، چیتر بۆ خەڵکی سەرنجڕاکێش نین!

رەنگە بتوانین بڵێین لەم دونیایەدا شتێک هەیە واوەتر لە خودی خواستی 

ین یاخود نەنووسین. شتێک کە ناوی 'نووسین'ە. بە واتا نووسەر بۆ نووس

ئیفلاتوونیەکەی ئایدیای نووسین. ئایدیایەک وا لە شوێنێک لە دەرەوەی 

خواستی مرۆڤ هەیە و هەر نووسینێک لە جیهانی واقع بریتییە لە کۆپی 

کردنی ئەم ئایدیایە. ئایدیایەک کە هەیە و خۆی دەسەلمێنێ. ئایدیاکە کە بە 

نە ئایدیالیستیەکەیەوە خۆی دەسەلمێنێ و دێتە ناو جیهانی هۆی بوو

مرۆڤەوە. مەرج نیە هەر لە سەرەتای بوونی مرۆڤەوە، مرۆڤ بە هەبوونی 

ئەم ئایدیایەی زانیبێ، بەڵام دوواتر لە درێژەی ژیان ئایدیاکە بەربەرە خۆی 

 دەردەخا و دەبێتە بەشێکی گرینگ لە کلتور، وەها کە تەنانەت کلتور بە بێ

ئەو مانایەکی ئەوتۆی نابێ و ناتوانێ خۆی بە بێ نووسین خەزن بکا بۆ 

نەوەکانی داهاتوو. تەنانەت دەقە ئاینییەکانیش دەبێ ببن بە نووسین ئەگینا لە 

گرینگییان کەم دەبێتەوە و خەڵک بە هێندیان وەرناگرن. بۆ وێنە سەیری 

ئینجیل و  ئایینەکانی مەسیحیەت، یەهوودی و ئیسلام بکە! داخۆ بە بێ

تەوڕات و قوڕئان ئەم سێ ئایینە دەبوونە ئەوەی وا هەن؟ بێگومان نا. ئەم 

ئایینانە لە رێگای نووسین و وشەی ناو دوو توێی دوو بەرگەوە دەبن 

بەوەی هەن. خودایش لێرەدا بگرە پەنادەباتە بەر نووسین. پەیامبەرەکانیشی. 

دەبن بە ئایدیۆلۆژیا و ئایدیۆلۆژی و ئایدیا گەورەکان بە هۆی نووسینەوە 

 ئایدیا گەورەکان.

بەم شێوەیە نووسین ئەگەرچی لەم سەردەمەدا شوێنی شیاوی خۆی 

وەرناگرێ، بەڵام بەردەوام خۆی دەسەپێنێ. ئەم دینامیزمە هەم پشتی بە 

رابردوو گەرمە و هەم وزە لە ئیستای بێ وەفا وەردەگرێ. مرۆڤ دەبێ بەو 

! ێتەوە و هەتا هەیە دەبێ بە شانیەوە بێتسیزێفەی وا بەردەکەی لە شان ناب

بەرسی نووسین لە گەمەی ئەزەلیی و ئەبەدیی خۆی بە سەر شانی 

 مرۆڤەوە بەردەوامە.

 

*** 

گەر مرۆڤ دەنووسێ بۆ ئەوەی بنووسێ، گەر مرۆڤ دەنووسێ بۆ ئەوەی 

دەق لە لای خۆی و لەگەڵ خۆی تەواو بێ و دووامانا وەربگرێ، کەواتە 

نووسەر لەدایک دەبێ و هەر لەوێیش فەلسەفەی هەبوونی  نووسین لە لای

خۆی بە کۆتایی دەگەیەنێ. لێرەدا نووسین دەبێ بە مەودای نێوان نووسەر 

و دەق. بەرهەم لەنێوان ئەم دوو جەمسەرەدا دێت و دەچێ و بە بێ 

وەرگری پەیام یاخود وەرگری دەق ئەو مانایەی وا پێویستە وەریدەگرێ. 

 یش ئەو بوونەیە وا وابەستە بە کەس و لایەنی تر نیە وکامڵترین بوونەوەر

بوونی خۆی بە خۆی وابەستەیە. جا لێرەوەیە گرینگیی مانای نووسین لای 

مارکس و گرینگیی بۆچوونە موڕاڵییەکەی هێمن دەردەکەوێ. ئەوان وشیارن 

گەر دەق لەدەرەوەی خۆی دنەدەرەکانی خۆی وەربگرێ ئەوا لەسەرچاوە 

ۆی دووردەکەوێتەوە و ئەو وزەیەی وا دەبێ هەڵگری بێ، بنەڕەتییەکەی خ

 نیەتی.

لای یۆنانییەکان لە سەردەمی کەونارا سەبارەت بە زەمەن وێنایەکی دایرەیی 

هەبوو. واتە زەمەن هێڵ ئاسا نەبوو تا لە شوێنێک دەست پێبکا و درێژەی 

هەبێ و لە شوێنێکی تریش رۆژێک کۆتایی پێبێ. زەمەن لە دایرە دەچوو. 

هەموو پنتێکی ناو ئەم دایرەیە هەم دەستپێک و هەم کۆتایی بوو. لێرەوە 

ئەوان لە دایرە وەک کامڵترین بوون دەیانڕوانی. بەم پێیە دەتوانین 

بۆچوونەکەی سەرەوە سەبارەت بە نووسین، بەم ئایدیایە سەبارەت بە 

زەمەن بشوبهێنین. نووسەر و دەق لە ناو جەخزەکەدا دەتوانن هەم 

بن و هەم کۆتایی. هەموو پنتێکی ئەم بازنەیە هەم نووسەرە و  دەستپێک

هەم دەق. جیاناکرێنەوە. گەر جیایش دەکرێنەوە ئەوا تەنیا لەبەر ئاسانکارییە، 

تەنیا لەبەر ئەوەیە مرۆڤ بۆ تێگەیشتن لە دیاردەکانی ژیان پێویستی بەم 

'یەکە'ن، جیاکردنەوە زەینییەیە. ئێمە دیاردەکان کە لە گشتیەتی خۆیاندا 

دابەشدەکەین بۆ ئەوەی بتوانین وردتر بیانخوێنینەوە. رەنگە هەموو 

داهێنانێکیش لە بواری نووسین بریتی بێت لەوەی هەر کەسە و هەوڵدەدا 

لەسەر بوارێک لەم دابەشکراوانە پێدابگرێ. یاخود خودی خۆی بۆ داهێنانی 

بڵێین دەق نوێ دەستدەداتە دابەشکردنی نوێ و دیکە. کەواتە دەتوانین 

بریتییە لەخودی مرۆڤ )نووسەر( بەڵام لە قەوارەی نووسیندا. دەقیش لە 

پێوەندێکی دیالکتیکیدا دەبێتەوە بە هەمان مرۆڤ )نووسەر(. بەم پێیە مرۆڤ 

لە دەقدا خۆی پێشکەشدەکا، بەڵام خۆیەک لە قەوارەی وشەدا، لە قەوارەی 

فۆڕمانەدا لای خۆیشی  تەعبیرە ئەدەبی و خەیاڵییەکاندا، لە قەوارەی ئەو

نامەکشوف بوونە و کەچی بە هۆی نووسینەوە خۆیان دەردەخەن و 

لەدایکدەبن. نووسین، درێژبوونەوەی بوونی مرۆڤە لە گەردوون و لە ژیان و 

لە بووندا. هەر وەک چۆن نووسین درێژبوونەوەی نووسینە لە مرۆڤدا. بەم 

ر دەکەنەوە. لە شێوەیە مرۆڤ و نووسین لەگەڵ یەکتر جیهان بەرینت

مانایەکی خەیاڵیدا ئەگەر خودا مرۆڤ دەخوڵقێنێ بۆ ئەوەی بوونی خۆی لە 

دونیادا درێژبکاتەوە و لەم رێگایەوە مانایەکی تر بە بوون ببەخشێ، ئەوا 

مرۆڤیش هەمان شت لە گەڵ نووسین و لەگەڵ دق دەکاتەوە. ئەگەر 

کردی )وادیارە دەگوترێ خودا پێویستی بە خوڵقانی مرۆڤ نەبوو و کەچی 

لە بنەڕەتدا پێویستی پێی هەبووە(، ئەوا مرۆڤیش سەرەڕای نەبوونی 

پێویستیی بە نووسین، بەڵام دەنووسێ )وادیارە ئەویش پێویستی پێی 

هەبووە(. هاتنەئارای دیاردەکان لە خۆوە نین و ملکەچی جۆرێک لە نیاز و لە 

خوڵقاند، بەم پێویستین. وەک چۆن دەگوترێ خودا مرۆڤی لە چەشنی خۆی 

پێیەیش مرۆڤ، دەق لە چەشنی خۆی دەخوڵقێنێ. لەخۆوە نیە دەقە 

ئەدەبییەکان یەکەیەکی تەواوکەرن لەناو خۆیداندا و پێویستییان بە شتی تر 

نیە بۆ ئەوەی بوونی خۆیان بسەلمێنن. ئەو دەقانەن لەناو چۆنیەتی پێکەوە 

ردەگرن. لە وەها گرێدانی وشە و رستەکان لەناو زماندا بوونی خۆیان وە

دەقێکدا ئەگەرچی بۆ وێنە باسی ئەشق دەکرێ، بەڵام ئەشقی ناو دەق هەمان 

ئەشقی دەرەوەی دەق نیە و لە نووسیندا دەبێتە شتێکی تر. شتێکی بنەڕەتی 

تر و رەگداکوتاوتر. ئەمەیش هەمووی لەبەر ئەوەی ئەم ئەشقە وەها لە 

روونی لەگەڵ نووسەر، کە زمانەوە دەئاڵێ و وەها دەبێ بە دیاردەیەکی دە



 بۆچی دەنووسین
 

14 

 

جیاوازە لەو ئەشقەی لە دەرەوەی خۆمان لە رووداوێکی کۆمەڵایەتییدا 

دەیبینین و ئەزموونی دەکەین. ئەشق لە رێگای نووسینەوە وەها دەبێ بە 

دیاردەیەکی دەروونی کە بە هەمان شێوە دەروونییەکەی خۆی نیشانی 

نی خۆیدا دەردەکەوێ. بەم خوێنەرەکەی دەدا و بۆیە لەبەهێزترین مانا و بوو

پێیە لەناو جەخزەکەدا ئەشق دەبێ بە نووسین و نووسین دەبێ بە ئەشق. 

هەموو شوێنێک شوێنی دەستپێک و کۆتایی ئەم دووانەیە و لێرەوە زەین 

دەکەوێتە ناو وەها گەمەیەکی سەرسوڕهێنەرەوە کە لەژێر باری ماناکاندا 

ە بەر خەیاڵ بۆ ئەوەی رەوتی جاری وایە خۆی وندەکا و بۆیە پەنادەباتەو

 وێناکان بە سەرئەنجامی خۆی بگەیەنێ.

هەڵبەت کاتێک باس لەم دایرەیە بووە، قەت باس لە گەورەیی و 

بچووکییەکەی نەکراوە. چونکە دایرەکە تەنیا وێنایەکە لە زەمەن و گەورەیی 

و، بچووکیش لەمەدا دەوری سەرەکی نابینێ. بەڵام کاتێک قسە لەسەر 

دەقە، گەورەیی و بچووکیی جەخزەکە مانا وەردەگرێ. هەندێ  نووسین و

دەق دایرەکەیان بە هۆی لەخۆگرتنی بوارێکی زۆرتر لە مانا، گەورەترە و؛ 

بۆیە گەمەی نێوان نووسەر و دەق بەرفراوانتر. لە راستیدا ئێمە لە 

مەودایەکی بەرفراوانتردا شاهیدی دەرکەوتنی ئەم دووانەین. نووسەر هەتا 

رەیەکی بەرفروانتردا دەق دەربخا ئەوا زیاتر خۆی دەرخستووە. لێرەدا لە دای

بە مانایەک دەقی مەزن لەدایکدەبێ. گەورەیی جەخزیش هیچ زەرەرێک بە 

گەمەی دیالکتیکیی نێوان نووسەر و نووسین ناگەیەنێ. رەنگە بگوترێ 

ژمارەی وشەکان و رستەکان و هەروەها لاپەڕەکان بۆ ئەم مەبەستە 

نن. بێگومان وەهایە، بەڵام ئەمە بەتەنیا کاریگەر نیە و چڕبوونی دەوردەبی

دەقیش دەوری سەرەکی هەیە. لە راستیدا گەر ئەم دووانە پێکەوە بن ئەوا 

دەقی مەزن یاخود دایرەی مەزن لەدایکدەبێ، کە ئەمە هەمیشەیش لە قۆناغە 

 ئەدەبییەکاندا دەستنادا.

دا بێت و تیایا بمێنێتەوە، وەک  نووسەر بۆ ئەوەی لە بازنەی نووسەر ـ دەق

گوترا دەبێ لە دنەدەرە دەروونییەکانەوە حەرەکەت بکا، یاخود هەموو 

هۆکارە دەرەکییەکان وەها دەروونی بکاتەوە کە چیتر وەک هۆکاری دەرەکی 

خۆیان دەرنەخەن. لێرەوە پڕۆسەیەک دەستپێدەکا یەکجار ئاڵۆز و دژوار. 

ەرانبەر دونیایەکی یەکجار گەورەدا مرۆڤ وەک بوونەوەرێکی بچووک لە ب

بۆ ئەوەی بتوانێ ئەم رەوتە دەست پێبکا دەبێ وەها بەرگی زەینی بدا بە 

دیاردە دەرەکییەکان و وەها لە هەستی خۆیدا بیانپێچێتەوە کە ئەم دەرفەتەی 

بۆ بگونجێنن. ئەمەیش بەهەمان شێوە دووپاتبوونەوەی لۆژیکی جەخزەکەیە 

بە واتایەکی تر نووسەر هەمیشە لەبەر دەم  بەڵام لە بوارێکی تردا.

بەبازنەکردنی دیاردەکاندایە. ئەو هەموو شتێک دەهێنێتە ناو ئەم جەخزەوە 

بۆ ئەوەی بوونێکی تریان پێ ببەخشێ کە بریتییە لە بوونێکی ئاوێتە بە دەق 

کە جیاوازە لە بوونی دەرەوەی دەق. بێهۆ نیە دەق خۆی لە خۆیدا هەڵگری 

ی و بەردەوامیی دیاردە دەرەکییەکانە. بێهۆ نیە نووسەر جۆرێک لە نەمر

دەبێ ئەوەندە لەگەڵ وشە و لەگەڵ مانا و خەیاڵ گێنگڵ بدا بۆ ئەوەی بتوانێ 

 دەق بەرهەم بێنێ.

بەڵام هێمن و مارکس کەمێکیش بێ لوتفی دەکەن! لەبەر ئەوەی دەبێ 

دن، کەسێک هەبێ دەق کەشف بکا و هەموو ئەم حاڵەتانەی باسمان لێکر

لێیان هەڵێنجێ. لەبەر ئەوەی کەشف و دۆزینەوەی جەخز بە کەسێک دەکرێ 

یاخود بە خوێنەرێک کە لەدەرەوەی ئەم دایرەیە راوەستاوە. بەڵام داخۆ 

دەکرێ کەسی دەرەوەی دایرەکە لەگەڵ دەق تەماس بەرقەراربکا، لێی تێبگا 

وەی دەق و وەک دەقی ئەدەبی بە گوێرەی پێویست لێکی بداتەوە؟ لەبەر ئە

ئەگەر تەنیا لەلای خودی نووسەر بمێنێەوە و گشتی رەوتەکە تەنیا بریتی 

بێت لە خودی نووسەر و دەق، ئەوا چەمکی لەدایکبوون بزردەبێ. چونکە 

 لەدایکبوون تەنیا زەمەنێک ماناوردەگرێ کە کەسێک ئاگای لەم لەدایکبوونە

دەرەوەی ئەم بێت و ئەمەیش تەنیا بەو کەسانە دەکرێ وا بەڕواڵەت لە 

 بازنەیە دەژین. بەم شێوەیە پنتێکی تر خۆی لەم بازنەیە نزیکدەخاتەوە.

هەبوونی نووسەر لای خۆی وەک نووسەر ئاشکرایە و هەبوونی دەقیش 

وەک دەق دیسان ئاشکرا. بەڵام هێشتا دەق نەبووەتە بوونێکی کۆمەڵایەتی. 

بەوەیە لە سنووری  دەق بۆ ئەوەی ببێ بە بوونێکی کۆمەڵایەتی پیویستی

نووسەر و خۆی واوەتر بڕوات و بگاتە کەسی سێهەم، کەسی سێهەمیش 

ڵێک لێرەدا مانایەکی فراوانتر لە یەک تاک وەردەگرێ و دەبێ بە لانیکەم کۆمە

خوێنەر یاخود پەیاموەرگر. بەڵام هەبوونی ئەم لایەنی سێهەمە بە مانای 

دەق و هەبوونی نووسەر. ئەوە نیە کە ئەوانن دەبنە سەرچاوەی هەبوونی 

لایەنی سێهەم، تەنیا نووسەر و دەق وەک بوونێکی کۆمەڵایەتی دەسەلمێنن. 

 لە راستیدا لە پێش لایەنی سێهەم نووسەر و دەق بوونیان هەیە، بەڵام ئەم

بوونە بەگشتی نەبووەتەوە و لەناو سنوورەکانی خۆیاندا قەتیس ماون. 

 و دەق لە گوندەوە دەکا بە شار و لایەنی سێهەم کە لەدایک دەبێت، نووسەر

بە وڵات و بە جیهان. بەم پێیە نووسەر و دەق خەسڵەتی ناسیونالیستییان 

 هەیە و پەیاموەرگر خەسڵەتی جیهانی و ئینتەرناسیوناڵ.

ئیستا ئەم پرسیارە دێتە ئاراوە داخۆ دەتوانین پەیاموەرگر بخەینە ناو 

ۆ دەتوانین بڵێین بازنەکەوە؟ )واتە بازنەی نووسەر و دەق( داخ

پەیاموەرگریش دەبێتە ئەو پنتەی کە دەتوانێ جێگۆڕکێ بکات لەگەڵ نووسەر 

 و لەگەڵ دەق؟

 بێگومان لە تەعبیرێکی هێرمێنۆتیکیدا ئاسۆکان و هەگبەی رووانینی خوێنەر

)پەیاموەرگر( دەتوانن لە سازدانەوە و چێکردنەوەی مانا لە دەقدا 

مانای دیکەی لێ بەرهەم دێتەوە. لەگەڵ  دەوربگێڕن. بەم پێیە دەق هەمیشە

 ئەوەی دەتوانین ملکەچی ئەم راستییە بین، بەڵام ئەمە بەو مانایە نیە کە

 خوێنەر لە هەمان پێوەندیدایە وا نووسەر و دەق لەگەڵ یەکتری تێیدان. بە

 چەند هۆکار:

ـ مەودای شوێنیی نێوان نووسەر و دەق لە مەودای شوێنیی نێوان دەق و 

یاخود نووسەر و خوێنەر یەکجار کورتترە. بەو واتایە کاتێک دەق خوێنەر 

لە دایکدەبی، لەتەنیشت نووسەردایە. نەفسی ئەم شوینی لەدایکبوونە، 

 فەزایەکی نزیکتر زیاتر دەبەخشێتە نووسەر،

ـ مەودای کاتیی نێوان نووسەر و دەق لە مەودای کاتیی نێوان دەق و 

ژترە. بە مانایە لە دایکبوونی دەق خوێنەر یاخود نووسەر و خوێنەر درێ

 زەمەنێکی درێژتر لە خوێندنەوەی داگیردەکا،

ـ دەق چونکا بەرهەمی داهێنانی نووسەرە، زیاتر هەڵگری ماناکانی زەینی 

 نووسەرن تا ماناکانی زەینی خوێنەر.

بۆیە دەتوانین بڵێین ناتوانین خوێنەر بخەینە ناو بازنەکەوە. خوێنەر لە 

زنەیەکی تر کە تێهەڵکێشی بازنە سەرەکییەکە دەبێتەوە راستیدا وەک با

لەگەڵ نووسەر و دەق پیوەندی بەرقەراردەکا. بەم پێیە دەتوانرێ بە گوێرەی 

ژمارەی خوێنەرەکان، بازنەی تر هەبێ کە تێهەڵکێشی بازنەی خوێنەر ـ دەق 

دەبێتەوە و لێرەوە بێ ئەژمار مانای تر چێ ببێ کە لە بنەرەتدا 

وە بە هەمان مانای یەکەم کە خۆی لە پێوەندی نێوان نووسەر بەستراونەتە

و دەقدا دەبینێتەوە. بەم پێیە چونکە ژمارەی خوێنەران بێ ئەژمارن، 

دەتوانرێ جەغزی سەرەکی لە ناو ئاپۆرای بێ ئەژماری بازنەکانی تردا نوقم 

ببێ و هەر بۆیە لامان وابێ کە لە راستیدا ئەوەی هەیە خوێنەرە نەک دەق. 

کاتێکدا کاکڵی لێکگرێدانی هەموو بازنەکانی تر هەمان جەغزی یەکەمە کە  لە

هەنووکە بەڕواڵەت لەبەر چاومان ونە. خوێنەر دەتوانێ ماناکان فراوانتر 

بکاتەوە و ئاسۆی نوێ بە دەق ببەخشێ، بەڵام لە دووامانادا هەموو ماناکان 

چکەی و خوێندنەوەکان دەگەڕێنەوە سەر هەمان دەق و شوناسی و رێ

خۆیان لەوەوە وەردەگرن. هەموویان دەگەڕێنەوە بۆ سەر یەک سەرچاوە و 

ئەم سەرچاوەیە خەسڵەتی یەکەییان پێدەبەخشێت. هەموو خوێندنەوەیەک 

مەجبوورە سەرەتا ئادرەس بدات و ئەمە لە راستیدا دەستپێکی 

یەکگرتنەوەیانە. کەواتە هەموو خوێندنەوەیەک تێکەڵێکە لە یەکگرتووی و 

ازی. هەموو خوێندنەوەیەک دەبێتە نوێنەری شتە هاوبەشەکان و شتە جیاو

جیاوازەکان. دەبێتە دیالکتیکی نێوان گشت و تایبەت. لەگەڵ ئەوەی خوێنەر 

ناتوانێ لەگەڵ نووسەر و دەق جێگۆڕکێ بکات، بەڵام لە رێگای گەمەی خۆی 

لە لەدەرەوەی بازنەی سەرەکی، نووسەر و دەق بەکۆمەڵایەتی دەکاتەوە و 

لوکاڵ و کاتی تایبەتەوە رایاندەکێشێتە ناو جیهان و کاتی گشتی و یەکجار 

 بەرفراوانترەوە.

لێرەوە دەتوانین بڵێین خوێنەر خەسڵەتی پۆست لوکاڵی و پۆست کاتی هەیە. 

هەتا دایرەی زمانی بەکاربەرانی دەقیش فراوانتر بێ ئەوا ئەم خەسڵەتە 

ەبن. هەڵبەت دەبێ پێ لەسەر ئەوە پۆستیانەی وا باسمان لیکردن فراوانتر د

دابگرین کە ئەم خەسڵەتە پۆستیانەی خوێنەر، بەمانای لەخوارتربوونی 

گرینگیی نووسەر و دەق نین، بە پێچەوانەوە ئەوە نیشان دەدەن کە بە بێ 

نووسەر و دەق ئەم خەسڵەتی پۆستیانە لەبنەرەتدا ناتوانن شکڵ بگرن و 

ێی سەرەتایین کە دوواتر هاوڕێیەتی لەدایک بن. نووسەر و دەق دوو هاوڕ

خوێنەر قبوڵدەکەن، ئەو هاوڕێ نوێیەی ژمارەیان ئەوەندە زۆرە کە ئەو 

دەرفەتە دەڕەخسێنن نووسەر و دەق سەردانی هەموو شوێنێک بکەن و بۆ 

گەلێک شوێن وەک میوانێکی خۆشەویست دەعوەت بکرێن. بەم شێوەیە 

وردەگرن. نووسەر و دەق سنوورەکان دەبڕن و مانایەکی پۆست سنووری 

دەبن بە بوونێکی پۆست سنووری، بەڵام هەڵقوڵا لە لوکاڵەوە. ئەوان ئەم 

مانای لوکاڵییە قەت ونناکەن و هەموو خوینەرێک ناچارە پیش خویندنەوەی 

 دەق، ئاوڕبداتەوە سەری.

خوێنەر لەگەڵ ئەوەی مافی ئەوەی هەیە ببێتە دانیشتوو و هاووڵاتی 

م وەک یەکەمین نەوەی کۆچبەرانی دانیشتووی وڵاتێکی نیشتمانی دەق، بەڵا

 تر هەم رەگیان لە نیشتمانی خۆیدا هەیە و هەم رەگی لە نیشتمانی دووهەم.

بگرە رەگی یەکەم هەمیشە بەهێزترە، چونکە لە باری زەمەنی و شوێنەوە لە 

 ەر وپلەی یەکەمدا دێن. لە لێکدانەوەیەکی شوبهێندراودا دەتوانین بڵێین نووس

ەق پابەندن بە جاڕنامەی جیهانیی مافەکانی مرۆڤەوە و بۆیە سڵناکەن لە د

وەرگرتنی خوێنەر و پێدانی هەموو ئەو مافانەی وا ئەوان وەک هاووڵاتی 

نوێ پێناسەدەکەن. لێرەوە نووسەر و دەق مامەڵەیەکی مودێڕن و 

پۆستمودیڕن لەگەڵ خوێنەردەکەن. مودێڕن چونکە مافی رادەربڕین و 

ە بە خوێنەر لەسەر خۆیان دەبەخشن و پۆستمودیڕن چونکە لێکدانەو

خوێنەر هاوکات دەتوانێ مافی رەوایەتە گەورەکانیش لە دەق و لە نووسەر 

 ە.اکوژبستێنێتەوە و نەیکا بە کاریزمایەک لە جیهانێکدا کە لە بنەرەتدا کاریزم

هەر دەقێک لە دوو توێی ئەو بەرگەدا چاپکراوە و لە قاڵبی ئەو زمان و 

وشانەدا تێیدا بەکاربراون بۆن و بەرامەی سەردەمێکی تایبەتی لێدێ و 

هەگبەی هیچ خوێنەرێک ناتوانێ ئەم بۆن و بەرامە تایبەتە لە ناو ببات و 

لەبەر چاوی نەگرێ. بۆیە بەرهەمهێنانەوەی هەر مانایەکی تازە لە دەق 

اتوانێ دیسان بە خودی دەقەوە بەستراوەتەوە و بە پێیە هیچ لێکدانەویەک ن

ئەوەندە رادیکاڵیانە بێت کە هەموو تان و پۆکانی پێوەندیی خۆی لەگەڵ 

رابردوو پچڕاندبێ. رابردوو بەردەوام حوزوری هەیە و بوونی خۆی 

دەسەلمێنێ. دەق شوێنی ژیان و بوونی رابردووە. بە بێ دەق مێژوو رەنگە 

لە  بوونی نەبێ. بۆیە نووسەر و دەق دەبنە ئەو رۆحە کلاسیکیانەی کە

دارستانە ترسناکەکانی زەمەنی زووەوە سەرەتاتكی دەکەن و جورئەتی 

خوێنەر بۆ گەڕان لە ناو خۆیاندا دەخەنەوە بەر تاقیکردنەوە. ئەو 

خوێنەرەیش ئازا و بە جورئەتە کە نەک تەنیا بە هەگبەی خەون و ئایدیا و 

بە  بۆچوونەکانی خۆیەوە دەگەرێتەوە بۆ ناو دارستانەکە، بەڵکو هەوڵدەدا

شێوازی خۆی بگەرێتەوە و رەنگە بۆ خوێندنەوەی دارستان تەنیا 

 خوێندنەوەی تاقە درەختێکی لا بەس بێت!

بۆیە دەتوانین بڵێین نووسەر دەنووسێ بۆ ئەوەی هەروەها بە بازنەکانی 

ترەوە وەسڵ بێت و بکەوێتە پێوەندی ترەوە. نووسەر بگرە بە بێ ئەوەی 

ەخوازی بێ دەنووسێ چونکە دەیەوێ بۆخۆیشی بیەوێ یان بە بێ ئاوات

نووسین و خۆی بەکۆمەڵایەتی بکاتەوە، بەکۆمەڵایەتی زیاتر لەوەی وەک 

 بوونەوەرێکی ئاسایی هەیە. 

باسمان لە پۆستمودێڕن کرد. ئایدیایەک کە لە نیوەی دووهەمی سەدەی 

رابردووەوە بیرەکانی بە خۆیەوە سەرقاڵکرد و زۆر کەس وەک پارادایمێکی 

 یان دایەوە کە مرۆڤ ناچارە بەڕەچاوکردنی دونیا و دیاردەکان لێکنوێ لێک

بداتەوە. لێرەدا بۆ ئەوەی باسەکە لە گۆشەنیگایەکی ترەوە شی بکەینەوە 

خۆمان دەهاوینە ناو ئەم بازنەیە و لەوێوە درێژە بە قسەو باسەکەمان 

لێ دەدەینەوە. باسێک کە بۆ لێ تێگەیشتنی پێش لە هەر شتێک پێویستمان بە 

 تێگەیشتن لە مودێرنیزم هەیە.

 

*** 

 

پێوەندی پرسی 'بۆچی دەنووسین' بە مودێرنیزمەوە چییە؟ سەردەمی 

رۆشنگەری لە سەدەی هەژدە، سەردەمی سەرهەڵدانی باوەڕمەندی بە عەقڵ، 

زانست و پیشکەوتنە. بەم پێیە دەتوانین بڵێین پرسی 'بۆچی نووسین' خۆی 

ڵبەت ئەمە  بەو مانایە نیە کە بۆ یەکەم گرێدەداتەوە بەم سێ چەمکەوە. هە

جارە نووسین لەگەڵ ئەم سێ چەمکە پێوەندی بەرقەراردەکا. هەمیشە لە 

هەموو دۆخ و زەمەنێکدا مرۆڤ سەرقاڵی ئەم سیانە بووە، بەڵام تەنیا لە 

سەردەمی رۆشنگەریدایە ئەم سێ چەمکە قووڵایی و پانتایی تر وەردەگرن 

می پێش خۆی، خۆی بە شێوەیەکی رادیکاڵانە وەها کە ئەم پرسە لە سەردە

جیادەکاتەوە. ئەگەر لەسەردەمی سەدەکانی ناوەڕاست عەقڵ زۆرتر لە 

پانتایی ئایین و نەریتدا لێکدەدرایەوە، ئەوا لە سەردەمی رۆشنگەری ئەم 

پانتاییە جێدێڵێ و دەگەڕێتەوە بۆ زاتی خۆی و هەوڵدەدا لەسەر پێی خۆی 

کە دەتوانێ لە توانا عەقڵییەکانی خۆی کەڵک راوەستێ. مرۆڤی سەربەخۆ 

وەربگرێ لە ناوەندی تێڕامانە فەلسەفییەکانی 'کانت'دا خۆی دەبینێتەوە. بەم 

پێیە دەتوانین بڵێین نووسەری سەردەمی نوێ دەنووسێ چونکە لە سەر 

توانا زاتییەکانی خۆی )ئەقڵ( راوەستاوە، دەنووسێ بۆ ئەوەی بتوانێ ئەم 

ەرببڕێ و لەوێوە جیهان بە شێوازێکی تر تەعبیربکات. کاتێک توانا زاتییانە د

ئەقڵ خۆی لە کۆت و بەندەکانی دادەبڕێ و خۆی بە لێهاتووییەکانی خۆی و 

بە زانست و بە باوەڕ بە پیشکەوتنەوە )لێرەوە هەروەها چەمکی رزگاری( 

دەبەستێتەوە، خۆبەخۆ نووسین دەچێتە قۆناغێکی ترەوە. کەواتە نووسین لە 

ڵەوە سەرچاوە دەگرێ بۆ ئەوەی بتوانێ بە کەڵک وەرگرتن لە بنەما ئەق

زانستییەکان و باوەڕ بە پیشکەوتن و رزگاری، جیهانێکی تر بونیات بنێ. لە 

خۆوە نیە سەردەمی نوێ، سەردەمی سەرهەڵدانی ئایدیۆلۆژیا مەزنەکانە. 

ئەو ئایدیۆلۆژیانەی وا دەیانەوێ جیهان بۆ هەمیشە بگۆڕن و بیخەنە 

اوغێکی ترەوە. بەسەرهەڵدانی سەردەمی نوێیە رۆمان وەک ژانری نوێ ق

لەدایک دەبێ و دەبێ بە گرینگترین بواری دەربڕینی ئەدەبی و لەچاو 

بوارەکانی تر پانتاییەکی بەرچاوتر داگیردەکا. رۆمان شوێنی لێکگرێدانی 

ئەقڵ، زانست و باوەڕ بە پیشکەوتن و لێرەوە رزگارییە. کەواتە نووسەر 

ەنووسێ بۆ ئەوەی لە دەقی خۆیدا ئەم چەمکانە دەرببڕێ و لەهەمان کاتدا د

نێوەڕۆکی نوێ و ئەرکی نوێ بۆ نووسین چێبکا. کاتێک ئەوە مرۆڤە دەبێ 

بە سەرچاوەی یاساکان و هەروەها سەرچاوەی دۆزینەوەی یاساکان، ئیتر 

ن بە ئەو جورئەتە بە خۆی دەدا زیاتر لە جاران بەرەو دۆزینەوەکان و گەڕا

ناو جیهانی دەرەوە و دەرووندا بڕوات و بەردەوام پانتایی نوێ بە نووسین 

ببەخشێ. تەنانەت نووسین دەبێ بە یەکێک لە سەرچاوەکان و )رەنگە 

گرینگترین سەرچاوەی( شۆڕشی مەزنی فەڕەنسە لە کۆتاییەکانی سەدەی 

هەژدە. لە شۆڕشی مەزنی فەڕنسە دەرکەوتەکانی ئەم سێ چەمکە بە 

کی خۆیان دەگەن و نووسین بۆ یەکەم جار بەجۆرێک هەست بە ترۆپ

لەدایکبوونی خەونەکانی خۆی دەکا. مرۆڤێک کە خۆی بە سەرچاوەی 

راستەقینەی دیاردەکان دەزانێ و بە چەکی زانست تەیارە و لەهەمان کاتدا 

گەشبینە بە داهاتووی خۆی، پرۆژەی نووسین بە گشتی دەباتە بوارێکی 

جیاوازە لە سەردەمی پێش خۆی کە تێیدا میتافیزیا و  دیکەوە کە یەکجار

دیاردە بانسروشتیەکان زاڵ و بڕیاردەربوون. لەخۆوە نیە لەو سەردەمەوە 

مرۆڤ شاهیدی تەقینەوەیەکی مەزن لە بواری نووسیندا دەبێ وخوێندنەوە 

بەرەبەرە دەبێ بە بەشێک لە ئەرک و پێویستیی رۆژانە بۆ حەشیمەتێکی 

نەکان. سەدەی نۆزدە کە سەدەی رەنگدانەوەی ئایدیا زۆرتر لە ئینسا

رۆشنگەرییەکانی سەردەمی رۆشنگەرییە، دەبێتە سەدەی لەدایکبوونی 

مەزنترین رۆمانەکان و بەم شێوەیە ئەقڵ لە دەربڕینی توانا شاراوەکانی 

خۆی لە ئەدەبدا خۆی بە ترۆپک دەگەیەنێ. لە رێگای ئەدەبەوە ئەقڵی ژن کە 

ئەقڵی دەرەجە دوو سەیردەکرا یاخود هەر بە  تا ئەو کاتە وەک

بوونەوەرێکی ئەقڵانیش حسێب نەدەکرا، دەبێتە سەرچاوەی لەدایکبوونی 

رۆمان و بەم شێوازە مرۆڤایەتی رێگا بۆ نیوەکەی تری خۆی فەراهەم دەکا 

بۆ ئەوەی بیسەلمێنێ جنس دیاریکەری ئەقڵ نیە و بەڵکو تەنیا شێوازێکی 

 بوونی جەستەییە.

ئەوەیکە مرۆڤ دەنووسێ بۆ ئەوەی توانا ئەقڵیەکانی خۆی بسەلمێنێ  بەڵام

و باوەڕی خۆی بە زانست و بە پێشکەوتن دەربخا، خۆی لە خۆیدا 

هۆکارەکانی نووسین ناگەیەنێتە دووامەنزڵی خۆی. ئەمە لە راستیدا یەکێکی 

تر لە هۆکارەکانی نووسینە. لەبەر ئەوەی دنەدەرەکانی نووسین وەک خودی 

وجۆری دەق دەتوانن یەکجار جۆراوجۆر و بێکۆتایی بن و هەر جارەی جۆرا

 بە شێوازێک خۆیان دەربخەن.

مرۆڤی ئۆتۆنۆمی نوێ کە کوێخا میتافیزی و نەریتییەکانی وەلاناوە، 

هەنووکە لەگەڵ دیاردەیەک بە ناوی ئەقڵ رووبەڕووە کە ئەگەرچی ناوەکەی 

ەڵام بە هۆی شکڵ و ئاشنایە و لەوە پێش گەلێکی لەسەر بیستووە، ب

شیوازی نوێیەوە یەکجار غەریب دەنوێنێ. ئەم ئەقڵە نوێیە ئەگەرچی خاوەن 

تایبەتمەندیی هاوبەشە لەگەڵ ئەقڵەکانی تر )لە مانای نێوان مرۆڤایەتی(، 

بەڵام لە هەر تاکێکدا تەنیا خۆیەتی و خاوەن تایبەتمەندیی تایبەت بە خۆیەتی 

ی مرۆڤەکان کتوپڕ دونیایەکی نوێیان کە لەوی تر ناچێ. لێرەوە تاک تاک

بەڕوودا دەکرێتەوە، دونیایەک کە بەرەو باوەڕبەخۆبوون، بیرکردنەوە لە 

سەر پێی خۆ، خوڵقاندنی مانا نوێیەکان و بەرەو گۆڕانی بەردەوام پاڵیان 

پێوەدەنێ. هیچ شتێکیش رەنگە لەمە ترسناکتر نەبێ. لەبەر ئەوەی مرۆڤێک 

ای دۆگما و حەقیقەتە ئەزەلی و ئەبەدییەکاندا کە لەوە پێش لە ناو دونی

دەژیا، کتوپڕ خۆی لە گەڵ ئەقڵی خۆی تەنیا دەبینێتەوە و بەرەو ئەوە 

هاندەدرێ بۆ خۆی ببێ بە بەشێک لە سەرچاوەکانی ئەو یاسا و خویندنەوە 

و دەقانەی وا بەڵێنە ئاراستە بە دونیا ببەخشن. ئەگەر نووسین دەبێ بە 

مرۆڤی بیرمەند، ئەگەر نووسین رەگی خۆی لە پرۆژە و دەرکەوتەی 

ئۆتۆنۆمیی مرۆڤدا دەبینێتەوە، لێرەوە ئۆتۆنۆمی دەبێ بە هۆکارێکی تری 

نووسین. بە واتایەکی تر ئێمە دەنووسین چونکە سەربەخۆین. سەربەخۆیی 

دەبێ بە هۆکاری خوڵقاندنی دەق. کەواتە نووسین کاتێک لەدایک دەبێ 

ێنە رۆمان دەقی دەربڕی سەربەخۆییەکانی نووسەر سەربەخۆ بێت. بۆ و

نووسەرە لە پانتایی وڵاتی سەربەخۆیدا. ئەو دەقەی دەقە وا لە رێگای ئەم 

سەربەخۆبوونەوە مۆرکی تایبەتی نووسەری پێوەیە. هیچ وابەستەیەک 

نووسەر نیە و ناتوانێ ببێ بە نووسەر. نووسەر لە ناخی خۆیدا ئازادە و 

یەک بۆ تەمرین و مومارسەی ئازادی. دەق شوێنی لێرەوە دەق دەبێ بە پانتای

جێهێشتنی کۆیلایەتییە، هەڵبەت بەو مەرجەی خۆی ئاراستەی کۆیلایەتییەکی 

تر نەکاتەوە. دەق سەربەخۆیە. بۆ سەلماندنی خۆی پاڵ بە هیچ شوینێکەوە 

نادا. بەپێچەوانەوە ئەو شوێنەکانی ترن بۆ سەلماندنی خۆیان دێن و پاڵی 

 پێوەدەدەن.

نگە بەم پێیە بە قەدەر ژمارەی مرۆڤەکان خاوەن دونیای سەربەخۆ بین، رە

داخۆ ئەمە ترسناک نیە؟ داخۆ جێگا بۆ ئەم هەمووە شک دێ؟ دەبێ بڵێین 

سەربەخۆیی بیر و دەق وەک وڵاتان پیویستی بە شوێن نیە، بەڵکو تەنیا لە 

یە، کاتدا حوزوری هەیە. 'کات'یش کە رەوتێکی بگۆڕی لە گوزەری بێکۆتای

دەتوانێ هەڵگری بێ ئەژمار مرۆڤ و دەقە سەربەخۆکان بێت. مرۆڤ 

ئەوەندەی بۆ سەلماندنی سەربەخۆیی خۆی پەنا بۆ کات دەبا پەنا بۆ شوێن 

نابا. یاخود ئەو پرسیارە دێتەگۆرێ کە داخۆ وەها جیهانێک ترسناک نیە و 

ڵێین نابێتە شوێنی ململانێ و شەڕی بێکۆتایی نێوان سەربەخۆکان؟ دەبێ ب

شەڕەکان ئەو کاتە سەرهەڵدەدەن کە جیهان لەسەر پێوەندی 'سەربەخۆ ـ 

کۆیلە' راوەستاوە، نەک لە سەر پێوەندی نێوان 'سەربەخۆ ـ سەربەخۆ'. 

سەربەخۆکان ناوێرن شەڕی یەکتر بکەن چونکا قەت نابنە کۆیلەی یەکتر. 

ە جگە لەمە ئەوانەی باوەڕیان بە سەربەخۆیی خۆیان هەیە باوەڕیان ب

سەربەخۆیی ئەوانی تریش هەیە و لێرەوە نایانەوێ بە کۆیلەکردنی ئەوانی 

تر خۆیشیان خۆیان بەکۆیلەبکەن. بەڵام سەبارەت بە پێوەندی نێوان 'کۆیلە ـ 

کۆیلە' چی؟ دەبێ بڵێین وەها پێوەندێک قەت بوونی نەبووە و قەتیش بوونی 

لە کۆیلەکردنی ئەوی  نابێ. لەبەر ئەوەی کۆیلە تا سەربەخۆ نەبێ ناتوانێ بیر

 تر بکاتەوە.

بەم شێوەیە ئێمە دەنووسین چونکە نووسین بریتییە لە سەربەخۆکردنی 

خۆمان و ئەوانی تر. نووسین باوەڕە بە سەربەخۆیی خۆمان و بە 

 سەربەخۆیی ئەوانی تر.

*** 

ئەگەر نووسین بریتی بێت لەسەربەخۆکردنی خۆمان و ئەوانی تر، ئەوا 

ێشە و ململانێیەکی گەورە و ریشەیی لەگەڵ هەموو ئەو نووسین دەکەوێتە ک

لایەن و شوێنانەی وا ئەم سەربەخۆییە پێشێلدەکەن و هەوڵدەدەن مرۆڤ لە 

ئاست خۆیاندا بکەن بە کۆیلە. ئەمە جگە لە دەسەڵات و ئایینە زەوینییەکان 

هەموو چەمکە میتافیزییەکانیش دەگرێتەوە. بۆ وێنە هەموو وێناکانی مرۆڤ 

خودا. خودا وەک چەمکێکی میتافیزی هەمیشە لە پێوەندێکی  لەمەڕ

نابەرابەردا بووە لە گەڵ مرۆڤ. خودا هەمیشە خۆی وەک سەرچاوە و 

بوونی کامڵ سەیرکردووە و مرۆڤیشی وەک 'ئاکامی سەرچاوە' و وەک 

بوونێکی ناکامڵ. وەک بوونێکی پاشکۆ. لێرەوە مرۆڤ لە دووامانادا دەبێ 

و دەسەڵاتە میتافیزییەکان بێت و لەم ملکەجبوونە  هەمیشە ملکەجی خودا

نکۆڵی نەکا. بێهۆ نیە لەو سەردەمەی ئایین هەم لەدەسەڵاتدا زاڵە و هەم لە 

کۆمەڵگادا، هەم کەمترین ژمارەی نووسین لەدایک دەبێ و هەم خوێنەرەکان 

لە کەمترین ژمارە و لە کەمترین ئاستدا دەبن. لە کۆمەڵگای ملکەجی 

تافیزییەکان ژمارەیەکی کەمتر لە خەڵکی جورئەتی ئەوە بە دەسەڵاتە می

خۆیان دەدەن کە لە توانا ئەقڵییەکانی خۆیان بۆ سەربەخۆ بیرکردنەوە کەڵک 

وەربگرن و، لێرەوە نووسین پاشەکشەدەکا. ئەو نووسینەیش وا لە پێناوی 

سەلماندنی میتافیزیادایە لە ئەقڵێک کەڵک وەدەگرێ کە پێش ئەوەی دەست 

بە نووسین، خۆی کردووە بە کۆیلە و بۆ سەلماندنی ئەم بەکۆیلەبوونە بکا 

دەستی داوەتە قەڵەم. لێرەوە بەو ئاکامە دەگەین نووسین شوێنی گومان، 

پرسیارخوڵقاندن و کردنەوەی رێگا نوێیەکانە، شوێنی هینانەوەی بەڵگەیە بە 

سیندا شێوەی ئەزموونی و بەدوور لە باوەڕە باوە هەمیشەییەکان. لە نوو

هیچ شوێنێکی قەدەغە بوونی نیە. تەنیا بە مەرجی باوەڕهێنان بەم یاسایەیە 

)واتە کراوە بوونی هەر باسێک و نەبوونی قەدەغە(، نووسین لە کامڵترین و 

بەرینترین ماناکانی خۆیدا شکڵ دەگرێ. ئەو ئەقڵ و ئەو دەقەی لەوە پێش 

ستدەکا بە نووسین، هەر دەسەڵاتێکی میتافیزیا بۆ خۆی وێنادەکا و ئەوجا دە

لە یەکەمین هەنگاوەکانی جووڵەی خۆیدا ئەقڵ و تواناکای خۆی تەسلیم 

کردووە و دەستی خۆڕادەستکردنی بەرزکردووەتەوە. ئەم شێوازە لە 

نووسین بەردەوام خۆی سنووردار دەکا. بەم پێیە ئەگەر میتافیزیایەک هەبێ 

ردنەوە. بۆیە مرۆڤ دەنووسێ تەنیا میتافیزیای ئازادیی رەهای ئەقڵە بۆ بیرک

بۆ ئەوەی ئەم میتافیزیایە بسەلمێنێ. چونکە تەنیا لەم رێگاوەیە مرۆڤ 

 دەتوانێ بە مرۆڤایەتی خۆی بگا و بوونی خۆی وەک مرۆڤ بسەلمێنێ.

راستە ئەوە ئەقڵە سەرچاوەی تەنانەت میتافیزیای ئایینیشە، بەڵام هەر ئەقڵە 

افیزیایە و بەردەوام بێت لە رەوتێک کە کە دەتوانێ دەستبداتە رەخنە لەم میت

پێی دەگوترێ رەوتی بەردەوامیی بیرکردنەوە بە گوێرەی ئەقڵ. توانای 

سەیرو سەمەرەی ئەقڵ لەوەدایە ئەو شتەی دەیخوڵقێنێ سەرلەنوێ 

دەیداتەوە بەر رەخنە و لێکۆڵینەوە و هەوڵدەدا بگاتە شوێنەکانی تر. ئەقڵ 

چەمکەکان و بگرە چەمکی میتافیزیایش. ئەوە پانتاییەکی فراوانترە لە هەموو 

خودایە بە دەوری ئەقڵدا دەسووڕێتەوە نەک ئەقڵ بە دەوری خودادا. ئەگەر 

بەپێچەوانەی ئەمە بایە دەبا قەت مرۆڤ گومانی لە میتافیزیا و خودا 

نەکردایە و بەردەوام باوەڕی پێی بووایە و ئەم باوەڕەیش لە چوارچێوەی 

ووایە. رەنگە ئەقڵ تەنیا میتافیزیای جیهانی مرۆڤ یەک خودای تایبەتدا ب

بێت، میتافیزیایەک کە رواڵەتێکی تایبەتی نیە و بەگوێرەی تواناکانی خۆی 

هەر جارە شێوازێک وەردەگرێ. لە راستیدا ئەقڵ بوونێکی بێ روخساری 

هەڵگری روخسارەکانە. خۆی لە بنەڕەتدا خاوەن هیچ روخسارێک نیە، بەڵام 

وتی بیرکردنەوەکانی خۆیدا هەڵگر و دەربڕی روخسارەکان دەتوانێ لە رە

بێت. ئەمە خەسڵەتی هەموو دیاردەیەکی سەرچاوەئاسایە. سەرچاوە لە 

فرەچەشنیی خۆیدایە سەرچاوەیە. ئەقڵ گەورەترین ئامرازی مرۆڤە بۆ 

دەربازبوون لە میتافیزیا و لە نەفیکردنەوەی دەسەڵاتە بان ئەقڵانییەکان. لە 

یینەکان ئەوەندە پێ لەسەر باوەڕە دەروونییەکان دادەگرن و خۆوە نیە ئا

هەوڵدەدەن زیاتر بە هۆی هەستەوە مرۆڤ بە باوەڕەکان ببەستنەوە. ئەقڵ 

شوێنی رەوینەوەی باوەڕە. شوێنی رەوینەوەی هەستە. بۆیە تاریک و سارد 

 و ترسناک دەنوێنێ.

 دەبیزاڵە. دەقی ئە هەڵبەت ناتوانین بڵێین کە لە دەقی ئەدەبیدا ئەم خەسڵەتە

 کە تێیدا ستاتیک )جوانناسی( زاڵە و ستاتیک بریتییە لە ناسینی هەستیانە

دیاردەکان، پێش لە هەر شتێک ئێمە بە هەستەکانەوە دەبەستێتەوە. بەڵام 

ئەمە نابێتە هۆی ئەوەی نووسەری دەقی ئەدەبی لە رێگای باوەڕمەندبوون 

مانکردن لە میتافیزیا وەها کە بە ئەقڵەوە لەوە پێش نەکەوتبێتە دۆخی گو

ە ێ. لبتوانێ ئەم حاڵەتە بەشێوەی ستاتیکی لە دەقە ئەدەبییەکانیدا بەکارنەهێن

راستیدا لێرەدا ئەقڵانییەت بۆ نووسەری ئەدەبی مەرجێکی پێش نووسینە بۆ 

 ئەوەی بتوانێ بەشێوەی رەها و ئازاد مامەڵە لەگەڵ دەق و لەگەڵ نووسیندا

 بکا.

چونکە ئازادین، چونکە دەمانەوێ ئازادبین، چونکە نووسین ئێمە دەنووسین 

لە بنەرەتدا پرۆژەی ئازادکردنی مرۆڤە. ئەم ئازادکردنەیش لە سەردەمی 

سەرهەڵدانی مودێڕنیزمدا پێش لەهەر شتێک خۆی لە قوتاربوون لە نەریت و 

لە میتافیزیادا دەبینێتەوە. بێهۆ نیە بیرمەندانی سەردەمی رۆشنگەری بەگژ 

ازی نەریتیانەی سەردەمی خۆیداندا دەچنەوە و دوواتر لە سەدەی شێو

نۆزدە لای نیچە ئەم نەریتە لە راگەیاندنی 'مەرگی خودا' بە ترۆپی خۆی 



 بۆچی دەنووسین
 

34 

 

دەگا. مەرگی خودا دەبێ بە مەرجێک بۆ رەهاکردنی توانا ئەقڵییەکانی مرۆڤ. 

چونکە هیچ شتێک بە قەدەر خودا بەری بە رەهاکردنی وزەکانی مرۆڤ 

رتووە. خودایەک کە هەمیشە هەوڵیداوە مرۆڤ وەک کۆیلە و وەکو نەگ

پاشکۆی خۆی بهێڵێتەوە وەها کە قەت لێی رزگاری نەبێت. خودا ناوەندترین 

چەمکی نەریت و میتافیزیایە و بۆیە لێدانی دەبێ بە سەرەکیترین پرۆژە و 

گرینگترین ئەرکی مرۆڤ بۆ رزگاری ئەقڵ و رەهاکردنی تواناکانی 

ەوەی مرۆڤ بە بێ ترس و بە بێ هیچ لەمپەرێکی دەرەکی و بیرکردن

دەروونی. بەڵام ئەمە پرۆژەیەکی ئاسان نیە. لاوازکردنی دیاردەیەک کە 

هەزاران ساڵە هەیە و تەنانەت لە سەردەمی مودێڕنیشدا )دیارە بە شێوازی 

تر( درێژە بە ژیانی خۆی دەدا ئەوەندە ئاسان نایەتە بەرچاو. بۆیە لێرەوە 

دیاردە سەرهەڵدەدا: یەکەم پێشکەشکردنی فراوانی دەق، دووهەم دوو 

رۆچوونەوە بە مانای خودا بە شێوازی بەدوور لە نەریت. لە حاڵەتی 

یەکەمدا فراوانیی دەق دەبێتە هۆی ئەوەی کە تەنیا دەقە ئایینییەکان 

سەرچاوەی رووتێکردنی خەڵکی نەبن و خەڵکی بۆ وەرگرتنی زانیاری و 

ە دەروونییەکان بتوانن رووبکەنە دەقەکانی تریش، لە حاڵەتی تێرکردنی نیاز

دووهەمیشدا خودا لە چەمکێک کە لە ژێر دەسەڵاتی بنکە و دامودەزگا 

ئایینیەکاندایە دێتەدەر و مانای تر وەردەگرێ. تەنانەت خودا بەگوێرەی 

رادەی مرۆڤەکان بەتاک دەکرێتەوە و ئەو دەرفەتە فەراهەم دەبێ کە هەر 

توانێ وێنای خۆی لە خودا هەبێ. ئەمە دیارە بە مانای رەوینەوەی کەسێک ب

میتافیزیا نیە، بەڵام لانیکەم بە مانای رەوینەوەی دسپۆتیزمی میتافیزیایە کە 

هەوڵیدەدا خودا لە رێگای ترس و تۆقاندنەوە و لە رێگای یەک تاقە خوداوە 

ستیدا رێگای بۆ لە ژیانی خەڵکیدا بهێڵێتەوە. بەتاککردنی مانای خودا لە را

هێنانی توانا ئەقڵییەکانی خۆیان، خۆیان ئەوە دەکردەوە خەڵکی بە بەکار

خودای خۆیان وێنابکەن. ئەمە هەنگاوێک بوو بۆ چالاککردنەوەی ئەقڵ، 

ئەگەرچی هێشتا بەدوورە لە سڕینەوەی یەکجارەکی چەمکی خودا. 

زوو  بەتاککردنی چەمکی خودا دەبێتە هۆی ئەوەی خودا وەک سەردەمی

ئەرکی سەرەکی لە بەڕێوەبردنی ژیان و کۆمەڵگادا نەگێڕێ و ببێ بە 

چەمکێکی زۆرتر دەروونی. دیارە وەک چەمکی دەروونی دەتوانێ پێش بە 

ئازادی بگرێ، بەڵام ناتوانێ پێش بە نووسین بگرێ چونکە لای تاک خودا 

 دەکرێ وەها مانابگۆڕێ کە بێ ئازارترین بوونەوەری دونیا بێت!

لە سەردەمی نوێدا دەتوانین بڵێین ئەم دەرکەوتەیە لە خودا دەبێ بە بۆیە 

هاندەرێک بۆ نووسین. تەنانەت خودا دەبێ بە یەکێک لە کاراکتێرەکانی ناو 

جیهانی دەق. خودا خەسڵەتی سەرچاوەی خۆی لەدەستدەدا. مرۆڤ وەک 

کاراکتەرێک بەکاری دێنێ بۆ ئەوەی لە رێگای ئەوەوە باس لە بۆچوون و 

 ونەکانی خۆی بکا.خە

دا بۆیە نووسین دەبێ بە خوڵقاندنی پانتاییەکی نوێ، پانتاییەک کە تێیدا خو

وەک کاراکتەرێک چیدی موقەدەس نیە، بەڵکو لەپاڵ کاراکتێرەکانی تردا لە 

خولقاندن یاخود لە ژیانکردن لەم جیهانەدا رۆڵ دەگێڕێ. رێک وەک هەموو 

 بوونەوەرەکانی تر.

 

*** 

 

ربوونەوەی میتافیزیا دەتوانێ ببێ بە هۆکاری چێکردنی بەڵام بەرنگا

میتافیزیایەکی تر. بەو مانایە ئەمجارە خودی مرۆڤ یاخود ئازادی جێگای 

میتافیزیا بگرنەوە، یاخود ببنە فۆڕمێک و دەرکەوتەیەکی تر لەم چەمکە. 

لێرەوە دەردەکەوێ کە لە راستیدا پرۆژەی دژ بە میتافیزیاراوەستان تەنانەت 

ئازادی و خودی مرۆڤیش دەگرێتەوە. کاتێک هەر دیاردەیەک وەها  خودی

شوێنێک پەیدابکا کە بەدەربێت لە هەر چەشنە رەخنە و سەرنجێک ئەوا 

مەترسیی بەخواەوندبوون هەڕەشەی لێدەکا و لێرەوە دەبێ بە هۆکارێک بۆ 

راوەستان و لاوازکردنی بیر و نووسین. بە واتایەکی تر تەنانەت خودی 

رۆڤایەتی و ئازادیش ئەو ئیزنەیان نیە جێگای میتافیزیا بگرنەوە و چەمکی م

دەبێ بەردەوام لە خانەی پیرۆزبوون وەدەربنرێن و وەک هەموو 

چەمکەکانی تر مامەڵەیان لەگەڵ بکرێ. چونکە رەهابوون و موتڵەقبوونی 

هەر ئایدیایەک دەبێتە ئەوەی حەقیقەتی رەها و موتڵەقی بخەینەپاڵ و، لێرەوە 

یقەتی موتڵەقیش خۆبەخۆ دەبێتە هەڵگری کردەی خۆسەپینەرانە و ئەو حەق

مافە بە خۆی دەدا لە ژێر ناوی موقدەسبوونی مرۆڤ و ئازادی، ئەوی دی 

سەرکوت بکا. جگە لەمە هیچ ئایدیا و چەمکێک نیە ئەوەندە خاوەن حەقیقەتی 

ازی موتڵەق بێت کە بتوانێ بڵێ بە تەواوی لەسەر پێی خۆی راوەستابێ و نی

بە هیچ چەمک و دیاردەیەکی تر نەبێ. چەمکەکان بەیەکترەوە گرێدراون و 

بوونی خۆیان لە یەکتر وەردەگرن و بۆیە لە دووامانادا هەمیشە لە فەزایەکی 

رێژەیی و کاتیدا دەژین. لە راستیدا رێژەیی بوون ئەو خەسڵەتەیە ئێمە لە 

گوێ لە ئەوی دی  دیکتاتۆریی گوتار و چەمک دووردەخاتەوە و فێرماندەکا

 بگرین و بەگومانیشەوە لە باوەڕەکانی خۆمان بڕوانین.

با لێرەدا بڕوانینە جۆری مامەڵەی چارڵز بوکۆسکی لە رۆمانی 'خۆڵەدار' لە 

گەڵ چەمکی 'مەرگ' کە بەڕوالەت دەتوانێ موتڵەقترین چەمک بێت. لەم 

وکۆسکی رۆمانەدا کاراکتێرێک بەناوی 'خانمی مەرگ' هەیە و لە راستیدا ب

ی دەقی ١٢٧و  ١٢٦مەرگ لە رواڵەتی ژنێکی جواندا وێنادەکا. لە لاپەڕەی 

 نۆروێژیی ئەم بەرهەمەدا دەخوێنێنەوە:

 )"تەلەفۆنەکە زەنگی لێدا. هەڵمگرت. خانمی مەرگ بوو.

 ەر("من بەردەوام لێرەم بێلانە." )بێلانە ناوی گێڕەرەوەی چیرۆکەکەیە. نووس

 ەرناگری؟""جوانێ گیان بۆچی پشوویەک و

 "ناتوانم، من کارەکەمم یەکجار خۆشدەوێ."

 "گوێ بگرە، دەتوانم سەبارەت بە شتێکی تر پرسیارت لێبکەم؟"

 "بێگومان."

 "تۆ تەنیا لە سەر زەوی کاردەکەی؟"

 "مەبەستت چیە؟"

"مەبەستەم ئەوەیە تۆ هەروەها... لەگەڵ... بۆ وێنە بوونەوەرە 

 گەردوونییەکانیش کاردەکەی؟"

ن، بوونەوەرە گەردوونییەکان، کرم، سەگ، ئەسپێ. شێر، جاڵجاڵۆکە "بێگوما

 و هەموو شتەکانی تریش."(

بەم شێوەیە نووسەر لە دەقێکی ئەدەبیدا کە لە دەیەی نەوەدی زایینیی 

سەدەی بیست، رێک پێش مردنی، نووسراوە، موتڵەقترین چەمک لە 

ە و چیدی گەمەیەکی کۆمێدیانەدا دەخاتەبەر رەخنەیەکی خۆش و تاڵەو

 مرۆڤ لە پاش خوێندنەوەی ئەم دێڕانە هەمان مرۆڤی پێش خوێندنەوەی نیە.

وەک دەبینین زەینی رەها و ئازادی نووسەر لەگەڵ هەموو چەمکەکان 

 مامەڵەیەکی رەها و ئازاددەکا و تەنیا بە گوێرەی قازانج یاخود دەستکەوت

 لەگەڵیان ناجووڵێتەوە.

ەبا کە تێیدا حەقایەتە گەورەکان دەمرن و ئەمە ئێمە بەرەو پۆستمودێرنیزم د

چیتر مرۆڤ باوەڕی بە ئایدیۆلۆژیا و باوەڕە مەزنەکانی سەردەمی 

مودێڕنیزم نەماوە و لە گۆشەنیگای گومانەوە لە هەموویان دەڕوانێ. ئەو 

ئایدیۆلۆژیا گەورانەی وا نەک تەنیا ئەوەی وا بەڵێنیان دابوو بەرهەمیان 

اریشدا بەپێچەوانەوە لێیانکەوتەوە و بوونە هۆکاری نەهێنا بەڵکو لە گەلێک بو

گەلێک نەهامەتی. لە راستیدا ئەوجا زەینێک دێتەئاراوە کە ئەو ئیزنە بەخۆی 

دەدا )دیارە ئەم جارە بە جورئەتی زیاترەوە( تەنانەت بگەڕێتەوە سەر 

هەندێ ئایدیا و روانگەی پێش مودێڕن کە مودێڕنیزم هەوڵیدا لەناویان ببا. 

ە هەڵوێستێکی پلۆڕال شکڵ دەگرێ کە هەموو مردووەکانی ناو مێژوو لێرەو

سەرلەنوێ بانگ دەکرێنەوە بۆ ئەوەی دیسان رۆڵ و نەقشی خۆیان 

بگێڕنەوە هەڵبەت ئەمجارە لە دۆخێکی تر و لە پانتایی و دەورانێکی تردا کە 

چیتر سەردەمی زاڵبوونی هیچ ئایدیایەک نیە. بۆیە لێرەوە هەر کامە بەشی 

ی وەردەگرێ و جۆرێک لە رێژەگەرایی و سەرهەڵدانی حیکایەتە خۆ

 بچووکەکان سەرهەڵدەدا.

رەنگە پێوەندێکی نهێنی لەنێوان سەرهەڵدانی جیهانی نێت و تۆڕە 

کۆمەڵایەتییەکان لە لایەک و، ونبوونی حیکایەتە گەورەکان هەبێ. لەبەر 

یدابکا ئەوەی دەبینین ئەمڕۆکە هەموو کەس دەتوانێ ئەو دەرفەتە پە

گوزارشت لە دونیای دەروونی خۆی بکا و بە غەرقبوون لە ناو ئەو هەموو 

پۆست و نووسینانەدا کە رۆژانە بەتووشیانەوە دەبێ، چیدی پێویستی نەبێ 

ێ. پەنا بۆ حیکایەتە گەورەکان ببات. دیارە ئەمە هەر لەم ئاستەدا راناوەست

و دەق دەبێ بەو  نووسەرە نوخبەکانیش واز لە حیکایەتە گەورەکان دێنن

بەرهەمانەی وا بۆ هەمیشە قارەمان تیایا ونە و هەموو شتێک کتوپر دەبێ 

بە پانتایی حوزوری ئەو مرۆڤە ئاساییانەی وا رۆژانە دەژین و رۆژانەیش 

دەمرن بە بێ جێهێشتنی هیچ شوێن پێیەکی ئەوتۆ کە بەشێکی گرینگی 

 ومانەکانی.داهاتوو بتوانێ داگیربکا. مرۆڤ دەبێ بە خۆی و بە گ

لە خوێندنەوەی ئەم جۆرە دەقانەیش بێزارکەرتر دەستناکەوێ، بەڵام مرۆڤی 

سەردەم دەبێ ملبدا چونکە تازە ئەمەیە رۆحی نوێی ئەدەبی سەردەم! 

مرۆڤی بێزار دەبێ فێری خوێندنەوەی دەقە بێزارکەرەکان بێت بۆ ئەوەی 

و بۆ  پیش لەهەر شتێک خۆی بناسێ، لەگەڵ خۆی تەماس بەرقەراربکا

 هەمیشە تێبگا کە ئەوەی لەم دەقانەدا هەن ئەو خۆیەتی و کەسی تر نیە.

ی راستییەکەی ئەوەیە هەڵاتن لەم دەقانە، هەڵاتنی مرۆڤە لە واقعییەتی تاڵ

ژیانی خۆی. وەک چۆن بوکۆسکی لە هەمان رۆماندا دەڵێ "کێشە و ژانە 

 ان." )لاپەڕەیمرۆڤ لە ژیاندا رادەگرێ، یاخود هەوڵی دوورکەوتنەوەیە لێی

( ئەم دەقانەیش بە روونترین شێوەی خۆیان دەربڕی کێشە و ژانی ١٠٦

مرۆڤن، بەڵام لە فەزایەکی بەدوور لە قارەمانەتی و بەدوور لە حەقایەتە 

گەورەکان، ئەو حەقایەتانەی وا دەیانویست مرۆڤ ببەنە قاوغێکی ترەوە. 

وەک هەمیشە  گەر مرۆڤی سەردەم دەیەوێ خۆی لە ژیاندا رابگرێ دەبێ

 خۆی بەم کێشە و ژانانەوە گرێبداتەوە.

بەڵام تێکەڵبوونی خوێنەر بە وەها فەزایەک و تێگەیشتن لێی دەتوانێ لە 

هەمان کاتدا دەستپێکی دەورانێکی تر لە حەقایەتە گەورەکان بێت، وەک چۆن 

دەتوانێ بە هەمان رادە تەسلیمبوون بە حەقایەتە بچووکانیش بێت. لێرەدا 

ی دەتوانێ هەڵبژێرێ. هەڵبژاردنێک کە دژوارە چونکە لە دەرەوە، مرۆڤ خۆ

واتە لە کۆڵان و لە شەقام و لە ژیانی رۆژانە، حەقایەتە گەورەکانیش 

بزربوونە و ئەوەی وا رۆژێک قارەمان دەینواند ئەمڕۆکە چیتر قارەمان 

نانوێنێ لەبەر ئەوەی هەموو شتێکی ئاشکرایە و زیاتر لە جاران وەک 

ئاسایی، تەنانەت گەر خۆیشی نەیەوێ، دەردەکەوێ. کەواتە چیتر  مرۆڤێکی

قسە لە سەر ئیرادە نیە ئەوەندەی قسە لەسەر دەرکەوتنە. مرۆڤیش 

ئەوەندەی کە لە ژیانی رۆژانەدا بەگوێرەی خواستە رۆژانەییەکانی 

دەردەکەوێ بەگوێرەی ئیرادەی دەرناکەوێ و، لێرەوە هاوسەنگیی نێوان 

 سادە بە لای مرۆڤی سادەدا دەشکێتەوە.قارەمان و مرۆڤی 

بەڕاستیش ئەم سادەبوونە خۆی لە خۆیدا لۆژیکی بنەڕەتیی ژیانە. مرۆڤ 

چیتر پێویست ناکا بۆ ئەوەی کاری باش بکات، دەبێ مەزن بێت. بۆیە دەق 

دەبێ بۆ سادەیی خۆمان بمانگێڕێتەوە و فێرمان بکا گرنگترین کار و 

کانەوە و بەهۆی مرۆڤە سادەکانەوە ئەرکەکانی ژیانیش لە رێگا سادە

دەکرێن. بۆیە دەق گەڕانەوەیە بۆ سادەیی، گەڕانەوەیە بۆ قارەمانە 

بچووکەکان )گەر ئیزنمان هەبێ لەم دەستەواژەیە کەڵک وەربگرین(. دەق 

پێوەندیگرتن لەگەڵ سادەیی ژیان و لەگەڵ سادەیی رێگاکان و لەگەڵ 

 ەبوونەدایە مرۆڤ دەتوانێ بەر بەسادەیی مرۆڤەکانە. چونکە تەنیا لەم ساد

 کارەساتە گەورەکان بگرێ و لەگەڵ خۆی وەک خۆی رووبەڕوو بێتەوە.

ئێمە دەنووسین لەبەرئەوەی سادە بین، لەبەر ئەوەی سادەیی مرۆڤ 

بگێڕینەوە و درێژە بەم سادەیی بوونە بدەین. ئێمە دەنووسین چونکە 

ۆراڵ و چەند لایەنەیە. دەمانەوێ بیرمان بێتەوە مرۆڤ لە ناخی خۆیدا پل

نووسەرەکان لە ناو دیاردە ئاڵۆزەکاندا بە شوێن دیاردە سادەکاندا دەگەڕێن 

کە بنەمای دیاردە ئاڵۆزەکانن و بەڵام لەژێر هەرەسیاندا ونبوونە. ئێمە 

دەنووسین چونکە لەخۆوە ئاڵۆزکراوین، چونکە لەخۆوە خۆمان 

ێ ئاڵۆزەکان. وەک چۆن با ئاڵۆزکردووە. نووسین هەوڵدانە بۆ کردنەوەی گر

هەورە رەش و مۆن و گرژەکان لادەدا و ئاسمانی سادە تەنیا بە یەک 

هەتاوەوە دەردەخا. ئێمە دەنووسین چونکە رەنگە زیاتر لە ئاسمان و 

 هەتاوێک چیتر نین.

*** 

 

رێژەگەرایی پۆستمۆدێرنیزم تەنیا رووی لە رابردوو نیە. لە راستیدا هەموو 

بردوو بە مانای رابردووگەرایی نیە. بانگهێشتکردنەوەی گەڕانەوەیەک بۆ را

فۆڕمە کۆنەکان بەمانای گەڕانەوە بۆ دۆخی رابردوونیە، بەڵکو بەمانای 

حوزوری رابردوو لە ئیستادا و لەهەمان کاتدا حوزوری ئیستا لە 

رابردوودایە. کە ئەمە بە تەواوی جیاوازە لە رابردووگەرایی. کاتێک دوو 

لەگەڵ یەکتر ئاوێتەدەبنەوە ئیتر نە ئەمیان خۆیەتی و نە  بوون بەم شێوەیە

ئەویان خۆی. دەبن بە دوو شتی جیاواز. دوو شت کە لە پێوەندی لەگەڵ 

یەکتر مانا پەیدادەکەن. لە راستیدا ئێمە لەگەڵ دۆخێکی تەواو جیا 

رووبەڕوودەبین. لەم ئاوێتەبوونەدا هەر بەشێک هەندێ لە تایبەتمەندییەکانی 

ا و هەندێ تایبەتمەندی لەوی تر وەردەگرێ. دیارە مەرج نیە خۆی دەد

هەمیشە ئەمە پەنجا پەنجا بێت. دەکرێ ئاڵوگۆڕ بە گوێرەی دۆخ بێت. بەڵام 

مەرج ئەوەیە ئەم ئاڵوگۆڕە هەبێ. لەم ئاڵوگۆڕەدا نە نەریت زاڵ دەبێ و نە 

ر مودێڕن بەڵکو بوونێکە کە نە نەریتە و نە مودێڕن. لێرەوە جیهانێکی ت

دەخوڵقێ کە خۆی هەم لە نەریت و هەم لە مودێڕن جیادەکاتەوە. دیارە 

دەتوانێ وەهمێک لە ناو لایەنگرانی نەریتدا دروست ببێ کە رابردوو وەک 

خۆی گەڕاوەتەوە، وەهمێکی هەڵە کە نیشانەی تێنەگەیشتن لە دۆخی نوێیە. 

یکی ئەمە تەنانەت بە گوێرەی تیۆری هیگڵ سەبارەت بە چۆنیەتی دیالکت

گەشەیش دروستە. ئەمە سەنتێزێکی واوەترە لە تێز و ئانتی تێز کە هەم 

هەڵگری هەندێ خەسڵەتی تێز و هەم هەڵگری هەندێ خەسڵەتی ئانتی تێزە. 

دەق لەم حاڵەتەدا دونیای نوێی بەڕوودا دەکرێتەوە. چەمکە جۆراوجۆرەکان 

ێ دەخوڵقێنن. لە فەزایەکی نوێدا لەگەڵ یەکتر ئاوێتەدەبنەوە و جیهانێکی نو

لەم مانایەدا هیچ شتێک ناتوانێ کۆن ببێ و بۆ هەمیشە جێمان بێڵێ. رابردوو 

هەمیشە ئامادەیە بۆ ئەوەی حوزوری هەنووکەیی پەیدابکاتەوە و لەگەڵ ئەو 

چەمکانەی وا نایانناسێ بکەوێتەوە گەمەیەکی نوێوە. بۆ وێنە میتافیزیا کە 

ر، دێتە ناو یارییەکی مانایی هەمیشە سوورە لە سەر رەتکردنەوەی ئەویت

لەیەک دەق لەگەڵ ئەویتردا و بەم شێوەیە لە تێکەڵبوونی سنوورەکاندا 

سنووری تر چێدەبێ. میتافیزیا لێرەدا بۆ رەتکردنەوە ناگەڕێتەوە، بەڵکو بۆ 

چێکردنی مانای نوێ دەگەڕێتەوە. مردووەکان زیندوو دەبنەوە بۆ ئەوەی 

مردوو ـ زیندوو دەوربگێڕنەوە.  نەک تەنیا وەک مردوو، بەڵکو وەک

یارییەکی سەرنجڕاکێشە! هیچ شتێک بە قەدەر گەڕانەوەی مردووەکان بۆ 

ناو جیهانی زیندووەکان جێگای سەرنج نەبووە. ئەو مردووانەی وا دەتوانن 

سەرلەنوێ لە بەرهەمهێنانەوەی مانا و ژیاندا بەشداری بکەنەوە و 

اوانتر و قووڵتر لە دیاردەکان. یارمەتیمان بدەن لە تێگەیشتنێکی بەرفر

گەڕانەوەیەک کە زۆر جار شکڵی هەزەلی دەگرێتە خۆی و دەق لە جیددیەتی 

 مودێڕنیانەی خۆی دەخا.

گەڕانەوەی مردووەکان، گەڕانەوەی بوونەوەرانی جاران لە شکڵی 

یەکانگیریی جەستە و رۆحدا نیە. لێرەدا یان جەستە بە تەنیا دەگەڕێتەوە یان 

ا. هەردووکیان پێکەوە دەستنادا، چونکە ئەوان مردوون و چیتر رۆح بە تەنی

لەمانا باوەکەی خۆیدا زیندوونین. بۆیە کاتێک دەگەڕێنەوە لە شێوازەی 

نیوەی خۆیاندا دێنەوە. یاخود لە شێوازی بەشێکی خۆیاندا. لێرەوە ئەو 

دەرفەتە فەراهەمدەبێ نیوەکان بتوانن لەگەڵ نیوەکانی تر تێکەڵبن و 

ەری تر بخوڵقێن. وەک چۆن لە رۆمانی 'خۆڵەدار'دا مەرگ لە بوونەو

شێوازی خانمێکدا دەردەکەوێتەوە )رۆحی مەرگ لە جەستەی ژنێکی 

ئیستادا(. یان چۆن یەکێک لە کاراکتێرەکانی تر کە ژنێکی یەکجار جوانە و لە 

راستیدا بوونەوەرێکی گەردوونیە، دەبێ بە کرم و لە کرمەوە دەتوانێ 

هەمان ژن )وەک حەقایەتە کۆنەکان(. ئەم کاراکتێرە لەپاڵ ببێتەوە بە 

کاراکتێری سەرەکیی رۆمانەکە کە مرۆڤێکی مودێڕنە دەکەوێتە گەمەیەکی پڕ 

لە فەنتازییەوە و دەبێ بە بەشێکی سەرنجڕاکێشی رۆمانەکە. بەڵام دەزانین 

ئەمە لە دونیای واقعدا دەستنادا، کەچی سەرنجمان رادەکێشێ لەبەر ئەوەی 

توکەی هەستی ئاشنا بە ئەفسانەمان دەدا. چونکە بیری ئەو ئەفسانانەمان خ

دەخاتەوە وا لەمێژە لەبیرمان کردوون و یاخود پێمان وایە گەر بچینەوە 

سەریان چیتر نابنەوە جێگای سەرنجمان. بەڵام لە ئاوێتەبوونێکی نوێدا 

یت دەبنەوە جێی سەرنج و دەبینین هێشتا لەم جیهانەی ئێمەدا کە نەر

پاشەکشەی کردووە هێشتا جێگا بۆ هەستی جوانناسیی ئێمە سەبارەت بەو 

دونیا بەڕواڵەت فەرامۆشکراوە ماوە. رێک وەک منداڵێک، یاخود وەک 

گەورەساڵێکی سەردەمانی زوو بە سەرنج و بە حەزەوە دەیخوێنینەوە و 

گوێی بۆ شلدەکەین. ئەو شێوازە نوێیەی گێڕانەوەی چیرۆک کە دەبنە 

 ێک بۆ خوێندنەوەی ئەم دونیا مودێڕنەی وا تیایا دەژین.ئامراز

لێرەوە دەتوانین بەو ئاکامە بگەین کە لە راستیدا کۆن و نوێ بوونیان نیە و 

ئەوەی هەیە تەنیا بریتییە لە جۆری هەڵسوکەوتی مرۆڤ لەگەڵ ئەم 

چەمکانە. گەر بە واتای زەمەنی مامەڵە لەگەڵ دەق بکەین ئەوا گەلێک دەق، 

ە کتێبەکانی فیلسوفەکانی سەدەی هەژدە و نۆزدە، دەبێ بووبن بە بۆ وێن

نەریت! بەڵام داخۆ ئێمە بەم شێوازە مامەڵە لەگەڵ ئەو دەقانە دەکەین؟ 

بێگومان نا. یەکێک لە هۆکارەکانی سەرهەڵدانی رێنسانس لە سەدەی چواردە 

و پازدەی زایین گەڕانەوە بۆ یۆنانی کەونارا واتە یۆنانی پێش لە 

ایکبوونی مەسیح بوو. رێنسان ئاوێتەبوونی نوێ و کۆن لەگەڵ یەکتر لەد

بوو. گەڕانەوە بۆ رۆحی ئارگیومێنت ئاسای مرۆڤی یۆنانی بوو و 

سەرلەنوێ بەرهەمهێنانەوەی لە دۆخی نوێدا بوو. راستە ئەفسانەکان بەرین 

لە رۆحی ئارگیومێنت ئاسا، بەڵام مەگەر چەندە دەقی ئەدەبی و هونەری 

بە رۆحی ئارگیومێنت؟ نەک ئەوەیکە دەقی ئەدەبی لە شێوازی  تێکەڵن

دەربڕینی خۆیدا خۆی لە دەقی زانستی جیادەکاتەوە، دەربڕینێک کە زیاتر لە 

سەر خەیاڵ و فەنتازیا راوەستاوە؟ ئەو جیاکردنەوەی وا 'کانت'ی فیلسوفیش 

کە لە باسی لێدەکرد و پابەندبوو پێی. داخۆ لە دوواوتەدا مەبەست ئەوە نیە 

رێگای دەقی فەنتازییەوە بە ناسینێکی قووڵتر لە جیهان و لە بوون بگەین؟ 

داخۆ راز و سڕی دەقی ئەدەبی هەر لەمەدا نەبووە کە بە بێ ئەوی خاوەن 

فۆڕمێکی زانستی بێ کەچی هەمیشە بووەتە هۆی ناسینی زیاتری ئێمە لە 

ئەرکە جیهان و لە بوون؟ مەگەر ئەفسانەکان کاتی خۆی خاوەنی ئەم 

نەبوونە؟ ئەگەر وایە بۆچی ناکرێ سەرلەنوێ کەڵکیان لێ وەربگرینەوە و 

وەک ئامراز یاخود فۆڕم بۆ قووڵبوونەوە لەم سەردەمی ئیستادا کەڵکیان 

 لێوەربگرینەوە؟

جاری وایە هەستدەکەین شتەکانی رابردوو هێشتا بە تەواوی ئەرکەکانی 

ەرکی دیاردەکان قەت خۆیان بەجێنەهێناوە، جاری وایە هەستدەکەین ئ

تەواونابن، جاری وایە هەستدەکەین هیچ شتێک لەم جیهانەدا، چ جیهانی 

بەرهەست و چ جیهانی دەروونی، بۆ هەمیشە وننابن و بە گوێرەی دۆخ 

دیسان دەگەڕێنەوە. ئەوان بەڕواڵەت لێمان وندەبن. ئەوان بەڕواڵەت جێمان 

ەبن، ئەگینا لە راستیدا لە دێڵن و لەپشت تەم و مژەکانی کات و شوێندا بزرد

شوێنێک لە زەمەنێک خۆیان حەشاردوە )هەڵبەت نەک لە خۆیان بەڵکو لە 

ئێمە(. ئەم حەشاردانەیش بۆ ئەوەی دەگەڕێتەوە کە ئێمە سەرگەرمی شتی 

تر بووینە ئەگینا ئەوان لەڕاستیدا ون نەبوونە. تەنیا ئەوەندە بەسە 

ان خۆبەخشانە لەوێ چاوەڕوانی ئیرادەبکەین و بمانەوێ بیانبینینەوە. ئەو

ئێمەن، خۆبەخشانە خۆبەدەستەوە دەدەن و خۆبەخشانە دیسان ئاوێزانی 

جیهانی ئێمە دەبنەوە. رەنگە ئێمە بە سووکی لێیاندەڕوانین تەنیا لەبەر 

ئەوەی ئەوان زۆر خۆبەخشن. ئێمە بە هەندیان وەرناگرین چونکە ئەوان هیچ 

 لە داوای دیتنی خۆیان. عاجزانە!داوایەک ئاراستەی ئێمە ناکەن جگە 

کەواتە زەمەن و شوێن دەتوانن ببن بە لەمپەرێک بۆ دیتن، وەک چۆن 

هۆکاری دیتنیشن. بەڵام بەخۆشییەوە جیهانی ئەدەب و هونەر بەهۆی 

سەروکاریان لەگەڵ خەیاڵ و لەگەڵ فەنتازایا سەرلەنوێ رێگامان دەخاتەوە 

ئەوەی تەنانەت بۆخۆیشمان  سەر رێگایان. ئێمە رۆژێ لە رۆژان بە بێ

بمانەوێ دەگەڕێینەوە سەریان. تەواوی فەلسەفەی شۆڕشی ئۆکتۆبەر 

 گەڕانەوە بۆ گشت )کۆلێکتیف( و بەرپەرچدانەوەی )تاک( لە بەستێنێکی تردا

ێرە بوو، بەڵام شۆلۆخۆف لە رۆمانی 'دۆنی ئارام'دا بە خوڵقاندنی ئەو کاراکت

ەڵ چەمکی تاک رووبەڕوومان سەرەکییە )واتە گریگوری( دیسان لەگ

دەکاتەوە و لە گەمەی نێوان تاک و کۆلێکتیف دا سەرکەوتووترین رۆمانی 

 سەردەمی شۆرش لە روسیا بەرهەم دێنێ.

بەم پێیە ئێمە دەنووسین چونکە نووسین سەرلەنوێ پەیداکردنەوەی هەموو 

کە ئەو دیاردانەیە وا لامان وایە نەماون و کەچی ماون. ئێمە دەنووسین چون

دەمانەوێ مردووەکان بانگهێشت بکەینەوە بۆ ئەوەی لە بەڕێوەبردنی ئەرکی 

قورسی ژیان یارمەتیمان بدەن )وەک چۆن سێ پاڵەوانە سەرەکییەکەی 

، ئاراگۆن و لێگولاس و گیملی روو لە Lord of the Ringsرۆمانی 

مردووەکان دەکەن بۆ ئەوەی لەشەڕ لەگەڵ دێوەزمەکان یارمەتییان بدەن(. 

ێمە دەنووسین چونکە هەموو شتێک لەم ژیانەدا خاوەن مانایە و مەلەکردن ئ

لەناو ئەو مانایانەدا ئەرکی نووسینە. ئێمە دەنووسین لەبەر ئەوەی فۆڕمەکان 

و تێکەڵکردنەوەیان تەنیا لە رێگای نووسینەوە دەستەبەر دەکرێ. ئێمە 

ناویان  دەنووسین چونکە تەنیا بە نووسین، کات و شوێن و سنوورەکانی

بزردەبن و مرۆڤ دەرفەتی مامەڵەیەکی خەیاڵییان لەگەڵدا پەیدادەکا. 

نووسین دەستەمۆکردنی کات و شوێنە کە خەسڵەتی بزۆزیان هەیە. ئێمە 

دەنووسین لەبەر ئەوەی بۆ ئەو شوێن و زەمەنانەی بگەڕێینەوە وا هێشتا نە 

مان تیا بە جوانی ناسیومانن و نە هێشتا بە تەواوی ئەرکەکانی خۆمان

بەجێهێناون. نووسین بریتییە لە فەرامۆشنەکردن و بیرهێنانەوەی ئەوەی وا 

 یان پێیان لەبیرکردین یاخود خۆمان حەزمان کرد لە بیری بکەین.

 

*** 

 

زۆر جار بۆ بەیادهێنانەوەی ئەو شتەی وا لەبیرمان کردووە، پەنا دەبەینەوە 

یر لە رووناکی دەکەینەوە. بۆ دژەکەی. بۆ وێنە بۆ وەبیرهێنانەوەی تاریکی ب

یاخود بەپێچەوانەوە. هەروەها دەتوانین بڵێین وێنای تاریکی بە بێ وێنای 

رووناکی مومکین نیە. بۆیە هاودژەکان مانایەکی یەکجار بەرفراوانتریان لە 

تەنیا وەبیرهێنانەوە هەیە. لە راستیدا هاودژەکان بەخشێنەری مانا و 'بوون'ن 

ژەکان هەم کانگان بۆ فەرامۆشنەکردن و هەم بە یەکتری. کەواتە هاود

کانگان بۆ بوون و بۆ مانا. هاودژەکان هەروەها دەبنە سەرچاوەی خوڵقاندن 

و قووڵبوونەوە. لە گەمەی نێوان دوو جەمسەری دژ و ناهاوشێوەدا دەکرێ 

دونیایەک مانا بخوڵقێندرێ )لێرەدا مانا نەک تەنیا وەک هەبوونی خودی 

ەواوی ئەو مانایانەی تر وا بە هۆی ئەم گەمەوە شتەکە، بەڵکو وەک ت

لەدایکدەبن(. کاتێک وەبیرهاتنەوە، مانا، خوڵقاندن و قووڵبوونەویش دەچنە 

پاڵ یەکتر، ئیتر بیر و دەق وەها سنوورەکانیان دەکشێن کە  ئەمە ئێمە 

بەرەو سەرزەمینە نادیار و سەیروسەمەرەکان دەبا وەها کە بۆ ناسینیان، 

خۆمان هۆکاری خوڵقاندنیانین، دەبێ وزە و کاتێکی یەکجار لەگەڵ ئەوەی 

بەرفراوان تەرخانبکەین. دەتوانین بڵێین سەرچاوەی هەموو ئەمانە دوالیزمە. 

دوالیزم رەنگە کۆنترین شێوازی رووانینی مرۆڤ یاخود بنەڕەتیترین 

فەلسەفەی مرۆڤ بێت. روانگە یان فەلسەفەیەک کە تێیدا هەموو شتێک 

ەشی دژبەیەک، بەڵام لەهەمان کاتدا نەپچڕاوە لە یەکتر و بەسەر دوو ب

پێوەندیدار بەیەکترەوە دابەشکراوە. هەبوون و نەبوون، مەرگ و ژیان، چاکە 

و خراپە، رەش و سپی، شەو و رۆژ و... ئەو چەمکانەن وا دەربڕی دوو 

لایەنی بنەڕەتیی 'بوون'ن. ئەو چەمکە دووانانەی وا هەموو شتێک لە سەر 

ئەوان راوەستاون. دوو چەمک کە لەیەکتر ناچن و دوو لایەنی  لۆژیکی

بەتەواوی جیاوازن، بەڵام لەهەمان کاتدا بوونیان لەیەکترەوە وەردەگرن. 

بەڵام لەگەڵ ئەوەی مرۆڤ ملکەج بەم لۆژیکە بووە، وەها نەبووە کە هەر 

دوو جەمسەرەکە بە قەدەر یەک گرینگیان بۆ بەشەر هەبووە. لە نێوان 

و رووناکیدا مرۆڤ بەرەو رووناکی کشاوە. لە نێوان چاکە و  تاریکی

خراپەدا مرۆڤ مەیلی بەرەو چاکە هەبووە، ئەگەرچی بۆ سەلماندن و 

سەقامگیرکردنی رووناکی و چاکە هەمیشە کێشەی بنەڕەتی هەبووە و لەم 

رێگایەدا هەمیشە خۆی خیانەتی لەخۆی کردووە. رەنگە تراژێدیای ژیانی 

شتێک بووە کە سەلماندنی لە بنەڕەتدا نامومکین بووە  مرۆڤ سەلماندنی

)لانیکەم بە رواڵەت(، بەڵام قەت وازیشی لێنەهێناوە! رەنگە ئەمە بنەڕەتیترین 

هۆکار بۆ مانای ژیان بێت، ئەوەیکە مرۆڤ بە کردە تێکەڵی دوالیزمە و 

کەچی بەردەوام هەوڵی خۆقوتارکردنی لەم دوالیزمە داوە. دەشێ مرۆڤ 

ەکی فراوانتر لە بوون بکا بە رووناکی و بە چاکە، بەڵام بەگشتی پانتایی

چەمکەکانی دژ بەم دووانەی بۆ نەسڕێتەوە. هەڵبەت دەبێ ئەوەیشمان 

لەبیربێت کە لە دوالیزمدا لایەنە دژبەیەکەکان بەقەدەر یەک پانتایی 'بوون' 

زوریان داگیردەکەن و بۆیە لەدووامانادا هەر دوو لایەنەکە بەقەدەر یەکتر حو

هەیە )نیوە بە نیوە(. جا دەتوانین بڵێین جیهانی دوالیزم جیهانێکە ملکەجی 

پیشبڕکێ و ململانێیەکی ئەزەلی و ئەبەدی کە لەم پیشبڕکێ و ململانێیەدایە 

مرۆڤ لە قەوارەی دیاردەیەک بە ناوی ژیان قەرار دەگرێ و خۆی 

 دەبینتەوە.

 هاودژەکان تەنیا لە دونیایدوالیزم تەنیا دیاردەیەکی دەرەکی نیە. واتە 

دەرەوەی زەین خۆیان دەرناخەن. چەمکە دوالیستەکان دەکشێنە ناو جیهانی 

دەروونی مرۆڤەوە و لێرەوە دوالیزم دەبێ بە چەمکێکی دەروونیش. چاکە و 

خراپە کە مانای ئەخلاقین، نموونەیەکی ئەم دوالیزمە دەروونیەن. کاتێک 

اگیردەکا و دەبێ بە بنەرەتی بوون دوالیزم بەم چەشنە هەموو شوێنێک د

ە لەهەموو شوێنێک، ئیتر نووسەر و هونەرمەند ناتوانن لێی بێ بەری بن. ئەم

دەبێتە سەرچاوەیەکی یەکجار گەورە بۆ دەق و بۆ خوڵقاندن. نووسەر لە 

رێگای وردبوونەوە لەسەر دیاردە دەرەکی و دەروونییەکان دەچێتە ناو 

هانە پێوەندی دەگرێ وا کتوپڕ خەسڵەتی دونیای دەقەوە و لەگەڵ ئەو جی

جادوویی پەیدادەکا. جیهانێک پڕ لە رەمز و راز کە بەردەوام لە 

خۆئاوەڵاکردن و خۆداخستندا چەمک و مانای نوێمان پێدەبەخشێ. شتێک 

 وەک چاوشارکێ.

دوالیزم بەم چەشنە دەبێ بە سەرچاوەی نووسین و خوڵقاندنی دەق. ئەمە 

دنی حەقایەت و چیرۆکەکانی بەرئاگردانەوە دەخوا هەر لە سەردەمی خوڵقان

 هەتا هەنووکە کە نوێترین شێوازەکانی بەرهەمهێنانی دەق داهێنراون. دێوی

سپی و دێوی رەش، حەقایەتی گورگ و بزن، دێوەزمە و مرۆڤ تا دەگاتە 

چیرۆکی 'رۆبینسۆن کرۆزوئە' کە بەرنگاربوونەوەی مرۆڤە بەرانبەر 

رۆمانسیەکانی دەربڕی ئەشق و شکست، رۆمانە  سروشت. هەروەها رۆمانە

ریالیستییەکانی دەربڕی کێشە کۆمەڵایەتییەکان )دەوڵەمەندی و هەژاری(، 

ریالیزمی سۆسیالیستی )کێشەی نێوان چینی کرێکار و چینی سەرمایەدار(، 

رۆمانی مودێڕن )گەمەی نێوان تاک و کۆ(، رۆمانی پۆستمودێڕن )گەمەی 

، هەموو دەربڕی دوالیزمن. نووسەر بە پابەندبوون نێوان مودێڕن و نەریت(

ری بە ئەقڵی دوالیزمی و گەڕانە کۆنکرێتیەکانی خۆی بە ناویا، هەوڵدەدا بوا

ودا تازەی لێبخاتەوە. دوالیزم ئەو دەروازە گەورەیەیە وەها جیهانێکمان بەرو

دەکاتەوە کە هەستدەکەین قەت ناگەیەن سنوورەکانی. رەنگە وەک هەر 

ریش خاوەن سنوور نەبێ ئەوەندەی خاوەن لۆژیکی چەمێکی ت

 خۆکردنەوەیە. هیچ شتێکیش بەقەدەر جیهانی دەق ئاشنا بەم خەسڵەتە نیە.

بەختی نووسەری ئەدەبی لەم بوارەدا ئەوەیە کە زۆرتر خەریکی گەمەیە 

لەگەڵ دوالیزمی دەروونی تا دوالیزمی دەرەکی. رۆچوون بە ناخی 

ەمکە دوالیستییە دەرەکییەکان ئەو بە چەمکە کاراکتێرەکانیدا زیاتر لە چ

دوالیستییە دەروونییەکانەوە دەبەستێتەوە. واتە گەڕان بە ناو دونیایەکدا کە 

بە پێچەوانەی دونیای دەرەکی نابیندرێ، بەڵام نووسەر ناچارە بیبینێ و 

کەشفی بکاتەوە. گەڕانێکی میکرۆییانە لە بەرانبەر گەڕانێکی ماکرۆییانەدا. 

زۆر جاریش ئەمە بریتی نیە لە کەشفکردنەوە، ئەوەندەی بریتییە لە هەڵبەت 

خوڵقاندن. کەواتە گەڕان لە دونیای دوالیزمدا گەڕانێکی خوڵقێنەرانەیشە نەک 

تەنیا کەشفکەرانە. رەنگە گەڕانی میکرۆییانەیە ئەم دەرفەتە دەخوڵقێنێ. 

اوی چونکە بۆ بینینی دیاردە بچووکەکان زۆر جار نووسەر دەبێ بە چ

خەیاڵ بڕوانێ نەک بە چاوی ئاسایی. چاوی ئاسایی دونیای ماکرۆ دەبینێ و 

چاوی خەیاڵ دونیای میکرۆ. دونیای دوالیستی پڕە لەو دیاردانەی کە دەبێ 

بە چاوی خەیاڵ ببینرێن. ئەو دیاردانەی هەن، بەڵام نابیندرێن و تەنیا خەیاڵ 

یش بە حوکم و بە هۆی دەتوانێ بەرگی بوونیان بەبەردابکا! هەموو ئەمانە

چەمکە دوالیستییەکانەوە دێنە ئاراوە. لە راستیدا هاودژەکان خاوەن وەها 

وزەیەکی لەبن نەهاتوون و دەتوانن وەها خەیاڵ لای نووسەر ببزوێنن کە 

کاتێک لەو سەری دەقەوە دێتەوە دەر، بۆ خۆی لای سەیربێت. 

 ەبییە.سەرسوڕمانێک کە یەکێک لە خەسڵەتەکانی دەقی باشی ئەد

بۆیە دەتوانین بڵێین ئێمە دەنووسین لەبەر ئەوەی لە دونیایەکی 

ی دوالیستییەوە دێین و ناچارین بە پشکنینی ئەو دونیایەی کە ئەگەرچی لێوە

 دێین، بەڵام هێشتا شارەزای نین. نووسین گەڕان بەناو دونیای دوالیستی و

والیستیی پشکنینیدایە. مرۆڤ کە بۆ خۆی بەرهەمی گەمەی دوو چەمکی د

مەرگ و ژیانە، لە رێگای نووسینەوە بە شوێن هۆکارەکانی ژیان و مەرگی 

خۆیەوەیەتی. "بۆ نەبوو و بۆ هەنووکە هەیە و بۆ دیسان نابێتەوە؟" ئەمە 

رەنگە سەرەتاترین و سەرەتاییترین پرسیارەکانی مرۆڤ بن، بە درێژایی 

 نەوێ بەناو چەمکەمێژوو و بە درێژایی هەبوونی. لە رێگای نووسینەوە دەما

دوالیستییەکاندا شۆڕبینەوە )هەم وەک خۆیان و هەم وەک پێوەندیی 

نێوانیان(. دیارە بە شێوەی کۆنکرێت و هەستپێکراو. دەنووسین بۆ ئەوەی 

بزانین بۆچی لە دونیای دوالیستییەوە سەرچاوەدەگرین و بۆچی هەر لە ناو 

ئەوەیە کاتێک دەمرین  چەمکە دوالیستییەکانیشدایە بزردەبین. راستییەکەی

تەنیا لەناو چەمکی مەرگدا خۆمان نابینینیەوە. چونکە بۆ ئەوەی بتوانین 

 وێنای مەرگ بکەین )تەنانەت لە کاتی مردنیشدا( پێویستیمان بە هاودژەکەی

ی واتە 'ژیان' هەیە. ئەو گۆڕەی وا تێیداین، چەمکی دوالیستییە لەبەر ئەوە

ەبەر ئەوەی زیندوو چێی کردووە، مردووی تیانێژراوە نەک زیندوو. ل

 تاجەگوڵی لەسەر دەنێ و شیعر لەسەر کێلەکەی دەنووسێ

مرۆڤ دەنووسێ لەبەر ئەوەی نووسینیش چەمکێکی دوالیستییە. 'نووسین' 

 لە بەرانبەر 'نەنووسین'دا. بیرهێنانەوە لەبەرامبەر فەرامۆشیدا. ئەمەیش

ایەکی نەدۆزراوەی لەگەڵ خۆی هەڵگری رازێکی ترە و بۆیە دەربڕی دونی

تر. دەنووسین لەبەر ئەوەی نووسین و دەق چەمکێکی دوالیستی دیکەن کە 

 مرۆڤ داهێنەریەتی و بە 'بوون'ی زیاددەکا.

 

*** 

 

خەسڵەتی دوالیستیی نووسین لە بواری 'ناسین ناسی'یشدا خۆی دەردەخا. 

ە شت لە بواری فەلسەفەدا باوەڕیان بەوە بوو ک 'کانت'ئایدیالیستەکانی وەک 

Ding و شت بۆ ئێمە  sich an Ding: شت لە خۆیدا هەیەلە دوو شێوازدا 

mich rüf.  بەگوێرەی ئەم بۆچوونە 'شت لە خۆیدا' وەک خۆی دەمێنێتەوە و

مرۆڤ ناتوانێ بگاتە ناخی و راستییەکەی بناسێ و 'شت بۆ ئێمە'یش تەنیا 

بە گوێرەی دەتوانین لەو بوارانەدا بیناسین وا خۆی بۆ ئێمە دەردەخا. 

ئایدیالیستەکان مرۆڤ قەت ناتوانێ بە حەقیقەتی راستەقینەی شتەکان بگا و 

 بۆیە ناسین هەمیشە کورت دێنێ. 

ئەم بۆچوونە لای فۆرمالیستە رووسەکانیش رەنگدەداتەوە. 'شکڵۆڤسکی' 

دەنووسێ "...ئێمە دەزانین لەوێن، بەگوێرەی ئەو شوێنەی وا 

 ,Litteraturteori)  یا رواڵەتەکەیان دەبینین."داگیریانکردووە، بەڵام ئێمە تەن

Mads B. Claudi, 2013 ,Fagbokslaget, side 23.) 

ە ئەم بۆچوونە فەلسەفییە دەتوانێ بواری نووسینی ئەدەبیش بگرێتەوە. کەوات

ئەدەب وەک فۆڕمێکی ناسین دەتوانێ تەنیا لەگەڵ رواڵەتی شتەکان و 

. دەقی ئەدەبیش ناتوانێ بگاتە دیاردەکان پێوەندی بگرێ )رواڵەتناسی(

 قووڵاییەکان و بگاتە زاتی شتەکان )بەگوێرەی ئایدیالیستەکان(. جیهان بە

هەموو دیاردەکانییەوە، سەرەڕای هەموو هەوڵەکانی مرۆڤ، وەک رازێک 

دەمێنێتەوە و مرۆڤ لە حەسرەتی رۆچوون بە قووڵاییەکاندا بەردەوام لە 

ی بەڵام بەداخەوە قەت ناگاتە ئەو شوێنەهاتوچۆی هەوڵی ناسینی زیاتردایە، 

 وا دەیەوێ بگا.

بەڵام داخۆ ئەمە خۆی لە خۆیدا بۆ ئەدەب بەختێک نیە؟ داخۆ لە دوالیزمی 

ناسین ـ نەناسین دا نیە کە ئەدەب چەند لایەنە بوونی مانای خۆی 

دەخوڵقێنێ و بەم شێوەیە دەق وەها لە مانادا فرەچەشن دەبێتەوە کە مرۆڤ 

سەرسام دەبێ؟ داخۆ ئەرکی دەقی ئەدەبی لەمەدا خۆی  لە ئاستیدا

 نابینێتەوە؟ داخۆ ناسین لێرەدا نەبێتە گەمەی نێوان ناسین و نەناسین؟

هەڵبەت فۆرمالیستەکان دەیانەوێ بگەنە شتەکان وەک شتەکان خۆیان و، 

ە لایان وایە ئەمەیە کاری ئەدەبییات. ئەوان بۆ ئەم مەبەستە پێشنیاری ئەو

ەدەب دەبێ لە زمانی رۆژانە دووربکەوێتەوە و بەدوور لە دەدەن کە ئ

ۆ ان بپێوەندی قازانجخوازانە و ئابووریانە مامەڵە لەگەڵ زمان بکا. لێرەدا زم

 خۆی دەگەڕێتەوە، زمانێک کە وتووێژئاسا نیە و بەڵکو زمانێکە کە لەخۆیدا

وەک خاوەن بایەخە )خودبایەخی(. لە راستیدا لە رێگای گەڕانەوە بۆ زمان 

ە خۆی و بەدوورکەوتنەوە لە کەڵکوەرگرتنی ئامرازیانەیە، دەق ئەدەبی دەگات

 دەرکی شتەکان وەک خۆیان.

هەڵبەت ئەمەیش خۆی لە خۆیدایە ئیدیعایەکە وەک هەموو بۆچوونە 

فەلسەفی و جوانناسییەکانی تر. چونکە بەردەوام دەتوانین پرسیار بێنینە 

فۆرمالیستەکان راستە و تا چەندە  گۆڕێ کە بەڕاستی تاچەندە ئەم قسەیەی

دەتوانێ بە دەرکی شتەکان وەک خۆیان بگا لە کاتێکدا زانست بەگوێرەی 

ئایدیالیستەکان هێشتا نەگەیشتووەتە ئەم ئاستە؟ بەڵام ئەمە زۆر گرینگ نیە، 

گرینگ پێشکەشکردنی تیۆر و سەرنجێکە کە سەرنجی ئێمە بۆ زمان وەک 

و دەتوانێ شتێک بێت واوەتر لەمە  ئامرازێک کە تەنیا ئامراز نیە

دەگوازێتەوە. جگە لەمە وەک باسمانکرد گەمەی نێوان رواڵەت و زات یاخود 

ناسین و نەناسین ئەو پانتاییەیە وا شوێنی مەلەی ئەدەبمان نیشاندەدا و 

دەیسەلمێنێ کە ئەدەبیش چەندە گیرۆدەی هەوڵەکانی مرۆڤ و رۆچوون بە 

 .ناخی شتەکان و دیاردەکاندایە

فۆرمالیستەکان لایان وایە لە قسەکانی رۆژانەدا ناوەڕۆک گرینگە و بۆیە 

فۆڕمی زمان لەبیردەکرێ، لای ئەوان لە شێوازی قسەی دیالۆگ ئاسادا 

زانیاری گرینگە و بۆیە یەکانگیری لەسەر زانیارییە و بەڵام لە شێوازی 

تن لەسەر ئەدەبیدا خودی زمان وەک خۆی گرینگترە. لێرەوە لە رێگای پێداگر

خودی زمان وەک خۆی و نەک وەک زانیاری )تەنیا وەک فۆڕم( زمان 

دەتوانێ بگاتە دەرکی شتەکان وەک خۆیان. کەواتە لای فۆرمالیستەکان 

 فۆڕم گرینگە و فۆڕم بریتییە لە زاتی شتەکان و دیاردەکان. دەیشزانین کە

چەند زمان لە دەقی ئەدەبیدا کاتێک بەم شێوازە کەڵکی لێوەدەگیردرێ 

لەباری ماناییەوە خەسڵەتی چەند توێ بوون وەردەگرێ و بەم شێوازە 

شتەکان و دیاردەکان لە دەرکەوتنێکی چەند مانایی و )رەنگە بێ ئەژمار( 

چەند توێیدا خۆیان دەردەخەن و بەم شێوەیە مرۆڤ رەنگە بتوانێ باسی 

 ئەوە بکە گەیشتووەتە زاتی راستەقینەی شتەکان.

لە رێگای فۆڕمەوەیە ئەدەبییات خۆی لە شێوازەکانی  لای فۆرمالیستەکان

تری بەیان جیادەکاتەوە. ئەدەب شێوازێکی تایبەتی گوتنە. لای ئەوان 

ئەدەبییات بریتییە لە چۆن وتن نەک چی گوتن. لەم چۆن وتنەدایە 

سیستمێکی چەندلایەنەی زمانی لە باری ماناییەوە شکڵدەگرێ و ئەدەبییات 

خۆی لە زانستی بۆ وێنە زانستی فیزیکی  بەم شێوەیە دەخوڵقێ و

 جیادەکاتەوە.

ئەم تیۆرە بەتایبەت لە بواری شیعردا یەکجار بەرجەستەدەبێتەوە. رەنگە 

هیچ بوارێک لە ئەدەبدا بە قەدەر بواری شیعر بۆ زمان وەک خۆی 

ناگەڕێتەوە. وەها کە مانای شیعری تەنیا خۆی لە گەمەی دەروونیی نێوان 

ە بی هەمان دەقی شیعرییەدا دەبینێتەوە تا بە ئاماژەدانی وشەکان و رستەکان

ا دیاردە دەرەکییەکان. لەخۆوە نیە ئەو شیعرانەی زیاتر ئەم خەسڵەتەیان تی

رەچاوکراوە لە خەسڵەتی ئەدەبی و شیعری زیاتر بەهرەمەندن و ئەوانەی وا 

لە پێناوی شتی تردا نووسراون و راستەوخۆ دەیانەوێ خزمەتی ئایدیایەکی 

تایبەت بکەن کەمتر لە خەسڵەتی شیعری بەهرەمەندن. تەنانەت ئەوانەیشی 

وا دەیانەوێ لە شیعر وەک ئامرازێک بۆ ئایدیایەک کەڵک وەربگرن دەبێ 

ک وەها لۆژیکی شیعری لە دەروونیاندا جێی گرتبێ کە ئەو ئایدیایە تەنیا وە

ە شاعیر یەکێک لە ئایدیاکانی گوتنی ئەو شیعرە خۆی دەربخا و بەم شێوەی

 بە چەند لایەنە بوونی ناوەڕۆکی شیعرەوە پایبەند بێت.

دیارە رەچاوکردنی ئەم خەسڵەتە )واتە رەچاوکردنی زمان وەک خۆی و 

نەک وەک شتی تر( لە نووسینی دەقی چیرۆک و رۆماندا دژوارترە. رۆمان 

و چیرۆک کە لە بنەڕەتدا لەسەر گێڕانەوە راوەستاون و گێڕانەوەیش 

ەر بەرەو دیاردە دەرەکییەکان دەباتەوە، دژوارتر خۆیان هەمیشە نووس

لەگەڵ ئەم خەسڵەتەی زمان رێکدەخەن. رەنگە بتوانین بڵێین ئەو رۆمانانەی 

وا بەگشتی فەزایەکی خەیاڵی و شیعری دەخوڵقێنن و لە گێڕانەوەی 

ریالیستی خۆیان دووردەخەنەوە بتوانن بگەنە ئەم ئاستەی وا 

کەن. ئەو گێڕانەوەیەی وا لەسەر رووداوە تەواو فۆرمالیستەکان داوای دە

خەیاڵییە ناریالیستیەکان راوەستاون لەم خەسڵەتە فۆرمالیستییە خۆیان 

نزیکدەخەنەوە و لە بەرزترین ئاستدا چەن لایەنەبوونی مانا لە دەقدا 

 دەنوێننەوە.

دا کەواتە گێڕانەوەی پڕ لە فەنتازیا و پڕ لە خەیاڵ لە دەقی چیرۆک و رۆمان

مانیش لەم دەقانە لە زمان و لە فۆڕمی شیعری نزیکدەخاتەوە و بە ز

گوێرەی فۆرمالیستەکان وەها دەقێک دەتوانێ بگاتە ئاستی ناسینی شتەکان 

 وەک خۆیان. لە وەها حاڵەتێکدا شۆڕشێک روودەدا و 'شت لە خۆیدا' هەڵدەدا

لە بۆ 'شت بۆ ئێمە'. بەم شێوەیە زاتی شتەکان خۆیان دەردەخەن و مرۆڤ 

 ڕواڵەتەوە دەکشێ بۆ ناخ. 

کەواتە بەم پێیە نووسین گەڕانەوەیە بۆ زمان وەک خۆی. کاتێک نووسەر 

زەینی لە شتەکان و لە دیاردەکان دادەماڵێ و زمان وەها زەین و دەروونی 

داگیردەکا کە شتەکان و دیاردەکانیش تەنیا لە رێگای زمانەوە سەرلەنوێ 

ن چونکە زمان دەبێ بە تەنیا خۆیان دەردەخەنەوە. ئێمە دەنووسی

بوونەوەری ناو زەینی نووسەر و بە تەنیا رێگای رووبەڕووبوونەوەی 

لەگەڵ جیهان و لەگەڵ گەردوون. ئێمە دەنووسین چونکە دەمانەوێ 

لەرواڵەتی شتەکان تێپەڕین و بگەینە ناخیان. ئەو رواڵەتەی وا هەمیشە 

ایی دەبەخشێ. نووسێن دڵەڕاوکێ دەخوڵقێنێ و ئەو ناخەی وا هەمیشە دڵنی

هەوڵدانە بۆ تێپەڕین لە 'شت بۆ ئێمە' بۆ 'شت لە خۆیدا' وەها کە 'شت لە 

خۆیدا' ببێ بە 'شت بۆ ئێمە'. بە گوێرەی فۆرمالیستەکانیش فۆڕم و زمان 

)زمانی بەدوور لە کەڵکی ئامرازیان( ئەو ئامرازانەن وا دەتوانن وەها 

 دەرفەتێک بخوڵقێنن.

ە دەبێ لە پاڵ ئەو جیهانە رواڵەتییەی لەبەردەمی ئێمە دەنووسین چونک

ئێمەدا هەیە، ئەو جیهانە راستەقینەیەیش کەشف بکەینەوە وا بەردەوام مەیلی 

خۆحەشاردانی هەیە. گەر دەمانەوێ ئەمەیش بکەین دەبێ بگەیەنە وەها 

ئاستێک لە زمان کە تێیدا زمان تەنیا بریتی نەبێ لە ئامراز. بۆیە گەڕان بەناو 

ای زمان و میکانیزمەکانی بەیان و دەربڕینی زمان بۆ نووسەر زۆر دونی

گرینگن. جاری وایە نووسەر دەبێ بە ماسیی ناو دەریای زمان و تەنیا 

وشەکان و رستەکان دەبینێ. ئەو وشە و رستانەی وا لەگەڵ خۆیان هەڵگری 

دونیایەک مانا و هێمای بگرە دەرەکیشین. ئێمە دەنووسین چونکە وشە و 

سەرەکیترین و بنەڕەتیترین شێوازی دەربڕینی مانا و ناسینن. بەدەر  زمان

لە نووسین مرۆڤ دەبێتەوە بە سروشتی ترین بوون، رێک وەک هەموو 

 بوونە سروشتییەکانی تر.

 

*** 

 

رەنگە شەڕ یەکێک لەو دیاردانە بێت مرۆڤ لەگەڵ ئەوەی بە درێژایی مێژوو 

ی بە عادەتی پێبگرێ و بەردەوام نیازلەگەڵیا ژیاوە، بەڵام هێشتا نەیتوانیوە 

سەرلەنوێ کەشفکردنەوەی هەیە. دیاردەیەک کاتێک سەرهەڵدەدا بە هەزاران 

و بە میلیۆنان مرۆڤ تیادەبا و ژیان بە گشتی خاپوردەکا. نووسین ئەو 

شوێنەیە مرۆڤ دەتوانێ سەرلەنوێ بەم دیاردەیە لە ئاستێکی دیکەدا 

 لێکۆڵینەوەیە.بچێتەوە و بەقووڵی بیداتەوە بەر 

لە رۆمانی 'ستۆنێر' لە نووسینی نووسەری ئامریکائی 'جۆن ویلیامز'، یەکێک 

لە کاراکتێرە سەرەکییەکانی ناو دەقەکە دەڵێ: "... شەڕ تەنیا ژیان لە هەزاران 

و لە سەدان هەزار مرۆڤی گەنج ناسێنێ. شەڕ شتێک لە خەڵکدا دەکوژێ کە 

وەو دۆڕاندوویەتی. ئەگەر خەڵکی ئیتر بۆ هەمیشە مرۆڤ لەدەستی بووەتە



 بۆچی دەنووسین
 

65 

 

بە رادەی پێویست شەڕەکان ئەزموون بکا ئەوەندەی پێناچێ تەنیا مرۆڤە دڕ 

و بەدفەڕەکان دەمێننەوە، ئەو بوونەوەرانەی ئێمە ـ تۆ و من و ئەوانی تر ـ لە 

قووڕاو دەرمانهێناونەتەوە،... نابێ داوا لە زانا بکرێ ئەوەی وا بە درێژایی 

 Stoner, John) ناوە و خوڵقاندوویەتی، بیڕوخێنێ."ژیانی سەریەکی 

Wiliams, side 39, CAPPELEN, DAMM, AS, 2014) لێرەدا( .

مەبەستی کاراکتێری رۆمانەکە ئەوەیە زانا نابێ بچێ بۆ شەڕ ـ نووسەری 

 وتار(

مردنی شتێک، دۆڕاندنی شتێک بۆ هەمیشە، مانەوەی مرۆڤە دڕ و  

زانا )یاخود دەستکەوتەکانیان(؛ ئەمانە ئەو بەدفەڕەکان و پاراستنی مرۆڤی 

چەمک و مانایانەن وا لە پەرەگرافەکەی سەرەوەدا دەیانخوێنینەوە. لەم 

پەرەگرافەدا شەڕ بە گشتی تاوانبارە، جا لە هەر دەرکەوتەیەکی خۆیدا، چ 

ئەو شەڕەی وا پێی دەڵێن شەڕی رەوا و چ ئەو شەڕەی وا پێی دەڵێن 

کیاندا هەندێ شت دەمرن و دەدۆڕێن کە رەوا و شەڕی ناڕەوا. لە هەر دوو

ناڕەوابوونی شەڕەکە بەری پێناگرن. ئەوەی دەمێنێتەوە مرۆڤە دڕ و 

بەدفەڕەکانن، ئەوانەی وا بە هۆی شەڕەکانەوە زۆر شتیان لەدەستداوە. تەنیا 

ئەمەیش نیە. ئەوەی وا زاناکان بونیادیان ناوە، دەفەوتێ. بەم شێوەیە مرۆڤ 

ی دەبینێتەوە کە بەتەواوی جیاوازە لە دۆخی پێش شەڕ، لە لە دۆخێکدا خۆ

دۆخی پێش شەڕەکان. بەم شێوەیە مرۆڤ بە سەر دوو قۆناخی پێش شەڕ 

 و دووای شەڕدا دابەشدەبێ.

بەڵام ئەگەر ئەمە بۆ نەوەیەک بخوات ئەوا دەکرێ بۆ هەموو مرۆڤایەتیش 

ەمیشە لەکیس بخوات. واتە ئەوەی لە نەوەیەکدا بە هۆی شەڕەکانەوە بۆ ه

دەچێ، ئەوا لەکیس چوونێکە بۆ هەموو نەوەکان و بۆ هەموو مرۆڤایەتی. 

بەم پێیە، سەرلەنوێ بونیاتنانەوە بۆ نەوەکانی دوواتریش، ئەو نەوانەی وا 

رەنگە شەڕ ئەزموون نەکەن، دژواردەبێ. ئەوان رەنگە بتوانن زۆر شت 

دا شتێک مردووە و بونیات بکەنەوە، بەڵام لە رۆح و لە دەروونی ئەوانیش

شتێک بۆ هەمیشە دۆڕاوە کە بۆ ئەوانیش دەستەبەرکردنەوەی ئەستەمە. بەم 

شێوەیە نەوەکان پێکەوە گرێدەدرێنەوە و سەرەڕای جیاوازیی زۆری 

ساڵەکان، بەڵام دیسان لەگەڵ یەکتر لە پێوەندیدا دەمێننەوە و لە یەک وننابن. 

کێکی بەرفراوان و زەبەلاح مێژوو بەردەوام دەبێ. شەڕ دەبێ بە وەها چەم

کە کات و شوێنیش لە بەرینترین مانای خۆیاندا ناتوانن لێی قوتاربن. شەڕ 

دەکشێتە ناو کات و ناو شوێن لە مانا ئەبستراکتیەکانی خۆیاندا. شەڕ لێرەوە 

ئەگەرچی مانایەکی کۆنکرێتە و رووداوێکی فیزیکییە، بەڵام دەگۆڕدرێ بۆ 

کە حوزورێکی بێ سنوور بەهۆی سەرهەڵدانی مانایەکی میتافیزیکیی وەها 

فیزیکییانەی خۆیەوە پەیدادەکا. لێرەوە شەڕ دەبێ بە سەرچاوەیەک بۆ 

دیاریکردنی قۆناغەکان و بۆ دیاریکردنی بەروارەکان. تەنانەت ئەو نەوانەی 

وا شەڕیشیان نەبینوە، دیسان تاریخی سەرهەڵدانی شەڕەکانن بۆ ئەوانیش 

وتی کات و رەوتی مێژوو. راستییەکەی ئەوەیە هیچ دەبن بە نیشانەکانی رە

دیاردەیەک بە قەدەر شەڕ ناتوانێ هەموو مرۆڤەکان بخاتە ژێر کاریگەریی 

خۆیەوە، بۆیە زۆر ئاسان دەتوانێ لە بیرەوەرییەکاندا بمێنێتەوە. ئەوانەی 

شەڕیان ئەزموون کردووە هەمیشە یەکجار لەوانەی وا شەڕیان ئەزموون 

زترن. جیاواز لە هەست و جیاواز لە نیگا و جیاواز لە نەکردووە جیاوا

رووانینەکاندا. نەوەی شەڕ جگە لەمە نەوەیەکە زیاتر لە رابردوودا ماوەتەوە. 

رەنگە بەو هۆکارەیش کە هیچ شتێک بە قەدەر شەڕ بەقووڵاییەکانی هەستدا 

رۆناچێ. بیرەوەرییەکی تاڵ، کە لە هەمان کاتدا دەتوانێ خۆشترین 

ش بێت، لەبەر ئەوەی ئیتر هیچ شتێک ئەوەندە ناتوانێ هەست بیرەوەری

بخاتەوە ژێر کاریگەریی خۆیەوە. ئەم حاڵەتەیش وەک گەنجیەتییە. چ 

مرۆڤێکیش بیر لە گەنجیەتی ناکاتەوە و ئەم قۆناغەی تەمەنی وەک 

 گەشاوەترین قۆناغی تەمەنی خۆی نابینێ؟

ەها نیە کە لە دووای بەڵام وەک لە پەرەگرافی رۆمانەکەدا دەردەکەوی و

شەڕەکان تەنیا مرۆڤە بەدفەڕ و دڕەکانن ماونەتەوە. نا، نوخبە و زاناکانیش 

ماون. ئەوانەی وا ئەرکی لە قووڕاو دەرکێشانەوەی بەدفەڕەکانیان لە 

ئەستۆیە. ئەوانەی وا سەرلەنوێ دەبێ دروستبکەنەوە، دیارە گەر 

ردووە و شتێک بووە دروستکردنەوەیەک مابێ. لەبەر ئەوەی شتێک بووە م

بۆ هەمیشە دۆراوە. ئەوان دەبێ لەسەر ئەم شتە مردوو و شتە دۆڕاوە، 

سەرلەنوێ سازبکەنەوە! ئاوەدانییەک لەسەر وێرانی،... زیندوویەک لەسەر 

مردوو،... دەستکەوتێک لەسەر دۆڕاو. داخۆ دەکرێ؟ بێگومان دەکرێ، بەڵام 

کەوتەکە ئیتر هەمان بەو تێبینییەوە کە ئاوەدانی و زیندوو و دەست

دیاردەکانی لەوە پیش نین. هەموو شتێک بە هۆی شەڕەوە لە بەرینترین و 

قووڵترین مانای خۆیدا گۆڕاوە و ژیان بە بارێکی تردا کەوتووە. لە راستیدا 

مرۆڤی خاوەن بیرەوەریی شەڕ ئیتر هەمان مرۆڤ نیە. رەنگە وێناکردنی 

ۆڤی ناو مێژوو، مرۆڤێکە وەها مرۆڤێکیش قەت مومکین نەبێ. چونکە مر

شەڕی ئەزموونکردووە. وە چونکا مرۆڤ لەناو مێژوودا دەژێ کەواتە 

وێناکردنی مرۆڤی دەرەوەی بازنەی شەڕ مەحاڵە. مێژوو بە 

رووداوەکانییەوە مێژووە، مێژوو بە رووداوەکانییەوە دەناسرێتەوە و یەکێک 

نی مرۆڤیش بە لە رووداوە گرینگەکانی ناو مێژوویش شەڕە. بۆیە وێناکرد

بێ شەڕ مەحاڵە. بۆیە دەتوانین بڵێین مرۆڤ لەگەڵ ئەوەی مرۆڤە، بەڵام قەت 

خۆی نەبووە. پێش لەهەر شتێکیش بە هۆی هەبوونی شەڕەوە. ئەمە ئەو 

پارادۆکساڵەیە رەنگە قوتاربوون لێی ئەستەم بێت، بگرە مەحاڵیش. بەڵام 

بۆ ئەوەی مرۆڤ بین، مرۆڤبوونیش بە بێ ئەم قوتاربوونە دەستنادا. ئێمە 

دەبێ لەدەرەوەی بازنەی شەڕ بژین. رەنگە ئەمە دژوارترین ئەرکی مرۆڤ 

بێت. چونکە شەڕ لە ناو سروشتدا هەیە و مرۆڤیش رەگێکی بەهێزی لەناو 

 سروشتدا هەیە.

 کاتێک 'ئەکیل'ی ناو 'ئیلیاد'ی هومیرۆسی یۆنانی دەکوژێ بۆ ئەوەی نەمریی

یدا ملکەجی ئەم یاسایەی ناو سروشت بۆ خۆی دەستەبەربکا، لە راست

دەبێتەوە. بەڵام کوشتنەکانیش بێسوودن، چونکە نەک تەنیا نەمری 

دەستەبەرناکەن بەڵکو دەگەنە مردنی خۆیشی. دیارە رەنگە لێرەدا بگوترێ 

انێ باس لە نەمرییەکی سیمبۆلیانەیە. بەڵام هیچ نەمرییەکەی سیمبۆلیانە ناتو

ەرگ حەقیقیترین بوونە و بگرە ژیانیش چێژ کاتی بوونی مرۆڤ بسڕێتەوە. م

و گرینگیی خۆی لەم چەمکەوە وەردەگرێ. بۆیە شەڕ وەک سەرچاوەیەکی 

 بەرهەمهێنەری مەرگ هەمیشە جێگای سەرنجی مرۆڤ بووە.

ئێمە دەنووسین بۆ ئەوەی بە ناو هەموو ئەم پارادۆکسانەی 'بوون'دا 

ووای شەڕ ئێمە چین و بچینەوە. دەنووسین بۆ ئەوەی بزانین پیش شەڕ و د

چەندە جیاوازین. دەنووسین بۆ ئەوەی لە رێگای نووسینەوە دەتوانین بە 

رابردوودا بچینەوە و هەموو ئەو حاڵەتانەی وا نەوە لە دووای نەوەی 

خستووەتە ژێر کاریگەریی خۆیەوە سەرلەنوێ کەشف بکەینەوە. نووسین 

ردووە. نووسین خوێندنەوەی میراتە بەڕوالەت فەرامۆشکراوەکانی راب

راوەستانە لەسەر چرکەساتە مێژووییەکان، ئەو چرکەساتانەی ئەوەندە 

رووداو بوون و ئەوەندە مەرگ تیایانا بەرجەستە دەبووەوە کە دەبا تەنیا 

تێیانپەڕێنی لەبەر ئەوەی تەنیا دوواتر دەکرا چاویان لێبکەیتەوە، 

و دۆزینەوە  چاولێکردنێک لە رێگای وشە و رستەکانەوە. نووسین گەڕان

خەسڵەتە هاوبەشەکانی ناو نەوەکانە، ئەو خەسڵەتانەی هەر جارەی بە 

شێوازێک خۆیان نیشاندەدەن و کەچی لە بنەڕەتدا یەک دیاردەن. نووسین، 

بینینەوەی مردووەکان و دۆڕاوەکانە. ئەوەی کە پێیان بڵێین هەموو شتێک 

ەوان لە شتێک کە بریتی نەبوو لە سەرکەوتنەکان. ئەوەی کە پێیان بڵێین ئ

کاروانی ژیانە جێمان، جێمانێکی دەستکرد بە هۆی کردەیەکی ناشیرینی 

 مرۆڤەوە.

  

*** 

 

کۆمەڵگا شوێنی هەبوون و خۆدەرخستنی هێزە جۆراوجۆر و زۆر جار دژ 

بە یەکەکانە. ئەو هێزانەی پێکەوە لە سترۆکتۆرێکی پێکەوە گرێدراو دەژین و 

وونێکی جیاواز و سەربەخۆ بنوێنن، بەڵام بۆیە لەگەڵ ئەوەی دەتوانن وەک ب

هاوکات بوونی خۆیان لە یەکترەوە وەردەگرن. ژیان، شوێنی هاوکاری و لە 

هەمان کاتدا ململانێی نێوان ئەم هێزانەیە. رەنگە هەوڵی هەر هەمووشیان 

ئەوە بێت کامیان دەتوانن لە کۆتاییدا رۆڵی سەرەکی پەیدابکەن و ئەوانی تر 

خۆیانەوە. ئابوری و سیاسەت بە جوانی دەرخەری ئەم  بخەنە ژێر رکێفی

دیاردەیەن. ئابوری و سیاسەت بۆ وێنە لە سەردەمی مودێڕندا کە پێوەندییە 

کاپیتالیستییەکان زاڵن، لەم یاسا نەگۆڕە پێڕەوی دەکەن. ئەوەی نەچێتە ئەم 

گەمەیەوە دەیدۆڕێنێ. مەرجی سەرەکیی سەرکەوتن، ملکەچبوون بەم 

وەی نەتوانێ بەستێنە گشتییەکە بخوێنێتەوە، ناتوانێ لە یاسایەیە. ئە

دیاریکردنی ئامرازەکان و باش کەڵک لێوەرگرتنیان سەرکەوتووبێت. لێرەوە 

ژیان سەرتاپا دەبێ بە ململانێیەکی بێ بەزەییانە کە هەم سەرچاوەی 

سەرکەوتن و هەم سەرچاوەی ژێرکەوتنە. بۆیە لە وەها سترۆکتۆرێکدا، 

وائاستی خۆی دەگا. مرۆڤەکانی ناو وەها کۆمەڵگایەک ململانێ بە دو

ئەوەندەی لە پێشبڕکێ و ململانێدا خۆیان دەبیننەوە خۆیان لە پێوەندە 

کۆمەڵایەتییەکانی تردا نابیننەوە. لێرەوە جۆرێک لە لەخۆنامۆیی مرۆڤ لە 

ئاست خۆیدا روودەدا، چونکە مرۆڤ لە بنەڕەتدا بوونەوەرێکی کۆمەڵایەتییە 

یەک ناتوانێ درێژە بە ژیانی بدا و بۆیە زەقبوونەوەی  و بە بێ

لەرادەبەدەری ململانێ ئەم خەسڵەتە کۆمەڵایەتییەی دەخاتە ژێر گوشارەوە 

و، دۆخێکی ناسروشتیانەی بۆ دەخوڵقێنێ. سروشتی مرۆڤ وەک بوونێکی 

کۆمەڵایەتی لەگەڵ دەستکردبوونی لەرادەبەدەری سیستمی مودێڕن 

 .دەکەوێتەوە ململانێوە

دەزانین رۆمان لە بنەڕەتدا دیاردەی سیستمی کاپیتالیستییە. واتە کاتێک 

'تاک' بەرجەستە دەبێتەوە و چیدی وەک جاران 'کۆ' خاوەن مانا و خاوەن 

گرینگیی نیە. رۆمان بەرجەستەکردنی تاک و رۆچوونە بە ناو ناخ و ژیانی 

یە ندیڕانی لە پێوەتاکدا لە نوواندنەوەیەکی ئەدەبییدا. بەسەرهەڵدانی تاک و پچ

 کۆمەڵایەتییەکانی جارانی، نووسەر ئەو دەرفەتەی بۆ دەخوڵقێ لە فەزایەکی

ە بمودێڕنی کاپیتالیستیانەدا ئەم بوونەوەرە بداتەوە بەر سەرنج. تاکێک کە 

هۆی ژیانی شارنشینی، تەریک کەوتنەوەی لە کۆمەڵگادا و هەروەها 

ئەو مەجالەی بۆ دەخوڵقێ سەرهەڵدانی دەرفەتە زیاترەکان لەبەردەمیدا 

 ودونیای خۆی لە ئاست دەروونی و دەرەکیدا بەرفراوانتر و قووڵتر بکاتەوە 

 بەم شێوەیە جۆرێکی تر لە مرۆڤ پیشانبدا.

بەڵام داخۆ وەک دونیای سیاسەت و ئابووری، دونیای ئەدەبیش ملکەچی 

دەقدا،  ململانێ و پێشبڕکێە؟ بە واتایەکی تر لە دونیای ئەدەب، واتە لە ناو

نووسەر لە خوڵقاندنی کاراکتێرەکانی خۆیدا بە تەمای پیشکەشکردنی 

نموونەیەکە بۆ ئەوەی بە مرۆڤەکانی تریش بڵێ بۆ ئەوەی لە وەها 

 کۆمەڵگایەکدا ئێوەیش سەرکەوتووبن، دەبێ وەهابن؟

لەگەڵ ئەوەی نووسەر خۆی لە خۆیدا خاوەن ئایدیۆلۆژیا و روانگە و 

ری لە ژیانیدایە، بەڵام بە پێچەوانەی دونیای ئابوو بۆچوونی تایبەت بە خۆی

 و سیاسەت، لەگەڵ دەقی خۆی وەها مامەڵەیەک ناکا. بە واتایەکی تر دونیای

ئەدەب دونیای ملکەچبوون بە ململانێ و پێشبڕکێ و سەلماندنی ئەم جۆرە 

ە کدونیایە نیە، ئەوەندەی تەنیا دەیەوێ لە رێگای نواندنییەوە پیشانی بدا 

لە چ سەردەمێکدا و بە چ تایبەتمەندییەکەوە دەژین. ئەوەندەی کە  ئێمە

 دونیای دەق دونیای نوواندنەوەی وەها راستییەکە.

بۆ نواندنەوەی وەها دونیایەکیش رەنگە کەس بەقەدەر نووسەر پێویستی بە 

حوزوری هەموو جۆرە کاراکتێرێک لە ناو دونیای دەقی خۆیدا نەبێ. گەر لە 

ری و سیاسەت، فوکوس و خڕبوونەوە لەسەر مرۆڤە ناو دونیای ئابوو

سەرکەوتووەکانە و ئەوانن هەمیشە لە ریزی پێشەوەن، بەڵام لە جیهانی 

 ئەدەبدا جاری وایە پێچەوانە دەکەوێتەوە و ئەوانەی وا وەلانراون، رۆڵ و

نەقشی سەرەکی پەیدادەکەن. یاخود زۆرجار دەبینین کاراکتێرە 

 دەق پێکدێنن. لە وەها دونیایەکدا جاری وایە جۆراوجۆرکان پێکەوە دونیای

 وە.دژەپاڵەوان باشتر خەسڵەتەکانی دونیای پڕ لە پاڵەوانی دەرەوە دەنوێنێتە

لە راستیدا جیهانی دەقی ئەدەبی، جیهانی گەڕانە بە شوێن کەسایەتییە 

فەرامۆشکراو و نەدیتراوەکانی ناو کۆمەڵگادا. گەڕانە بەشوێن ئەو 

 متر دەبینرێن و کەچی هاوکات زۆر کەسیش ئاگای لێیانە!دیاردانەیدا وا کە

ئاگادارییەکی پڕ لە فەرامۆشکاری و پڕ لە خۆبواردن. یاخود 

ک فرامۆشکارییەکی پڕ لە ئاگاداری. تەنیا لەبەر ئەوەی وەها بیرهێنانەوەیە

بەمانای لەبیرکردنی دونیای پڕ لە ململانێی دەرەوەیە و ئەمەیش لە 

مان ای دۆڕاندنی خۆمانە لەوەها جەنجاڵێکدا. ئەدیب ئەمەدووائەنجامدا بە مان

 بە بیردێنێتەوە.

کاتی خۆی 'ڤۆڵتێر' بیرمەندی فەڕەنسی لە سەدەی هەژدەدا رستەیەکی گوت 

، کە یەکجار ناوبانگی دەرکرد. ئەو دەلێ ئەگەرچی من لەگەڵ بیروڕای تۆ نیم

ۆم خرببڕی، گیانی بەڵام ئامادەم لە پێناوی ئەوەیدا تۆ بتوانی بیروڕاکەت دە

ە بدەم! ڤۆڵتێر کە بە باوکی تۆلێرانس بەناوبانگە، لە رێگای ئەم بۆچوونەو

تەنیا باس لە پرسێکی ئەخلاقی ناکا، بەڵکو پێ لەسەر ئەوە دادگرێ کە 

 توانای دەربڕینی بیروڕا کپکراوەکان دەکرێ ببنە سەرچاوەی گەلێک زانیاری

ە. ئەو کە بۆخۆی سەردەمی گرینگ کە مرۆڤ لە راستیدا پێویستی پێیان

دەسەڵاتی سەرەڕۆیانەی پاشاکانی پێش شۆڕشی فەڕەنسەی 

 ئەزموونکردبوو، بە جوانی لەم راستیە دەگەیشت.

گەر بمانەوێ ئەم هەڵوێستەی ڤۆڵتێر بە دونیای ئەدەبەوە گرێ بدەین، 

دەتوانین بڵێین نووسەر بەردەوام دەبێ بە پێچەوانەی ئایدیۆلۆژیا و 

ە دەقدا بجووڵێتەوە بۆ ئەوەی بتوانێ باشتر دەربڕی ئەو روانگەی خۆی ل

دیاردانەی بێت وا دەیەوێ بیانوێنێتەوە. نووسەر دەبێ بە خۆی بڵێ 

"ئەگەرچی من لەگەڵ ئەم بیروڕایە نیم بەڵام ئامادەم لە پێناوی ئەوەی بتوانم 

دریبڕم، گیانی خۆم بدەم!" لێرەدا نووسەر دەبێ بە دوو. دەبێ بە چەندین 

یەتی. وە لە گەمەی نێوان ئەم کەسایەتییانەدایە دەق لە دایک دەبێ. کەسا

نووسەر لە راستیدا لە کاتی نووسیندا روانگە و ئایدیۆلۆژیای خۆی 

وەلادەنێ و مامەڵەیەکی یەکسان لەگەڵ هەموو ئایدیۆلۆژیەکان دەکا. گەر وا 

ایەکی نەکا دەقی ئەدەبی سەرکەوتوو ناخوڵقێ. گەر وانەبێ ناتوانێ وەها فەز

پڕ لە جۆراوجۆری بخوڵقێنێ کە تێیدا تەنانەت بیروڕاکەی خۆیشی بە 

جوانترین شێواز خۆی پیشاننەداتەوە. بەم پێیە نووسەر دەبێ خاوەن گیانی 

ڤۆڵتێریانە بێت. دەبێ بکوژی خۆی بێت. دەبێ بەردەوام لە خۆی تێپەڕی بۆ 

م لە ناو ئەوەی بتوانێ بەوی تر و بەوەکانی تر بگات. نووسەر بەردەوا

تراژێدیای ژیان و مەرگی خۆیدا دەژی. بەردەوام دەمرێ و بەردەوام 

دەژیێتەوە. لەم رێگایەیشدا کەس خوای ئەو نیە جگە لە خۆی نەبێ. تەنیا 

خۆی بەرپرسی ژیانەوە و مردنی خۆیەتی. بۆیە بەردەوام دونیا لە 

ناو بەرچاویدا نوێ و هاوکات زۆر خێرایش ئەم نوێیە کۆن دەبێتەوە. لە 

دەقی وەها نووسەرێکدا هەمیشە بەرامبەرەکانی خۆی حوزورێکی بەرچاوی 

و گرینگیان هەیە، بۆ ئەوەی هەم خۆی باشتر بناسێ و هەم باشتر بتوانێ 

خۆیەتی خۆی بنوێنێتەوە. نووسەر ئەوەندەی پەنا بۆ وەها هێزێک دەبا پەنا 

اری دەبێ، بۆ هێزی تر نابا. لێرەوە دەق جگە لەوەی لە تاک گوتاریی رزگ

بەڵکو لە بەرزترین ئاستیشدا خەسڵەتی دیمۆکراتی وەردەگرێ. هاودژەکان 

لە بەستێنێکدا کۆدەبنەوە. جا گەر قەراریشە ململانێ هەبێ، ئەوا تەنیا 

ئەوانەی وا براوەن لەم ململانێیەدا نانوێنرێنەوە. براوە گەورە و بچووکەکان، 

ە لەوێن. جاری وایشە بۆ دۆڕاوە گەورەو بچووکەکان هەر هەموویان پێکەو

ئەوەی بزانین براوەی گەورە چەندە براوەیە، باشترین رێگا نواندنەوەی 

بچووکترین دۆڕاوە. لێرەوەیە سادەترین دیاردەکان دەبنە خاوەنی 

گەورەترین ماناکان. ئەمەیش ئاسان نیە. بۆ ئەوەی بتوانین زۆر کاراکتێر بین 

وانمان هەبێ. دیارە ئەمە بەم دەبێ لە خۆماندا توانای جێگۆڕکێیەکی فرا

مانایە نیە نووسەر دەتوانێ بە کردە چەندین ژیانی جۆراوجۆر بژی، نا، بەو 

مانایەیە نووسەر دەبێ توانای وێناکردنی خەیاڵییانەی چەندین ژیانی هەبێ. 

ئەمەیش نابێ مەگەر ئەوەی نووسەر لە ژیانی خۆیدا بەناچار بە چەندین 

موونکردنی ژیانە جۆراوجۆرەکان لای نووسەر قۆناغدا تێپەڕیبێ. واتە ئەز

ئەوەندەی لە ژیانی راستەقینەدا بەسەریدا سەپاوە، لە کردەیەکی 

خۆویستانەدا نیە، چونکە لە کردەی خۆویستانەدا کەس ناتوانێ بگاتە 

 قوولایی ژیانی کەسانی تر.

کەواتە دەنووسین لەبەر ئەوەی دەمانەوێ بەجۆرێک ئەوی تر بین و لەوی 

ین. دەنووسین لەبەر ئەوەی لەوی تر گەیشتن قووڵبوونەوەیە لە تر بگە

رەوتێکی نووسین ئامێزدا. چونکە تەنیا وشە و رستەکانن ئەو ئیزنەمان 

انی دەدەنێ لە بەرینترین و قووڵترین ماناکانی خۆیاندا بە ناو کەسایەتی ئەو

تردا شۆڕبینەوە. نووسین خۆکوشتنی خۆمانە لە پێناوی ئەوەیکە خۆمان 

یزنی دەربڕینی بیروڕاکانی هەبێ. نووسین لابردنی پەردە و لەمپەرە ئ

دەرەکی و دەروونییەکانە، گەمەیەکی پڕ لە خۆتێپەڕاندنە. کۆکردنەوەی 

هەموو هێز و بوونە دژبەیەکەکانە لەناو خۆماندا. نووسین ئەو شوێنەیە 

 یانخودا و ئەهریمەن پێکەوە تیایا دەژین. کەسیشیان ناتوانێ جێگا بەوی تر

 لەق بکا.

ئێمە دەنووسین لەبەر ئەوەی تێبگەین ئەهریمەن پێش ئەوەی لە شوێنێک لە 

دەرەوە حوزوری هەبێ، لێرە لە دەروونی مندایە. خودایش هەر بەو شێوەیە. 

بۆ ئەوەی تێشیان بگەم ناچارم وەک چیرۆکی هەمیشەیی ژیان بەگژ 

رۆکێکی تردا. یەکتریاندا بکەمەوە، هەڵبەت لە بەستێنێکی تردا و لە چی

کەسیش نازانێ بۆ ئەم دوو چەمکە ئەوەندە هەڵگری چیرۆکە نەگوتراوەکاننن 

لەگەڵ ئەوەی تا هەنووکە بێ ئەژمار چیرۆکیشیان گێڕاوەتەوە! وەک بڵێی 

سێوەکەی دەستی ئادەم هەر خەریکی بەربوونەوە و هەر خەریکی 

 بێ کۆتایی. قووتدانەوە بێت لە لایەن ئادەمەوە. بەربوونەوە و خواردنێکی

دەنووسین لەبەر ئەوەی دەزانین هەتا هەین ناچارین بە گێڕانەوەی ئەو 

چیرۆکانەی کە ئەگەرچی لە رواڵەت و فۆڕمدا و هەروەها لە چۆنیەتی 

رووداوەکاندا جیاوازن، بەڵام لە هەوێندا هەر هەمانن. دەنووسین چونکە 

 نامانەوێ ژیان بەردەوام هەر ئەوەی بێت کە هەیە.

 

*** 

 

یانی مرۆڤ رەنگە تەنیا بەشی یەک رووداوی سەرەکی بکا. ئەو رووداوەی ژ

وا وەک هێڵێکی سوور بە ناو هەموو سات و کاتەکانی تەمەنی کەسێکدا 

تێدەپەڕێ و دەبێتە هەوێنی ژیانی. لەوەها حاڵەتێکیشدا هەموو رووداوە 

بچووک و کەم ماناکانی تر بە دەوری ئەم رووداوە سەرەکییەدا خۆیان 

 ەنن و دەبنە تەواوکەری.دەت

هەڵبەت رووداوە گەورەکان یاخود سەرەکییەکان مەرج نیە لە کاتی 

روودانیاندا بە درێژایی هەموو ژیانی کەسەکە وەک رووداو بەردەوام بێ. 

دەکرێ تەنیا ماوەیەک بگرێتەوە، بەڵام کارتێکەرییەکانی بەردەوام دەبن. بۆ 

دۆنی ئارام کە لە دووای وێنە بڕوانە 'شۆلۆخۆف'ی نووسەری رۆمانی 

بەشداریکردنی لە شەڕی ناوخۆی روسیا )شەڕێک بە درێژایی پێنج ساڵ( 

کاتێک دەگەڕێتەوە ماڵەوە دوانزە ساڵی رەبەق لە ماڵەوە خەریکی نووسینی 

ئەوەی دەبێ کە پێناسەی رووداوی سەرەکیی لە ژیانی ئەودا وەرگرتووە. 

ەکانی ئەو ساڵانە هیچ بەم شێوەیە ئەگەرچی لە بێنەو بەرەی رووداو

خەبەرێک نەماوە و ژیان و بە لایەکی تردا وەرسووڕاوە، بەڵام رووداوی 

سەرەکی و کارتێکەرییەکانی لە جێی خۆیان لە دەروونی ئەودا ماون و بگرە 

رەنگە ئەمجارەیە کە مانا تەواوەکانی خۆیان لای شۆلۆخۆف بە تەواوی 

و گێژاوی رووداوە بە رواڵەت بە وەردەگرن. چونکە ئەو ساڵانە ئەوەندە لە نا

سەر و بەرەکاندا دەژیا کە رەنگە نەیتوانیبێ بەجوانی لێکیان بکاتەوە و لە 

مانایان بەگوێرەی پێویست بگا؛ بەڵام هەنووکە لە دووای تەواوبوونی هەموو 

شتێک حەدەسە گەورەکە دەگەڕێتەوە و لە زەین و دەروونی ئەودا دیسان 

ە لە قاڵبی دەقدا خۆی دادەڕێژێتەوە. دەبینین کە خۆی دەنوێنێتەوە و ئەمجار

هەنووکە نەک پێنج ساڵ شەڕی ناوخۆیی روسیا بەڵکو دوانزە ساڵ ئەم 

رووداوە سەرەکییە دەبێتەوە بە ژیانی ئەو و لە تەنیایی و بێدەنگیی ژووری 

 نووسیندا بە کاوەخۆ دادەنیشێ و دیسان دەیگێڕێتەوە.

ۆ هەموو کەس لە چەشنی دیارە مەرج نیە رووداوی سەرەکی ب

ئەزموونکردنی رووداوە مەزنەکانی ناو رەوتی مێژوو بێ. ئەگەرچی 

رووداوە گەورەکانی ناو مێژوو خەسڵەتێکی تریان هەیە و لە خۆیاندا 

هەڵگری چلۆنایەتی و چەندایەتییەکی ترن، بەڵام دەکرێ لە ژیانی هەر 

ک بخاتە ژێر کەسێکدا رووداوێکی گەورە هەبێ کە هەموو ژیانی بە جۆرێ

کاریگەریی خۆیەوە. بۆ وێنە ئەشق، کێشەیەکی بنەماڵەیی یاخود 

ئەزموونکردنی لەنەکاوی دیمەنێکی سەرسووڕهێنەری ناو سروشت. وا 

دەنوێنێ هەموو مرۆڤەکان لە رەوتی ژیانی خۆیاندا خاوەنی وەها 

رووداوگەلێکن. ئەوانەیشی وا خاوەنی نین، دەتوانین بڵێین کە نەبوونی ئەم 

ووداوە گەورانە بۆ ئەوان خۆی لە خۆیدا دەبێ بە رووداوە سەرەکییەکە! ر

واتە یەکنەواختی ژیان و دووپاتبوونەوەی وەک یەکی ساتەکانی ژیان، بە بێ 

هیچ چەشنە بەرز و نزمییەکی ئەوتۆ، دەبێتە ئەو حەدەسە سەرەکییەی کە 

ە لەم خۆی لە قەرەی حەدەسە گەورەکان دەدا. هەڵبەت بەو جیاوازییەوە ک

حاڵەتەدا رووداوی سەرەکی دەبێ بە رەوتێک بۆ هەموو ساڵەکانی تەمەنی 

کەسەکە. رەنگە لەم جۆرە ژیانەیشەوە بێت کە دەقە پووچگەراکان 

سەرهەڵدەدەن و ئێمە لەگەڵ چەمکێکی فەلسەفیی تر بەناوی پووچگەرایی 

رە ئاشنادەکەن. کەواتە دووپاتبوونەوە دەتوانێ خۆی لە خۆیدا رووداوی گەو

بێت. بگرە جاری وایە رووداوێکی گەورەی مێژوویی دەبێ بە رووداوێکی 

رۆژانە و لە دەقێکی وەک ئەفسانەی سیزیف دا وەسفی دەکرێتەوە. لە 

راستیدا ئەفسانەی سیزیف تێکەڵبوونی ژیانی رۆژانە لەگەڵ خەونە 

گەورەکان و دووپاتبوونەوەی بێهوودەییەکە کە ئەم دەقە هەوڵدەدا 

 ە.بینوێنێتەو

رووداوە گەورەکانی ژیان، وەک هەموو دیاردەکانی تری ناو ژیان، کاتێک 

دەبن بە رابردوو لەگەڵ نۆستالۆژیا تێکەڵ دەبن و لێرەوە خەسڵەتی تریش 

وەردەگرن. رەنگە لە نەبوونی ئەم نۆستالۆژیایەدا بۆ نووسەر زەحمەت بێ 

ێک رووداو، کات بتوانێ سەرلەنوێ پیایاندا بچێتەوە و بتوانێ بیانکا بە دەق.

بەرگی رابردوو لەبەردەکا و دەبێ بە دیاردەیەک لە ناو شوێنە دوورەکانی 

رابردوودا، ئەو شوێنەی کە ئیتر قەت دەستی ئێمەی پێناگاتەوە، سیحرێکی 

تر پەیدادەکا و بە شیوازێکی تر خۆی پیشانی ئێمە دەداتەوە. بۆیە کاتێک 

نیا رووداوێکی گەورەی ناو دەچینەوە سەر رووداوە گەورەکان، دەبینین تە

سات و شوێنێکی تایبەت نین ئەوەندەی رووداوێکن تێکەڵ بە هەست و 

 نەستی ئێمە وەک تاک و وەک خۆمان.

یەکێک لە خەسڵەتەکانی رووداوە گەورەکان ئەوەن کاتێک دێن نازانین 

رووداوی گەورەن. بە هۆی ئەو کارەساتانەی وا لەگەڵ خۆیان دەیهێنن، بە 

ونی دیاردە دژبەیەکەکان و فراوانیی وردەڕووداوەکان و بێ هۆی هەڵگربو

سەرەوبەرەییان ئەوەندە لە خۆیاندا نوقممان دەکەن کە ناتوانین بگەینە 

قەراخەکانیان و وەک بوونێکی گشتی دەرکیان بکەین. لە جیاتی ئەوەی 

 یارەبتوانین دەرک بە خەسڵەتی رادیکاڵانەیان بکەین، زیاتر تیایاندا دەژین د

هەموو ئەو هەوڵانەی کە دەیدەین بۆ ئەوەی بتوانین بە جۆرێک  بە

 ەورەدەربازبین. ئەوە تەنیا لە دووای تێپەڕینیاندایە دەزانین چ رووداوێکی گ

بوون. دیارە ئەمەیش بە هۆی ئەوەوەیە کە رووداوە کۆمەڵایەتییەکان هەتا 

زیاتر  بە کۆتایی خۆیان نەگەن، وەک بوونەوەرێکی تەواو خۆیان نانوێنن و

لە کۆمەڵێک رووداوی وردی بێ شکڵ و بێ چوارچێوە دەکەن. بەڵام هەر کە 

زەمەنیان بەسەردا تێدەپەڕێ و وەک جەستە و بوونێکی تەواو 

خۆدەخەمڵێنن، ئەو جارە تێدەگەین کە رووداوێکی خاوەن لۆژیک و خاوەن 

مەنتقی خۆی بووە و هەموو وردەڕووداوەکانی نێوانی بە شتێکی 

ە گرێدراون و لە راستیدا خاوەن مانایەکی گشتین. مانایەکی سەرەکیترەو

گشتی بۆ پێناسەکردنی دەورانێکی تایبەت لە ژیانی ئێمە و لە ژیانی 

 کۆمەڵگادا.

 بەڵام مەرج نیە زۆر کۆمەڵگایش لەو توانایە بەهرەمەندبووبێ کە لە رێگای

ی هەتا دەقەوە وەها رووداوگەلێک بنوێنێتەوە. بۆ وێنە لە کۆمەڵگای کورد

ئیستایش، سەرەڕای هەموو ئەو رووداوە گەورانەی روویانداوە، دەقی 

کوردی نەیتوانیوە لە ئاستی شیاوی خۆیدا بیانوێنێتەوە. بۆ وێنە شۆڕشی 

ئێران لە ساڵی پەنجاو حەوتی هەتاوی و کاریگەرییەکانی لەسەر کۆمەڵگای 

ستا کوردی، شەڕی کوردستان و هەروەها شەڕی ئێران و ئێراق. تا ئی

ئەمانە تەنیا کۆمەڵێک رووداوی گەورەن لە دەرەوەی دەقدا! رووداوگەلێکی 

لەم چەشنەیش ئەگەر نەکران بە دەق مانای ئەوەیە لە راستیدا رووداوی 

 گەورە نەبوون و زۆر جێگای سەرنجی خەڵکی نەبوونە!

رەنگە نووسەری ئێمە ئەوەندەی دەتوانێ رووداوە گەورەکانی تایبەت بە 

بەرجەستەبکاتەوە و بیانکا بە دەق، لە نوواندنەوەی رووداوە ژیانی خۆی 

کۆمەڵایەتی، مێژوویی و سیاسییەکان دەستەوئەژنۆ بێت. ئەمەیش مانای 

ئەوەیە لای نووسەری ئێمە خەون و ئەزموونەکانی خۆی وەک تاک 

بەرجەستەترە تا هاوپێچکردنی ئەم خەونانە لەگەڵ رووداوە گەورە مێژووی 

یەتییەکان. ئەمەیش غریب دەنوێنێ. لەبەر ئەوەی لە و سیاسی و کۆمەڵا

کۆمەڵگایەکدا هێشتا چەمکی تاک لە مانای راستەقینەی خۆیدا نەخەمڵاوە و 

هێشتا نەریت بارێکی قورسە بە سەریەوە، سەرهەڵدانی وەها دیاردەیەک 

 سەیردەنوێنێ.

 یعرهەڵبەت رەنگە بتوانین شیعریش بە تاوانبار بزانین. لە کۆمەلگایەکدا ش

ئەرکی گێڕانەوەی مێژوو و کاریگەرییەکانی بەسەر تاکدا لە ئەستۆدەگرێ، 

دەقی چیرۆک و رۆمانیش غەدری گەورەیان لێدەکرێ. بۆیە عادەتگرتنی 

 زەینی تاکی کوردی بە شیعر دەتوانێ هۆکارێک بۆ ئەم ئاوڕنەدانەوەیە بێت.

تە. لەم پێوەندی نێوان تاک و رووداوی گەورە، پێوەندی نێوان ورد و گش

پێوەندەدا گشت لە رێگای وردەوە سەر لە نوێ خۆی دادەڕێژێتەوە و بۆیە 

ە دەبێتە گشتێکی بە تاککراو. ئەمەیش دەست نادا ئەگەر تاک نەتوانێ ئەوەند

لەگەڵ ئەو گشتەدا بژی کە لە دەروونی خۆیدا وەک گشتێکی بە تاککراو 

 کۆی نەکاتەوە.

و گشتە بەریەکدەکەون. نووسین  لێرەدا نووسین دەبێ بەو شوێنەی ئەم تاک

ە دەبێ بە پانتایی گێرانەوەی رووداوە گەورەکانی ژیان، جا چ ئەو رووداوان

کۆمەڵایەتی و مێژوویی و سیاسی بن، یاخود رووداوێک بن تایبەت بە ژیانی 

 کەسەکە بەڵام لەهەمان کاتدا هەژێنەر.

ی رووداوە ئێمە دەنووسین چونکە دەکەوینە بەر هوروژم و کاریگەرییەکان

گەورەکانی ناو ژیانمانەوە. دەنووسین لەبەر ئەوەی بتوانین دەربڕی ئەو 

نۆستالۆژیایە بین وا ئەم رووداوانە هەڵگرین. دەنووسین لەبەر ئەوەی 

بتوانین سەرلەنوێ لەو شتەی وا روویدا بگەین، هەم لەو و هەم لە خۆمان 

ەکانی رووداوە لەو کاتانەدا. دەنووسین چونکە دەمانەوێ بگەینە قەراخ

گەورەکان و وەک گشتییەتێک هەستیان پێبکەین. نووسین، 

بانگهێشتکردنەوەی رووداوە گەورەکانە بۆ ساتەوەختی ئیستا، رۆچوونە بە 

ناخی خۆماندا هەم لەو کاتدا و هەم لە هەنووکەدا. دەنووسین لەبەر ئەوەی 

ی ئێمەی دەمانەوێ هەتا دەژین لەو رووداوە گەورەی بگەین وا هەموو ژیان

بۆ هەمیشە گۆڕی، جا چ بە حەق و چ بە ناحەق. نووسین، دۆزینەوەی 

خۆمانە لە ناو هێڵە بە رواڵەت ئاڵۆزەکانی رووداوەکاندا. ئەو رووداوانەی 

ئاڵۆز دەیاننواند، بەڵام لە راستیدا ئاڵۆزنەبوون. نووسین، بۆمان 

ە بە هۆی دەردەخاتەوە ژیان لە راستیدا وەک هەمیشە سادەبوو، بەڵام ئێم

 کەم ئەزموونییەوە ئاڵۆزمان بینی.

ئێمە دەنووسین لەبەر ئەوەی نووسین پێمان دەڵێ تەنیا رێگای گێڕانەوەی 

ە برووداوە گەورەکان و گەڕانەوە بۆیان، تاکە؛ تاکێکی تێکەڵ بە ئەزموون و 

 نۆستالۆژیا و بە داوای تێگەیشتن کە نایەوێ رووداوە گەورەکان بۆ هەمیشە

 بمێننەوە. وەک رابردوو

*** 

هیوم فیلسووفی سکۆتلەندی، ئیمپریست، واتە ئەزموونگەرا بوو. بەگوێرەی 

ئەو هەستەکان سەرچاوەی سەرەکیی ناسینن. لای ئەم فیلسووفە هەر 

ناسینێک گەر بەجۆرێک لە هەستەکانەوە سەرچاوەی نەگرتایە ئەوا دەبوایە 

ن، نین، بیستن، بۆنکردواتە بی فڕێدرابا. کەواتە هەر پێنچ هەستەکانی مرۆڤ،

تامکردن و بەرکەوتن )یان دەستلێدان(، دەوری بنەڕەتی لە رەوتی ناسینی 

دونیا لای مرۆڤ دەگێڕن. گرینگیی گەڕانەوە بۆ ئەم بۆچوونە ئەو کات خۆی 

دەردەخا کاتێک پێداگریی ئەقڵگەراکان لەسەر ئەقڵ وەک سەرچاوەی 

ئەوان هەستەکان  سەرەکیی ناسین بێنینەوە بەرچاوی خۆمان. کاتێک

 رەددەکەنەوە و بە جێی متمانەیان نازانن. 

ئەمانە ئەو پێنچ هەستەن وا لە کاتی نووسینی دەق لە لای نووسەری 

ئەدەبیش دەوری سەرەکی دەگێڕن. گەر جوانناسی بریتی بێت لە ناسینی 

هەستی )دیارە هەر ئەم هەستانە بە تەنیا دەورناگێڕن و لە درێژەی 

وە سەر ئەم چەمکە(، ئەوا بەم پێیە هەستەکانی مرۆڤ لە بابەتەکەدا دێینە

پێشکەشکردنی دەقی ئەدەبیدا دەوری سەرەکی دەگێڕن. بینین، بیستن، 

بۆنکردن، تامکردن و بەرکەوتن لای نووسەری دەقی ئەدەبی دەگەنە ترۆپک. 

بۆ پێشکەشکردنی دەقێکی چیرۆک ئاسا تەنیا ئەوەندە بەسە لەم هەستانەوە 

بینین، بیستن، بۆنکردن، تامکردن و بەرکەوتنی ئەو دیمەنەی  دەستپێبکەین.

وا دەمانەوێ وەسفی بکەین دەبنە دەروازە سەرەتاییەکانی چوونە ناو 

جیهانی دەق. هەڵبەت لێرەدا چیتر ئەو دیمەنەی وا دەمانەوێ وەسفی بکەین، 

( راستەوخۆ لەبەر دەستماندا نیە و لە راستیدا لە رێگای ئەو وێنانەی )ئایدیا

وا لە ناو زەینماندا هەن هەوڵی وەسفکردنەوەیان دەدەینەوە. واتە وەسف 

ناڕاستەوخۆ دەبێ، بەڵام دیسان دەرفەتی ئەوە هەیە وەسفەکان بە جۆرێک 

بە ئەزموونە راستەوخۆکانمانەوە گرێ بدەینەوە. ئەمە بەتایبەت لە دەقە 

 ریالیستییەکاندا یەکجار بەرجەستە دەبێتەوە.

ئێمە بگەیەنێتە ئەو بۆچوونەی کە گوایا دەقی ئەدەبی  دیارە ئەمە نابێ

بریتییە لە راگواستنی راستەوخۆی جیهانی بەرهەست، بەپێچەوانەوە دەقی 

ئەدەبی تێکەڵ بە خەیاڵە و بۆیە بەجوانی خۆی لە جیهانی بەرهەست 

جیادەکاتەوە. بەڵام لە مانا هیومییەکەیدا ئەو وێنە و وێنایانەی وا 

ەگیان لە جیهانی هەستدا هەبێ و دەبێ بە جۆرێک بۆ وەسفدەکرێن دەبێ ر

 سەلماندنی خۆیان بۆ جیهانی بەرهەست بگەڕێنەوە. بە واتایەکی تر تەنانەت

وێڕای خەیاڵی بوونی دەقیش، دیسان دەق دەبێ ئاماژەی خۆی لە جیهانی 

 هەستەکانەوە وەربگرێتەوە.

ەڵ کەڵبوونیان لەگهەستەکان دەبنە بنەمای چێکردنی وێنە ئەدەبییەکان و بەتێ

 خەیاڵ و فەنتازی دەقی ئەدەبی لەدایکدەبێ. بگرە لە رێگای فەنتازیاوە بە

هۆی لێکدانی خەیاڵ ئامێزی دیاردە بەرهەستییەکان دەکرێ وێنای یەکجار 

 خەیاڵیش بخوڵقێ. بەم جۆرە، دەقی ئەدەبی بەشداری دەکاتەوە لە خوڵقاندنی

ە و ئەو شتانەی وا لە جیهانی جیهان. واتە بە پیشکەشکردنی ئەو دیاردان

بەرهەستدا دەستناکەون، بوون لە قووڵایی و لە ئاسۆی خۆیدا بەرفراوانتر 

دەکاتەوە. بێهۆ نیە لە دەستەواژەی ئەفراندن بۆ دونیای ئەدەب کەڵک 

 وەردەگیردرێ. ئەفراندنێک کە لاسایی خودا دەکاتەوە.

ادەنێ و دوواتر بە گوێرەی هیوم جیهان لەسەر هەستەکانمان کاریگەری د

ئەم کاریگەرییە لە دەروونی مرۆڤدا دەبێتە ئایدیا. نووسەر کە دەبێ خاوەن 

ئەزموونی دەرەکی و دەروونی پتر بێت لەگەڵ دەورووبەری خۆیدا، بێگومان 

دەروونی پڕە لە ئایدیاکان و تەنیا ئەوەندە دەمێنێتەوە کە بیەوێ لە 

یاڵەوە جیهانی تریان لێ چوارچێوەی دەقدا دایبڕێژێتەوە و لە رێگای خە

بخوڵقێنێ. بە پێیە نووسەر دەبێ ژیانی پڕ بێ لە ئەزموونەکان. نووسەر 

دەبێ زیاتر لە هەر کەسێکی تر هەستەکانی لەگەڵ جیهانی دەرەوە لە 

پێوەندیدا بن بۆ ئەوەی ئایدیای زیاتر لە دەروونیدا چێبکرێ، بۆ ئەوەی 

نووسەر لە ئاستی بەرفراوانتردا  ژمارە و رادەی ئایدیاکان ئەوەندە زیادبن تا

بتوانێ ئاوێتەی یەکتریان بکا و دیاردەی نوێتریان لێبخوڵقێنێ. بۆ وێنە ژیانی 

نووسەرانی وەک همینگوای، ماکسیم گورکی و شۆلۆخۆف لێوڕێژی وەها 

 رووداوگەلێکن.

بەڵام مەرج نیە رووداو خۆبەخۆ ببێتە هۆی خوڵقاندنی نووسەر. لێرەدا 

ن ر پێویستن. بۆ وێنە رەوتێک کە تێیدا رووداوە دەرەکییەکاگەلێک هۆکاری ت

بەدەروونی دەبنەوە و ئەوجا نووسەر دەتوانێ بیانکا بە دەقی ئەدەبی. 

کەواتە لەپاڵ رووداوە دەرەکییەکاندا دیاردەیەکیش بەناوی رووداوە 

ا دەروونییەکان بوونی هەیە کە هەبوونی یەکجار پێویستە. لە وەها حاڵەتێکد

ی دەرەکی لە رێگای کاریگەریی خۆیەوە لە سەر دەروون دەبێ بە رووداو

رووداوی دەروونی و لێرەدا ئەزموونێکی هەستیانەی تر لەدایکدەبێ. بگرە 

جاری وایە تاقە رووداوێکی دەرەکی دەتوانێ ببێ بە وەها رووداوێکی 

 دەروونی کە دەرفەتی خولقاندنی دەق بەتەواوی لای هەڵگرەکەی دەگونجێنێ

لێرەدا بە گوێرەی نەریتی هیومی دەبێ پێی لەسەر دابگرین ئەوەیە  ئەوەی

کە بە بێ هەستەکان و بە بێ جیهانی دەرەوەی ئێمە ناکرێ جیهانی دەق 

بخوڵقێ. لە راستیدا پێوەندیی نێوان هەستەکان و جیهانی دەرەوەیش لە وەها 

ەری ئاستێکدایە کە هەتا ئەم پێنج هەستە لای نووسەر بەهێزتربن ئەوا ئەگ

خوڵقاندنی دەق بەهێزترە. هەر بەم پێیە هەتا رووداوەکانی دەرەوەی 

نووسەریش بەهێزتر بن دیسان ئەگەری خوڵقاندنی دەق دەبەنە سەرەوەتر. 

 دەق پێوەندی راستەوخۆی بە ئەزموونەکانی ژیانەوە هەیە.

دەکرێ بە گوێرەی ئەزموون و سەبکی نووسەر، نووسەران هەر کامەیان 

 چەند هەستێک پێدابگرن. بۆ وێنە لەسەر دیتن یان بۆنکردن، لەسەر یەک یان

یاد هەردووکیان و هتد. بەم پێیە هەر هەستێک دەوری سەرەکی بگێڕێ ئەوا 

دەق گۆڕانی بەسەردادێت. نووسەر دەتوانێ بە هەڵبژاردنی هەستەکان، 

رێبەرایەتی جۆری تەماسگرتنی ئێمە لەگەڵ جیهان بکا. نووسەر دەتوانێ 

ە راهێنانی ئەم هەستانە و بەهێزترکردنیان دەوربگێڕێ. کایەی تەنانەت ل

نووسەر لەنێوان ئەم هەستانەدا و وەبەریەکخستنیان و لێکدوورخستنەوەیان 

دیمەنەکانی بەردەمی ئێمەیش دەگۆڕێ. بێگومان وێناکردنی چەمێک لە 

 رێگای بۆنەوە جیاوازە لە وێناکردنی لە رێگای چاوەوە، هەر بەو رادەیەیش

هەبوونی هەر دووکی ئەمانە دیسان گشتیەتی دیمەنەکە لای ئێمە کە 

 جۆرێکی تر لێدەکەن.

بۆیە گەمەی سەرەکیی نووسەر لەسەر هەستەکانە. گرینگە نووسەر بە 

درێژایی ژیانی لە پێوەندێکی تۆکمە و گرینگدا بێت لەگەڵ هەستەکانی. وەها 

وونی خۆیدا وەک کە بتوانێ کاریگەرییەکانی جیهانی دەرەوە زیاتر لە دەر

ئایدیا خەزن بکا. نووسەر لە کاتی نووسیندا دەبێ بەردەوام بگەرێتەوە 

سەریان، دەبێ بتوانێ لە پێوەندی جۆراوجۆر لەگەڵ یەکتر دایانبنێ. گەر 

پێویستیش بوو بە گوێرەی وێنا تەنانەت لاشیانبەرێ. بگرە ئیزنی ئەوەی 

. ئەو بۆن و تامانەی وا هەیە لای خۆی بۆن و تامە تایبەتییەکان دروستبکا

لە جیهانی دەرەوە لە پێوەندیی لەگەڵ شتێکی تایبەت بوونی نیە، بەڵام لای 

نووسەر یاخود کاراکتێرەکانی دەتوانێ هەبن. هەمووی ئەمانە دەروازەی 

جیهانێکی بەرفراوان بەڕووی نووسەردا دەکەنەوە. ئەمە دەبێتە هۆی ئەوەی 

ەکانەوە نەبەستێتەوە و بە نووسەر ئەوەندە خۆی بە شتە بەرهەست

بەدەروونیکردن و بە بەتاککردنی دیاردە گشتییەکان، دەرفەتی خوڵقاندنی 

جیهانی تایبەتی خۆی هەبێ. جیهانێک کە تایبەتی دەقەکە خۆیەتی و بەم 

 شێوەیە خۆی لە دیاردە گشتییەکان جیادەکاتەوە.

سە لەسەر دیارە وەک ئاماژەی پێدرا واوەتر لە پێنج هەستە سەرەکییەکە ق

هەستی دیکەیشە. ئەو هەستانەی وا لە رێگای ئەم پێنج هەستەوە هەستیان 

پێناکەین و بە هەستە دەروونییەکان ناویان دەرکردووە. بۆ نموونە وەک 

هەستی ئەشق، هەستی نەفرەت و هتد. ئەو هەستانەی زیاتر لە حاڵەتێک 

گەڵ ئەم دەچن کە بەرهەمی رەوتێکی ئاڵۆزی دەروونین. دەقی ئەدەبی لە

جۆرە هەستانە خاوەن رابردوو و مێژوویەکی نەپچڕاوە و گرینگە. بگرە 

هەموو ئەو پەیامانەی وا پێنج هەستەکە دەیاندەن، لە پێناوی وەسفکردنی 

ئەم جۆر هەستە دەروونییانەن. واتە حاڵەتە دەروونییەکان ئامانجی 

ۆیان لە گێڕانەوەی دەقن. بۆیە گرینگە جۆری لێکگرێدانی پێنج هەستەکە خ

وەها ئاراستەیەکدا ببیننەوە. گەر وەسفی جیهانی دەرەکی یاخود گێڕانەوەی 

ئەو پەیامانەی وا پێنج هەستەکە دەماندەنێ لەم پێناوەدا نەبێ، ئەوا دیتن، 

بیستن، بۆنکرن، تامکردن و بەرکەوتن دەبنە گێڕانەوەیەکی بێ هەست. 

مەت خوڵقاندنی بەکورتی پێنج هەستەکە زەمانێک دەبنە هەست کە لە خز

هەستێکی دەروونیدا بن. ئەگینا وەک جیهانی دەرەوە سارد و بێ رۆح 

 دەردەچن. 

بۆیە، ئێمە دەنووسین لەبەر ئەوەی جیهانی هەست خۆی لە خۆیدا 

سەرچاوەیەکی گرینگی ناسینە. نووسین بەرجەستەکردنەوەی پێنج هەستە 

 ستەوە بە جیهانیسەرەکییەکەیە، لێکگرێدانی جیهانە لە رێگای ئەم پێنج هە

دەروونی مرۆڤەوە. نووسین گێڕانەوەی حاڵەتە دەروونییەکانی مرۆڤە. 

 رۆچوونە بە ناو جیهانی هەستە دەروونییەکاندا. هەروەها پرۆسەیەکە تێیدا

 هەموو شتێک ئاماژەیە بەم حاڵەتە دەروونیانە.

*** 

بە مارکسیزم وەک هەموو روانگەیەکی فەلسەفی تر خاوەن روانگەی تایبەت 

خۆیەتی سەبارەت بە ئەدەب. مارکسیزم وەک جیهانبینییەکی ماتریالیستی 

رەی بنەما ماددییەکان بە بنەڕەتی دیاردەکان دەزانێ. لە کۆمەڵگایشدا بە گوێ

ئەم روانگەیە ئامرازی بەرهەمهێنان، هێزی بەرهەمهێنان و جۆری پێوەندی 

ۆکتۆری نێوان ئەم دووانە ئەو بنەمایەن وا بەشیوەی بنەڕەتی ستر

کۆمەڵایەتی دیاریدەکەن. بە گشتی ئەوە دۆخی ئابوورییە )وەک ژێرخان( کە 

دیاریدەکا ئێمە لەگەڵ چ جۆر کۆمەڵگایەک رووبەڕووین. کاتێک قسەیش 

لەسەر دیاردە مەعنەوییەکانی وەک ئایدیۆلۆژی، فەلسەفە، ئەدەب، زانست و 

 کەجینادا ئەمانە ملبوارەکانی دیکەیە )دیاردە سەرخانیەکان(، ئەوا لەدووا ما

 ژێرخانن و لە راستیدا دۆخە مادییەکانن چۆنیەتی ئەوان دیاریدەکەن.

بە گوێرەی جیهانبینیی مارکسیستی کاری لێکۆڵەری مارکسی ئەوەیە 

چۆنیەتی پێوەندیی بەرهەمە ئەدەبییەکان بەو کۆمەڵگایەوە پیشانبدا وا ئەو 

مان دەچێتە سەر بەرهەمە لێیەوە سەرچاوەدەگرێ. بۆیە لێرەوە سەرنج

ئەوەی کە ئەدەب بە گشتی رەگی لەناو ئەو کۆمەڵگایەدا هەیە وا لێیەوە 

بەرهەم دێ و ئێمە دەتوانین لە رێگای دەقەوە زانیاری لەسەر کۆمەڵگا 

وەربگرین. رەنگە لەناو مەکتەبە ئەدەبییەکانیشدا هیچ کامیان بە قەدەر 

جی کەسانی وەک ئینگڵێس ریالیزم پابەندی ئەم پێوەندییە نەبێ و بۆیە سەرن

و لۆکاچ بە شێوەی تایبەتی دەچووە سەر ئەم رێبازە ئەدەبییە. لوکاچ کە 

ئاشقی ریالیزمی سەدەی نۆزدە بوو، بەرهەمە رۆماتیسمی و 

ناتورالیستییەکانی دەدایە بەر هێرش و هەروەها لەدژی کەسانی وەک 

نیاندا 'جەیمز جۆیس'یش دەوەستاوە و بە نەبوونی قووڵایی لە دەقەکا

تاوانباری دەکردن. ریالیزم وەک قوتابخانەیەک کە تێیدا کێشە 

کۆمەڵایەتییەکان رەنگی دەدایەوە و کەسایەتی لە قالبی 'تیپ'دا تێیدا دەخوڵقا، 

ئەو شوێنەی بوو وا نووسەر دەیتوانی بەرفراوانترین پێناسە لە 

پیشکەش رووداوەکان، لە کەسایەتییەکان و لە سترۆکتۆرە کۆمەڵایەتییەکان 

بکا. لەم رێگایەوە روانگەی ئەدەبیی مارکسیزم لەگەڵ مێژوو پێوەندی 

دەگرێ و بە گوێرەی نەریتێکی هیگڵی لە رەوەتە دیالکتیکییەکاندا 

 سەرنجدەداتە ئەدەب.

گەر سەرنج بدەینە دەقە ریالیستیەکان دەبینین تێیاندا بەجوانی کێشە 

ژاری و ستەم رەنگدەدەنەوە. کۆمەڵایەتییەکان، جیاوازیی نێوان چینەکان، هە

هێمنی شاعیر لە پێشەکییەکدا کە بۆ پێکەنینی گەدای حەسەن قزڵجی 

نووسیویەتی، دەڵێ: "خوێنەر لەم چەند چیرۆکە کورتەدا نموونەی ژیانی 

دەرەبەگێکی چەکمە رەق، کۆنە بەگێکی بارگین تۆپیو، شێخێکی دەستبڕ، 

باب نۆکەرێکی زمان  دەروێشێکی زەرگ وەشێن، جووتیارێکی زۆرلێکراو،

لووس، کاربەدستێکی بەرتیل خۆری بێگانە، تاجرێکی سووت خۆر و 

تەماعکار، جاسووسێکی نیشمتان فرۆش، تەنانەت ژنێکی چارەرەش و 

 بێبەشی کورد دبینێ."

 ئەم بەڵام ریالیستی بوونی ئەم چیرۆکانە تەنیا لەوەدا نیە کە کاراکتێرەکانی

 وەژاری، ستەم، جیاوازییە چینایەتییەکان جۆرە کەسانەن و هەروەها تێیدا ه

کێشە کۆمەڵایەتییەکان رەنگدەدەنەوە. نا، بەڵکو لەوەیشدایە کە 

کەسایەتییەکان دەبنە تیپ و دەتوانن نوێنەرایەتی گەلێک کەس لە 

 هاوشێوەکانیان لە کۆمەڵگادا بکەن. لە رێگای ئەم کەسایەتییانەوە خوێنەر

ڵایەتی کۆمەلگا بگا و زانیاری لەسەر دەتوانێ لە ئاستی سترۆکتۆری کۆمە

 نیانئامرازەکانی بەرهەمهێنان، چین و توێژەکانی ناو کۆمەڵگا، پێوەندیی نێوا

 و جۆری ململانێکان وەربگرێ.

بەم پێیە ئەدەب وەک دیاردەیەکی سەرخانی، بنەما ژیرخانییەکان 

دێکی دەنوێنێتەوە. هەڵبەت ئەمە بەو مانایە نیە کە لای مارکسییەکان پێوەن

راستەوخۆ لە نێوان ئەم دووانەدا هەیە، یاخود ئەوەیکە دیاردە 

سەرخانییەکان هەمیشە ملکەجی دیاردە ژێرخانییەکانن. بە پێچەوانەوە ئەوان 

باوەڕیان بە سەربەخۆیی رێژەیی سەرخانیش هەیە. لە راستیدا ئەوانەی وا 

هەوڵدەدەن وای بنوێنن گوایا دیاردە سەرخانییەکان کاردانەوەی 

سادە تاوانباردەکرێن. بە  راستەوخۆی دیاردە ژێرخانییەکانن بە مارکسیزمی

گوێرەی ئەوان پێوەندی نێوان دیاردە سەرخانی و ژێرخانیەکان لەگەڵ 

ئەوەی ژێرخان دەوری سەرەکی دەگێڕێ، بەڵام ئاڵۆزتر لەوەیە وا بۆی 

 دەچین.

 نووسەری ریالیست کەواتە نووسەرێکە سەرقاڵی کێشە کۆمەڵایەتی،

چینایەتی و مێژووییەکان. بۆیە ئەو زیاتر خاوەن نیگایەکی دەرەکییە و 

کاتێک دەیەوێ وێنای کاراکتێرێک لە دەقدا بکا، دەیخاتە ناو ململانێ 

 چینایەتی، کۆمەڵایەتی و مێژووییەکانەوە. وەها نووسەرێک لە وەسفەکانیدا

ن دەربڕی زیاتر دەرەکییە، پابەندی هێڵی خەتیی زەمەنە و جۆری ململانێکا

گای جیاوازیی نێوان پێگە ئابوورییەکانی کەسایەتییەکانن. هەروەها ئەو لە رێ

دەقەوە نیشانی دەدا کە کۆمەڵگا بە گشتی لە بواری ئابوورییەوە لە چ 

قۆناغێکدا راوەستاوە. نیشانی دەدا قۆناغەکە رووەوە گەشەیە یان روو لە 

ە لە چییە. هەمووی ئەمانە داڕزانە، یاخود پارادۆکسەکانی ناو ئەم پێکهاتەی

رێگای ئەو کاراکتێرانەوە دەکرێن وا لە پانتایی دەقەکەدا لە ململانێی 

 بەردەوام لەگەڵ یەکتر و لەگەڵ دۆخی ژیانی ماددیی خۆیاندان.

رەنگە هیچ دەقێک بە قەدەر دەقە ریالیستییەکان بەهۆی پابەندبوونیان بە 

ەڵ ژمارەیەکی بەرفراوانی کاراکتێری 'تیپ'ئاساوە نەتوانێ پێوەندی لەگ

خوێنەران پەیدابکا. ئەمەیش لەبەر ئەوەی لە کاراکتێری 'تیپ'ئاسادا هەموو 

کەس )دیارە کەسەکانی سەر بەو چین و توێژە تایبەتە( بە جۆرێک خۆی 

دەبینێتەوە و لێرەوە جۆرێک لە هاوسۆزی لە نێوان ئەو و دەقدا 

 دروستدەبێ.

رۆمانی 'ژان کریستۆف' باس 'رۆمەن رۆڵان'ی فەڕەنسی، نووسەری 

ە لەوەدەکا کە لە وڵاتی 'چین'ەوە فڵانە کەس نامەی بۆ نووسیوە و باسی ئەو

کردووە کە ئەو فیسارە کەسەی ئەو لە رۆمانەکەیدا باسی کردووە، ئەوە؛ 

ئەگەرچی بە هەزاران هەزار کیلۆمەتر لەو سەری دونیادا دەژی و وەک 

 یەکەوە نیە.کەسێکی چینی بە رەگەز فڕی بە فەڕەنسی

دەقی ریالیستی بەجوانی لەوەدا سەرکەوتووە کە دەتوانێ پیشانی بدا ئێمەی 

مرۆڤ سەرەرای جیاوازیی رەگەز و نیشتمان و رەنگی پێست چەندە لە 

یەکتر دەچین و ئەم لێکچوونەیش چەندە پێوەندی بە جۆری هاوبەشبوونی 

انی بەستێنی دۆخە کۆمەڵایەتییەکانی ئێمەوە هەیە. پیشانی دەدا مرۆڤەک

سیستمی دەرەبەگایەتی و سەرمایەداری، لە هەر کوێی دونیا بن، زۆر شتی 

هاوبەشیان هەیە. ریالیزم دەربڕی لێکچوونی مرۆڤەکان و لێکچوونی 

کێشەکانیانە. ئەو کێشانەی وا دەتوانن تا ئاستێکی زۆر یەک شێوەی 

یاوازیی دەروونناسیمشان تیا چێبکەن. ئەم دەقانە دەیسەلمێنن سەرەڕای ج

ناوی مرۆڤەکان و جیاوازیی داب و نەریت )جیاوازیی لە سەرخان(، دیاردە 

ژێرخانییەکان چەندە هاوشێوەن. ئەوەیکە مرۆڤ گیرۆدەی نان و گیرۆدەی 

ململانێی نێوان خۆیەتی و ئەم ململانێیەیش هەتا جیاوازییەکان لە بوارە 

اوەی کێشەی ژێرخانییەکاندا هەبن، هەر بەردەوام دەبن و دەبنە سەرچ

گەورە و مەزن. کەواتە ریالیزم گێڕانەوەی حەقایەتە گەورەکانە و لەهەمان 

کاتدا گێڕانەوەی بەسەرهاتی ئەو مرۆڤانەن کە ئەگەرچی خاوەن 

کەسایەتییەکی رۆژانەن، بەڵام چەندە دەرفەتی ئەوە پەیدا دەکەن لە عەینی 

 رۆژانەبوونیشیان ببن بە کاراکتێرە جیهانییەکان.

ەقە ئەدەبییە دەروونناسییەکان بەوە تاوانباردەکا کە جیهان دەکەن لوکاچ د

بە نومایشی ئەوەی وا لە زەینی تاکدا دەگوزەرێ، نەک بە نومایشی جیهان 

وەک خۆی. بەم شێوەیە ئەو، ئەو زەینی تاکەی وا ناتوانێ لە تاکایەتیی 

لە زەینی خۆی دەربازبێت و بگاتە دیاردە و یاسا گشتگیرییەکان و جیهان 

وێنایەکی بەرفراوانتردا ببینێ، بە رووکش نوێنێ تاوانباردەکا. بەم پێیە تاکی 

ناو دەق دەبێ بتوانێ لەم دەروونگەراییە لاکەوتە و پەرتەوازە دەربازی بێت 

و بچێتە ناو رەوتە گشتییەکانەوە، ئەو رەوتانەی وا دڵی جیهان لەوێدا 

بێ لە پێناوی سەلماندنی لێدەدەن. تەنانەت گەر دەروونناسییەکیش هەبێ، دە

دیاردەیەکی گشتگیری دەرەکی بۆ وێنە وەک دیاردەی هەژاری بێت؛ وەک 

چۆن سواڵکەرەکەی ناو چیرۆکی پێکەنینی گەدا هەتاوی لێدەبێ بە 

 کولێرەیەکی گەنمەشامیی داغ!

کەواتە، بەم پێیە ئێمە دەنووسین بۆ ئەوەی دەربڕی کێشە کۆمەڵایەتی و 

ئەوەی پیشانی بدەین مرۆڤی ناو کۆمەڵگا  چینایەتییەکان بین. بۆ

هاوشێوەکان چەندە دەتوانن لە یەکتر بچن و چەندە دەتوانن خاوەن کێشە 

هاوبەشەکان بن. نووسین رۆچوون بە ژێرخاندایە، سەلماندنی گەمەی 

سەرخانە لەگەڵ ژێرخان. نووسین دیاردەیەکی کۆمەڵایەتییە کە لە زەینی 

 بۆئەوەی دیسان دیاردە کۆمەڵایەتییەکان لەتاکەوە تێدەپەڕێ و هەڵدەقوڵێ 

شێوازێکی تردا بە قووڵی بنوێنێتەوە. ئێمە دەنووسین لەبەر ئەوەی ئێمە 

بوونەوەرێکی مێژوویی و ناو رەوتی مێژووین و دەقی ئەدەبی دەتوانێ بە 

جوانی ئەم خەسڵەتە بنوێنێتەوە. ئێمە دەنووسین لەبەر ئەوەی بۆ خۆمانی 

ەی مرۆڤ سەرەڕای شوێنە جیاوازەکانی ژیانمان و بسەلمێنینەوە کە ئێم

هەبوونی کلتوری جۆراوجۆر زۆر لە یەکتر دەچین. نووسین دۆزینەوەی 

خەسڵەتە هاوبەشەکانە سەرەرای جیاوازییەکانمان. ئەو خەسڵەتە 

 هاوبەشانەی وا لە رێگای جیاوازییەکانەوە خۆیان دەنوێننەوە!

*** 

ووش کۆمەڵێک دەستەواژەی تر هەر لەم ریالیزم لە درێژەی خۆیدا ئێمە بەت

 چوارچێوەیەدا دەکاتەوە: دەستەواژەکانی وەک ریالیزمی رەخنەیی، ریالیزمی

سۆسیالیستی، ریالیزمی نوێ، ریالیزمی پیس و بە جۆرێکیش ئەدەبی 

بەرنگاری. دیارە بە پێداگرتن لەسەر ئەوەی مەرج نیە ئەدەبی بەرنگاری 

 الیزمدا ببینێتەوە.دەبێ خۆی تەنیا لە چوارچێوەی ری

ریالیزمی رەخنەیی لەو دەقە ئەدەبیانەدا خۆی دەبینێتەوە وا کاراکتێرەکان 

دۆخی باو قبوڵ ناکەن، رەخنەیین و دەیانەوێ گۆڕانکاریی تیا پێکبهێنن. 

ریالیزمی سۆسیالیستی چاوی لەو گۆڕانکاریانەیە وا لەداهاتوودا روودەدەن 

و چینی کرێکار و بە گشتی خەڵکی و دەبێ گۆڕانی پیشکەوتووخوازانە بن 

هەژار و زەحمەتکێش رۆڵی سەرەکی تیادەگێڕن. نیوریالیزم کە زیاتر لە 

دووای شەڕی دووهەمی جیهان سەرهەڵدەدا خەریکی نواندنەوەی واقعی 

شەڕ و بەرهەڵستکاری لە کاتی جەنگی دووهەمە و هەروەها ئەو مەینەتانەی 

ن. ریالیزمی پیسیش کەسایەتییە وا بەسەر خەڵکیدا لە کاتی شەڕدا دەهات

مامناوەندییەکان دەکاتە هەوێنی خۆی و پێ لەسەر راستییە تاڵەکانی ژیان 

باس لە ژیانی ئەم قوتابخانەیە ەوەی ئەوان دەدات. ننوانددادەگرێ و هەوڵی 

ئەو مرۆڤانەی دەکا وا ژیانێکی خەماویان هەیە و لەگەڵ کێشەگەلی وەک 

. ئەدەبی بەرنگاریش رەکان دەستەویەخەنتەڵاق و ئەلکول و مادە هۆشبە

وەک لە ناوەکەی دەردەکەوێ ئەدەبی بەرنگاربوونەوەیە لە دژی داگیرکاری 

و زوڵم و ستەم و بە مەبەستی رزگاری و دەربازبوون لە دۆخی پڕ لە 

 مەینەتی و چەوساندنەوە دێتە ئاراوە.

یانی هەمیشە کاتێک باس لە هەژاری، چەوساندنەوە و نەهامەتییەکانی ژ

مرۆڤە، باسی هەوڵ و تەقەللاکانی مرۆڤیش لە پێناوی رەوینەوەیاندا دێتە 

گۆڕێ. لە راستیدا مرۆڤ قەت تەسلیمی دۆخی باو نەبووە و هەوڵیداوە بە 

جۆرێک گۆڕانکاری تیا پێکبێنێ. ئەگەرچی زۆر جار هەندێ بیروباوەڕ و 

و بکەن و پێی ئایدیۆلۆژیا هەولیانداوە لە دوواماندا مرۆڤ ملکەجی دۆخی با

بسەلمێنن کە چەوساندنەوە و زوڵم هەمیشە بەشێکی سروشتیی ژیانی 

مرۆڤ بووە، بەڵام مرۆڤ لە هەوڵی بۆ گۆڕانکاری رانەوەستاوە. ئەدەبیش 

ئەو شوێنە بووە ئەم تێکۆشانەی مرۆڤ تیایا رەنگی داوەتەوە و لە شێوازی 

انیان پیشانداوە و دەقی ئەدەبیدا باسی لێکراوە. جا هەندێ دەق تەنیا کێشەک

هەندێ دەقی تر هەوڵەکانی مرۆڤیشیان لە چوارچێوەی هەڵوێستی 

رەخنەییانە و هەروەها بە کردە نواندووەتەوە. دەقی چیرۆک و رۆمان پڕن 

لەم جۆرە بەسەرهاتانە. چیرۆک و رۆمان لە راستیدا شوێنی گێڕانەوەی 

ڵ ئەو کێشمەکێشەکانی مرۆڤن لە گەڵ خۆی و لەگەڵ کۆمەڵگا و لەگە

چارەنووسەی بەسەریا سەپێندراوە. جا لەم کێشمەکێشەدا یان سەرکەوتووە 

یان شکستی هێناوە. ئەدەب لە رێگای وێنەسازییەوە هەوڵدەدا بنەڕەتیترین 

کێشەکانی مرۆڤ کە جاری وایە بەدرێژایی نەوەکان لەگەڵیا هاتووە و 

ین هەرجارەی بە شێوازێک خۆی نیشانداوە، باس بکا. لێرەوە دەبین

کێشەکانی مرۆڤ ئەگەرچی لە فۆڕمی رووداودا باسیان لێدەکرێ، بەڵام 

خاوەن خەسڵەتی فەلسەفی و ئایدیایین و بە خوێندنەوەی چیرۆک و رۆمان 

تێدەگەین رووداوە بەڕواڵەت سادەکانی ژیان چەندە دەتوانن خاوەن قووڵایی 

 و بەرینایی بن.

 وڵ بۆ گۆڕانکاری، بەشێکیئاماژەدانی ئەدەب بە بەرنگاری و بە رەخنە و هە

دانەبڕاو لە ئەدەب و لە خوڵقاندنی دەقی ئەدەبییە. وەک ئاماژەی پێدرا 

ریالیزم لە خوڵقاندنی ئەم ئاراستەیدا دەوری گرینگ دەگێڕێ. فوکوسی 

نووسەر لەسەر جیهانی دەرەوەی خۆی خۆبەخۆ نیگا و سەرنجی دەخاتە 

بەردەوام روودەدەن و  سەر ئەو رووداوانەی وا رۆژانە لەبەر چاوماندا

لێرەوە لە رێگای قەڵەمی نووسەرەوە پانتایی دەق داگیردەکەن. هەتا لە 

ن کۆمەڵگایەکیش ئەم کێشانە زیاتر و بەرچاوتر بن ئەوا ئەگەری نواندنەوەیا

 زیاترە.

بەڵام مەرج نیە لە نێوان هەڵبژاردنی ریالیزم وەک شێوەی نووسین لای 

ی راستەوخۆ هەبێ. هەر لەبەر ئەمەیە نووسەر و جیهانی دەرەوە پێوەند

دەبینین کە سەرەڕای بەردەوامیی کێشە کۆمەڵایەتی و چینایەتییەکان، بەڵام 

سەبکی جۆراوجۆر لە جیهانی ئەدەبدا دەخوڵقێن و نووسەران پەنا بۆ 

شێوازی جۆربەجۆر لە خوڵقانی دەقدا دەبەن. بە واتایەکی تر سەبک دەکرێ 

بۆ گۆڕانکاری لە شێوازی دەربڕین و خاوەن لۆژیکی دەروونیی خۆی 

هەروەها لە هەڵبژاردنی شێوازی نیگا بۆ دەورووبەری خۆی بێت و لێرەوە 

تەسلیم بە تەنیا یەک سەبک و یەک روانگە نەبێ. بۆیە دەکرێ نواندنەوەی 

کێشەکانی مرۆڤ لە دەقی ئەدەبیدا شکڵی جۆراوجۆر بگرێ. هەر بەم 

ۆڕان لە جۆرەها دەرکەوتە و شکڵی پێیەیش دەکرێ بەرنگاری و هەوڵ بۆ گ

نوێدا خۆی بخەمڵێنێ و هەر ئەوەی نەبێ بۆ وێنە لە دەقە ریالیستییەکاندا 

 خۆی پیشاندەدا.

لێرەوە ئەو پرسیارە دێتە گۆڕێ بەرنگاری و گۆڕان چییە؟ داخۆ دەکرێ 

تەنیا یەک مانای لێ هەڵێنجرێ؟  گەر سەیری مێژوو بکەین دەبینین 

ر جار لەگەڵ ئەوەی بەرنگاری و گۆڕان بوونە، بەڵام بەرنگاری و گۆڕان زۆ

نەیانتوانیوە بگەنە مەبەستەکانی خۆیان. بۆیە لێرەوە هەمیشە پێویستییەک بۆ 

گۆڕان لەم دووانەدا لەئارادابووە. واتە خودی چەمکگەلی بەرنگاری و گۆڕان 

خاوەن میکانیزمێکی دەروونیی جووڵە و گۆڕانن و ئەوانیش دەبێ ئاڵ و 

ن بەسەردابێت. لێرەوەیە کە دەرکەوتەی ئەوانیش لە ئەدەبدا گۆڕانی گۆڕیا

بەسەردادێت و هەر بۆیە مانا و شکڵی جۆراوجۆریان لێ بەرهەم دێت. 

ئەدەب یەکێک لەو شوێنانەیە هەم زەروورەتی ئەم گۆڕانە دێنێتە گۆڕێ و 

 باسی لێدەکا و، هەم لە رێگای گێڕانەوەوە بە شێوەی هەستپێکراوە بۆ ئێمەی

 رادەگوێزێ.

ژیان لە دەرکەوتەکانی خۆیدا دەوڵەمەندترێکە لەوەی بۆی دەچین. بۆیە 

بەردەوام پێویستە لە سەبک و لە قوتابخانە ئەدەبییەکانیشدا گۆڕان رووبدات 

و بەردەوام نوێگەری بکرێ. ئەمە بەرنگاری و گۆڕانیش دەگرێتە خۆی. 

خودی کەسی دیارە رەنگە قورسترین بەشی مەسەلەکە گۆڕانکاری لە 

گۆڕانخوازدا بێت. چونکە کەسی گۆرانخواز هەمیشە خۆی وەک جێگرەوە لە 

داهاتوودا دەبینێ و نەفسی پێویستیی گۆڕان لە خۆیدا ئەم بۆچوونە لەودا 

دەخاتە ژێر پرسیارەوە  و بۆیە بۆی دژوار دەبێت. بەڵام چار نیە و دەبێ 

ە بێ گۆڕانکاریی بەسەر ئەم پارادۆکسەدا زاڵبێ. راستییەکەی ئەوەیە ب

بەردەوام لە گۆڕانخوازدا هیچ گۆڕانکارییەک لە داهاتوودا روونادات. گۆڕان 

لە دەرەوە بە بێ گۆڕان لە گۆڕانخوازدا روونادات. ئەم دوو بوارە خاوەن 

پێوەندی دیالکتیکین. ئەدەب ئەو شوێنەیە لە رێگای پێشکەشکردنی 

دات. بێ هۆ نیە هەمیشە کاراکتێرەکانەوە دەتوانێ بە جوانی ئەمە نیشانب

کاراکتێری ناو چیرۆک و رۆمانەکان خاوەن کەسایەتی دینامیکن و نە 

خاوەن کەسایەتی راوەستاو و نەگۆڕ. کەسایەتییەکی دینامیک کە 

سەرتاسەری پانتایی دەق لەخۆدەگرن و خوێنەر دەتوانێ هەنگاو بە هەنگاو 

دا دەقی مودێڕن لەگەڵیا بڕوات و درک و هەستی پێ بکا. هەر رێک لێرەیش

خۆی لە حەقایەتی سەردەمی کۆن جیادەکاتەوە. لە دەقی نوێدا جیهانی رەش 

و سپی شوێنی نیە. ئەم جۆرە دەقانە دەیانەوێ ئاڵۆزیی کاراکتێری مرۆڤ و 

ئەو رێگایانەی وا لە کاتی ژیانیدا پیایا دەڕوا بنوێنێتەوە، بە هەموو 

ە. لە سپییەوە بگرە تا رەش. رەنگەکانییەوە. مرۆڤ بوونەوەری ناو رەنگەکان

جیهانێک کە ئەگەرچی بەڕواڵەت هی خۆیەتی، بەڵام دەسەڵاتی تەواوی 

بەسەردانیە. چیرۆک و رۆمان گێڕانەوەی کیشەی نێوان دەسەلات و 

بێدەسەڵاتیی مرۆڤە لە رەوڕەوەی ژیانیدا. چیرۆک و رۆمان شوێنی گەمەی 

چ لە قەوارەی یەک تاقە رەنگەکانە جا چ لە قەوارەی نێوان مرۆڤەکاندا و 

 مرۆڤدا.

ئێمە دەنووسین چونکە بەرنگاری و گۆڕان هەم داوای ژیان و هەم ئاکامی 

ژیانن. دەنووسین لەبەر ئەوەی لە رێگای نووسینەوە زیاتر لە هەر کاتێکی 

تر لە بەرجەستەبوونی بەرنگاری و گۆڕان تێدەگەین. نووسین گێڕانەوەی 

دووانەدا. دەق پیشانماندەدا کە ژیان لە هەوڵەکانی مرۆڤە لە پێناوی ئەم 

بەرنگاری و لە گۆڕاندایە مانا وەردەگرێ، ئەگەرچی جاری وایە ئەم گۆڕانانە 

خەسڵەتی تراژیک پەیدادەکەن. بەرنگاری و گۆڕان ئەو دوو هێڵە سەرەکییەن 

وا رووداوەکان بە دەوری ئەواندا خۆیان دەتەنن. بە بێ ئەوان هیچ 

ێمە دەنووسین لەبەر ئەوەی بیری خۆمانی بێنینەوە چیرۆکێک بوونی نیە. ئ

تەنیا لەم دوو بوارەدایە وزەکانی مرۆڤ ئازاددەبن و رێگای خۆیان بۆ 

 خۆخەمڵاندن و خۆسەلماندن پەیدادەکەن.

 

*** 

 

مرۆڤەکان خاوەن کەسایەتی )شوناس( جۆراوجۆرن. یەک میهرەبانە، یەک 

ئەمە بەو مانایە نیە هەر  رقە، یەک تووڕەیە، یەک بێدەنگە و هتد. بەڵام

مرۆڤێک لە کەسایەتی خۆیدا تەنیا خاوەن یەک خەسڵەتە، تەنانەت یەک 

خەسڵەتی سەرەکیش. مرۆڤەکان دەکرێ لە یەک کاتدا هەڵگری چەندین 

تایبەتمەندی بن. هەڵبەت دەبێ ئەوەمان لەبیربێت کە سەرەڕای ئەوەی 

نی رۆژانەدا لە بەر مرۆڤ دەکرێ خاوەن چەندین خەسڵەت بێت، بەڵام لە ژیا

چاوی زۆر کەسدا یەک خەسڵەت دەبێتە سەرەکیترین پێناسەی. بۆیە لە 

رووبەڕووبوونەوە لە گەڵ یەکتردا ئێمە زۆرجار سەرەکیترین خەسڵەتی 

کەسی بەرامبەر دێتەوە زەینمان. جا کاتێکیش دەمانەوێ ئەنالیزەی بکەین و 

و خەسڵەتەکانی دیکەیشی  زیاتر لە کەسایەتییەکەی بکۆڵینەوە، باس لە لایەن

 دەکەینەوە.

هەندێ کەس لایان وایە کەسایەتی مرۆڤ زیاتر دیاردەیەکی زاتییە و کەمتر 

 پێوەندی بە دەورووبەرەوە هەیە. بۆ ئەوەی بەڵگەیش بێننەوە ئاماژە بە بۆ

وەن وێنە دوو منداڵ دەکەن کە لە یەک بنەماڵەدا گەورە دەبن، بەڵام دەبنە خا

ندێ کەسی تر ژینگە خاوەن رۆڵی گەورە دەبینن لە دوو کەسایەتی. هە

چێکردنی کەسایەتی مرۆڤەکاندا. لای ئەوان تەنیا زات یان بنەماڵە نیە 

دەوردەگێڕێ، بەڵکو گەڕەک، قوتابخانە و شوێنەکانی تری ژیان و ژینگەی 

 مرۆڤ دەوری بێ وێنە دەبیننن.

تە هەم هۆکارە هەڵبەت دەکرێ باوەڕمان بە تێکەڵێک لەم دووانەیش بێت. وا

زاتییەکان هەم هۆکارە دەرەکییەکان لە سازکردنی کەسایەتی و شوناسی 

مرۆڤدا بە گرینگ بزانین. رەنگە بتوانین دیاردە زاتییەکان بۆ توانای 

هەڵبژاردنی مرۆڤ بگێڕینەوە لە کاتی رووبەڕووبوونەوەی لەگەڵ 

وداوەکانەوە بە دیاردەکاندا. ئەوەیکە مرۆڤ تەنیا ناکەوێتە ژێر کاریگەریی رو

شێوەی پاسیڤ، بەڵکو لە مامەڵە و رووبەڕووبوونەوە لەگەڵ دیاردەکانی 

دەورووبەری کەسێکی ئەکتیڤ و چالاکە. بۆیە لێرەوە مرۆڤەکان سەرەڕای 

ئەوەی لەگەڵ یەک دیاردە )بۆ وێنە شەڕ( رووبەڕوو دەبنەوە، بەڵام 

 کاردانەوەکانیان دەتوانێ جیاوازبن.

 چە گوێرەی شوێنی ژیانیان )چ لەباری چەندایەتییەوە و بێگومان مرۆڤەکان ب

د لە باری چلۆنایەتییەوە( گۆڕانیان بەسەردادێت. کەسایەتیی مرۆڤێک لە گون

گەورە دەبێ لەگەڵ کەسایەتی کەسێک لە شار گەورە دەبێ جیاوازە. 

کەسایەتی کەسێک لە رێگای نێتەوە لەگەڵ هەموو جیهان لە پێوەندیدایە 

 ازانێ کەڵک لە نێت وەربگرێ جیاوازە. دەتوانین بڵێین هەتالەگەڵ کەسێک ن

مرۆڤەکان لەگەڵ ژینگەی دەورووبەری خۆیان و لە گەڵ جیهان و کۆمەڵگا 

جۆربەجۆرەکان زیاتر لە پێوەندیدا بن، بێگومان قوولایی و رووبەری 

کەسایەتی و شوناسیان دەگەنە سنووری و پانتایی نوێ. بەم پێیە چونکە 

ڵدەبژێرن، هەڵبژاردنەکانیان بە گوێرەی ئەم بەرفراوانی و مرۆڤەکان هە

 قووڵاییە دەگەنە شوێن و ئاستی تر.

کەسایەتی زۆرتر خەسڵەتی دینامیکی هەیە و لە رەوتدایە. مرۆڤ بە حوکمی 

ئەوەی لە کۆمەڵگادا دەژی بەردەوام بەهۆی پێوەندی لەگەڵ کەسەکانی تر 

ەگرێ. جاری وایە ئەم هم کاریگەری دادەنێ و هەم کاریگەری وەرد

کاریگەرییانە چونکە خەسڵەتی 'پرۆسە'ییان هەیە مرۆڤ خۆی زۆر بە جوانی 

ئاگاداریان نیە و بۆ ئەوەی دەرکەون دەبێ بگەنە قۆناغێکی دیاریکراو. کە 

دەریش دەکەون ئەوسا کەسەکە خۆی سەری لێ سووڕدەمێنێ. بۆیە لەگەڵ 

ی میهرەبانە، بەڵام کتوپڕ ئەوەی مرۆڤ دڵنیایە لەوەی کە بۆ وێنە کەسێک

وەک کەسێکی توڕە دەردەکەوێ. ژیان بەجوانی ئەو خەسلەتانەی وا لامان 

 وایە ئەبەدین، بە خواستی خۆمان بێ رەحمانە دەگۆڕێ.

جێگۆڕکێی نێوان خەسڵەتە جۆراوجۆرەکان )یاخود هاودژەکانی کەسایەتی( 

و رایەی کە زۆرجار تەنانەت خۆمان لە خۆمان ناهومێددەکا و دەگەینە ئە

مرۆڤ )واتە خۆمان( لە راستیدا لەوەی ئاڵۆزترە وا بۆی دەچووین. ئێمە لە 

رەوڕەوەی ژیانماندا، لە رەوتی چێبوونی کەسایەتی و شوناسماندا، بەناو 

گەلێک قۆناخدا تێدەپەڕین کە زۆر جار هەر بیریشی لێناکەینەوە و تەنیا 

بەتووش قەیرانێکەوە دەبین تێدەپەڕین. تەنیا کاتێکیش بیری لێدەکەینەوە کە 

یاخود کەسێک دەکەوێتە قسەکردن لەسەری. قەیران یاخود ئەوی دی کە 

دەبنە هۆکاری جووڵەی بیر و تێڕوانینی خۆمان لەسەر خۆمان، ئەو شوێنە 

گرینگەن وا مرۆڤەکان دەرفەت پەیدادەکەن لەسەر خۆیان رابوەستن و 

جا نووسەر ئەو 'ئەوی جۆرێک لە مەعریفە سەبارەت بەخۆیان پەیدابکەن. 

دی'یە کە لە رێگای دەقەکانییەوە خوێنەر دوچاری هەڵوێستە لەسەر 

کەسایەتی خۆی دەکا. دەق ئەو شوێنەیە ئێمە دەرفەتی ئەوە پەیدادەکەین 

کەمێک بانتر لە لاسەرووی خۆمانەوە راوەستین و وەک کەسێکی تر لە 

رەوە دانیشتووم و خۆمان بڕوانین. دەق دەمانکا بە دوو مرۆڤ. منێک لەمبە

منێکی تر کە لەو بەرەوە لەبەرامبەر مندا دانیشتووە. هەر دووکمان یەک 

کەسین، بە دەقێک لە نێوانماندا، بەڵام بە دوو روانگەی جۆراوجۆرەوە. واتە 

روانگەکان دابەشمان دەکا. جەستە، یەکە؛ بەڵام زەین و جیهانی دەروون 

ەیەکی فیکریشە لە توانای بەهۆی ئەوەی کە تەنیا جەستە نیە و دیارد

 خۆدابەشکردن بەسەر کەسە جۆراوجۆرەکاندا بەهرەمەندە.

لێرەوە دەتوانین بڵێین ناسینی ئێمە لەسەر کەسایەتی خۆمان کە بە هۆی 

قەیران و ئەوی ترەوە دەستپێدەکا، ناگاتە بواری ناسین ئەگەر ئێمە وەک 

تی بە جۆرێک لە خۆمان نەبینە ئەوی تر. لە راستیدا ناسین هەمیشە پێویس

غەریبایەتییە. ناسین رەوتێکی بێگانەئامێزە. من ئەگەر خۆم وەک ئەوی تر 

ی نەبینم، ناگەمە ناسین لەسەر خۆم. کەواتە خۆناسین نزیکبوونەوەیە لە خاڵ

ن. ( و نگەتیڤ )ـ( کاڵدەبنەوە و وندەب+سفر، واتە لەو شوێنەی وا پۆزەتیڤ )

میشە جۆرێک لە پوزەتیڤ و دیارە مرۆڤ قەت ناگاتە خاڵی سفر و هە

نگەتیڤ بوون حوزوری دەبێ، بەڵام لە رەوتی خۆناسیندا مرۆڤ بەرەوە 

 وەها دیاردەیەک مەیل پەیدادەکا.

کەسایەتی و شوناس دەتوانێ لە یەک کەسدا وەها بگاتە ترۆپکی هاودژی کە 

ئەو کەسە بۆخۆی ببێ بە هەموو پانتایی دەقێکی ئەدەبی. واتە شەڕ، ململانێ 

شمەکێشی دوو حاڵەت یان چەن حاڵەت )تایبەتمەندی( لە یەک کەسدا و کێ

ببنە هەوێنی چیرۆکێک. کەواتە مەرج نیە ململانێکان هەمیشە دەرەکی بن و 

لە نێوان چەند کەسدا بن. زۆربەی کاتیش جوانترین دەقە ئەدەبییەکان ئەو 

ملانێ دەقانەن وا هەم هەڵگری ئەم ململانێ دەروونییەکانن و هەم هەڵگری مل

دەرەکییەکانن. تێکەڵیکی هونەریانە لەم دوو بەشە دەتوانێ دەق بگەیەنێتە 

چڵەپۆپە. لە بنەڕەتدا کاری نووسەر رۆچوونە بەم حاڵەتانەدا دیارە لە رێگای 

رووداوەکانی ناو دەقەوە. نووسەر بە شوێن شتە هاودژەکاندا دەگەڕێ جا چ 

و ژینگەکەیدا. زۆر جار  لە خودی کەسایەتییەکەدا و چ لە نێوان کەسایەتی

نووسەر بۆ دەستپێکی دەقەکەی سەرەتا وێنای چەند کەسایەتی جۆراوجۆر 

و دژبەیەک دەکا، بەڵام لە درێژەی کارەکەیدا دەستبەجێ رەوتی کارەکەی 

دەگۆڕێ و تێدەگا کە دەبێ خەسڵەتی دینامیکی بە کاراکتێرەکانیشی بدا، واتە 

ونی لە گەڵ خۆیان کە کاراکتێرەکانی دەکەونە گەمەیەکی دەرو

جەمسەرەکانی خەسڵەتە هاودژەکانن. وەک لەوە پێش باسمان کرد، نووسەر 

گەر ئەمە نەکا لە راستیدا خۆی لە لۆژیکی حەقایەت نزیکدەخاتەوە نەک لە 

لۆژیکی دەقی مودێڕن )ئەمە هەمان باسی رەش و سپییە کە لەوە پێش 

بەت بە گوێرەی لۆژیکی باسمان لێکرد بەڵام لە روانگەیەکی دیکەوە(. هەڵ

پۆستمودێڕنی دەتوانین بیر لەوە بکەینەوە کە کەسایەتییەکی نەگۆڕ و 

نادینامیکیی حەقایەتە کۆنەکانیش بەشێک لە دەقی نوێ بن، بەڵام ئەمە 

 ناتوانێ بنەمای داڕشتنی کەسایەتی و چێکردنی کاراکتێر لە دەقدا بێت.

وسێ پێش لەهەر شتێک دەتوانی بڵێین نووسەر کاتێک دەیەوێ چیرۆک بنو

بیر لە کەسایەتییەکانی دەکاتەوە نەک بیر لە داڕشتن و وەسفی ژینگەی 

کاراکتێرەکانی. لە راستیدا پێش ئەوەی وەسفی ژینگە ئامادە بێت دەبێ 

ی وەسفی کاراکتێر لە زەین و لە خەیاڵماندا ئامادەبێت. دەکرێ بۆ خوڵقاندن

م ناتوانین ژینگە بە بێ دەق کەسایەتی بە بێ ژینگە بخوڵقێنین، بەڵا

 کەسایەتی بخوڵقێنین.

ئێمە دەنووسین چونکە دەمانەوێ چەند لایەنەبوونی کەسایەتی مرۆڤ 

پیشانبدەین. دەمانەوێ پیشانی بدەین شوناس و کەسایەتی دیاردەیەکی 

دینامیکی و بگۆڕن و بۆ هەمیشە پێناسە نەکراون. دەمانەوێ پیشانی بدەین 

خۆی بیری لێدەکاتەوە. دەمانەوێ بڵێین ناکرێ مرۆڤ لەوە ئاڵۆزترە کە بۆ

تەنیا یەک خەسڵەتی سەرەکی دەربڕی شوناسی مرۆڤ بێت. نووسەر 

دەنووسێ لەبەر ئەوەی دەیەوێ ئەم حەقیقەتە هەمیشەییە پیشانبدات کە 

گەمەی نێوان هۆکارە دەروونی و دەرەکییەکانی چێکردنی کەسایەتی ئێمە 

لە رێگای گێڕانەوەوەیە دەتوانین گەمەیەکی یەکجار ئاڵۆزە و تەنیا 

سەرەداوەکانیان یەک بخەینەوە. نووسین، تۆمارکردنی مێژووی 

کاراکتێرەکانە، نوواندنەوەی خەسڵەتە کاراکتێرییەکانە لە رەوتی بزۆزی 

 ژیاندا.

*** 

 

مردن، پرسێکی گەورەیە. مرۆڤ هەر لەسەرەتای بوونییەوە پێیەوە 

ستی تاکەکەسیدا )واتە لە روانگەی ژیانی سەرقاڵبووە. ئەم سەرقاڵییە چ لە ئا

خۆمەوە(، هەتا ئاستی گشتی )ئەوەیکە بەگشتی مردن چییە(، بەردەوام 

یەکێک لە سەردێڕە گرینگەکانی بیرکردنەوە و جیهانی دەروونیی ئێمە بووە. 

مردن هەم داهێنەری بیرە ئایینیەکان بووە و هەم داهێنەری بیر و ئایدیا 

م سەرچاوەی باوەڕ بە جیهانێکی تر )واتە جیهانی فەلسەفییەکان. مردن هە

دووای مردن( بووە و هەم بووە بە هۆی پووچگەرایی. لەو ئایینانەدا وا 

مرۆڤ لای وایە جیهانێکی تر هەیە، لە راستیدا مرۆڤ لە رێگای 

درێژکردنەوەی ژیان بۆ دووای مردن، لەگەڵ ئەوەی نازانێ ئەم 

دەیداتە پاڵ هێزێکی میتافیزیکی وەک  زیندووبوونەوە چۆن روودەدا و تەنیا

خودا، هەوڵدەدا بەردەوام ژیان بۆ خۆی مسۆگەربکاتەوە و بە خۆی 

بسەلمێنێ کە لە راستیدا ژیان ئەبەدییە نەک مردن و تێداچوون. لە 

پووچگەراییشدا ئیتر مرۆڤ دەگاتە ئاستێک کە هیچ شتێک لەدووامانادا 

ی 'هیچ'دا سەرئەنجام دەکاڵێتەوە. خاوەن مانا نابێ و هەموو شتێک لە بەستێن

 یەک لەوان ئەو دونیا و خودا و بەردەوامیی ژیانیش.

بەڵام مردن تەنیا ئاراستەی بەرەو دووای خۆی، واتە لە دووای کۆتایی ژیان 

نیە. مردن چەمکێکە چەندە ئاراستەکەی بەرەو پێشەوەیە ئەوەندەیش 

ئێمە تەنیا بە خەیاڵ ئاراستەکەی بەرەو ئیستا و بەرەو رابردووە. ئەگەر 

باس لە داهاتوو دەکەین و چۆنیەتییەکەی وەسفدەکەین، بەڵام وەسفی ئێمە 

بۆ هەنووکە و رابردوو وەسفێکی ئەزموونییە و ئیستا و رابردوومان لە 

راستیدا بە هەستەکانی خۆمان ئەزموونکردووە. پێوەندی ئێمە لەگەڵ مردن 

زۆر شتی دیکەیش. وەک کاتی  تەنیا بریتی نیە لە ترس، بەڵکو بریتییە لە

بوون، تێپەڕین، ونبوون، کارەسات، رێژەیی بوونی هەموو چەمکەکانی وەک 

خۆشبەختی و نەهامەتی، پرسیار لەسەر مانای کات، فەلسەفە و مانای ژیان، 

ئەبەدەییەت و ئەزەلییەت، ئەرکەکانی ئێمە لەم دونیایەدا و گەلێک بابەتی 

وڵایی لە چەمک و دیاردەکانی تردا. تریش. چەمکی مردن دەبێتە هۆی قو

کاتێک دەزانین دەمرین، ئیتر دیمەن و دیاردەکانی دەورووبەرمان هەر لەو 

ئاستەدا نامێننەوە وا بەڕواڵەت دەیانبینین. دەبنە خاوەن قووڵایی و بەرینایی 

تر. خەسڵەتێکی دیکەیان پێ زیاددەبێ کە لە راستیدا وەک خۆیان خاوەنی 

ریتییە لە جۆری پێوەندی من )واتە مرۆڤ( لە گەڵیان. نین. ئەم خەسڵەتە ب

دیارە بە گوێرەی ئاستی چلۆنایەتیی مرۆڤەکانیش ئەم پێوەندییە گۆڕانی 

بەسەردادێت. مەرگ کە بە واتایەکی تر کاتی بوونی ژیان و دیاردەکانە، 

دەمانگەیەنێتە ئەو بۆچوونەی کە هەموو شتێک لەم دونیایەدا کاتییە و 

مکێک بەناوی هەمیشەیی بوون. لە راستیدا مردن سنووری بەدوورە لە چە

نێوان کاتی بوون و هەمیشەیی بوونە. مەرگ ئەو شوێنەیە ئێمە لە کاتی 

بوونەوە دەپەڕینەوە بۆ هەمیشەیی بوون، ئەگەرچی ئەم هەمیشەیی 

بوونەیش ژیان نەبێ. خودی مەرگ نە کاتی بوونە و نە هەمیشەیی بوون، 

وا تێماندەگەیەنێ کە ئەم دوو چەمکە هەن و جیاوازن  بەڵکو تەنیا رووداوێکە

و دەبێ دان بەم جیاوازییەدا بێنین و بگرە لە گەڵیشیا بژین. بەڵام لێرەدا قسە 

تەنیا لەسەر دانپیانان نیە، بەڵکو مرۆڤ دەیەوی هەمیشەیی بوون )لەمانای 

ێ. بەردەوامیی ژیان( دەستەمۆبکا و بۆ هەمیشە واز لە کاتی بوونی خۆی بێن

کاتێکیش ئەمە لەم ژیانەدا مەیسەرنەبوو ئەوا هانا بۆ دووای مردن دەبا کە 

لای وایە بە گشتی لە ژێر ناونیشانی هەمیشەیی بووندا پێناسەدەکرێ. بەڵام 

بەڕاستی جیهانی مردن ئەو جیهانەیە وا دەتوانین بڵێین خاوەنی خەسڵەتی 

وانین بڵێین کە لە هەمیشەیی بوونە؟ بێگومان وەڵام دژوارە. لانیکەم دەت

قەوارەی نەبوونی ژیاندا هەمیشەییە، بەلام لە قەوارەی تردا یەکجار دژوارە 

بزانین چلۆنە. لە راستیدا ئایین ئەو چەکەیە وا مرۆڤ بەخەیاڵ هەوڵدەدا پێ 

 بخاتە سەرزەمینێکەوە وا هەستەکانی نایگەنێ.

ەگرێ. ئەمە زۆر کەس رایان وایە ژیان مانا و واتای خۆی لە مردنەوە وەرد

نێ هەمان دوالیزمە کە لە پاژەکانی پێشوودا باسمان لێکرد. واتە ژیان ناتوا

هەبێ گەر مردن نەبێ )بەپێچەوانەیشەوە(. هەروەها گەر مردن نەبێ، چێژی 

ژیانیش نابێ. مرۆڤ دەمرێ بۆیە دەتوانێ لەززەت لە ژیان ببا و بۆیە 

ە جیهانی دوالیستی دەتوانێ ببێ بە شاعیر و بە نووسەریش. بەڵام با ل

خۆمان دەربازبکەین و ژیانێکی بێ مردن وێنابکەین. مرۆڤێک بێنینە 

بەرچاوی خۆمان کە قەت نامرێ. بەشێکی گرینگی ژیانی مرۆڤ بریتییە لە 

ە خۆپاراستنێکی ژیان پارێزانە کاتێک لەگەڵ جیهاندا رووبەڕوو دەبینەوە. ل

ە لە گەڵ بی ئەژمار مرۆڤێکی نەمردا ئەم خەسڵەتە دەمرێ و ئەوسا ئێم

مرۆڤ رووبەڕوو دەبینەوە کە هیچ سنوورێکی لەم بوارەدا نیە. هێشتا بەم 

خەسڵەتەوەیە )واتە مردن( کە جیهان پڕە لە شەڕ و نەهامەتی، جا بگرە 

مرۆڤ هەست بکا نامرێ ئەوسا ئاستی توندوتیژی و نەهامەتییەکان دەگاتە 

ی کۆتایی ژیانە، بەڵام کوێ! دەتوانین بڵێین لە راستیدا مەرگ ئەگەرچ

هاوکات پارێزەری ژیانیشە. مرۆڤ گەر نەمرێ ناتوانێ رێزی ژیانی خۆی 

 بگرێ.



 بۆچی دەنووسین
 

117 

 

جگە لەمە کاتی بوونی مرۆڤ دەتوانێ هەستەکانی مرۆڤ، بۆ وێنە ئەشق و 

خۆشەویستی، بگەیەنێتە ترۆپک. تێپەڕینەکان فێرماندەکەن رێزی زیاتر لە 

دانەبەدانە بەرجەستە دەکاتەوە.  ئیستا بگرین. مەرگ چرکەساتەکانی ژیان

مەرگ وەک گشتییەتێک کە لە داهاتوودایە و لەسەر رێگامان راوەستاوە، 

ەم لەگەڵ ئەوەی بەردەوام نیگامان دەقۆزێتەوە، بەڵام هاوکات فێرمان دەکا ئ

ام چرکەساتانەی تێپەڕین بریتین لە ژیانی من و لە ژیانی ئێمە. بۆیە بەردەو

ەم لەگەڵ ئەو گشتییەدا پێوەندی بدەم و هەم ئەو دەبێ ئەم چرکەساتانە ه

گشتییەتە لەگەڵ ئەم چرکەساتانەدا. بەڵام مەرگ هەر ئیستاکەیش روودەدا. 

م کاتەکانی ژیانی ئێمە لەگەڵ ئەوەی ژیانن، چکەچکە مردنیشن. رەنگە گەر ئە

 چکەچکە مردنە نەبێ ئێمە قەت نەگەینە مردنی تەواو. چکەچکەکان ئێمە بیری

دەخەنەوە. رەنگە هۆکارێکی تری ئەوەی وا مردن لە بیری ئێمە  گشتییەت

ون نابێ، ئەمە بێت. واتە دیاردەکە دەبێ بە جۆرێک لە ئێمەدا هەبێ جا 

ئەوکات دەتوانین بیری لێبکەینەوە. کەواتە ئەوەی ناوی لێدەنێین ژیان 

بریتییە لە لێکئاڵانی دوو گرۆڵە بەنی رەش و سپی کە هەتا دێت بەشی 

ی تۆخ و تۆختر دەبێتەوە )رەش لە مانایەکی بەدوور لە نگەتیڤ رەشەکە

 بوون(.

رووبەڕووبوونەوەی نووسەر لەگەڵ چەمکی مردن رووبەڕووبوونەوەیەک 

نیە واوەتر لە ئەزموونەکانی بەشەر. رەنگە تەنیا جیاوازییەکەی لەوەدا بێت 

 کە لە رێگای گێڕانەوەوە بەهۆی وشەکانەوە دەرفەتی راوەستانی لەسەر

پەیدادەکا. ئەو راوەستانەی لەگەڵ ئەوەی بەڕواڵەت کەمێک ئاسایی دەنوێنێ، 

بەڵام لەڕاستیدا چونکە دەچێتە قاڵبی وشە و رستەکانەوە دەبێتە خاوەن 

قووڵایی زیاتر. وشە و رستە ئەو دەرفەتە دەدەن بەردەوام لە رێگای 

 گێڕانەوەوە زیاتر بگەینە لایەنە شاراوەکانی ئەم چەمکە و بەهۆی

رووداوگەلی جۆربەجۆرەوە بەشی تازەی لێ جیابکەینەوە، یاخود پێی 

زیادبکەین. خڕبوونەوەی چرکەساتەکانی ژیان لە دەقێکی چیرۆک یان 

رۆماندا و گووشینی لە لاپەڕە سنووردارەکاندا دەتوانێ چەمکی مردن وەک 

هەموو چەمکەکانی تر بەرجەستەتر بکاتەوە. خڕبوونەوەی زەمەن و کات لە 

لاپەڕەیەکدا دەبێتە هۆکاری خڕبوونەوەی چەمکی مردن و لێرەوە  چەند

کاریگەریی زیاتری لەسەر خوێنەر. بگرە مردن یاخود ئەو بەشانەی لە دەقدا 

وا باسی مردن دەکەن، رێک ئەو شوێنانەن وا دەتوانن بەشێک لە 

رووداوەکان بگەیەننە ترۆپکی خۆیان و لەم رێگایەوە کارتێکەریان زیاتر بێ. 

م دەبێ لەبیرمان بێت کە بەهۆی ئەوەوە مردن خۆی لە خۆیدا بەڵا

دیاردەیەکی یەکجار کاریگەر و هەستیارە و لەگەڵ خۆی هەڵگری هەستی لە 

رادەبەدەری هاوسۆزی )لانیکەم لە زۆرینەی مرۆڤەکاندا(، دەبێ نووسەر 

ئاگای لەوە بێت بە حسێب و کتێب کەڵکی لێوەربگرێ و تەنیا بە تەمای 

دانان لەسەر خوێنەری خۆی بەکاری نەهێنێ. لە راستیدا مەرگ  کاریگەریی

لە چیرۆکدا لە هەموو بەشەکانی تر هەستیارترە و بۆیە نووسەر دەبێ زیاتر 

لە بەکاربردنی وشیاربێت. هەروەها چونکە مردن دیاردەیەکی یەکجار یەک 

شێوەیە، دەبێ نووسەر کارێک بکا کە لە نواندنەوەیدا شێوازی فرەچەشن 

ارببات، ئەگینا لەدژی خۆی هەڵدەگەرێتەوە و ئەو کاریگەرییەی نامێنێ وا بەک

چاوەروانی لێدەکەین. بە واتایەکی تر جۆری رووداوەکان کە ئارستەکەی 

بەرەو مەرگە دەوری سەرەکی لە خودی مەرگ و کارتێکەرییەکەی لە 

لە  خوێنەردا دەبینێ. هەتا رووداوەکان نوێتر بن و لە پێوەندیی تازەتردا بن

 گەڵ یەکتر، ئەوا دەتوانن لایەنی تر لە چەمکی مردن بنوێننەوە. 

ئێمە دەنووسین چونکە دەمانەوێ راوی کات و چرکەساتە کاتییەکان بکەین، 

چونکە دەمانەوێ ماناکان لەم بەستێنە کاتییەدا بەرجەستە بکەینەوە، بەو 

ەنووسین هیوایەی لە رێگای ئەم بەرجەستەکردنەوەوە ژیان ئەبەدی بکەین. د

چونکە دەمانەوێ بڵێین مەرگ وەک هەموو شتەکانی تر دەتوانی مانای 

گەورە بە ژیان و لێرەوە بەنووسین دەبەخشێ )جا چ راستەخۆ و چ 

ناڕاستەوخۆ(. نووسین وێناکردنەوەی رابردوو و داهاتووە لە ئاست 

مەرگێکدا کە داهاتووی لەخۆی گرتووە. دەنووسین بۆ ئەوەی ئەژدیهای 

هەمیشە ژیان و رووداوەکانی قووت نەدا. دەنووسین بۆ ئەوەی  مەرگ بۆ

دەمانەوێ سەرەڕای مردنمان، ژیان جێنەهێڵین و بەردەوام لەگەڵ مرۆڤەکان 

بدوێینەوە و پێیان بڵێین دڵمان هەر لای ژیان و لای ئەوانە. دەمانەوێ بڵێین 

ونی نیە. ماناکان بە ژیانەوە خاوەن مانان و بەدەر لە ژیان هیچ مانایەک بو

ئەزموونی مەرگ بەجوانی ئەمەمان پێ دەسەلمێنێ. نووسین بەردەوامیی 

 ژیانە.

*** 

 

'ژنی سەر باڵکۆنەکە' لە کێشانەوەی 'کاسپار داڤید فرێدریک' ناوی ئەو 

 تابلۆیەیە وا تیایا ژنێک لەسەر باڵکۆنێک دانیشتووە و لەوێوە سەیری ئەو

ەم ئوە. لەناو مژ و لێڵیدا دەکالێنە کێو و دارستانانە دەکا وا لەو دووردوورانە

تابلۆیە نموونەیەکە لە هونەری رۆمانتیزم. هونەرێک وا سەرقاڵی دوورە، 

مێژوو لای گرینگە و نۆستالۆژیا ئەو چەمکەیە وا ئەو بە دیاردەکانەوە 

 دەبەستێتەوە.

کاتێک دیاردەیەک لێمان دوورە، مانای ئەوەیە ناسینی دژوارە و بۆیە رەنگە 

یا بە شێوازێکی رووکەشیانە بتوانێ لێی نزیک بکەوێتەوە و مرۆڤ تەن

بیناسێ. دووری دەبێتە هۆی لێڵ بوونی وێنەکە و دەست پێڕانەگەیشتنی 

مرۆڤ. بۆیە وەها دیمەنێک ئەوەندەی خەیاڵ و هەستەکانی ئێمە دەبزوێنێ، 

شتی تر نابزوێنێ. نیگا لە دیمەنەکەدا غەرقدەبێ و هەوڵدەدا لە رێگای 

ە دەروونییەکانەوە بگاتە دیاردەکە و بیکا بە بوونێکی ئاشنا. بەڵام وێناکردن

داخۆ ئەمە دەستدەدا؟ بێگومان نا. لەبەر ئەوەی هەرچی بکەین دیاردەکە 

لێمان دوورەو و خەیاڵ تەنیا رێگای نزیکبوونەوەیە لێی. لێرەوە چەمکی 

خەیاڵ یەکجار بەرجەستەدەبێتەوە. هەروەها لەگەڵیشیا نۆستالۆژیا. 

ۆستالۆژیا وەک خۆشەویستی و حەزمان بۆ سەردەمانێک وا بەسەرچوون ن

 و ئیتر قەت ناگەرێتەوە.

کاتێک دووری، خەیاڵ و نۆستالۆژیا یەکدەگرنەوە، گشتییەتی وێنەکە گۆڕانی 

گەورەی بەسەردادێت. لە لێکئاڵانی ئەم سێ چەمکەدا دەقی تر بە 

ە لە دیمەنێک دەڕوانێ کە تایبەتمەندی دیکەوە لەدایکدەبێ. ژنی سەر باڵکۆنەک

بە بەردەم باڵکۆنەکەیەوە دەستپێدەکا تا دەگاتە ئەو دووردوورانە. لەبەر 

دەمی هەموو شتێک چەند نزیکە و چەند ئاسان دەتوانێ خۆی بەدەستەوە 

بدات، بەڵام هەر ئەوەندی چاوهەڵدەبڕێ هەموو شتێک کتوپڕ گۆڕانی 

ە راستیدا ئەوە دەسەلمێنێ گەورەی بەسەردا دێت. مەودا، نزیک دەکوژێ و ل

پێوەندێک لە نێوانیاندا نیە. یان گەر هەست بکەین کە پێوەندێکیش لەنێوانیاندا 

هەیە، بەڵام لامان وا نیە نزیک بتوانێ ئێمە بە دوورەوە بگەیەنێ. لە راستیدا 

دوور هەر دوورە و، نزیک تەنیا چەمکێکە بۆ ئەوەی بیرمان بخاتەوە کە ئەو 

ابێتەوە بە نزیک و ئێمە بۆ هەمیشە دەبێ وەک خۆی دوورە تازە قەت ن

مامەڵەی لەگەڵ بکەین. دوور لێرەدا تەنیا بە خەیاڵ دەیگەینێ و بە 

نۆستالۆژیا هەستی پێدەکەینەوە. رەنگە هەر ئەوەندە بە ژنی سەر باڵکۆنەکە 

ببڕێ هەستێ بچێ دەستێک بە گیا و دارەکانی بەردەمیدا بێنێ بۆ ئەوەی 

دوورەکان تیژتر بکا و بەس. کارەساتەکەیش لەویدایە  تەنیا خەیاڵی بۆ

کاتێک دەبزوێ و لە باڵکۆنەکە دێتە خوارە چیتر دیمەنەکە نامێنێ و هەموو 

 شتێ کتوپڕ بزردەبێ!

لە رۆمانتیزمدا هەموو شتێک یەکجار بەو شوێنەوەی وا لێیەوە دانیشتووین 

ا. بۆیە مێژوو لای پێوەندی هەیە. رۆمانتیزم بریتییە لە مەودا، هەمیشە مەود

ئەوان مانایەکی تر و گرینگییەکی تر وەردەگرێ. مێژوو کە وەک دیمەنەکەی 

بەردەمی ژنی سەر باڵکۆنەکە دوورەدەستە و بریتییە لەو کاتانەی وا ژیاین 

و کەچی بەرسەرچوون، دەبێتەوە بە بزوێنەری هەست و جیهانبینی ئێمە. 

ۆر و خاوەن نۆستالۆژیای لەخۆوە نیە مرۆڤی رۆمانتیست خاوەن هەستی ز

فراوانە. تراژێدیاکە لەوەدایە کە ئەگەرچی سەرەرای هەموو هەستی بەسۆز 

و نۆستالۆژیای قووڵی، جاران ناگەرێتەوە و دوورەکان قەت نابنەوە بە 



 بۆچی دەنووسین
 

123 

 

نزیک، بەڵام ئەو وازیان لێناهێنێ. لە راستیدا جیهانی ئەو دەبێ بەم هەستانە 

ن و بە دەقی خۆی دەبەخشێ. رەنگە و هەر لەم بوارەدایە مانا بە بوو

هۆکارەکەیشی ئەوە بێت کە کەمتر روانگەیەک بەقەدەر رۆمانتیزم 

جووڵێنەری هەست و رۆچوون بە قوولاییەکانیدایە. رۆمانتیزم خودی ئەشقە. 

ئەو شوێنەیە مرۆڤ سەرتاسەر دەبێ بە بوونێک لە پێناوی ئەوی تردا. 

ئەو شوێنەیە هەستدەکەین بۆ رووتبوونەوەی مرۆڤە لە ناو خۆبەخشیندا. 

ئەوەی بتوانین رۆحی دیاردەکانی تر، رۆحی سروشت و تەنانەت رۆحی 

خۆمان باشتر هەست پێبکەین و بەناویا قووڵتر و بەرینتر گوزەربکەین، 

 دەبێ پەنای بۆبەرین.

دیارە مەرج نیە رۆمانتیزم دەبێ هەمیشە پاڵ بە خەمەوە بدات. رۆمانتیزم 

دی، سڕبوون، نوقمبوون و سەرهەڵدانی هەستەکان لە زیاتر لەوەی خەم، شا

هارمۆنیایەکی بێ وێنەدا بێت، بریتییە لە پشکووتنی رۆح. وەک پشکووتنی 

گوڵێک کە دەیەوێ بۆ ناسینی ئاسمان سەر لە ئاسمان بسوێ، بەڵام هەرچی 

دەکا نایگاتێ و کەچی هەستیش دەکا هەر دەیگاتێ. رۆمانتیزم 

ەبەر خودی ئەشقە نەک لەبەر ئاسەوارەکان و باوەڕپەیداکردن بە ئەشق ل

خێرەکانی. رۆمانتیست تەنانەت گەر ئەشق ببێتە هۆکاری نەهامەتی و 

چارەڕەشی و بەدبەختیشی، ئەوا هەر دەستی لێهەڵناگرێ. رۆمانتیزم خۆی 

لە خۆیا دەبێتە ئامانج. هەموو شتێ مانای خۆیان لەوەوە وەردەگرن. 

ستالۆژیا و مێژوو ئەو شوێنانەن وا جۆرێکە لە مەستی. دوورەکان، نۆ

هەمیشە هەن و قەت لێی وننابن. تەنیا ئەوەندە بەسە خەیاڵی بڕوات، یاخود 

بچێتە باڵکۆن و لە دوورەکان بڕوانێ، یاخود لە ئاسمان، یان لە یاریی فڕینی 

باڵندەیەکی غەریب لە پانتایی ئاسماندا. هەموو ئەمانە چەند ئاسان دەتوانن 

ۆچوونەکان بەناو ناخ و بە ناو خەیاڵدا. رۆح چەند ئاسان لەم بیانوو بن بۆ ر

 روانگەیەدا دەکەوێتە باڵەفڕە و خۆی بە هەموو لایەکدا دەکوتێ.

لە رۆمانی 'سێبەری با' لە نووسینی نووسەری سپانی 'کارلۆس رویز زافون' 

لە لاپەڕەی حەوت کاراکتێرێکی چیرۆکەکە کاتێک کوڕە بچووکەکەی دەباتە 

ییەکی کۆن کە تێیدا کتێبی کۆن دەفرۆشن، سەبارەت بە کتێب کتێبفرۆش

دەڵێ: "هەر کتێبێک لێرە دەیبینی، خاوەن رۆحە. رۆحی نووسەرەکەی، رۆحی 

ئەوەی خوێندوویەتەوە و ئەوەی وا لەگەڵیا ژیاوە و خەونی لەگەڵا بینیوە. 

هەر جارێک کتێب خاوەن دەگۆڕێ، هەر جارێک کەسێک نیگاکانی بەسەر 

ندا دەگەڕێ، رۆحی کتێبەکە گەورەتر و بەهێزتر دەبێ." لاپەڕەکا

(Vindenes Skygge, Gyldendal Norsk Forlag AS 2004, side 

( لەم پێناسەیەدا رۆمان وەک دەقی ناو دوو توێی بەرگێک تەنیا بریتی نیە 7

لە رۆحی نووسەرەکەی. ئەو رۆحەی کە ئەگەر سەداسەد بە پێناسەکانی 

بووبێ بەڵام هەمیشە جۆرێک لە نۆستالۆژیا و رۆمانتیزمیش پابەند نە

جۆرێک لە دوورەدەستبوونی ئەو دیاردانەی وا وەسفیان دەکا لەناو 

کتێبەکەیدا رەنگدەدەنەوە، بەڵکو لەگەڵ رۆحی خوێنەر و خاوەنە 

نوێیەکانیشیدا تێکەڵ دەبێ و بۆیە رۆحی دەق هەتا دێ گەورە و گەورەتر 

ۆستالۆژیا و خەون و خەیاڵی دەبێ. لەم گەورەبوونەیشدا هەموو ن

 کەسەکانی تر هەن و پێکەوە لایەنی رۆمانتیستی دەق بەهێزتر دەکەن.

ئەگەر رۆمانتیزم بە ئازادکردنی هەستەکان و ناردنیان بۆ رابردوو و بۆ 

دوورەکان جۆرێک لە رەهابوون لە هەنووکە دەخوڵقێنی، ئەوا لەو 

نی خودی 'بوون'، سەریشەوە بوون و جەستە دەکا بە شوێنێک  بۆ ژیا

جەستەی دیاردە دوورەکان و رابردوو و بەم شێوازە مرۆڤ دەبێتە 

دیاردەیەک لە هەنووکە و لە رابردوو. وەها مرۆڤێک بە هەموو لۆژیکێک لە 

ئێستا دوورە و دەبێتە کەسێکی خەیاڵی. بەڵام ئەمە بۆ ئەو گرینگ نیە، 

یایەکی تری پێ گرینگ ئەوەیە ئەمە روانگە و حاڵەتێکە وا دەتوانێ دون

بخوڵقێندرێ. جیهانێکی دی کە پەلکێش دەکرێ بۆ هەنووکە. کەواتە بۆ 

 رۆمانتیستێک دەکرێ جیهانی خەیاڵی، جیهانی ژیانیش بێت.

بەڵام بۆ هەمیشە مەوداکان و دوورەکان تەماوین؟... داخۆ هۆکار خودی 

مەندا؟ دوورییە، کزبوونی چاوی ئێمەیە، یاخود هۆکار نوقمبوونیانە لە ناو زە

هەمووی ئەمانە دەتوانن وەڵام بن. نە هەستی مرۆڤ راستەوخۆ دەگاتە 

هەموو شوێنێک و نە زەمەنیش لە گوزەری خۆیدا هەمیشە روون و شەفافە. 

مرۆڤ وەک جەستە لە چرکەساتدا دەژی، بەڵام بە خۆشییەوە دەتوانێ وەک 

یانێکی زەین و وەک خەیاڵ لە رابردوو و لە داهاتوویشدا تەنانەت بژی. ژ

 خەیاڵی و نۆستالۆژیک.

کەواتە ئێمە دەنووسین بۆ ئەوەی مەوداکانی نێوان خۆمان و ئەوانی تر 

پڕبکەینەوە. دەنووسین لەبەر ئەوەی بە هۆی ژیانەوە و بەهۆی دووری و 

 وتێپەڕینەکانەوە لێواولێوی نۆستالۆژیاین. نووسین فڕین بە ناو مەوداکان 

یاندنەوەی رابردووە. هەستکردنەوە بەو بە ناو لێڵییەکاندایە. دووبارە ژ

کاتانەیە وا ژیاین و بەڵام دیسانەوە دەمانەوێ هەستیان پێبکەینەوە و 

بەجۆرێک تیایانا بژینەوە؛ رەنگە لەبەر ئەوەی کاتی خۆی جوان هەستمان 

پێنەکردن. نووسین خوڵقاندنی مێژووە. رەوینەوەی تەم و مژەکانە. 

ە لە چەشنی هەست؛ چونکە شوێن دەنووسین چونکە زەمەن دیاردەیەک

دیاردەیەکە لە چەشنی دانیشتنێک وەک ژنی ناو تابلۆکە. نووسین 

 باوەڕکردنە بەوەی کە بەشێکی گرینگی ژیان دوورییەکان و مەوداکانە،... چ

 بمانەوێ و چ نەمانەوێ!

*** 

لە میتۆلۆژیای یۆنانیدا سیزیف بە هۆی ئاشکراکردنی رازی خوداکان بەوە 

کرێ بەردێکی گەورە بخاتە سەر شانی و بیباتە سەر کێوێک، مەحکوم دە

بەڵام بە گەیشتنی،  بەردەکە خلۆردەبێتەوە و سیزیف ناچارە جارێکی تر 

بیخاتەوە سەر شانی و دیسان بیباتەوە سەر کێوەکە. ئەمە دەبێ بە 

چارەنووسی سیزیف و ئەو ناچارە بەردەوام ئەم کارە دووپاتبکاتەوە. بێ 

 تاهەتایە!ئەژمار،... هە

ئەمە لە راستیدا سزای خوداکانە کە بەسەر سیزیفدا سەپاندوویانە. 

 ئاشکرابوونی رازی خوداکان هەڵگری سزایەکی گەورە، ترسناک و ئەبەدییە.

ئەلبێر کامۆ سەبارەت بەم بابەتە وتارێکی فەلسەفی نووسیوە بە ناوی 

ی پووچ. 'ئەفسانە سیزیف'. کامۆ لەم وتارەیدا سیزیف ناودەنێ قارەمان

سیزیف کە بەتەواوی سەرنجی کامۆی بۆلای خۆی راکێشاوە لای ئەم 

نووسەرە سەرکەوتنەکەی لە وشیارییەکەیدایە. سیزیف ئاگای لە 

 ئەشکەنجەی خۆی و بێ ئاکامی و پووچیی کارەکەیەتی.

بەڵام بەڕاستی دەتوانین سیزیف تەنیا بە لەکۆڵگرتنی بەردەکە و 

کردەیە بناسین، یاخود پێش ئەمە دەبێ  دووپاتبوونەوەی بێ ئاکامی ئەم

سەرنج بدەینە ئەو رازەی وا لەوە پیش سەبارەت بە خوداکان ئاشکرای 

کردووە؟ داخۆ سیزیف پێش سزاکەی کە سەپاندنی کردەیەکی بێهوودەیە 

 بەسەریدا، خاوەن کردەیەکی مانادار و بەسوود نەبووە؟

ی گەورەی کردووە بێگومان سیزیف بە ئاشکراکردنی رازی خوداکان کارێک

)سەرکەوتنی وشیاری(، کارێک کە جگە لە سەپاندنی رەنجێکی بێهوودە هیچ 

ی ئاکامێکی تری بۆ ئەو وەک پاڵەوانێک نەبووە. لێرەدایە، واتە لە سەپاندن

رەنجی بێهوودە بۆ خۆی وەک تاک، ئێمە لەگەڵ چەمکی پاڵەوانی پووچ 

پڕ  رایی تراژیک، یان ژیانی)وەک کامۆ ناوی لێدەنێ(، یاخود لەگەڵ قارەمانگە

 لە تراژێدیای قارەمان رووبەڕوودەبین.

لەم پێناسەیەدا قارەمان کەسێکە سەرەڕای ئەوەی دەزانێ لە کارەکەیدا 

سەرناکەوێ، یاخود ئەگەری سەرکەوتنی یەکجار کەمە، یان کارەکەی دەبێتە 

سەپاندنی سزایەکی ترسناک بەسەر ژیانیدا، بەڵام هێشتا وازناهێنێ و 

ەفسی خەبات دەبێتە هەوێنی ژیانی. لە راستیدا ژیان دەقاودەق دەبێ بە ن

خەبات. ئیتر سەرکەوتن یان سەرنەکەوتن دەچنە پلەی دووهەمەوە. لەم 

رووەوە رەنگە سەرنجڕاکێشترین رۆمان و چیرۆکەکان ئەو بەرهەمانە بن وا 

 هەڵگری ئەم خەسڵەتەن.

ە کە سەرکەوتن یان کاتێک مانای خەبات ئەوەندە بەرجەستە دەبێتەو

سەرنەکەوتن تیایا دەکەوێتە پەراوێزەوە، ئیتر سنوورەکانی نێوان ژیان و 

خەبات دەسڕێنەوە و ژیان دەبێ بە خەبات و خەبات بە ژیان. ئەمە 

قورسترین شێوازی ژیانە. لەبەر ئەوەی بەردەوام خەمی ئەوی دی بەسەر 

خۆی لە پێناوی  کۆڵی خەباتکارەوەیە. لەبەر ئەوەی خەباتکار بەردەوام

پێناسەکانی دەرەوەی خۆی پێناسەدەکا. ئەو وەک خۆی لەناو ئەوی تردا 

وندەبێ. لێرەدا ئاڵترۆیزم )ئەوی دی خوازی( لەبەرانبەر ئێگۆیزم )خۆخوازی( 

 بەرجەستەدەبێتەوە. تاک لە ناو گشتیەتێکدا بزردەبێ.

وانی تر بەڵام داخۆ دەتوانین بڵێین سیزیف رازی خواکانی تەنیا لەبەر ئە

ئاشکراکرد؟ بێگومان نا. گەر سیزیف بەشێکە لە گشتییەتێکی گەورەتر ئەوا 

بێگومان ئەم ئاشکراکردنە جۆرێک لە خۆخوازیشی تێدایە لە راستیدا 

سنوورەکانی نێوان خۆی خوازی و ئەوی دی خوازی بە تەواوی لێک 

 جیاوازنین و زۆر جار تێهەڵکێش دەبنەوە. فارس گوتەنی دیواری چینیان

 لەنێواندا نیە.

دەبینین سەرەڕای ئەشکەنجەی بەردەوامی سیزیف، بەڵام ژیانی ئەو بۆمان 

 جێگای سەرنجە. ئەم سەرنجە بۆ چەند شت دەگەڕێتەوە:

 ـ سیزیف جورئەتی بەزاندنی سنووری خوداکانی هەبووە،

ـ سیزیف رازێکی بڤەی ئاشکراکردووە کە پێوەندی بە فەلسەفەی خلقەتەوە 

 هەبووە،

 ف بەم کارەی مرۆڤی گەیاندووەتەوە وشیارییەکی خودایی،ـ سیز

ـ سیزیف ئامادەیە هەموو رۆژێک بەردەکە بخاتە سەرشانی و بەردەوام 

نی ئەمە دووپاتبکاتەوە بە بێ ئەوەی لێی بژنەڤین کە پەشیمانە لە ئاشکراکرد

 رازەکە،

 ـ ئاشکراکردنی رازەکە دەتوانێ خۆی لە خۆیدا پاداشی سیزیف بێت،

پاداشە کە خەسڵەتی گشتی هەیە هێزی بەردەوامبوون بە سیزیف  ـ ئەم

 دەبەخشی،

ـ سیزیف بۆمان سەرنجڕاکێشە لەبەر ئەوەی خۆمان بە قەرزداری دەزانین، 

هاوکات سەرسوڕماوین بە کارێک کە ئەو کردوویەتی و رەنگە ئێمە بۆ 

 خۆمان جورئەتی کردنی ئەو کارەمان نەبێت،

 کارەکەی ئەو دەخۆین، ئەو بۆخۆی لێی ناخوا، ـ ئەوەندەی ئێمە لە قازانجی

 بگرە بە ئەشکەنجەیەکی ئەبەدیش سزادراوە.

 

بەم شێوەیە ئێمە لەگەڵ چەمکی قارەمانی تراژیک یان پووچ 

رووبەڕوودەبین. پووچی یان تراژیکبوونێک کە لەگەڵ پووچی و 

تراژیکبوونەکەی هەڵگری مانای گەورەیە و، بۆیە بۆمان سەرنجڕاکێشە و 

 بێ بە یەکێک لە کۆڵەکەکانی لێکدانەوەی بنەماکانی بوون.دە

هەمیشە لەو شوێنەی رازێکی گەورە هەیە رەنگە پێویست بە قارەمانێک 

هەبێ بۆ ئاشکراکردن و لەقاودانی. قارەمانەکان هی ئەو شوێنەن وا هەم 

 رازە گەورە قەدەغەکان هەن و هەم بێ ئەژمار ئەو مرۆڤانەی وا نایانەوێ و

ۆ لە قەرەی سەرهەڵدانەوەی رازەکان بدەن. ئەم نەوێرانە دیارە ناوێرن خ

هەمیشە بە هۆی زەبروزەنگ و ترس لە مردن و ئەشکەنجەوە نیە، 

ئەوەندەی دەتوانێ بە هۆی هەست بە هاوبەشی کردن )هاوقازانجی( لە 

راگرتنی ئەم رازەدا بێت. قارەمانبوون پێش لەهەر شتێک شکاندنی هەستی 

ڵ زۆرینە، ئەو زۆرینەیەی دوواتر کەمکەم لە قارەمان هاوبەشبوونە لەگە

دەگا و کارەکەی دەنرخێنێ. قارەمانبوون بینینی دووارۆژە، بەزاندنی 

سنوورەکانی ئیستایە. دیارە هەر بەو پێیەیش وا رازە گەورەکان نەبن، 

 پیویستمان بە هەبوونی قارەمانیش نیە.

لەلایەن هەندێ کەسەوە  راز کە پێویستی بە دیاردەیەک بە ناوی شاردنەوە

هەیە، ئاشکراکردنەکەی وەک لە میتۆلۆژیای سیزیف دا بۆمان دەردەکەوێ، 

لەگەڵ کەسەکانی هەڵگری رازەکە رووبەڕووماندەکاتەوە. سەیر ئەوەیە 

لەگەڵ ئەوەی تازە رازەکە ئاشکرابووە، نە ئەوان واز لە ئەشکەنجەدانی 

ی خۆیان بێنن. جا بۆیە ئەو سیزیف دێنن و نە دەیانەوێ واز لە پلەی خودای

پرسیارە دێتە پێشەوە کە بۆچی درێژە بە جیهانی خۆیان وەک هەمیشە 



 بۆچی دەنووسین
 

132 

 

دەدەن؟ رەنگە باشترین وەڵام ئەوە بێت خوداکان دەزانن سەرەڕای هەر 

یاخیبوونێک شتێک بە ناوی چەمکی خودابوون، بەگشتی، درێژەی هەیە و 

لە رێگای سزادانەوە هیچ قارەمانێک ناتوانێ کۆتایی پێ بێنێ. ئەوان 

دەیانەوی ئەم بەردەوامییە گرێنتی بکەن. رەنگە ئەوان بۆ خۆیان وەک 

خوداکان )خودا کۆنکرێتەکان( نەمێنن )وەک چۆن خوداکانی یۆنانی کەونارا 

ئیستاکە هەر باسیشیان نەماوە(؛ بەڵام لە رێگای سزاوە مانەوەی چەمکی 

 گشتیی خودا گارانتی دەکەن.

ە دیاردەکانی جیهان رووبەڕووبوونەوەی قارەمانە لەگەڵ بەم پێیە یەکێک ل

خوداکان. خوداکان بەهۆی خەسڵەتی گشتگیری خۆیانەوە و بەهۆی ئەو 

شوێن و بارستاییەی لە بووندا داگیریدەکەن لەبەرانبەر خۆیاندا قارەمانەکان 

بە هەمان خەسڵەتەوە دروستدەکەن. قارەمان رازی ئەوان ئاشکرادەکا و لە 

م ئاشکرابوونەوە دەبێتە هۆی لاوازبوونی شوێنیان و هێزی رێگای ئە

موقەدەسیان دەخاتە ژێر پرسیارەوە. خوداکانیش لە رێگای سزاوە دەیانەوێ 

بڵێن مرۆڤ سەرەڕای پەیبردن بە رازی خوداکان هێشتا ناتوانێ جێگای 

خوداکان بگرێتەوە و مەحکوومە بە ئەشکەنجەیەکی ئەبەدی. خوداکان 

مرۆڤ ناتوانێ هەڵگری رازی ئەوان بێت، جا یان دەبێ بە دەیانەوێ بڵێن 

مۆنۆپۆل بوونی ئەم رازە لە لای خوداکان رازی بێت، یاخود ملبداتە 

 ئەشکەنجەیەکی ئەبەدی.

بەڵام لەگەڵ چەمکی قارەمانی تراژیکی ئێمە لەگەڵ چەمکی قارەمانی 

 سەرکەوتوویش رووبەڕووین. ژیان و کۆمەڵگا تەنیا شوێنی سەرهەڵدانی

قارەمانەکانی وەک سیزیف نیە، ئەگەرچی سیزیفیش وەک وتمان تەنیا 

هەڵگری چەمکی شکست نیە. قارەمان هەمیشە هەڵگری جۆرێک لە 

سەرکەوتنە. لایەنی شکستی قارەمان لەوەدا زۆرتر بەرجەستەدەبێتەوە کە 

سەرکەوتنەکەیشی سەرکەوتنێکی بەرجەستەیە. بە واتایەک هەتا شەو 

 رووناکتر دەنوێنێ.تاریکتر بێت، رۆژ 

کاراکتێر لە دەقی رۆمان و چیرۆکدا بە جۆرێک لە مانای قارەمان نزیک 

دەکەوێتەوە. هەڵبەت مەرج نیە کاراکتێری دەق کاری گەورە ئەنجام بدات و 

دەق گێڕانەوەی ئەم کارە گەورەیە بێت. کاراکتێری دەق لە رێگای ئەو 

بە قارەمان. چونکە  کاریگەرییەوە لە زەینی خوێنەردا جێیدێڵێ، دەبێ

خەسڵەتێک لە کاراکتێرەکەدا بەرجەستەیە و ئێمە ئەم بەرجەستەبوونە لە 

 رێگای خوێندنەوەوە ئەزمووندەکەین.

دەق لەخۆیدا بە جۆرێک مەیلی قارەمانگەرایی هەیە. هەر کاراکتێرێک بتوانێ 

خەسڵەتێک لەخۆیدا بەرجەستەبکاتەوە، مانای ئەوەیە خۆی لە دەورووبەری 

کاتەوە و لە رێگای ئەم جیابوونەوەوە شتێک لە ناو دەورووبەریدا جیادە

دەگۆڕێ )بەجیا لە ئاست و بەرفراوانیی ئەم گۆڕانە(. بۆیە کاراکتێری ناو 

دەق هەمیشە لەگەڵ خۆی هەڵگری جۆرێک سزایشە؛ سزای تەنیایی، سزای 

ەی کێشە دەروونییەکان، سزای بەردەوامیی لە حاڵەتێک و... هتد(. ئەو مرۆڤان

وا دەبنە قارەمان، دەبنە هۆکاری سەپاندنی جۆرێکی تایبەت لە ژیان بەسەر 

خۆیاندا. تایبەتبوونێک کە تەنیا سەردەمانێک تایبەتییە و دیسان لە رەوتی 

بەردەوامی ژیاندا ئاسایی دەبێتەوە. هەڵبەت جگە لەو قارەمانانەی وا لەگەڵ 

 خوداکان تێدەکەون و تێدەگیرێن.

بەر ئەوەی دەمانەوێ ژیانی قارەمانەکان بگێڕینەوە. لەبەر ئێمە دەنووسین لە

ئەوەی دەمانەوێ بینوێنین بەشێکی گرینگی ژیانی ئەوان تراژێدیایە و زۆر 

جار خۆی لە پووچی هەڵدەسوێ. دەنووسین چونکە دەمانەوێ لە قەوارەی 

کاراکتێرەکاندا قارەمانەتی بەرجەستەبکەینەوە، هەرچەند ئەم خەسلەتە زۆر 

ە خەسڵەتی کەسانی وەک سیزیف و پرۆمیتۆس نەکا و فۆڕمی تر جار ل

وەربگرێ )پرۆمیتۆس ئاگری لە خواکان بۆ مرۆڤ دەزی و لەبەر ئەمە 

خوداکان گرتیان، لە زنجیریان کێشا و باڵندەیەکیشیان راسپارد هەموو 

رۆژێک بەشێک لە جگەری بخۆن(. نووسین ژیانکردنی وشەییانەیە لەگەڵ 

ەوەی هەنووکیانەیە لەگەڵ ئەوەی بەسەر ئەواندا رابرد. قارەمان، وردبوون

ئێمە دەنووسین چونکە لە رێگای نوواندنەوەی پووچی و تراژێدیاوە 

دەمانەوێ خودی ژیان و مرۆڤ لە قووڵایی ئەم چەمکانە ئاگاداربکەینەوە و 

 لێیان پرسین داخۆ ئەمانە خەسڵەتی ئەبەدی و ئەزەلین، یان کاتی و تێپەڕ.

*** 

 

ژینگە رەنگە هەتا سەردەمی سەرهەڵدانی شارە مودێڕنە گەورەکان و پرسی 

گەشەی تکنۆلۆژی نە پرس بووە و بگرە یەکجار دووریش بووە لە پرسێک 

کە هەڵبداتە چەمکی کێشە. مرۆڤ هەر لە سەرەتاوە خۆی لەبەرامبەر 

سروشتدا بینیوە. سروشتێک کە شوێنی ژیان و دابینکردنی پێداویستییەکانی 

بۆیە لای گرینگ بووە بتوانێ وەها بەسەریا زاڵ بێ کە بتوانێ بە بێ بووە و 

کێشەیەکی ئەوتۆ پێداویستییەکانی خۆی دابین بکات. لە راستیدا پێوەندی 

مرۆڤ لەگەڵ سروشت لەو قۆناغەدا )قۆناغی پێش سەرهەڵدانی شارەگەورە 

ا، مودیڕنەکان( کە قۆناغێکی یەکجار بەرفراوان لە مێژووی مرۆڤ داگیردەک

زیاتر پێوەندی 'من ـ سروشت' بووە. لەم پێوەندییەدا سروشت بوونێکی 

ترسناکە کە دەتوانێ بە دیاردەکانی خۆی زۆر ئاسان ژیانی مرۆڤ بخاتە 

ژێر هەڕەشەی خۆیەوە. لافاو، بوومەلەرزە، قات و قڕی و نەخۆشییەکان 

ە بەشێکی ئەو مەترسیانەن وا مرۆڤ هەمیشە لێیان ترساوە و نەک تەنیا ب



 بۆچی دەنووسین
 

136 

 

کار و تێکۆشانی خۆی، بەڵکو لە رێگای جادوو و جۆرەها کردە و زەینی 

بانسروشتییەوە هەوڵی دەستەمۆکردن یاخود خۆپاراستنی لێیان داوە. 

یەکەمین لێکۆڵینەوەکان لە بابەت کێشانەوەی وێنەی ئاژەڵەکان لەسەر 

دیواری ئەشکەوتەکان ئەوە پیشاندەدەن کە مرۆڤەکانی ئەو سەردەمە لە 

ی ئەم کێشانەوەوە هەوڵیانداوە لە پێش دەستکردن بە راو، رۆحی رێگا

 ئاژەڵەکان داگیربکەن بۆ ئەوەی ئاسانتر بتوانن راویان بکەن.

ئەو سەردەمانە لە راستیدا هەمیشە سروشت دەستی باڵای هەبووە و ئەوە 

ئەو بووە کە لە پێوەندی 'من ـ سروشت'دا رۆڵی بڕیاردەری سەرەکی 

مرۆڤ هەستی بەوە نەکردووە کە لە لایەن کردە و هەبووە. بۆیە قەت 

چالاکییەکانی خۆیەوە بوونی سروشتی خستبێتە مەترسییەوە، یاخود وەها 

کاریگەری لەسەر دانابێ کە ژیان و بوونی خۆیشی رووبەڕووی مەترسی 

 کردبێتەوە.

بەڵام بەسەرهەڵدانی کۆمەڵگای سەرمایەداری کە تێیدا کتوپڕ ژیانی 

ی تکنۆلۆژی دەگاتە ئەوپەڕی خۆی، بەرەبەرە مرۆڤ لە شارنشینی و گەشە

رێگای دەست تێوەردانەکانی خۆی ناوەڕۆکی پێوەندی 'من ـ سروشت' 

دەگۆڕێ وەها کە 'من' جێگای سروشت دەگرێتەوە و دەبێتە کوێخای بێ ئەم 

لاولا بەسەرییەوە. هەڵبەت مرۆڤ سەرمەستی سەرکەوتنەکانی خۆی بە 

لەوە نیە ئەم ناوەڕۆکە نوێیە چەندە دەتوانێ سەر سروشتدا هێشتا ئاگای 

ترسناک بێت و پڕی زەرەرمەندی بێت بۆی. خەسارە یەک لە دووای 

یەکەکانی مرۆڤ لە سروشت وەهای کرد سەرئەنجام مرۆڤ لە دەیەکانی 

دوواییدا سەرنجی بچێتە سەر ئەم بابەتە و بیر لەوە بکاتەوە کە سروشت لە 

نیە، بەڵکو شوێنێکە مرۆڤ لێیەوە هاتووە و راستیدا دیاردەیەکی دژ بە ئەو 

بۆیە بەردەوامیی ژیانی سەداسەد بەستراوەتەوە بەم پێوەندییەوە. لێرەوە 

ئەم پرسە دێتە ئاراوە کە داخۆ فۆرمۆلەکردنی پێوەندیی نێوان مرۆڤ و 

 سروشت لە قاڵبی 'من ـ سروشت'دا لە بنەڕەتدا فۆرمۆلەکردنێکی دروستە؟

ن وەک بەرهەمی سەردەمی سەرمایەداری کە تێیدا رۆمان و چیرۆکی مودێڕ

بەرەبەرە چەمکێک بەناوی 'تاک' شکڵ دەگرێ و ئەم تاکە دابڕاو لە پێوەندییە 

نەریتییەکان کتوپڕ خۆی لە قەرەباڵغیی شارەکاندا دەبینێتەوە و هەستی 

تەنیایی و دڵەڕاوکێ و ئازادی دەستی پێدەدا، خۆیان لەم پرسە دوور 

ن و چیرۆک بە حوکمی ئەوەی بەردەوام ناچار بە رانەگرتووە. رۆما

وەسفکردنی راستەوخۆ و ناڕاستەوخۆی ژینگە بوون، بەجۆرێک باسیشیان 

لە سروشت و لە ژینگە کردووە بۆیە بۆ لێکۆڵەرێک دەق دەتوانێ 

سەرچاوەیەک بێت بۆ جۆری ژینگە سەردەمە جۆراوجۆرەکان و هەروەها 

ۆمانی 'شەڕ و ئاشتی'ی تۆلستۆی دەربڕی جۆری رووانینی مرۆڤ بۆیان. ر

بە وەسفکردنی شەڕە گەورە و گرانەکانی ناپلیۆن بە جوانی جۆری 

هەڵسوکەوتی مرۆڤ لەگەڵ سروشت و لەگەڵ ژینگە دەنوێنێتەوە. یاخود 

رۆمانی 'ماڵئاوایی لە چەک'ی هەمینگوای. لەم بوارەدا نموونە یەکجار زۆرن. 

ندانی گەشەی لە رادەبەدەری یان رۆمانەکانی چارڵز دیکێنز کە بە پیشا

شاری لەندەن و پیسبوونی گەڕەکە هەژارنشینەکانی، چەندە لەگەڵ توانای 

 رووخێنەری شارەکان بەرامبەر بە سروشت  ئاشنامان دەکا.

بەڵام رەنگە زۆربەمان ئەو ئەزموونەکان هەبێ کە کاتی خوێندنەوەی دەق 

ەوەندەی بە رووداو و کەمتر سەرنجمان دەچێتە سەر لایەنە ژینگەییەکان و ئ

لایەنەکانی تری ناو دەقەوە سەرقاڵین، پرسی ژینگە لامان بەرجەستە نیە. 

ئەمەیش زیاتر بەو هۆکارەیە کە زەینی زۆرینەی ئێمە هێشتا لە قۆناغی 

پێوەندی 'من ـ سروشت' بە رێبەری 'من'دایە. لە راستیدا سەرنجدان بە لایەنە 

ێکردنی کلتورێکی نوێ بۆ سروشتی و ژینگەییەکان پێویستیی بە چ

خوێندنەوەی دەق هەیە کە ئەمەیش زیاتر لە لایەن رەخنە و بەشی 

پەروەردەوە دەبێ کاری لەسەر بکرێ. رەنگە لامان سەیر بێت ژینگە وەک 

پانتاییەکی بەرفراوان و سەرەکی کە دەق تیایا روودەدات ئەوەندە لە 

هەڵبەت لە بیرمان نەچێ چاومان دووربێت کە نەیبینین! بەڵام ئەمە راستییە. 

تەنانەت لە دەقە ئایینییەکانی وەک ئیسلام و یەهوودی و مەسیحی دا خوا 

رستەخۆ باسی ئەوەمان بۆ دەکا کە ئەو سروشتی بۆ مرۆڤ چێکردووە بۆ 

ئەوەی کەڵکی لێوەربگرێ و بە سەریا زاڵ بێ. واتە لەم ئایینانەدا سروشت 

یان )نەک بە مانا ئامرازی مرۆڤن بۆ سەلماندنی مرۆڤایەتی خۆ

 ئەخلاقییەکەی، بەڵکو بە مانا دژەسروشتییەکەی(.

زۆر جار دەق لە فۆڕمی رۆمانتیسم دا ئاواتەخوازی گەڕانەوەیە بۆ ژیانی 

پێش شارنشینی. گەڕانەوە بۆ ناو سروشت. هەرچەند گەلێک رەخنەگر 

ی بەتایبەت مارکسییەکان ئەمە بە کۆنەپەرستی لێکدەدەنەوە و لایان وایە شت

وا تازە نابێ. بەلام ئەمە نەبووەتە رێگرێک لەسەر سەرهەڵدانی وەها 

دەقگەلێک. خۆشیی ئەدەب لەوەدایە چوارچێوە ریالییەکان دەپسێنێ و زۆر 

جار دەبێتە دەربڕی هەستێکی تاکەکەسی، ئەگەرچی ئەم هەستە کەمتر 

 لەگەڵ رەوتە واقعەکانی دەورووبەر پێوەندی دەگرێ و، ملکەچیان دەبێ.

مان هەمیشە جۆرێک لە ململانێ لە نێوان مرۆڤ و سروشتدا بێگو

دەمێنێتەوە. سروشت و دونیای دەرەوەی مرۆڤ ئەو شوێنە بەردەوام 

نەناسراوەیە وا هەمیشە ئێمە هەوڵی ناسینی زیاتری دەدەین. بۆ ئەم 

ناسینەیش زۆر جار دەبێ دەست وەردەینە سروشت و، سنورەکانی 

ارە ناسینی ئێمە لە سەر سروشت تەنیا بە سەربەخۆیی ژینگە ببەزێنین. دی

مەبەستی ناسین نیە، مرۆڤ لە رێگی ناسینەوە دەیەوێ بەسەر سروشتدا 

زاڵ بێت و بە قازانجی خۆی کەڵکی لێوەربگرێت، بەڵام ئەمە بەو مانایە نیە 

ئەم رەوتە ببێتە هۆکاری وێرانیی سروشت. رەنگە گەر مرۆڤ بتوانێ لە 

ئەزموون وەرگرتن لە رابردوو سەرنجێکی زیاتر کاتی ئەم پێوەندییەدا بە 

بداتە کەسایەتیی سەربەخۆی سروشت، ئەوا بە هەمان شێوە وا گۆی زەویی 

وێرانکرد شوێنەکانی تر وێران نەکا. لە راستیدا پێوەندی 'من ـ سروشت' تا 

زەمەنێکی بەرچاو دەمێنێتەوە، بەڵام بەو مەرجەی بتوانین هاوسەنگییەکی 

دوو جەمسەری ئەم پێوەندییەدا بدۆزینەوە و بە کردەوە  لۆژیکی لە نێوان

 ملکەجیشی بین. هاوسەنگییەکی نوێ و بە قازانج بۆ هەر دوولا.

لە دونیای ئەمڕۆکە گەلێک هەوڵی ژینگەپارێزان هەن دەتوانن ببنە هەوێنی 

چیرۆک و رۆمان. لە کوردستانی ئێران گەلێک رێکخراوی ژینگەپارێز هەن 

 نیان ژیانیشیان لە پێناوی پاراستی سروشتدا لە شەڕێکیکە بگرە ئەندامەکا

او نابەرامبەردا بەخشی. ئەمانە نموونەن لە ژیانی راستەقینە بۆ ئەوەی بۆ ن

 راگوێزرێن. دەق

جگە لەمە دەق دەتوانێ لە رێگای فەنتازیای رووتەوە ئەو نەریتە سێهەمەی 

ور نەریت و بە کلتوا لە پێوەندی لەگەڵ 'من ـ سروشت' باسمان لێکرد بکا بە 

و دەروونیاتی مرۆڤ بۆ شوێنێکی تر رابگوێزێ. تەنیا بەو مەرجەی 

 نووسەران زیاتر لە جاران سەرنجیان بچێتە سەر ژینگە و سروشت.

نی ئێمە دەنووسین لەبەر ئەوەی ژینگە بنوێنینەوە، لەبەر ئەوەی ژینگە بەستێ

ییەتی. سەرەکی ژیان و لەمەوە بەستێنی سەرەکی دەق و رووداوەکان

دەنووسین چونکە لە رێگای نووسینەوە سەرنجی خوێنەر و نەوەکانی 

داهاتوو دەبەینەوە سەر پرسی ژینگە و سروشت. لە رێگای نووسینەوە ئێمە 

جۆری کارتێکەرییەکانی ژینگە لە سەر مرۆڤ و مرۆڤ لەسەر ژینگە 

ە کن دەنوێنینەوە. رەنگە بە نیشاندانی وێرانیی ژینگە دەتوانین نیشانی بدەی

مرۆڤ سەرەڕای سەرکەوتنە رواڵەتیەکانی چەندە لە راستیدا بۆخۆیشی 

وێران بووە. شەڕەکان راستەوخۆترینی ئەو رووداوانەن وا پێکەوە هەم 

وێرانی سروشت نیشاندەدەن و هەم وێرانیی مرۆڤ. دەنووسین لەبەر 

ئەوەی نیشانی بدەین ئەم جۆرە وێرانیانە بە هۆی گەشەی تکنۆلۆژیاوە 

 وام روو لە زیادبوونن. نووسین راوەستانە لەسەر ژینگە و، راستەوخۆبەردە

و ناڕاستەوخۆ دانی ئەو پەیامەیە کە سروشت لە راستیدا شوێنێک نیە بۆ 

 زاڵبوونی ئێمە، ئەوەندەی شوێنێکە بۆ پێکەوە ژیان لەگەڵیا. 

 *** 

 

وە، زۆربەمان رەنگە لە ژوورەکاندا لە دایک دەبین. جا یان ژوورێک لە ماڵە

یان لە خەستەخانە. شوێنی دەستپێکی ژیان ئەوێیە بە بێ ئەوەی جەستەی 



 بۆچی دەنووسین
 

142 

 

ناوشیاری ئێمە پێی بزانێ، بەڵام ئەمە بەر بەوە ناگرێ دوواتر چەمکی لۆکاڵ 

لە زینی ئێمەدا شکڵ نەگرێ. لوکاڵ دەتوانێ لە گەڕەکەوە دەست پێبکا تا 

مکێکی رێژەییە شار و تا وڵات و... هتد. لۆکاڵ وەک زۆربەی چەمکەکان چە

و دەکرێ بە گوێرەی بەستێنی باسەکە گەورە و بچوکیەکەی گۆڕانی 

بەسەردابێت. گەڕەکی من لە بەرامبەر گەڕەکێکی تردا دەتوانێ لوکاڵ بێت، 

شاری من لە بەرامبەر شارێکی تر و وڵاتی من لە بەرامبەر وڵاتێکی تر، 

ە ئەم چەمکە هەروەها گۆی زەوی لەبەرامبەر گەردوون. بەڕاستی سەیرە ک

ئاوەها بتوانێ لە پانتاییەکی یەکجار بچوکەوە بگاتە ئاوەها سنوورە 

پڕمەوداکان. بەڵام راستەقینەیە، لەبەر ئەوەی لوکاڵ تەنیا شوێنێکی فیزیکی 

نیە بەڵکو هەستێکی دەروونیشە، هەستێکە تێیدا دیاردەیەک بەناوی 'ئەوێی 

دا ئەوسا تێدەگەین بۆ بوون' سەرهەڵدەدا. کاتێکیش ئەم هەستە سەرهەڵدە

ئەوەی خۆمان بە هی شوێنێک بزانین پێویست ناکا هەموو بەشەکانیمان 

 بینیبێ.

بەڵام داخۆ ئەمە سەیرنیە؟ ئاخر چلۆن مرۆڤ شوێنێکی نەبینیبێ و کەچی 

دەکرێ هەستی 'ئەوێی بوون'ی تیا پێکهاتبێ؟ وەڵام دەتوانێ سادە بێت. 

جەستەییەوە بەرفراوانتر دەبێ، لەبەر ئەوەی مانای لوکاڵ هەتا لە باری 

رۆڵی 'ئەوی تر' واتە ئەو شوێنەی تر وا لە بەرامبەر لۆکاڵەکەی مندا 

قەراردەگرێ تۆختر دەبێتەوە و بەم شێوەیە 'ئەوێی بوون' لە راستیدا بە 

هۆی 'ئەوی تر'ەوەیە شکڵ دەگرێ. بۆ نموونە بۆ ئەوەی من هەست بە 

پێویستە نیشتمان و وڵاتێکی تر  دیاردەیەک بەناوی نیشتمان و وڵات بکەم،

هەبێ کە سنوورەکانی وڵاتی من دیاری بکا بۆ ئەوەی من بزانم لەم وڵاتەوە 

هاتووم و بۆیە ئەگەرچی هەموویم نەبینیوە، بەڵام هی ئەوێم و ئەم هەستەم 

لە راستیدا لە دەرووندا پێکهاتووە. کەواتە ئەوێی بوون بە هۆی ئەوی ترەوە 

 سەرهەڵدەدا.

ژیانی مرۆڤەکاندا رۆڵی کاریگەر دەگێڕێ. لە کۆکاڵدایە ئێمە هەست  لوکاڵ لە

بە بوونی جەستەی خۆمان دەکەین و جگە لەمە دیاردە کلتورییەکان لە 

ئێمەدا چێدەبن. لوکاڵ شوێنی یەکگرتن و خەمڵاندنی جەستە و کلتورە. لوکاڵ 

ناسنامە دەبەخشێ و شوناس دیاریدەکا. لە لۆکاڵدایە هەستەکان لەگەڵ 

جیهان ئاشنادەبن و یەکەمین بیرەکان سەرهەڵدەدەن. لێرەوە جۆرێک لە 

ئاوێتەیی لە نێوان هەست و بیر لە لایەک و لوکاڵ لە لایەکی ترەوە پێکدێت. 

لوکاڵ خەسڵەتی تاکیەتی و تایبەتی بوون بە هەست و بە بیر دەبەخشێ. 

لێرەوەیە هەست و بیر دەجووڵێن و، دەفڕن. لوکاڵ بە حوکمی ئەوەی 

یەکەمین شوێنی بەرکەوتنی هەست و بیر لەگەڵ جیهانە، مۆرک و بۆنی 

تایبەتی خۆی بەم دووانەوە دەلکێنێ و قەتیش بەرینادا. هەمیشە دەمێنێتەوە. 

تەنانەت ئەو کاتەیش دەچین بۆ کەشفی دونیا لەگەڵمانە. بەرماننادا، تەنانەت 

ایە لە دەرەوەی گەر بشمانەوێ. ئەو لە ناو هەست و بیری ئێمەدا لە شوێنێکد

دەسەڵاتی ئێمە. لکاوە و چەسپاوە بە بوونمانەوە. دیارە ئەمە بەدەر لەوەی 

کە چلۆن دەمانەوێ مامەڵەی لەگەڵ بکەین. واتە خۆشمان بووێت یان نا، 

شوێنێکی گەورەی بۆ تەرخان بکەین یان نا، بەرەو دیوی ناوەوەی 

گرینگ ئەوەیە ئەو  فەرامۆشی زیاتر پاڵی پێوە بنێین، یان نا. گرینگ نیە،

لەوێیە، لەگەڵمانە. هەست و بیر بەدەر لە ئیرادەی خۆمان دەستیان گرتووە و 

دەیهێنن،... بەرەو ساتەکانی داهاتوو. ئەمە ئەو شتەیە کە بە بێ ئەو ناتوانین 

لەگەڵ جیهانەکان رووبەڕووبین. بە مانایەکی فەلسەفەی رۆمانتیسم، رۆحێکە 

ی دەرەوە دەتوانێ تێکەڵ بێت و بەم شێوەیە کە لەگەڵ رۆحەکانی تری دونیا

 دەرفەتی ناسین بڕەخسێنێ.

بەڵام لوکاڵ چەمکێکی راوەستاو، تەنانەت لە مانای بۆ وێنە یەک تاقە 

گەڕەکیش، نیە. لوکاڵ لە کەمترین جەستەی خۆیشیدا دەتوانێ دونیایەکی 

ەشی یەکجار بزۆز و بگرە بەرفراوانیش بێت تەنیا بەو هۆکارەی تێیدا دوو ب

هەست و بیر رۆڵ دەگێڕن. لوکاڵ تەنیا مانایەکی فیزیکیی نیە بریتی لە 

پانتایی و درێژایی، بەڵکو بارستایی و قووڵاییشە. فەزایەکە کە بە هەموو 

لایەکدا دەتوانی تێیدا بسووڕێیتەوە. بۆیە قەت گەڕانەکان و ناسینەکانی 

ەی تیا ناگەنە کۆتایی. هەمیشە شوێنێی تازەی سەرەڕای کۆنبوونەک

دەستدەکەوێ. کۆنێکی هەمیشە تازە و تازەیەکی هەمیشە کۆنە. کۆڵانێکە 

وەک بڵێی سەرەڕای ئەوەی گەلێک جار بەناویا تێپەڕیوی، بەڵام هەمیشە 

کونێکی تازە لە دیوارەکانیدا هەیە تۆ نەتبینیوە و دەبێ بگەڕێیتەوە سەری. 

ڕای تێپەڕینی، کۆڵانێکی کورت، کەچی بێکۆتایی. وەک خودی ژیان کە سەرە

بەڵام هەمیشە رازێکە. رەنگە لەبەر ئەوەی لوکاڵیش بیرەوەرییەکە کە وەک 

هەموو بیرەوەرییەکانی تر ناچارین بگەڕێینەوە سەری. بێگومان گرینگترین 

بیرەوەریشە. چونکە دەستپێک بووە. وە یەکەم هەنگاو، وەکوو یەکەمین 

م بەفری ژیانیدا لە هەنگاوەکانی دان چەرمووی 'جەک لەندەن'ە لە یەکە

رۆژێکی خۆشی سەرەتای بەهاردا. چونکا بیر و هەست تازە تازەن، بۆیە 

یەکەم رووداو)ەکان( وەها کاریگەریی خۆیانی لەسەردادەنێن کە مرۆڤ بۆ 

خۆی لای سەیرە. رەنگە لەبەر ئەوەی دەستپێک پێوەندی بە نەناسراوەوە 

بە ناسراو، وەک یەکەمین هەیە و کاتێک یەکەمین نەناسراو لە ئێمەدا دەبێ 

کەشفی ژیانمان و وەک یەکەمین بەڵگەی توانای مرۆڤ لە 

رووبەڕووبوونەوە لەگەڵ جیهان لەگەڵمان دێت بۆ ئەوەی بەردەوام ئەو 

باوەڕەمان لا پتەو بێت کە بەردەوامبوون لە ژیاندا دەکرێ و ئەم 

 بەردەوامییە کێشەیەکی زۆر گەورەیش نیە.

هەڵبەت نابێ لە بیرمان بچێ لوکاڵ چونکە هەمیشە مانای خۆی لە دونیای 

دەرەوەی خۆی واتە جیهانێکی تر وەردەگرێ، بۆیە بۆ ئەوەی بتوانێ خۆی 

ن، جوانتر پێناسەبکا نیازی بە جیهانەکانی تر هەیە. یەکەمین دەقەکانی رۆما

ڵەوانی بۆ وێنە وەک رۆمانی دۆن کیشۆت ئەو کاتە خۆی دەخەمڵێنێ کە پا

چیرۆکەکە لەگەڵ خزمەتکارەکەی بە سوار ئەسپەکەیەوە پەتی لوکاڵی ژیانی 

خۆی دەپسێنێ و دەستدەکا بە گەشت و روو لە شوێنەکانی تر دەکا. دوواتر 

 هەموو دەقەکانی تر ئەمە دەکەن. لە راستیدا دەق شوێنی سەرهەڵدانی لوکاڵ

یای دەرەوەی و هاوکات بەزاندنی سنووری لوکاڵ و گەشتە بە ناو دون

لوکاڵیشدا. ئەگەر وانەبێ دەقی رۆمان و چیرۆک لەدایک نابن. هیچ 

تی کاراکتێری دەقێک ناتوانێ تەنیا لە کۆڵانەکەی خۆی بمێنێتەوە. ئەو پێویس

بەوەیە کۆڵان ببەزێنێ و بەردەوام دونیاکانی تر بکاتە لوکاڵی خۆی. دەق 

نا رەوە. ئەمە هەم لە مادەبێتە کایەیەکەی لوکاڵ سازی بەردەوامی جیهانی دە

و فیزیکییەکەی و هەم لە مانا دەروونییەکەی. قارەمانی باشی دەقێکی باش ئە

 قارەمانەیە وا لە هەر دوو بواردا خەریکی شکاندنی سنوورکان و خەمڵاندنی

 گەمەیەکی تازە و نوێیە.

بۆیە دەق ئەگەر نەتوانێ بەم یاسایە پابەند بێت، ئەوا نابێتە دەق و لە 

ا هیچ دەقێک لەدایک نابێ. لە دونیای ئەمڕۆکەیشدا بەهۆی دیاردەی راستید

بەجیهانیبوونەوە ئەم خەسلەتە یەکجار پەرەی سەندووە و بۆیە زۆر جار 

دەبینین لە دەقێکدا چەندین وڵات و کۆمەڵگای جیاجیا دەتوانن هەبن. بۆ وێنە 

. رۆمانی 'چاوەکانی' بۆزۆرگ عەلەوی کە ئێران و فەڕەنسە دەگرنە خۆ

هەڵبەت بەو تەئکیدەوە کە لەم رۆمانەدا فەڕەنسە شوێنێکە بۆ پێداگرتنەوە 

لەسەر لوکاڵی یەکەم کە ئێرانە. واتە هەندێ جار دەق سنووری لوکاڵەکانی 

تر دەبڕێ بۆ ئەوەی زیاتر بە ناسینی لوکاڵی یەکەم بگا، هەرچەند کە ئەمە 

 ناتوانێ بۆ هەمیشە مەرج و یاسایەکی سەرەکی بێت.

حال زۆر گرینگە کە لەم سەردەمەی ئێمەدا نووسەر بتوانێ لە توانای بەهەر

ی باشتری بڕینی لوکاڵەکان و جیهانەکانی تر بەهرەمەند بێت بۆ ئەوەی دەقێک

 ئەوڕۆیی تر پێشکەش بکات.

ئێمە دەنووسین چونکە نووسین ئاوردانەوەیە لە لوکاڵ و 

ووسین تێپەڕاندنی پێناسەکردنەوەیەتی لە رەوتێکی بێکۆتاییدا. هەروەها ن

ن لوکاڵ و بەلوکاڵ کردنی جیهانەکانی تری دەرەوەی لوکاڵە. بەم پێیە نووسی

بەلوکاڵ کردنی هەموو جیهانە، جا چ لە ناو جیهانی فیزیکیدا و چ لە ناو 

 جیهانی دەروونیدا.

 درێژەی هەیە...

نووسینی دەقی چیرۆک و رۆمان رەوتێکە تێیدا پێش لە هەر شتێک دەبێ 

ەجوانی هەست بەو شتەی بکا وا بەڵێنە لەسەری بنووسێ. لەم نووسەر ب

رەوتەدا پێش ئەوەی بیر بیگاتێ، دەبێ هەستێکی دەروونی وەک تەم و 

مژێک خۆی لە بابەتەکە بئاڵێنێ و ئەوسا بەرەبەرە وێنەکان روون و روونتر 

ببنەوە. ئەم هەستە ئەو دەرفەتەدەدا رۆحی نووسەر خۆی لە رۆحی 

نات گەر دیاردەیەکی مەتریالیش وەک بەرد یاخود ئاسمان بابەتەکەی، تەنە

بێت، بدات. بە شێوەیەکی باشتر بڵێین رۆحی نووسەر لە رێگای ئەم 

پەیوەندییە دەروونییەوە دەبێتە بەخشێنەری رۆح و مانا بە دیاردەکەی 

بەرامبەری و بەم شێوەیە دیاردەی بەرامبەر تەنیا مەتریاڵێکی ساردوسڕ 

انایەکی رۆمانتیکی دا رۆحی دیاردەکەیش دەگاتە رۆحی نابێ )یاخود لە م

نووسەر و دەکەوێتە کارتێکەرییەکی دوولایەنە لەگەڵیا(. شتەکان دەبن بە 

خاوەن مانایەکی تر. جۆرێک لە مانای فەلسەفی پەیدادەکەن. زیاتر لەوەی لە 

ژیانی واقعدا دەینوێنن لە لای نووسەر دەبنە خاوەن خەسڵەتی تر کە رەنگە 

یا لای نووسەرەکە ئەمە خۆی پیشاندەدا. واتە شتەکان و دیاردەکان بە تەن

گوێرەی سەرنج و رۆح و هەستی دەروونیی نووسەر بەتاک دەبنەوە و لە 

گشتیەتی خۆیان دووردەکەونەوە. لای نووسەر گەر وەها رەوتێک دەست 

پێنەکا ئەوا قەت رەوتی نووسەریش ناتوانێ سەرهەڵبدا. لە راستیدا دەق 

لە خۆیدا شتێک ببینێتەوە کە لە جیهانی ئاساییدا بەڕواڵەت نابینرێ،  دەبێ

 بەڵام لای نووسەر دەبینرێ و دەبێ بە دەق.

وەسفکردنی ئەم حاڵەتە دەروونییەی نووسەر یەکجار دژوارە. تەنانەت بۆ 

خودی نووسەرەکەیش. لەخۆوە نیە کە دەبێ دەق لەدایک ببێ، چونکە 

 وانێ ئارام ئارام بە گوێرەی بەرەوپێشچوونیلەرێگای دەقەوەیە نووسەر دەت

وشە و رستەکان ئەم حاڵەتە بخەمڵێنێ و سەرئەنجام بە شیوازێک لە 

شیوازەکان فۆڕمی پێ ببەخشێ و بیکا بە بوون و تەنانەت خۆیشی 

نە لەدوواجاردا تێی بگا. ئەمە جۆرێکە لە پەلەقاژەی رۆحیی نووسەر. پەلکوتا

نێوان هەستە ناڕوون و هەستە روونەکاندا  لەناو تەمومژەکە. گەمەیەکە لە

کە سەرئەنجام دەبێ لە زۆرینەی خۆیدا بە قازانی بەشی دووهەم بشکێتەوە. 

هەرچەند لە وەها حاڵەتێکیشدا هێشتا هەموو شتێک نەگوتراوە و ناشتوانرێ 

بگوترێ. ئەمە بەخشێنەری جۆرێک لە قووڵاییە. لە قووڵاییەکاندا شتێک لە 

ش یەوێ بگاتە رووبەر، بەڵام قووڵاییەکان ئەوەندە ئاسانیجموجۆڵدایە کە دە

وازی لێناهێنن و ئەوەندە ئاسان رازەکان لەگەڵ کەس بەشناکەن. ئەوان 

ە بەردەوام بەرەو خۆیان رایاندەکێشنەوە. ئەوە گەمەیەکی ئەزەلی و ئەبەدیی

لەنێوان قووڵایی و رووبەر. گەمەیەک کە هەمیشە وەک گەمە دەمێنێتەوە، 

 ەت لە دەقیشدا.تەنان

گەمە لە قووڵاییەکاندا هەمیشە جۆریک لە هەستی بێهوودەییش دەبەخشێ. 

ار بەڵام هاوکات دەبێ بڵێین کە مانەوە لە بێهوودەییەکانیشدا بۆ مرۆڤ یەکج

دژوارە. بۆیە بێهوودەییەکان مەیلی جێهێشتنی خۆیانیان هەیە. وە ئەم 

ونی دەق بێت. بەڵام سەیر جێهیشتنە دەتوانێ یارمەتیدەری رەوتی لەدایکبو

وەی ئەوەیە ئەوەی وا لە قووڵاییەکاندا واتە لە بێهوودەیشدا دەژی، لەگەڵ ئە

رۆحی هەڵگری وەها خەسڵەتێکە کەچی بۆ هەمیشە ناتوانێ تەسلیمی بێت. 

دەق، رزگاریی نووسەرە لەم خەسڵەتە، تەنانەت گەر لە گشتییەتی خۆیشیدا 

ناچارین بۆ ئەوەی لە بێهوودەی هەڵگری ئەم بێهوودەییە بێت. ئێمە 

رزگارمان بێت، یاخود لەگەڵابوونەکەی بۆ خۆمان ئاسانتر بکەینەوە، دەبێ 

بیکەین بە دەق. ئەوکات بێهوودەیی دەبێ بە بوونێک لە دەرەوەی من لە 

قەوارەی تایبەت بەخۆیدا. بوونێک کە من جاروبارە دەتوانم بچم دەستی 

بیخوێنمەوە و لێی تێبگەم و، لە بدەمێ و ئەوسا وەک شتێکی سەربەخۆ 

رێگای تێگەیشتنەوە دەستەمۆی بکەم. بەم شێوەیە سەرئەنجام تواناکانی 

 ژیان لە خۆما بەهێزتر بکەم.

قەت بەتەنیا زانیاری نەبووەتە هۆی دروستبوونی چیرۆکنووس و 

رۆماننووس. ئەگەر وابووایە دەبا بە گوێرەی هەموو مرۆڤەکانی سەر رووی 

ن هەبووایە. بۆیە ئەو حاڵەتە دەروونییەی وا باسمان لێکرد زەوی نووسەرما

 یەکجار گرینگە.

 رەنگە پرسیار بکرێ داخۆ ئەم حاڵەتە ناتوانێ لە هەموو مرۆڤەکاندا هەبێ؟

بێگومان دەتوانێ. لە هەموو مرۆڤەکاندا لە قۆناغیکی ژیاندا پرسیارە 

 ەڵام مەرج نیەسەرەکییەکان سەرهەڵدەدەن. ئەمە لە هەمووماندا هاوبەشە، ب

ئەم حاڵەتە لە هەمووماندا بە یەک شێواز بەردەوام بێت. جۆری 

هەڵسوکەوتی مرۆڤەکان لەگەڵ ئەم حاڵەتە جیاوازە. هەندێ لەگەڵی رادێن و 

لەگەڵیا دەژین، هەندێکی دیکەیش کە ژمارەیان یەکجار کەمە دەکەونە 

ت ۆیدا هەتا دێمامەڵەیەکی بنەڕەتی لەگەڵیا. مامەڵەیەک کە لە بەردەوامیی خ

قووڵایی و بەرینایی زیاتر پەیدادەکا. لێرەدا مرۆڤەکان دەکەونە قۆناغی 

هەڵبژاردنەوە. یەک هەڵدەبژێرێ ئەم حاڵەتە بخاتە کەنارەوە و جاروبارە 

 نیوەنیگایەکی لەسەری هەبێ و، یەکی تر نایخاتە کەنارەوە و دەیکا بە پرس

 و بابەتی سەرەکی ژیانی خۆی.   

هەن کە بۆ نووسەربوون باس لە گرینگیی هەبوونی زۆر نووسەر 

نەهامەتییەکانی ژیان دەکەن. ئەمە راستە، بەڵام نەهامەتی بەتەنیا 

وەڵامدەرنیە، گەر ئەم نەهامەتییانە نەبنە هۆی سەرهەڵدانی قووڵاییەک لە 

کەسەکەدا. قووڵاییەک کە نیازی دەربڕین دەڕەخسێنێ. رەنگە لێرەوە بگەینە 

ونی کەسەکە' خۆی. ئەمە راستە، بەڵام دیسان دەبێ چەمکی 'حەساسبو

لەبیرمان بێت کە زۆر کەسی حەساس هەن و کەچی نەبوونەتە نووسەر 

)دیارە بەو فەڕزەی تایبەتمەندییەکانی تری وەک خوێندەواری و زانیاری 

لەسەر ئەدەب و... لەئارادابن(. لێرەوە دەگەینە ئەو ئەنجامەی کە 

مرۆڤ دەبێ هەڵبژێرێ. ئەگەرچی لەناو بەنووسەربوون هەڵبژاردنە. 

ئەوانەیشدا وا دەگەنە ئەم هەڵبژاردنە، دیسان زۆریان لە رێگادا دەمێننەوە و 

ناگەنە ئەو ئاستەی کە پێویستە بۆ دەربڕینی هەستە تەم و مژاوییەکەی 

 سەرەتا و ئە چنگەکڕێیەی وا دەیکا بۆ خۆخەمڵاندنی. 

انگەکەی خۆی بەناوی 'وێنەی ئۆسکار وایڵد سەبارەت بە رۆمانە بەناوب

دوریان گرەی' و سێ کەسایەتیی سەرەکیی ناو ئەم دەقە دەڵێ: "دوریان 

گرەی هەڵگری بەشێکی زۆر لە وجوودی من لە خۆیایەتی. 'باسیل هاروارد' 

ئەو کەسەیە من بیردەکەمەوە هەم. 'لۆرد هێنری' ئەو کەسەیە وا دونیا 

ە لمن حەزدەکەم ببم... جا رەنگە  بیردەکاتەوە منم. 'دوریان'یش ئەو کەسەیە

 زەمەنێکی تردا."

ئەوەی لەم قسانەی ئۆسکار وایڵددا سەرنجڕاکێشە، وشەی 'حەز'ە. حەز 

لێرەدا ناوێکی ترە بۆ وشەی 'هەڵبژاردن' کە کەڵکمان لێوەرگرت. نووسەر 

دەیەوێ ببێ بە شتێک کە لە ژیانی راستەقینەدا نیە و بۆیە لە رێگای دەقەوە 

 زەمەنێکی تردا ببێ.دەیەوێ لە 

جگە لەمە، ئەو پەرگرافە پیشانیدەدا هەموو کەسایەتییەکانی ناو دەق 

بەجۆرێک هەڵگری خەسڵەتی خودی نووسەرن، چونکە گەر وانەبێ نووسەر 

تر  ناتوانێ دەربڕیان بێت. بە واتایەکی تر ئێمە گەر نەتوانین ژیانی ئەوانی

ە. اتوانین ژیانیان بنوێنینەوبژین )لە رێگای هەستە دەروونییەکانمانەوە( ن

سەرەکیترین رێگا یاخود دەستپێکی 'ژیانی ئەوی تر ژیانکردن' ئەوەیە کە 

تەمومژەکەی رۆحی ئێمە دەبێ لەیەکەم هەنگاودا خۆی بگەیەنێتە ئەوێ بۆ 

ئەوەی دوواتر لە رێگای چەمکەکانی ترەوە )وەک دەستەبەرکردنی زانیاری 

وتنە رۆحی و دەروونییە بگەیەنێتە رۆژانە لە سەر ژیانیان( ئەم لێککە

ئاستێکی تر. لە راستیدا لە رێگای تەمومژەکەوەیە ئێمە جۆرێک لە ناسینی 

ئەوی تر لە رێگای 'بەئەوی تر بوون' فەراهەمدەکەین کە تەنیا لە رێگای 

 زانیاریی مەتریاڵییەوە دەستەبەرناکرێ.

ایەتییەکانی گەر نووسەر بتوانێ ئەمە بکات، ئەوا دەرفەتی سازکردنی کەس

بۆ دەڕەخسێ. کەسایەتی )کاراکتێر( لەبەر ئەوەی تەنیا زانیاری نیە و 

هەستیشە، بۆیە نووسەر پێش لەهەر شتێک دەبێ بتوانێ بگاتە ئەو هەستەی 

ئەو، نەک زانیارییە دەرەکییەکان. ئەوەی کە کەسی دیاریکراو چلۆن 

ی هەستەکانی دەڕوانێتە دونیا و چلۆن دونیا و دیاردەکانی لەناو فیلتەر

 ئەوەوە تێدەپەڕن.

کەواتە نووسەربوون، بریتییە لە هەستێک کە دەبێ لە فۆڕمی خۆیدا 

سنووری تاکایەتی خودی نووسەر ببڕێ و بتوانێ ئاوێتەی هەستی گەلێک لە 

ی مرۆڤەکانی دیکەیش بێت. دەتوانین بڵێین کاتێک ئۆسکار وایڵد رۆمانی وێنە

ندین کەس و چەندین کاراکتێرە کە دوریان گرەی دەنووسێ لە راستیدا چە

بەردەوام لەگەڵ یەکتری لە مشتومڕ و لە کێشمەکێش و هەروەها 

 تاعامولدان.

ئێمە دەنووسین بۆ ئەوەی تەعبیر لە هەستە دەروونییەکانی خۆمان بکەین. 

بۆ ئەوەی نیشانیدەین لە جیاتی یەک جیهان، جیهانە جۆراوجۆرەکان 

ان هەیە و ئەمەیش تەنیا بە هۆی )بەقەدەر ژمارەی مرۆڤەکان( بوونی

هەبوونی هەستە دەروونییەکانی ئێمەوە دەستدەدا. نووسین خۆدابەشکردنی 

نووسەرە بەسەر کەسایەتییەکانی تردا، یاخود خۆبەژوورەوەداکردنی 

کەسایەتییەکانی ترە بە جیهانی نووسەردا. ئێمە دەنووسین لەبەر ئەوەی 

رێ زۆر لەوەی هەیە جۆراوجۆرتر پیشانی بدەین جیهانی دەرەوەی ئێمە دەک

و فرەچەشنتر بێت. نووسین ئازادکردنی تەمومژی رۆحی ئێمەیە بە تەمای 

 دۆزینەوەی جیهانەکانی تر لە گەمەیەکی هەستیارانە و ئپیسمتۆلۆژیدا.

مرۆڤ دەژی، رووداوەکان ئەزمووندەکا و پاشان روواوەکان وەک 

ەوە. بەم شێوەیە مرۆڤ تەنیا بیرەوەری لەناو زەین و دەروونیدا دەمێنن

ەک بریتی نیە لە جەستەیەک و لە زەینێک لە ئیستا، بەڵکو بریتییە لە جەستەی

 و لە زەینێک لە رابردوویش.

لە نێوان رووداوەکان و بیرەوەرییەکاندا هەمیشە هاوچەشنیەکی وەک یەک 

بوونی نیە. مرۆڤ رووداوەکانی کتومت وەک خۆی لەبیرنیە. نە زەینی 

موو بەشەکان لەگەڵ خۆی هەڵدەگرێ و هەروەها بە گوێرەی مرۆڤ هە

قۆناغە جۆراوجۆرەکانی تەمەن و روانگەکانیشمان رووداوەکان لە ناو 

واز بیرەوەرییەکاندا خۆیان دەگۆڕن. کاکڵێک دەمێنێتەوە، بەڵام ئەم کاکڵە شێ

دەگۆڕێ و بگرە هەر جارەی دەتوانین بە جۆرێک هەستی پێبکەینەوە. کەواتە 

و وەک خۆی وەک هەمیشە لەو شوێن و کاتەی وا روویداوە روودا

 دەمێنێتەوە، بەڵام وەک بیرەوەریی بەردەوام دەتوانێ ئەو شوێن و کاتە جێ

 بێڵێ و بگاتە هەنووکە و داهاتوویش. ئەمەیش تەنیا بە هۆی زەین و زاکرەی

 مرۆڤەوە دەستدەدا.

وو هەتا تەمەن هەڵدەکشێ مەودای نێوان ئێمە و رووداوەکان ر

لەزیادبووندەکەن. هەتا رووداوەکانی ژیانیشمان زیاتر و زیاتر بن ئەوا 

ی هەموویان زیاتر دەکەونە ژێر کاریگەریی یەکترەوە. بگرە بە گوێرەی توانا

بیرکردنەوەشمان بیرەوەرییەکان دیسان خۆیان دەگۆڕن. مەودا و چڕی 

 دەیانخەنە ژێر کاریگەریی خۆیانەوە.

بە گوێرەی کات و شوێنە تازەکان و بە  مرۆڤ دەتوانێ هەر جارە و

گوێرەی توانای بیر و ئەو لایەنانەی وا زیاتر بۆی گرینگە، زیاتر تیشک 

بخاتە سەر لایەنێکی دیاریکراوی یەک رووداو و، بەم شێوەیە لەو توانایە 

 بەهرەمەند دەبێ کە بتوانێ یەک رووداو بە جۆرەها شێواز بگێڕێتەوە.

وێنە دیمەنێکی شەڕ، تەنیا یەک رووداوی جگە لەمە یەک رووداو، بۆ 

ی کۆنکرێتی نیە، بەڵکو رووداوێکی گشتیشە. دیمەنێکی بۆمباران هەم دیمەنێک

دیاریکراوە و هەم دیمەنێکی گشتی بەو مانایە کە لەگەڵ چەمکی شەڕ )وەک 

چەمکێکی گشتی( پەیوەندی بەرقەراردەکا. لە راستیدا ئێمە بە هۆی چەمکە 

ها نین رووداوە دیاریکراوەکانیشمان لەبیر بمێنێ. هەروەگشتییەکانەوە دەتوا

ئەم پەیوەندییە، واتە پێوەندیی نێوان تایبەت و گشتی، ئەو دەرفەتەمان 

دەداتێ هەر جارەی لە ژێر تیشکی چەمکی گشتیدا بە جۆرێک رووداوێکی 

 تایبەت بخوێنینەوە.

ە لە ژیان بریتییە لە رووداوەکان، هەروەها لە هەمان کاتدا بریتیی

بەسەرکردنەوەی بەردەوامی رووداوەکان. دیارە ئەمە بەو مانایە نیە مرۆڤ 

 هەموو رووداوەکانی رابردوو بەسەردەکاتەوە، نا، بەڵکو تەنیا دەگەڕێتەوە

سەر ئەوانەی وا لای گرینگن. ئەم گرینگ بوونەیش لەهەر مرۆڤێکەوە بۆ 

لە کۆی ئەوی تر گۆڕانی بەسەردادێت. هەنووکە و داهاتوو بریتین 

رووداوەکان و یادەوەریی رووداوەکان. بەم پێیە بیرەوەرییەکان دەوری 

ە لگرینگ لە ژیانی ئێمەدا دەگێڕن. بە بێ بیرەوەی ئێمە خاوەن مێژوو نین و 

رەوڕەوی مێژوو دەچینەدەرەوە. بیرەوەریی و مێژوو بە جۆرێک یەک شتن 

ک دەبینرێ، ئەگەرچی کتومت وەک یەکیش نین. چونکە لە مێژوودا لۆژیکێ

بەڵام لە بیرەوەریدا مەرج نیە هەمان لۆژیک هەبێ. مێژوو بریتییە لە 

بیرەوەرییەکی خاوەن لۆژیک. لە مێژوودا بیرەوەرییەکان دەبنە خاوەن 

 چوارچێوە و خاوەن سترۆکتۆر.

مرۆڤ کە بە رادەی پێویست بوو بە خاوەن رابردوو و خاوەن رووداو، 

 بەڵام مەرج نیە گێڕانەوەکان هەمیشە لە ئەوسا دەتوانێ دەستبداتە قەڵەم.

فۆڕمی رابردوودابن. رووداوەکان دەتوانن بەرگی ئیستا و داهاتوویش 

 لەبەربکەن.

هەتا ساڵەکان و رووداوەکانیش زیاتر کەڵەکەدەبن، مرۆڤ زیاتر هەستی 

نۆستالۆژی و بیرەوەری تیایا شکڵدەگرێ. سەرئەنجام زەمەنێک دێت کە بیر 

کات دەکەینەوە. ئەو رابردوو و کاتەی وا لە قەوارەی لە رابردوو و لە 

 رووداوەکاندا، رووداوە روودراوەکاندا خۆیان حەشارداوە.

جاری وایە بیردەکەینەوە ئەگەر بتوانین هەمان کردەی جاران 

ا ئەنجامبدەینەوە ئەوا رەنگە بتوانین رابردوو بژیەنینەوە، بەڵام زۆر خێر

ەک ین کردە رابردوو ناژیەتەوە. لە راستیدا تێدەگەین کە بە ئەنجامدانی هەما

کردە، ئەگەرچی بەڕواڵەت دەتوانێ یەک کردە بێت، بەڵام لە هەر 

 ودووپاتبوونەوەیەکی خۆیدا لە زەرفێکی زەمەنی و شوێنی تایبەتدا روودەدا 

 بۆیە هیچ کردەیەکی وەک یەک لە راستیدا هەمان کردە نیە. ئەمە هەمان شتە

ر'. ئێمە بوونەوەرەکانی ناو گوزەری زەمانین. لەم کە ناوی دەنێین 'گوزە

گوزەرەدایە دەبینە خاوەن مانا. لەم گوزەرەدایە رووداوەکان روودەدەن و 

 هەر لەم گوزەرەیشدایە دەتوانین بیانکەینە بیرەوەری.

گەر بیرەوەری نەمێنێ دەگەینە فەرامۆشی. واتە مرۆڤێک کە لە رێگای 

نەوە خۆیشی لەبیرچووەتەوە. ئەوەی لەبیرکردنی رابردوو و رووداوەکا

ئیستاکە هەین بەتەواوی وابەستەیە بەوەی لە رابردوو لەبیرمان ماوە. بۆیە 

هەتا باشتر رابردوومان لەبیربێت و هەتا باشتر بتوانین وەسفی بکەین و لە 

گۆشەنیگای نوێترەوە بیخوێنینەوە ئەوا زیاتر مرۆڤی ئیستا و داهاتووین. 

بریتییە لە پەلکێشکردنی رابردوو بۆ داهاتوو، بەردەوامی بە جۆرێک 

 ئەگەرچی کتومت هەر هەمان نیە.

لەگەڵ ئەوەی وەک جەستە ئێمە لە رابردووەوەین بۆ ئیستا و بۆ داهاتوو، 

بەڵام مەرج نیە وەک بیرەوەری هەمان رێچکە بێت. یەکێک لە خەسڵەتەکانی 

وەرییەکان بیرەوەری شکاندنی ئەم رەوتە هێڵ ئاسایە. ئێمە وەک بیرە

ە ستاودەتوانین بۆ وێنە لە داهاتووەوە بین بۆ ئیستا و بۆ رابردوو، یان لە ئی

بۆ رابردوو و بۆ داهاتوو، یاخود لە رابردووەوە بۆ داهاتوو و دواتر بۆ 

ئیستا دەتوانین لەم سیانە حاڵەتی تێهەڵکێشی تریش دروستبکەین. 

تێکدەشکێنن، ژیان بیرەوەرییەکان کاتێک هێڵی خەت ئاسای رەوتی جەستە 

 جۆراوجۆرتر دەکەن.

بە بێ بیرەوەریی نووسین لەدایکنابێ. بیرەوەری منداڵدانی نووسینە. بەڵام 

خودی بیرەوەریش بە تەنیا بریتی نیە و ناتوانی بریتی بێت لە دەقیكی 

ئەدەبی. بیرەوەری تەنیا ماددەیەکی خاو و کاڵە بەدەستمانەوە. دەبێ کاری 

یا بگەڕێین و گوڵبژێری بکەین و وەهایان لەپاڵ لەسەر بکرێ. دەبێ پیا

یەکتردا دابنێین بتوانین مانای دەق ئاسای لێ دەربهێنین. بەم پێیە نووسەر 

دەبێ خاوەن توانای وەبیرهێنانەوەیەکی ئەدەبیانە بێت. کەواتە هەموو 

وەبیرهاتنەوەیەک، ناتوانێ ببێ بە دەقی ئەدەبی. رووداوەکان بۆ ئەوەی ببن 

دەبی دەبێ تێکەڵ بە شتی دیکەیش بن. ئەوان دەبێ ببنە خاوەن بە دقی ئە

قوولایی مانا. یاخود ماناکانیان تۆختر بکەنەوە. ئەمەیش تەنیا لە رێگای 

وەبیرهێنانەوەی ئەدەبیانەوە دەکرێ. زەین پێویستی بە راهێنانێکی لەم 

چەشنەیە. لێرەوە دەستبردنە ناو رەوتی رووداوەکان هەم ئاسایی دەبێ و 

م پێویست. نووسەر بۆ خوڵقاندنی مانای نوێ و مانای بەهێزتر هە

رووداوەکان دەشەمزێنێ و خەیاڵیان تێکەڵدەکا. لە رێگای خەیاڵەوە رەوتیان 

 تێکدەدا.

کی بەڵام داخۆ ئەمە دەبێتە گێڕانەوەی رووداو؟ ئا، دەبێ؛ بەڵام گێڕانەوەیە

ڵەت هەمان نین ئەدەبیانە. بەم چەشنە بیرەوەریەکان بەرگ دەگۆڕن. بەڕوا

ب کە روویانداوە، بەڵام خاوەن مانایەکی قووڵتر و بەرینترن. ئیعجازی ئەدە

 رێک لێرەدایە کە دەتوانێ رووداوەکان پڕ ماناتر بکا لەوی هەن. گەر ئەمە

 یاترزنەکا ئەوا ئەم دەقە یاخود گێڕانەوەکە ناتوانێ ئەدەب بێت. دەبێ بتوانێ 

 دەیجووڵێنێ. لەوەی بجووڵێنێ وا خودی رووداوەکە

نووسەر بۆ ئەوەی ئەم کارە بکا، دەبێ رووداوەکە بە ئیستایشەوە بۆ 

جۆرێک گرێبدا. واتە دەبێ لە سۆنگەی ئیستاوە ئاوڕی بداتەوەسەر. بۆ 

ئەمەیش پێویستە لە دەروونناسیی سەردەم بگات. خویندنەوەی 



 بۆچی دەنووسین
 

161 

 

رووداوەکانی جاران بە گوێرەی هەنووکە یاخود داهاتوو. بەم شێوەیە 

وداو نابێ بەوەی وا روویداوە، بەڵکو دەبێ بەوەی وا دەبێ دیسان رو

رووبداتەوە. روودانێک کە لە زەینی نووسەرەوە بە خەسڵەتەکانی ئیستاوە 

تێدەپەرێ. وە لەم گێڕانەوەیەدا نابێ پیوەندی ئەوانمان لەگەڵ چەمکە ئەزەلی، 

ن و ئەبەدیی و وجوودییەکان لەبیربکەین. چەمکەکانی وەک مەرگ و ژیا

 مافی دڵەڕاوکێی هەڵبژاردن.

ئێمە دەنووسین لەبەر ئەوەی رابردوو بنووسینەوە، بەڵام نەک وەک خۆی، 

بەڵکو وەک ئیستا و گەر توانیشمان وەک داهاتوو. نووسین خولخواردن 

ەک یبەناو رابردوودایە، بەڵام بە نیگای ئیستاوە. نووسین سەلماندنی ئەوەیە 

 ڵام هەمان رووداو نیە. رووداوێک بە هەمانرووداو، ئەگەرچی روویداوە، بە

کاکڵەوە دەتوانێ بێ ئەژمار دەرکەوتنی هەبێ و کاری نووسەریش 

نواندنەوەی ئەمەیە. ئێمە دەنووسین بۆ ئەوەی بە یەک شێواز بیر لە 

رابردوو نەکەینەوە و بە خەمڵاندنی جۆراوجۆری، فرەچەشنی بکەین. بەم 

و ووسین بریتییە لە گەمەی ئازاد لە ناشێوەیە لە رابردوودا نەمێنینەوە. ن

 بیرەوەرییەکاندا.

زۆر جار بیستوومانە کاتێک کەسێک دەقێکی ئەدەبی دەخوێنێتەوە، لە 

 کۆتاییدا کاتێک بەدڵی بووە و لێی دەپرسین رای لەسەری چییە، لە وەڵامدا

 دەڵێ "خۆشە!" یان دەڵێ "جوانە!"

ر لە رای ئێمە لەسەر دەق دەکەن خۆشە یان جوانە ئەو وشانەن وا تەعبی

 و)هەڵبەت کاتێک بەدڵمان بووە(. خۆشە یان جوانە هەروەها تەعبیر لەو چێژ 

اتی لەززەتە دەکەن وا ئێمە دەیبینین. ئەوەیکە شتێک لە دەروونی ئێمەدا لە ک

خوێندنەوەدا جووڵاوە و بووەتە هۆکاری زیندووکردنەوەی هەستەکانی ئێمە 

 ۆشی و جوانی و لەززەت ترۆپکن.لە ئاستێکی باڵادا. خ

کەواتە 'خۆشە و جوانە و چێژ' لەگەڵ یەکتردا دێن. سێ رووداو کە 

هاوشانی یەکتر سەرهەڵدەدەن. هەڵبەت لێرەدا پرسیارێک دێتەئاراوە، ئەویش 

ئەوەیکە داخۆ خۆشی و جوانی و چێژ دیاردەیەکن تەنیا لە دەقدا روودەدەن، 

وکیانن؟ پێدەچێ ئەم سیانە بەرهەمی لە خوێنەر یانخود بەرهەمی هەر دو

جۆری پێوەندیی نێوان خوێنەر و دەقن. خوێنەر بە هەموو باکگراوندی 

خۆیەوە لەگەڵ دەق کە ئەویش خاوەن خەسڵەتگەلی تایبەت بەخۆیەتی 

پێوەندی دەگرێ و لەرێگای خوێندنەوەوە کە کاریگەرییەکی دوولایەنەی 

ژ لەدایکدەبن. هاوکاری و نێوان 'خوێنەر ـ دەق'ە خۆشی و جوانی و چێ

پێوەندی بەردەوامی ئەم دوو جەمسەرە خوێنەر دەگەیەنێتە ئەو ئاستەی 

 دوواتر باس لە هەستی خۆی بکا.

دیارە کەم کەس هەن بتوانن وەڵامی ئەم پرسیارە بدەنەوە کە بۆچی خۆش 

بوو، یان بۆچی جوان بوو و بۆچی چێژت لە دەقەکە بینی. ئەمەیش لەبەر 

وشەیەیە خۆی لە خۆیدا سێ چەمکی ئاڵۆزن و لە کاتی  ئەوەی ئەم سێ

تەعبیرکردنیاندا ئەوەندە بەئاسانی خۆیان بە دەستەوە نادەن. دیاردە 

دەروونییەکان بەهۆی نابەرهەستبوونیان )ئەوەیکە ناتوانین بە هەستە 

ئاساییەکانمان هەستیان پێبکەین(، زەینێکی راهێنراویان دەوێ بۆ 

جگە لەوەی دەبێ بەسەر ئەو خەسڵەتانەی وا دەقەکە باسلێکردنیان. خوێنەر 

 پێکدێنن بەجوانی زاڵ بێت، بەڵکو دەبێ بتوانێ تەعبیر لە کاریگەرییەکانی

دەقیش لەسەر خۆی بکا کە ئەمە زیاترە لە تەنیا خودی خەسڵەتەکانی ناو 

 دەق.

بەڵام لە کۆتاییدا سەرەرای توانامان لە تەعبیرکردن یان نەکردن لەم هەستە، 

ەسەر ئەوە هاوڕاین کە دەق چێژ دەبەخشێ. دەق هەڵگری خۆشی و ل

جوانییە. رەنگە ئەمە سەرەکیترین هۆکار و دنەدەری ئێمەیش بێت بۆ 

 پەنابردن بۆ خوێندنەوەی دەقی ئەدەبی.

خوێندنەوە جۆرێکە لە راکردن لە واقعی زبر و تاڵی رۆژانە بەمەبەستی 

دەڕەخسێنێ لەگەڵ ئەوەی چێکردنی چێژ و جوانی. ئەدەب ئەم دەرفەتە 

ا. هاوکات خوێندنەوەیەکی تری هەمان واقعە، یاخود ژیانکردنە لەهەمان واقعد

لەم رووەوە مرۆڤ قەت بێ نیاز لە هەستکردن بە جوانی نەبووە، هەرچەند 

 ئەم هەستکردنە لە هەر قۆناغێکدا بە شێوازێک خۆی نیشانداوە.

ی و چێژە، ئەو کەواتە دەق خۆی لە خۆیدا هەڵگری خۆشی و جوان

خەسڵەتانەی وا بەشێوەی شاراوە و پاسیڤ لەدەقدا هەن و دەبێ لە رێگای 

 خوێندنەوەوە چالاک بکرێنەوە.

زۆر جار دەبینین هەمان دەق نابێتە هۆکاری هەمان چێژ و خۆشی و جوانی 

لە کەسێکی تردا. لێرەوە سەرنجی 'کانت'ی فیلسووف بەرجەستەدەبێتەوە کە 

بۆ سوبژە )زەین( راگواست و لای وابوو جوانی جوانیی لە ئۆبژەوە 

لەبنەڕەتدا بابەتێکی پەیوەندیدار بە سوبژەوەیە. وادیارە کانت لەم بوارەدا 

زیادەڕەوی دەکا، لەبەر ئەوەی گەر دەقێک بوونی نەبێ ئەوا چلۆن 

دیاردەیەک بەناوی جوانی دەتوانێ لە سوبژەدا سەرهەڵبدا؟ بۆیە زیاتر 

زەینی خوێنەر بێت بەرهەمی پێوەندی دوولایەنە و لەوەی جوانی بەرهەمی 

 دیالکتیانەی نێوان خوێنەر و دەقە.

گەر مرۆڤ لە دەقدا بە شوێن خۆشی و جوانی و چێژەوەیە مانای ئەوەیە 

کە لە ژیانی رۆژانەدا شتێک کەم دەهێنێ و لەبەر ئەمە پەنا دەباتە بەر دەق. 

قع قەرەبوودەکاتەوە و واتە دەق ئەو شوێنەیە کەمایەسییەکانی ژیانی وا

خەسڵەتێکی دیکەی پێ زیاددەکا. بۆیە دەق بەجۆرێک رازاندنەوەی ژیانە، 

رازاندنەوەیە بەهۆی خەونەکانمانەوە، رازاندنەوەیەک کە تەعبیر لە جیهانێکی 

تر واوەتر لە جیهانی هەنووکە دەکا. دەق ئاوێنەبوونی خەونی من لەگەڵ 

دەخوڵقێنێ کە ئیستاکە جێدێڵێ و جیهانی واقعە. بۆیە لێرەوە جیهانێک 

دەیەوێ بگاتە شوێن و زەمەنێکی تر. دەتوانین بڵێین دەق گەمەکردنیشە 

لەگەڵ شوێن و زەمەنی ئیستا و پەلکێشکردنیانە  بەرەو شوێن و زەمەنێکی 

تر. ئەمەیش تەنیا لە رێگای گەمەی زەینیانەی ناو دەقەوە مەیسەردەبێ. ئەم 

ی لەگەڵا نەبێ، قەت دەستەبەرناکرێ. گەمەیە گەر شتێک بەناوی خەون

لەڕاستیدا خەون ئەو ئامرازەیە وا لە توانای گۆڕینی شوێن و کات 

بەهرەمەندە. ئەو توخمەیە کاتێک ئاوێتەی ئەم دووانە دەبێ شۆڕشیان تیا 

دروستدەکا. بۆیە خەون لە ناخی خۆیدا شۆڕشگێڕە. رادیکاڵە. بەزێنەری 

کی هەمیشەیی. سەفەری ئێمەیە لەکاتێکدا سنوورەکانە و مەیلە بۆ پەڕینەوەیە

بەردەوام لە هەمان شوێن و زەمەنی پێشوو دانیشتووین. تاقیکردنەوەی 

جیهانێکی ترە لە رێگای دەقەوە، ئەگەرچی هێشتا بە تەواوی نازانین ئەو 

جیهانە وا خەونی پێوە دەبینین چییە؛ بەڵام داخۆ هەر لەم نیوە وشیارییە ـ 

 نیە ئێمە دەتوانین خەون ببینین و دەق بەرهەم بێنین؟ نیوە خەواڵووبووەنەدا

لە نێوان خەون و راستیدا هەمیشە مەودایەکی بەرین و قووڵ هەیە. ئەمە 

راستییەکی ئاشکرایە و هەموو کەس دەیزانێ، بەڵام ئەوەی رەنگە نەیزانین 

ئەوەیە ئەم مەودایە خۆمان دروستمانکردووە و تەنیا خۆمان لێی 

یە جۆری پێشکەشکردنی خەونەکان و مامەڵەکردن لەگەڵیان بەرپرسیارین. بۆ

ە بەتەواوی بە خۆمانەوە گرێدراوە. رەنگە هەر ئەمە بێت دەبێتە هۆکاری ئەو

زۆر کەس خەون نەبینین و یان رەنگە نەیانەوێ خووبدەنە دەقەکان و تەنیا 

بە ژیانی رۆژانەوە بچەسپن. هەروەها دەتوانین بڵێین لەگەڵ ئەوەی خۆمان 

ری رپرسیاری خەونەکانمانین، بەڵام لە هەمان کاتدا تەنیا خۆمان بەرپرسیابە

. وەدیهێنانیان نین و بۆیە خەوەنەکان لەگەڵ خۆیان هەڵگری پەیامی ترسناکن

 ئەوەیکە رەنگە بە هۆی ئەوانەوە بەتووش گەڵێک لایەن و کەسەوە لە ژیاندا

ەق وە نیە. خەون و دبین کە لە بنەڕەتدا بەڕواڵەت هیچ پێوەندێکیان بە ئێمە

 ئێمە بە جیهانە نەناسراوەکانەوە گرێدەدەن.

لە رۆمانی 'بەشوێن زەمەنی لەکیس چوو'ی نووسەری فەڕەنسی 'مارسل 

پرۆست'دا دەگوترێ: "... وەکوو ئەو کەسانەی سەفەردەکەن تا ئەو شارەی 

 وا بەدڵیانبوو بە چاوەکانیان ببینن و وا تێدەگەن دەکرێ جوانیی خەون لە

 ( لێرەدا دیوارێک لە نێوان جوانیی خەون و٦٦عدا بدۆزنەوە." )لاپەڕە واق

واقعدا چێدەکرێ. راستەوخۆ بە خوێنەر دەگوترێ جوانیی خەون هەمیشە 

وەک خۆی دەمێنێتەوە و واقعیش وەک خۆی. مرۆڤ دەبێتە بوونەوەری 

 ەە بنێوان ئەم دووانە. قاچێکی لەمدایە و قاچێکی تری لەوی تردا. پەرەگرافەک

جۆرێک پێمان دەلێ واز لەمە بێنن و لەبیرتان بێت جوانی شتێکە و واقع 

شتێکی تر. بەڵام سەیر ئەوەیە ئەم پەرەگرافە لەهەمان کاتدا لە دیوی 

ناوەوەی خۆی هانیشمان دەدا بۆ ئەوەی مل نەدەینە ئەم راستییە و 

ەر بەردەوام لە رێگای جوانیی خەونەکانەوە، واقع بخەینەوە بەر کێشەوە. ه

ئەم خەسڵەتەیشە دەق جوان دەکا. لەبەر ئەوەی دەق لەگەڵ خۆیدا بەردەوام 

هەڵگری ماناکانی پێچەوانەی خۆیەتی و ئەمە راستەوخۆ یان ناڕاستەخۆ 

 دەگەیەنێتە خوێنەر.

گەر مرۆڤ تەنیا لەگەڵ واقع ناژی و بەشێکی گرینگی ژیانی بریتیشە لە 

انیشیان بکاتەوە. بۆیە هەمیشە خەون، ئەوا ناچارە بەجۆرێک بیر لە بەدیهێن

ژیان پڕە لە روواوە کتوپڕ و چاوەڕواننەکراوەکان. جاری وایە قورسایی 



 بۆچی دەنووسین
 

168 

 

خەون ئەوەندە زیاددەکا کە رۆژێک ژیانی واقع جێدێڵین و بڕیاردەدەین 

لەگەڵ خەونەکانمان نەک تەنیا بژین بەڵکو بیانژیەنین. یاخود ئەوان ئێمە 

 بژین.

دەیگوت تەنیا لە رێگای جوانییەوەیە مرۆڤ  شیللەری فیلسووف کاتی خۆی

دەتوانێ بگاتە ئازادی و بەختەوەری. واتە جوانی لە سەرێکی تریشەوە خۆی 

بە ئازادی و بەختەوەرییەوە گرێدەدا. ئێمە لە رێگای جوانییەوە هەست بە 

ئازادی و بە بەختەوەری دەکەین. لەبەر ئەمەیشە دەقی ئەدەبی وەک 

ڵقاندنی جوانییەوە لە جیهانی واقعدا رێگاکانی بوونەوەریک لە رێگای خو

 بەرەو ئازادی و بەرەو بەختەوەریمان نیشاندەدا.

 بۆیە دەتوانین بڵێین کاتێک ئەوەی وا لە دووای خوێندنەوەی دەقێکدا دەڵێ

"خۆش بوو،... جوان بوو،... یان چێژم لێوەرگرت"، لە راستیدا خەریکە لە 

 دی و بەختەوەریی خۆیشی دەکا.رێگای ئەم وشانەوە تەعبیر لە ئازا

ئێمە دەنووسین لەبەر ئەوەی نووسین چێکردنی خۆشی، جوانی و چێژە. 

نووسین خوڵقاندنی خەون و زیادکردنییەتی بە جیهانی واقع،... رێگای بەرەو 

ئازادی و بەختەوەرییە. دەنووسین لەبەر ئەوەی مرۆڤ لە راستیدا 

ە. نە ئەمە و نە ئەو، بەڵکو بوونەوەری مەوداکانی نێوان خەون و راستیی

ئاوێتەیەکە لە هەردووکیان. لە رێگای نووسینەوە مرۆڤ واقع بەرەو 



 بۆچی دەنووسین
 

169 

 

ئاراستەیەکی تر پاڵ پێوەدەنێ. رەنگە ئەم ئاراستەیە سەداسەد سەرنەگرێ، 

بەڵام بێگومان خەونەکان نیشانە و مۆرکی خۆیان بەسەر رووداوەکاندا 

قع بمێننەوە. جا رەنگە واقعیش لە جێدێڵن و ناهێڵن بۆ هەمیشە تەنیا وەک وا

راستیدا تەنیا واقعی رووت نەبێ. لەبەر ئەوەی مرۆڤ هەمیشە لەوێ لەگەڵیا 

 بووە.

*** 

 

چەمکی ئازادی لای هیگڵ دوو لایەنی هەیە: ئازادیی نگەتیڤ و ئازادیی 

پوزەتیڤ. ئازادیی نگەتیڤ 'ئازادییە لە' و ئازادیی پوزەتیڤ 'ئازادییە بۆ'. واتە 

یەکەم ئازادییە لە بەربەستە دەرەکییەکان )بۆ وێنە وەک ئازادی لە جۆری 

ئیجبار و بڕیارە دەوڵەتییەکان(، ئازادیی پۆزەتیڤ ئازادییە یاخود توانایە بۆ 

بەدەستهێنانی ئەو ئامانجانەی هەمانە. لە جۆری دووهەمدا دەبێ دۆخی 

ن بە کۆمەڵایەتی و جۆری دامەزراوەکانی وەها بن کە دەرفەت بۆ گەیشت

ئامانجەکان بگونجێنن. بۆ وێنە بۆ کەسێکی هەژار هەر ئەوەندە بەس نیە 

دەتوانێ زانستی باڵا بخوێنێ )واتە یاسا بەری پێ نەگرێ(، بەڵکو دەبێ بە 

کردەوە بتوانێ جێبەجێی بکا. جا لێرەدا دەوڵەت و کۆمەڵگا لەسەر شانیانە 

باڵا بەدی بێنێ  دۆخێکی وەهای بۆ دابین بکەن کە بتوانێ خەونی خوێندنی

 )واتە ئاستێکی پێویست لە ژیانی بۆ دابین بکرێ(.

لای هیگڵ مانای ئازادی کاتێک کامڵ دەبێ کە ئەم دووانە پێکەوە هەبن. 

ئازادی لە بەربەستەکان خۆبەخۆ بەمانای ئەوە نیە مرۆڤ دەتوانێ بگاتە 

 مەدائامانجەکانی و بەم شێوەیە ئازادیی خۆی ئەزموون بکا، بۆیە لە پاڵ ئە

دەبێ دامەزراوە کۆمەڵایەتییەکان جۆرێک بن بتوانن دۆخێک فەراهەم بکەن 

 مرۆڤ خۆی تیا ببینێتەوە و ئارەزووەکانی دەستەبەر بکات. بەم شێوەیە ئەو

 دەرفەتەی بۆ فەراهەم بێت ئەزموونی چەمکی ئازادی بکات.

لە دەتوانین کۆمەڵگاکان بە گوێرەی ئەم دوو چەمکەی ئازادی دابەش بکەین. 

ی جۆر هەندێکیاندا هیچ کام لەمانە بوونیان نیە، لە هەندێکیاندا تەنیا ئازادی

یەکەم هەیە و لە هەندێکی تریش دا دەتوانێ هەر دوو جۆرەکە هەبێ. 

دەتوانین بڵێین بە گوێرەی هیگڵ هەتا کۆمەڵگاکان بتوانن زیاتر ئەم دوو 

 چەمکە پێکەوە رەچاوبکەن، ئەوا ئازادترن.

کی مێژووی مرۆڤ چیرۆکی گەیشتن بە ئازادییە و رۆحی لای هیگڵ چیرۆ

جیهانی بەرەو ئەم ئامانجە لە رەوڕەوەدایە. بەم پێیە نووسین و دەقیش 

خۆیان لەم چوارچێوە گشتییەدا دەبیننەوە. دەق دەبێ بە شوێنی 

رەنگدانەوەی چۆنیەتی هەڵسوکەوتی مرۆڤ لەگەڵ چەمکی ئازادی. نووسەر 

ەکانی پێناسەبکا و بیانخاتە ناو کێشمەکێشەکانەوە بە هەر شێوەیەک کاراکتێر

ئەوا لە بنەڕەتدا خەریکە لە ناو رەوتێک بە ناوی ئازادی بوونیان 

پێدەبەخشێ. کاراکتێرەکانی ناو دەق بە گوێرەی ئەوەی باڵانمای ژیانن )جا چ 

بە شێوەی راستەوخۆ یان ناڕاستەوخۆ( تەنانەت بێ ئەوەی بۆخۆشیان 

ازادیدا خەریکی ساخکردنەوەی رەوتەکانی ژیانی خۆیانن. بزانن لە بەستێنی ئ

ئەوان بەردەوام بۆ ئازادی دەجەنگن، ئەگەر تەنانەت هیچ ئایدیایەکی 

ئەوتۆیش لە زەینیاندا سەبارەت بەم چەمکە نەبێ. ئازادی لە زەمیری وشیار 

و ناوشیاری ئەواندا حوزوری هەیە و ئەو زەرفەیە شکڵ بە کردارو بە 

 دەبەخشێ.خەونەکانیان 

دۆزینەوەی ئەم چەمکە لە ناو دەقە ئەدەبییەکاندا زۆر دژوار نیە. رۆمانی 

'شەڕ و ئاشتی'ی تۆلستۆی گێڕانەوەی چەمکی ئازادییە لە قەوارەی شەڕە 

گەورەکانی ناپلیۆن لە دژی رووسیا )بواری ئازادیی نگەتیڤ(. رۆمانی 

رێگور سامسا'؛ 'شێوان'ی کافکا دیسان مودێلێکی تری چەمکی ئازادییە. 'گ

بەیانییەک لە خەو خەبەری دەبێتەوە و تێدەگا بووە بە بوونەوەرێکی 

ناحەزی زلی قالۆنچەئاسا. تەواوی چیرۆکەکە ئەمە دەگەیەنێتە خوێنەر کە 

گرێگور کێشەی لەگەڵ ژیانی خۆی و لێرەوە لەگەڵ کۆمەڵگادا هەیە و 

لەودا. وەک  بەرهەمی ئەم کێشە و نەسازانە دەبێتە ئاڵوگۆڕێکی جەستەیی

بڵێی چەمکی ئازادی لەم رۆمانە کورتەدا لە جیاتی ئەوەی لە مانایەکی 

بگاتە پراکتیزەی خۆی، دەگاتە حاڵەتێکی پێچەوانە، لەبەر ئەوەی  ئەرێنیدا

گرێگور لە رەوتی خۆخەمڵاندن و خۆبەحەقیقیکردنیدا لە ناو چەمکی ئازادیدا 

ژێر خۆیدا ورد و خاش  ماوەتەوە. کاتێک قورسایی ژیان وەهایە مرۆڤ لە

دەکا، ئەوا گۆڕان دەتوانێ لە ئاراستەیەکی دیکەدا رووبدات. لە رەوتی 

جیهانیی ئازادیدا مەرج نیە هەموو کەس لەگەڵیا بڕۆن. گەلێک لە تاکەکان 

دەدۆڕێن، بەڵام لای هیگل گشتییەتی ئاراستەکە بەهەرحاڵ روو لەوێیە،... 

 روو لە ئازادی.

ئاڵبەرت کامۆ' دیسان چەمکی ئازادی بەستێنێکی لە رۆمانی 'بێگانە'ی '

گرینگی ئەم دەقەیە. 'مورسو' پاڵەوانی سەرەکیی رۆمانەکە چونکە مەرگ 

بۆی دیاردەیەکی ئاساییە و لە ئاست مردنی دایکیدا کاردانەوەیەکی وەک 

کۆمەڵگای نابێ، سەیر و سەمەرە دێتەبەرچاو و بگرە لەمە وەک بەڵگەیەک 

ک لە کاتی لێکۆڵینەوە لەو قەتڵەی وا ئەنجامیداوە کەڵبۆ بێڕەحم بوونەکەی 

وەردەگیردرێ. مورسو لە رێگای بەئاسایی کردنەوەی مەرگ لای خۆی لە 

 راستیدا خۆی گەیاندووەتەوە ئازادی سەبارەت بەم چەمکە. ئازادییەک کە بۆ

 ئەو دەرئەنجامی تری کۆمەڵایەتی دەبێ.

ان شتاین بەک' بەسەرهاتی رۆمانی 'هێشوەکانی تووڕەیی' لە نووسینی 'ج

بنەماڵەیەکی هەژارە کە لە پێناوی بەدەستهێنانی ژیانێکی باشتر لە 

خی 'ئۆکلاهەما'وە بۆ 'کالیفۆرنیا' سەفەردەکەن. شەڕی بنەماڵەیەک لە گەڵ دۆ

دژواری ژیان بۆ دابینکردنی پێداویستیەکان. ئەو پێداویستییانەی هەڵگری 

 زادیانی ئەواندا. ئازادی لە برسیەتی، ئاپراکتیزەکردنی چەمکی ئازادین لە ژی

لە هەژاری و لە رەنج و لە مەینەت، هەر بەو پێیەیش دابینکردنی ئەو 

 بنەمایانەی وا دەبنە هۆکارێک بۆ خەون بینینی تر. 

وەک دەردەکەوێ چەمکی ئازادی لەگەڵ بەرنگاری و خەبات یەکدەگرنەوە. 

بەستە بەرنگاری و خەبات ئەگەر لە دەرەوە بەربەستێک هەیە ئەوا ئەم بەر

دەیشکێنێ. ئازادی لە راستیدا لەو دیو بەرنگاری و خەباتەوەن. چیرۆکی 

مرۆڤ چیرۆکی هەوڵدانیشە. رەنگە گەر هەوڵنەدەین وەک 'گرێگور 

سامسا'مان لێ بێت. بەیانییەک لەخەو هەڵدەستین و دەبینین بووینەتە 

نگە بە سەرکەوتن دەعبایەکی ناشیرینی سەیروسەمەرە. گەر هەوڵبدەین رە

بگەین، وەک چۆن رووسەکان توانیان ناپلیۆن بشکێنن. رەنگیشە لە مانایەکی 

نگەتیڤیانەی تردا سەرکەوتنێک و شکستێک لە ئارادا نەبێ، بەڵکو چیرۆکەکە 

دەبێ بە دووپاتبوونەوەی بەردەوام و بێهوودەی هەمان هەوڵ و 

ئاخریان ماندووبوون )وەک ئەفسانەی سیزیف(. کە دیارە ئەمەی 



 بۆچی دەنووسین
 

174 

 

بەپێچەوانەی رای 'هیگل'ی فیلسووفە. لەبەر ئەوەی رەوڕەوەی مێژوو بەرەو 

 ئازادی نانوێنێتەوە.

دەق کاتێک بەرهەم دێت کە نووسەر کێشەیەک لە نێوان کەسایەتی 

چیرۆکەکەی و دەرووبەریدا دەبینێتەوە یاخود سازیدەکا. هەمیشە ئەم 

ەتییەکە گرتووە و بۆیە کێشەیە شتێکە بەری بە خۆبەحەقیقیکردنی کەسای

بەسەرهاتی دەقەکە دەبێتە چیرۆکی ململانێی نێوان کاراکتێرەکە و 

بەربەستەکان. هەتا ئەم کێشەیەیش قووڵتر و بەرینتر بێت و باشتر وەسف 

بکرێ، ئەوا چەمکی ئازادیش قووڵایی و بەرینایی زیاتر وەردەگرێ. دەقی 

ت نەوەی ئازادییە. بەدی بێرۆمان و چیرۆک لە هەر فۆڕم و روالەتێکیدا گێڕا

یان نەیەت، مرۆڤ عەوداڵیەتی و مانای ژیان لە ژێر سایەی ئەمەدا 

لێکدەداتەوە. تەنانەت کاتێک باس لە خۆشبەختییەکانی خۆی دەکا هەر 

هەموویان بە جۆرێک خۆیان بەم چەمکەوە گرێداوە. ئازادی لە راستیدا 

ە و خۆ بە هەموو زیاتر لەوەی چەمکێکی سیاسی بێت، چەمکێکی وجوودیش

 کەلێن و قوژبنەکانی ژیانی مرۆڤدا دەکا.

خۆشیی و جوانیی دەقی چیرۆک و رۆمان لەوەدایە کە دەتوانێ 

پێشکەشکەری ئەزموونی نوێ لەم چەمکە بێت. بە هۆی ئەوەی دەق باس لە 

تاکەکان دەکا و هەر تاکێک خاوەن ئەزموونی تایبەت بە ژیانی خۆیەتی، بۆیە 

ایبەتی خۆشیەتی سەبارەت بە چەمکی ئازادی. ئازادی خاوەن ئەزموونی ت

راستە مانایەکی گشتیە، بەڵام لە ژیانی مرۆڤەکاندا تایبەت دەبێتەوە و لێرەوە 

دەرکەوتەی گەلێک جۆراوجۆری لێدەکەوێتەوە. دەرکەوتەیەک بە ئەندازەی 

ژمارەی هەموو مرۆڤەکان. کاری نووسەر ئەوەیە هەر جارە و 

م چەمکە لە کاتی گێڕانەوەدا پێشکەشی خوێنەری دەرکەوتەیەکی نوێ لە

خۆی بکا. دووپاتکردنەوەی رووداوە گوتراوەکان نابێتە هۆی هەست و 

ناسینێکی نوێ لە ئازادی و بۆیە دەق بێتام دەبێ. ئازادی بە رووداوە 

نوێیەکانەوە خۆی تازەدەکاتەوە. ئازادی، بوونێکی بێ ئەژمار خاوەن 

ەوە و خوڵقاندنی ئەم روخسارانەیە. هەر روخسارە. کاری نووسەر دۆزین

مرۆڤێک خاوەن ئەزموونی تایبەت بە خۆی سەبارەت بەم چەمکەیە و هەر 

 لەبەر ئەمەیشە دەرفەتی خوڵقاندن لە بواری دەقدا یەکجار بێ سنوورە.

بە مانا 'هیگل'یەکەی دەق شوێنی پراکتیزەکردنی ئازادی پوزەتیڤ و ئازادی 

دەقەوە دەتوانێ بە شێوەی ئەدەبی ئەم دوو نگەتیڤە. نووسەر لە رێگای 

چەمکە بنوێنێتەوە و بەم شێوەیە لەگەڵ کێشەکانی سەردەمیش ئاشنامان 

بکات. رۆمانی 'شێوان'ی کافکا بۆ نموونە بە جوانی پیشانی دەدا ئەو 

کۆمەڵگایەی گرێگور تیایا دەژی ناتوانێ دامەزراوەکانی وەها بن کە ئەو 

ئازادی خۆی ئەزموون بکا و بەم شێوەیە هەستی بتوانێ لە رێگای ئەوانەوە 

بە قالۆنچەبوون دایدەگرێ. هەروەک چۆن لە رۆمانی 'شەڕ و ئاشتی'دا 

هێزێکی دەرەکی )وەک هێزی سەربازیی ناپلیۆن( بەربەستێکە بۆ ئازادیی 

 نیشتمانی.

ئێمە دەنووسین لەبەر ئەوەی نووسین شوێنی ئەزموونکردنی ئازادی بە هەر 

یگل'یەکەیەتی. نووسین بەرجەستەکردنی کۆنکرێتیانەی چەمکی دوو بوارە 'ه

گشتیی ئازادییە. لە رێگای نووسینەوە ئێمە چیرۆکی فەلسەفیی هیگڵ بە 

زمانی ئەدەبی دەنووسینەوە، واتە چیرۆکی رەوڕەوی مێژووە بەرەو ئازادی. 

دەق بە تاککردنی چەمکی گشتیی ئازادییە. فرەچەشن کردن و 

دەنووسین لەبەر ئەوەی بڵێین ئازادی ئەوەندە  فرەروخسارکردنیەتی.

 ک لەبڕیاردەرە گەر نەتوانین وەڵامی داواکانی بدەینەوە ئەوا رەنگە بەیانییە

خەوهەستین و دەبینین بووین بە قالۆنچەیەکی زەلام. جا بۆ ئەوەی پابەند 

بەم چەمکە بمێنیەوە، چارمان نیە دەبێ بە شیوەی دەقی ئەدەبیش هەم 

 هەم وەک دەرکەوتەیەکی ئازادی خۆمان پێشکەشی بکەین. بینوێنینەوەو

*** 

 

هەر لە ئەزەلەوە مرۆڤ بیری لەوە کردووەتەوە کە داخۆ ژیان و 

چارەنووسی مرۆڤ شتێکی لەوە پێش نووسراو و لەوە پێش بڕیار 

لەسەردراوە، یاخود مرۆڤ خۆی خاوەن بڕیارە لەسەری و ئەوە خۆیەتی 

چارەنووسێک مل پێوە بنێ. وەڵامی ئەم  دیاریدەکا بەرە کوێ و بەرەو چ

پرسیارە، روانگەکان بە سەر چەند دەستەدا دابەشدەکا: یەکەم 

( واتە بێ یاسایی، Aomi(، دووهەم ئانومی )Fatalismeچارەنووسگەرایی )

روانگەی سێهەمیش کە دەتوانێ تێکەڵێک لەم دووانە بێت. لە 

و بڕیاری لەسەر  چارەنووسگەراییدا هەموو شتێک لەوە پێش نووسراوە

دراوە. مرۆڤەکان لە راستیدا بەگوێرەی ئەم بۆچوونە تەنیا ئەو 

بووکەشووشانەن وا کەسانی تر )کە نادیارن لە ئێمە( خەریکی یاریکردنن 

پێیان. ئەوان خاوەنی هیچ چەشنە ئیرادەیەک نین و تەنیا ئەوەی دەکەن وا 

ی ئەم روانگە دەبێتە هێزێکی نادیار و زاڵ لەوە پێش داوای لێکردوون. ئاکام

هۆی ملدان بە چارەنووس و هەوڵنەدان بۆ نەگۆڕانی. گەر هێزێکی بانتر 

هەیە و ئەوە خاوەن توانای موتڵەقە، ئیتر مرۆڤ بۆ دەبێ ببزوێ. بەم پێیە 

خۆشبەختی بریتی دەبێ لە توانای ملدان بە چارەنووس و لەگەڵیا رێکردن. 

کان هەوڵدەدەن رووبەڕووی ئەم بەدبەختیش ئەو کاتە سەرهەڵدەدا کە مرۆڤە

چارەنووسە ببنەوە. تەنانەت گەر چارەنووسە لەوە پێش دیاریکراوەکە 

چارەنووسێکی پڕ لە نەهامەتی بێت، ئەوا دیسان لەسەر کەسەکەیە ملکەچی 

بێت چونکە بەرنگاربوونەوەی هێشتا شتی ناخۆشتر لەوەی کە هەیە 

قەدەر وەک خودی بەشوێنەوەیە. کەواتە رەزا و وەرگرتنی قەزا و 

عەقڵانییەت و خۆشبەختییە. لای ئەمانە خودا )یاخود ئەو هێزە سەیرو 

سەمەرەیە( لەخۆوە ئەمەی نەکردووە و بۆیە حیکمەتێکی تیایە و رۆژێک لە 

رۆژان یاخود لە دووای مردن مرۆڤ دەگاتە ئەو بەختەوەرییەی وا لە پشت 

چارەنووسگەرایی  ئەم چارەنووسە پڕ لە نەهەماتییەوە خۆی حەشارداوە.

هاوواتای دێتێرمێنیسمە کە بە واتای هەبوونی ئەو یاسا نەگۆڕ و 

خۆسەپێنەرانەیە وا رەوتی هەموو دیاردەیەک لەوە پێش دیاریدەکەن. 

هەرچەند دێتێرمینیسم زیاتر مانایەکی زانستی هەیە و فاتالیسم مانایەکی 

 رۆحانی و ئایینی.

 بە پێچەوانەوەیە. بە گوێرەی ئەم لەبەرامبەر ئەمەدا ئانومی هەیە کە رێک

بۆچوونە جیهان فەوزایەکی بێ یاسا و بێ ئایینە و، بۆیە هیچ شتێک لەوە 

پێش بڕیاری لەسەر نەدراوە. کەواتە مرۆڤ لە وەها جیهانێکدا دەتوانێ بە 

گوێرەی حەز و ئیرادەی خۆی بڕیاردەربێت. ئیرادەگەرایی 

(Voluntarismeدەرکەوتەیەکی تری ئەم روان ) گەیەیە کە تێیدا مرۆڤ لە

 رێگای ئیرادە و حەزی خۆیەوە چارەنووس و رێگای ژیانی دیاریدەکا.

وەک گوترا روانگەیەکی دیکە دەتوانێ هەبێ کە لە نێوان فاتالیسم و ئانومی 

راوەستاوە. بە گوێرەی ئەم بۆچوونە مرۆڤ و چارەنووسەکەی هەم رەگی 

(دا هەیە و هەم لە ئیرادەدا. لای لە فاتالیسم )یان باشتر بڵێین دێتێرمینیسم

ئێنگڵس ئازادی بۆ وێنە کردەیەکە لە رێگای ناسینی یاساکانەوە 

دەستەبەردەکرێ. بۆ ئەوەی ئازادبین؛ واتە خاوەن ئیرادە، دەبێ لە مەیدانی 

یاساکاندا یاری بکەین و ئیرادەی خۆمان بۆ هەڵبژاردن بخەینە گەڕەوە. 

تە جۆربەجۆرەکاندا، واتە دەرفەتێک وا هەڵبژاردنی دەرفەتێک لە ناو دەرفە

 مەیلی پێ زیادکراوە.

کانت گرینگیی تایبەت بە ئیرادە و مەیل دەدا، وجوودییەکانیش )کەسانی 

وەک سارتەر( هەروەها، مارکس ئەگەرچی ئەو دۆخەی مرۆڤ تێیدا دێتە 

دونیاوە لە دەرەوەی توانای هەڵبژاردنی کەسەکە دەبینێ، بەڵام کردەی 

دیاریکردنی ژیانی داهاتووی خۆی بە گرینگ لە قەڵەم دەدا. کەسەکە لە 

سۆسیالیزم لای ئەم بیرمەندە ئاکامی کردەی بە ئیرادەی مرۆڤەکانە لە 

 بەستێنی دۆخێکی دیاریکراوی ئابووری ـ کۆمەڵایەتیدا.

دەق، واتە چیرۆک و رۆمانیش، خۆیان بەردەوام بە شێوەی راستەوخۆ و 

سە دەدەن. چونکە مرۆڤ و ژیان و ئیرادە و ناراستەوخۆ لە قەرەی ئەم با

چارەنووسی شوێنی سەرەکیی دەقن، نووسەر لە رێگای خوڵقاندنی 

 کاراکتێرەکانەوە بەردەوام دەچێتەوە سەر ئەم پرسە بنەڕەتییە.

مرۆڤەکان هەمیشە لەبەردەم پرسیاری گەورەی ژیانی داهاتووی خۆیاندان. 

دابینکردنی داهاتوو و دڵنیابوونی  ژیان، بریتییە لە هەوڵی بێوچانی مرۆڤ بۆ

لەو ساتەوەختانەی وا بەڕێوەن. ئەم دڵنیاییە راستە زۆرتر بواری ئابووری 

دەگرێتەخۆی، بەڵام واوەتریشە لەمە. بۆ وێنە دڵنیایی لە جۆری 

پێوەندییەکانمان لەگەڵ مرۆڤەکانی دەورووبەرمان، دڵنیایی لە دابینکردنی 

رانتی کردنی گیانمان و بەردەوامیی ئەشق و خۆشەویستی و هەروەها گا

ژیان. چیرۆک و رۆمان ئەو کاتە سەرهەڵدەدەن کە مرۆڤەکان دەکەونە ناو 

وەها هاوکێشەیەکەوە. دەق بەرسەرهاتی کێشمەکێشی مرۆڤە لەم پانتاییانەدا. 

بۆ وێنە لە دەقە ریالیستیەکاندا کێشە چینایەتی و کۆمەڵایەتییەکان بەرجەستە 

نیوریالیزمدا کێشە ئەخلاقییەکان، لە دەقی رۆمانتیکی دا دەبنەوە، لە دەقی 

ئەشق و خۆشەویستی، لە دەقی مودێڕندا تەنیایی مرۆڤ و ژیانی لە 

قەرەباڵغیی دونیای شارنشینی و نوێدا و... هتد. لە هەموو ئەم دەقانەیشدا 

بەردەوام خوێنەر لەگەڵ ئەم پرسیارە رووبەڕوو دەبێتەوە کە داخۆ ئەم 

ەتمی بوو یان دەکرا وەها نەبێ، داخۆ لەوە پێش ئەمە چارەنووسە ح

دیاریکرابوو و کاراکتێرەکان تەنیا بووکەشووشەکانی ناو گەمەیەکی 

ترسناکن، یان نا دەکرا ژیان بە بارێکی تردا بکەوێ. دیارە نووسەر بۆ خۆی 

هەڵیدەبژێرێ کە کاراکتێرەکانی لە کام بەستێندا بێنێتە گۆڕێ )رەنگە وەهایش 

واتە نووسەریش رێک لەبەر دەم هەمان پرسیاردایە کە ئێمە سەبارەت نەبێ، 

بە کاراکتێرەکان هەمانە(. هەمیشە کاریگەرترین دەق ئەو دەقانەن وا 

سەرەڕای زەحمەت و ماندووبوونی پاڵەوانەکان بۆ دەربازبوون لە دۆخ و 

دەستەبەرکردنی هەلومەرجێکی تر، دەبینین شکست دەخۆن. ئەویش رێک لە 

هەنگاویی سەرکەوتندا. ئەم جۆرە دەقانە گەورەترین کاریگەری لەسەر چەند 

ئێمە جێدێڵن و خۆیان لە ژێر پێناسەی تراژێدیادا دەبیننەوە. تراژێدیا 

هەمیشە ئەوەمان پێ دەگەیەنێ سەرەڕای هەوڵی بێوچان و گەورە و 

نەپساوەی مرۆڤەکان، بەڵام دەڵێی هێزێکی سەرەکیتر لەوان لە گۆڕەپانەکەدا 

ەیە و ئەوە ئەوە سەرئەنجام زاڵدەبێ و رێگای داهاتوو دیاریدەکا. وەک ه

بڵێی مرۆڤ بوونەروەی نێوان هێزە جۆراوجۆرەکانە و یەک لەوان هێزی 

خۆیشی. رەنگە چیرۆک زیاتر گێڕانەوەی تراژێدیاکانی ژیان بێت. تەنانەت 

 جاری وایە مرۆڤەکان لەو کێشمەکێشانەدا سەردەکەون، بەڵام هیچیان پێ

نابڕێ و لە راستیدا دەڵێی لە پێناوی کۆمەڵێک کەسی تر یاخود رەوتێکی تر 

 جەنگاون.

دەق شوێنی تەراتێنی فاتالیسم، ئانومی و روانگەی نێوان ئەم دووانەیە. 

نووسەر بۆ خۆی بە شوێن ئەوەوەیە کە بەراستی کامە لەمانە مەیلی 

یی و سەرەکیی ژیانن. دەق شوێنی ململانێی نێوان چارەنووسگەرا

ئیرادەگەراییە. شوێنێکە مرۆڤەکان لە رێگای ژیانکردن بە شوێن دۆزینەوەی 

دیاردە بنەماییەکانی هێڵە سەرەکییەکانی چارەنووسی خۆیانەوەن. چیرۆکەکە 

لەو شوێنەوە دەستپێدەکا کاراکتێرەکە و رەوتی ئاسایی ژیانی لەلایەن 

سا هەموو دیاردەیەک یاخود کەسێکی ترەوە دەکەوێتە چەلنجەوە. ئەو

 هێزەکان دەبزوێن بۆ ئەوەی رەهەندەکانی داهاتوو دەستنیشان بکەن.

ا ئۆسکار وایڵد لە رۆمانی 'وێنەی دوریان گرەی' لە چەند رستەیەکی غەمگیند

 تەسلیمی فاتالیسم دەبێ و دەڵێ: "ژیان لەوە کورتترە مرۆڤ بتوانێ روانگە

خۆیدا. هەر مرۆڤێک هەڵەکانی مرۆڤێکی تر هەڵبگرێتەوە و بیاندا بە کۆڵی 

ژیانی خۆی دەژی و دەبێ نرخەکەی بدات. ئەو نرخەی کە بە داخەوە دەبێ 

چەندین و چەندین جاری تر بیداتەوە. کاتێک چارەنووس یاریی خۆی بە 

 ، دەقی نۆروێژی(٢٤٥مرۆڤەکان دەکا، قەت کۆتایی پێ ناهێنێ." )لاپەڕەی 

تی و ئەم تاڵییە هەموو ژیان ئۆسکار وایڵد تامی تاڵی فاتالیسم لە ژێر زمانییە

لە خۆی دەگرێ. بۆیە چارەنووسی کاراکتێری سەرەکیی رۆمانەکەی مردنە. 

راستییەکی تاڵ کە مرۆڤەکان سەرەڕای راستبوونەکەی قەت عادەتی 

پێناگرن. رەنگە چیرۆک و رۆمانی ژیان لە بنەڕەتدا گێڕانەوەی فاتالیسمی 

موومان دەگرێ. ئەوەی کە مردنێک بێت کە لە کۆتایی ژیان بەرۆک بە هە

دەبینین مرۆڤەکان سەرەرای ئەم چارەنووسە حەتمییەیان، بەڵام چەند 

ساکارانە و چەند بەدڵ دەیانەوێ ژیان بونیات و بونیات بنێنەوە. 

 بونیاتنانەوەیەک لە بەستێنی مەرگدا.

ئێمە دەنووسین لەبەر ئەوەی لە رێگای دەقەوە لە بونیاتە سەرەکییەکانی 

 فاتالیسم، ئانومی و حاڵەتە نێوانەکەی ئەم دووانە بگەین. هەرژیان واتە 

گێڕانەوەیەک سەرلەنوێ پێداچوونەوەیە بەم پرسیارە ئەزەلییە. ژیان 

وەهایشە کە ژیانی هەر مرۆڤێکی تایبەت دەتوانێ لە رێگای گێرانەوەوە 

تیشکێکی نوێ و تایبەت بخاتە سەر ئەم پرسیارە. نووسین مەلەی نێوان ئەم 

وڕگەیەیە. پاڵەوانەکان بەردەوام لە نێوانیاندا لە هاتووچۆیەکی سێ دو

ن ئەبەدیدان. مەلەیەکی دژوارە لەناو شەپۆلە یاخییەکاندا. رەنگە هەندێکیا

سەرئەنجام بگەنە وەڵام، بەڵام مەرج نیە ئەم وەڵامە بۆ کەسانی دیکەیش 

 ئێمە بۆبەمانای پەیدا کردنی وەڵام بێت. چیرۆک و رۆمان گەڕانی تاک تاکی 

دۆزینەوەی ئەم وەڵامە، بەڵام بە شێوەی تایبەتی خۆمان. ئەزموونێک کە 

 تەنیا هی ئێمە و نەک هی کەسی تر.

*** 

 

ژیان خۆی لە خۆیدا چیرۆکە. ئەوەیکە کێ ئەم چیرۆکەی نووسیوە کەس 

نازانێ. رەنگە هیچ کەسیش نەینووسیبێ. ژیان دەکرێ دیاردەیەکی تەواو 

ی بە گشتی گێڕەرەوەی سەرەکیی چیرۆکی سروشتی بێت و سروشت خۆ

ژیان بێت و ئەوەیکە دوواتر لە نێوان مرۆڤەکاندا چیرۆکنووس هەڵکەوتووە 

بۆ ئەوەی ئەم چیرۆکە لە زمانی خودی خۆیەوە بگێڕێتەوە، دیاردەیەکی 

 نایابە.

جیاوازیی سەرەکیی نێوان چیرۆکی ژیان و ئەو چیرۆکەی مرۆڤ لە ژیان 

مرۆڤ دەتوانێ داستانی ژیانی چەندین دە ساڵەی  دەیگێڕێتەوە ئەوەیە کە

یەک کەس لە چەند کاتژمێردا بگێڕێتەوە. بێگومان ئەم گێڕانەوەیە گوڵبژێرە 

و لایەنە سەرەکییەکانی ژیانی کەسەکان دەگرێتەوە. چیرۆکنووس دەچێتە 

ئەو بەشانەوەی وا کاکڵی ژیانی کەسەکە پێکدێنن و بریتین لە مانا و لەم 

یەکانی ژیان. یەکێک لە عەجایباتی گێڕانەوەی چیرۆک ئەمەیە. رەوتە سەرەکی

خوێنەر لە دووای تەواوکردنی چیرۆکی ژیانی کەسێک لە بەرگی رۆماندا 

دەگاتە ئەو قەناعەتەی ئەوەی خوێندوویەتییەوە بەسەرهاتی تەواوی ژیانی 

کەسێکە. لە راستیدا ژیان لە رووداوەکانی خۆیدا و لە بواری زەمەنی 

ئەوەندە بەربڵاوە کە مرۆڤەکان لە یەکەم هەنگاودا نەتوانن وەک  مەکانیدا

چیرۆک لێی بڕوانن. لەگەڵ ئەوەی ژیان چیرۆکە، بەڵام بەشێوەی راستەقینە 

کاتێک دەبێتە چیرۆک کە لەلایەن کەسێکەوە بنووسرێتەوە. بۆ ئەم 

مەبەستەیش دەبێ هەموو بەسەرهاتەکە لە چەند سەعاتدا )وەک کاتی 

وەها لە کات و لە شوێندا چڕبکرێتەوە کە بەرگی چیرۆک خوێندنەوە( 

بپۆشێ. لێرەوە لەگەڵ دوو چەمکی زەمەنی و مەکانی رووبەڕوودەبینەوە کە 

تایبەتن بە چیرۆک. ئەم چڕبوونەوەیە ئەو دەرفەتە دەدەن ئێمە سەرەکیترین 

مانا و رەوتەکانی ژیانی کەسەکان دەربێنین و لە قەوارەی چیرۆکدا لەبەر 

خۆماندا وێنایان بکەین. رێک وەک چۆن لە زانستی فیزیا و شیمی دا چاوی 

فۆرمولەکان چرکراوەی سەرەکیترین خەسڵەتە یاسامەندییەکانن، بە هەمان 

شێوە دەق فۆرمولی دیاردەیەکن بە ناوی ژیانی تاک یاخود تاکەکان. 

ئەمەیش پێویستی بەوەیە نووسەر بتوانێ بە وەها ئاستێکی ناسین لە 

وسینەکەی بگا کە بتوانێ لە زەرفی زەمەنی و مەکانیدا چڕی سوژەی نو

 بکاتەوە.

وەک دەگوترێ لە هیچ شت بەرهەم نایەت، بەڵکو ئەوە لە شتە شت بەرهەم 

دێت. بەم پێیە ژیان دەبێ خۆی لە خۆیدا مایەی چیرۆکی تیا هەبێ بۆ ئەوەی 

ا نیە کە بتوانین بیکەین بە چیرۆک. بەڵام سەیر ئەوەیە لە گێرانەوەیدا وەه

تەنیا بە رێککردنی رووداوەکان بە شوێن یەکتردا لامان وابێ چیرۆکمان 

خوڵقاندووە. وەک ئەدەبی نوێ پیشانی دەدا چیرۆک تەنیا کاتێک لەدایک 

دەبێ کە بەکەیفی خۆمان رووداوەکان پاش و پێش بکەین، بە کەیفی خۆمان 

خەیاڵ وەهای لێ لێی بقرتێنین و بەزیادکردنی شتی دیکە و بە بەکارهێنانی 

بکەین کە ئەمە ببێ بە چیرۆکی ژیانی کەسەکان، نەک ئەوەی کە لە واقعدا 

روویداوە. واتە چیرۆک دیاردەیەکە زیاتر لە جیهانی واقع و لە رووداوەکانی 

ناوی. راستە ژیان چیرۆکە، بەڵام تەنیا هەوێنە بۆ ئەو چیرۆکەی مرۆڤ 

ەتوانێ وەها ژیان لە کات و لە دەیگێڕێتەوە. لە رێگای خەیاڵەوەیە نووسەر د

شوێندا چڕبکاتەوە کە بتوانێ ساڵە دوورو درێژەکانی تەمەن بخاتە دوو 

توێی بەرگەوە. خەیاڵ هەم دەست دەبا بۆ شتە بنەڕەتییەکان و هەم لە 

رێگای شۆڕبوونەوە پیایاندا قەرەبووی کات و شوێنە لاوەکییەکان دەکاتەوە، 

اکان بەرجەستەدەکاتەوە کە زەمەنێکی یاخود بەم شۆڕبوونەوەیە وەها مان

 دوور و درێژ بە جوانی دەستەمۆدەکا.

دەق زاڵبوونە بەسەر کات و شوێندا. دەربڕی توانای نووسەرە بەسەر ئەم 

دوو چەمکەدا. دەق بەتایبەت ماناکردنەوەی رووداوەکانە لە پێوەندی لەگەڵ 

دەق زەمەندا. کات دەگوزەرێ و مەرگ هەردەم نزیکتر دەکەوێتەوە. 

رێزگرتنەوە لەو ساتانەیە مرۆڤ دەژیا. ماناکردنەوەی رووداوەکانە بە 

گوێرەی ئەو مەرەگەی دەزانین چاوەڕوانمانە. هەتا ئەم زانینەیش زیاتر و 

پڕماناتر بێت ئەوا رووداوەکان بەرجەستەتر دەبنەوە. لە رێگای دەقەوە 

ەوە نەک تەنیا دەمانەوێ ئەوانەی تێپەڕین، سەرلەنوێ بیانگرینەوە. بیانگرین

لەبەر خاتری خۆیان، بەڵکو زۆر جار لەبەر ئەوەی سەرلەنوێ چێژیان 

بکەینەوە. چێژی ژیان لە رێگای دەقەوە سەرلەنوێ بەرهەم دێتەوە. ژیان و 

رووداوەکانی سەرەڕای تێپەڕینیان دەتوانن لە دوو توێی کتیبەکاندا بمێننەوە. 

ئەو ژیانەیە وا ژیاین، بەڵام  بە نەمری. دەق جیهانێکی نەمرە. درێژکردنەوەی

بە شێوازی خەونەکانیشمان. دەق بریتییە لە رێزی مرۆڤ بۆ ژیاین. دەربڕی 

نۆستالۆژیای ئێمەیە بۆی. درێژکردنەوەی بوونمانە بۆ داهاتوو و بۆ 

نەوەکانی داهاتوو. دەمانەوێ بە نەوەکانی داهاتوو بڵێین ئاوا ژیاین، یان 

ەین پێیان بڵێین بمانخوێننەوە چونکە ئاوەها دەمانویست بژین. حەزدەک

دەمانەوێ سەرلەنوێ لە رێگای خوێندنەوەی ئێوەوە بگەڕێینەوە بۆ ناو 

ژیان. ئەوانیش هەتا وردتر دەق بخوێننەوە، ئەوا ئێمە زیاتر هەست بە ژیان 

دەکەینەوە. هەتا ئەوان زیاتر لەسەر رستە و وشەکان رابمێنن ئەوا ئێمە 

لە هەندێ چرکەساتی ژیانی خۆمان رادەمێنینەوە. وەک جاران بەهەمان رادە 

 رەنگە لە دووای مەرگیش ئەمە ئەزموونێکی تر بێت.

دەگوترێ کاتێک مارسل پرۆست دەستی دەکرد بە نووسین هەموو 

پەنجەرەکانی دادەپۆشی و هەموو ئەو کون و کەلەبەرەیشی دەگرت وا 

ەی دەنگ و دەکرا لێیانەوە دەنگ خۆ بە ژوورەوەدا بکەن. ئەو بۆ ئەو

وێنەکانی رابردوو بێنەوە زەینی، رێگای بە هەموو ئەو دەنگ و وێنانە 

دەگرت وا دەکرا لە هەنووکەوە خۆ بە ژوورەوەدا بکەن و ئەم 

وەبیرهێنانەوەیەی لێ تێکبدەن. تاریکی و بێدەنگی زەین و خەیاڵ 

تیژتردەکەن. تەنیا گڵۆپێک یاخود مۆمێک، ئەویش لە دەروونی ژوورەکەوە 

ە بۆ ئەوەی قەڵەم و کاغەزەکەمان لێ ون نەبێت. رابردوو کاتێک بەس

بەرجەستە دەبێتەوە کە ئیستاکە بە جۆرێک بزربووبێ. ئیستایەک پڕ لە 

بێدەنگی، بەڵام زەینێک پڕ لە رابردوو. بەم شێوەیە وێنەکان دێن،... دێنەوە. 

رەنگە ئەمە یەکێک لە ترسناکترین ساتەوەختەکانی ژیان بێت. دەکرێ 

موومان بەجۆرێک ئەمەمان ئەزموون کردبێ، تەنانەت مرۆڤە ئاساییەکان هە

واتە ئەوانەی وا نووسەریش نین. ئەم ساتەوەختانە زەمەنی پێکگەیشتنی 

بێدەنگی و بیروەرییەکانن. ئەوەندە قورسن لە خۆمان بەتاڵمان دەکەنەوە. 

ەوا بەتاڵ بۆ ئەوەی بە شتی تر پڕبکرێینەوە. هەتا ئیستا بەتاڵتر بێت ئ

وێنەکای رابردوو پڕماناتر دەبن. تەنانەت گەر رابردوویش زۆر خاوەن مانا 

نەبووبێ بۆمان. ئێمە زۆر جار یادی رابردوو دەکەین تەنیا لەبەر ئەوەی 

ساتەکانی ژیانی ئێمە بوون و نەک شتی تر. هەر ئەمەندە بەسە بۆ ئەوەی 

کەین ئەوا ئەم ئێمە یادی بکەینەوە. هەتا زیاتریش هەست بە کورتی ژیان ب

 یادکردنەوەیە بەهێزتر دەبێ و لێرەوە وێناکردنەوەیان بەرجەستەتر.

بەڵام سەیر ئەوەیە سەرئەنجام رۆژێک دەگەینە ئەو ئەنجامەی کە ئەم 

یادکردنەوانەیش لە خۆیاندا بێ مانا دەبن و ئەوسا دەبین بە بوونەوەرێکی 

خۆی لە خۆیدا تەواو غەرقبوو لە واتای کاتدا. وەک کاتمان لێدێت کە 

دیاردەیەکی بەتاڵە لەهەر چەشنە هەستێک و لەهەر چەشنە بیرەوەری و 

نۆستالۆژیایەک. دیارە ئەو کاتیش واز لە نووسین و واز لە دەق ناهێنین، 

چونکە ئەم بەتاڵبوونەوەیەیش پشت ئەستوورە بە رابردوویەک کە ئەگەرچی 

ەوخۆییش بێت ئیستاکە لامان بەرجەستە نیە بەڵام هەیە و بە ناڕاست

دەوردەگێڕێ. لە راستیدا وەک زانایانی هێرمنۆتیک دەڵێن زەینی مرۆڤ قەت 

لە رابردووی بەتاڵ نابێتەوە. ئێمە هەمیشە هەڵگری ئاسۆکانی رووانینی 

خۆمانین و لەگەڵ خۆمان بۆ داهاتوو لە کاتی رووبەڕووبوونەوەی 

 دیاردەکان و دەقەکاندا بەکاریان دەبەینەوە.

ن بڵێین دەق تەنیا ژیان ناگێڕێتەوە، بەڵکو کات وەک خودی رەنگە بتوانی

کاتیش دەگێڕیتەوە، بەتاڵ لەهەر چەشنە رووداوێک. راستە ژیان رووداوێکە 

لە بەستێنی کاتدا، بەڵام مەرج نیە کتومت وەک یەک بن. لە نێوان کاتی ژیان 

و کات وەک خۆی هەمیشە جیاوازی هەبووە. هەتا نووسەریش بتوانێ ئەم 

وازییە لە عەینی گێڕانەوەی ژیاندا بنوێنێتەوە ئەوا دەقی بەهێزتر جیا

پیشکەش دەکا. کات لە ناو دەقدا بەشێوەی سەرەکی لە رێگای 

رووداوەکانەوە خۆی دەنوێنێەوە و کات وەک خودی کاتیش لە رێگای 

ئەوەوە کە رۆژێک ئەم رووداوانە )واتە ژیان( کۆتایی پێدێت. 

بستراکتی ژیان لە دەقدا دەبێ خەسڵەتێکی بەرجەستەبوونەوەی مانای ئە

سەرەکیی گێڕانەوە بێت و خوێنەر هەم لەکاتی خوێندنەوەدا و هەم لە کاتی 

 تەوابوونی خویندنەوەدا بەشێوەیەکی گونجاو هەستی پێبکا.

کات هەمیشە هەبووە و لە چرکەساتێکی دیاریکراودا ژیان خۆی پیاکردووە 

تردا خۆی لێ دەربهاوێتەوە. ئەمە  و، رەنگە لە چرکەساتێکی دیاریکراوی

بنەمای سەرەکیی ئەو شتەیە کە ناومان نا "ژیان خۆی چیرۆکە". بەڵام ئەم 

ەک چیرۆکە تەنیا لە رێگای ژیانی تاک بە تاکی ئێمەوە دەگێڕدرێتەوە. ئێمە و

تەمەنی خۆمان لەناو ژیانێکی کۆنکرێت و ژیانیش وەک زەمەنێکی کۆنکرێت 

ە ێت. تەنیا لە رێگای گێڕانەوەی کۆنکرێتەوەیە ئێملەناو زەمەنێکی ناکونکر

 دەتوانین لەگەڵ مانای ناکۆنکرێتی زەمەن پەیوەندی بگرین. جا رەنگە ئەمە

هەم یەکێک لە ئیعجازەکانی دەق بێت و هەروەها یەکێک لە دنەدەرە 

 گرینگەکانی ئێمە بۆ خوڵقاندنی دەق.

ۆنکرێتی بەڵکو لە ئێمە دەنووسین لەبەر ئەوەی نەک تەنیا لە زەمەنی ک

زەمەن وەک دیاردەیەکی ئەزەلی و ئەبەدی بگەین. لە رێگای نووسینەوە بە 

چڕکردنەوەی زەمەن و شوێن بەجۆرێک خۆمان لە قەرەی زەمەنی 

ئەبستراکت دەدەین. نووسین هەوڵدانە بۆ تێگەیشتن لە کاتی ئەبستراکت لە 

خۆی وێنای ئەم  رێگای رووداوە کۆنکرێتەکانەوە. راستە ئەقڵ دەتوانێ لای

جۆرە زەمەنە بکات، بەڵام مرۆڤ بە ئەقڵ هەستی پێناکا، بۆیە لە رێگای 

دەقەوە دەیەوێ بەم قۆناغەیش بگا. نووسینی چیرۆک و رۆمان 

 لاساییکردنەوەی فەلسەفەیە، بەڵام بەشێوازێکی مناڵانە.

 

*** 

 

پێوەندیی نێوان سۆزی نووسەر و کاراکتێر پێوەندێکی ئاڵۆزە. ئەوەیکە 

نووسەر چ جۆر سۆزێکی لە نێوان خۆی و کاراکتێرەکانی خۆی هەیە 

 دەکرێ لە نووسەرێکەوە بۆ ئەوی تر جیاوازبێت.

 رێکیبێگومان لە هەر دەقێکی رۆماندا لە نێوان هەموو کاراکتێرەکاندا کاراکتێ

ی سەرەکی هەیە کە لە راستیدا دەقەکە بە هەموو رووداو و تایبەتمەندییەکان

ادا ری ئەودا دەسوورێتەوە. بۆ وێنە لە رۆمانی ئاننا کارەنینناویەوە بە دەو

کەسایەتی سەرەکی ئاننا کارەنینا خۆیەتی. لە رۆمانی دایک لە نووسینی 

مەکسیم گورگی 'پەلاگی' کاراکتێری سەرەکییە. لە رۆمانی 'حاجی آقا'ی 

سادق هیدایەت "حاجی ئەبوتۆراب کەسایەتی سەرەکییە. تەنانەت لە دەقی 

 شدا هەر بەم شێوەیەیە.چیرۆکی

ئەمە ئێمە بەو ئەنجامە دەگەیەنێ کە دەق لە راستیدا چیرۆکی ژیان و 

بەسەرهاتی تاکەکەسێکە و بریتییە لە گوزەری ئەو بە ناو کۆمەڵێک 

 رووداودا کە هەر بە هۆی ئەم گوزەرەوە ئێمە دەتوانین هەم لە گەڵ ژینگەی

ونەوەرە گیاندار و کەسەکە ئاشنا بین و هەم ژینگەکە، بە هەموو بو

 بێگیانەکانەوە، لە خزمەت شیکاری ئەودان.

رەنگە ئەم خەسڵەتەی دەق بەو ئەنجامەمان بگەیەنێ کە دەبێ لە نێوان 

نووسەر و کاراکتێری سەرەکیدا هەستێکی هاوسۆزی هەبێ تا هەم 

چیرۆکنووس بتوانێ بیکا بە سوژەی نووسین و هەم بتوانێ بە ژیان و 

ێگومان لە زۆربەی نووسەراندا ئەمە دەتوانێ هەبێ، ناخیدا شۆڕبێتەوە. ب

بەڵام مەرج نیە بۆ چێکردنی کاراکتێری سەرەکی نووسەر هەستی 

هاوسۆزی هەبێ )هاوسوزی بە مانای خەمخۆری و لایەنگری هاوکات لێی(. 

نووسەر دەتوانێ کاراکتێری سەرەکی خۆی هەڵبژێرێ تەنیا بەو هۆکارەوە 

مانای هاوسۆزی. بۆ نموونە گریگوری  کە سەرنجی رادەکێشێ، نەک بە

وەک کەسایەتیی سەرەکی لە رۆمانی دۆنی ئارامدا بە گوێرەی جۆری 

هەڵوێستی سیاسی خودی نووسەر کە لە سوپای سوورە و کۆمۆنیستە 

)واتە شۆلۆخۆف(، ناتوانێ جێی هاوسۆزی نووسەر بێت، بەڵام بە هۆی 

و سپییەکاندا لە جۆری ژیانی گریگوری کە بەردەوام لە نێوان سوور 

هاتوچۆدایە ئەو دەرفەتە بۆ نووسەر دەخوڵقێنی کە بتوانێ لە ژینگە 

 جۆراوجۆرەکاندا لە گشت و گوزاردا بێت و مەجالی ناساندنیان بڕەخسێنێ.

بەڵام بەگشتی کاراکتێری سەرەکی لە نووسەر نزیکترە. نووسەر زیاتر 

کردنی ئاسانتر هەست بە دەروون و بە کەسایەتییەکەی دەکا و بۆیە وێنا

 خۆی بەدەستەوە دەدات.

ئیستا ئەو پرسیارە دێتە پێشەوە کە داخۆ نووسەر دەتوانێ هەستی 

هاوسۆزییەکەی بەرامبەر بە کەسایەتی سەرەکی لە کەسایەتییەکانی تر 

زیاتر بێت؟ بۆ وەڵام دەبێ پێ لەسەر دوو تایبەتمەندی دابگرین: یەکەم 

ەم هەستی هاوسۆزییە راستەخۆ لە ئەوەیکە نووسەر دەتوانێ بەڵام نابێ ئ

دەقدا بنوێنێتەوە؛ دووهەم ئەوەیکە لە کاتی نووسیندا نووسەر گەر بە 

جۆرێک سەبارەت بە هەموو ئەو کاراکتێرانەی وا باسیان لێدەکا هاوسۆزی 

نیشاننەدا ئەوا ناتوانێ بەشێوەی باش و بە بێ لایەنگری وەسفیان بکا. واتە 

یەکانی خۆی دەبێ جگە لە ناسین، خاوەن نووسەر لەگەڵ هەموو کەسایەتی

هاوسۆزی بێت بۆ ئەوەی بتوانێ هەستی ئەوانیش بنوێنێتەوە. بە بێ ئەم 

هاوسۆزییە نووسەر قەت ناتوانێ کاراکتێری باش و تۆکمە پێشکەش بکا. 

وەک دەگوترێ نووسەر دەبێ لە دەقدا ژیانی کاراکتێرەکانی بژی. ئەو دەبێ 

کیشیان بێت. وەک رۆحێکی گشتی بتوانێ هاوکات هەموویان و هیچ کامێ

بەسەر هەموویاندا بگەڕێ، بچێتە ناو جەستەی هەموویانەوە و دیسان لەو 

توانایە بەهرەمەند بێت بێتەوە دەرەوە و سەرلەنوێ گەشتە هەمیشەییەکەی 

خۆی تا دەق بەردەوامە درێژە پێبدا. نووسەر رۆحێکی گشتییە کە بەسەر 

اوە. جا هەر رۆحێکی کۆنکرێتی دەتوانێ رۆحە کۆنکرێتەکاندا دابەشکر

بەشێکی بەرکەوێ، ئەم بەشە چەندە گەورە و بچووک بێ گرینگ نیە، گرینگ 

ئەوەیە دەبێ بەریانکەوێ. رۆحی نووسەر لە دانوستانێکی بێ بڕانەوە و 

 نەچڕدایە لەگەڵ هەموویان.

هەڵبەت دەبێ هاوکات پێ لەسەر ئەوە دابگرین کە رۆچوونی رۆحی 

ناو جەستەی کاراکتێرەکانی بەو مانایە نیە هەر ئەوە دەتوانێ  نووسەر بە

 ببەخشێ، نا، بە پێچەوانەوە ئەم رۆچوونە بۆ وەرگرتنە. واتە رۆحی نووسەر

 بۆ ناسین و بۆ هەستپێکردن دەچێتە ئەوێ.

لێک نزیکبوونەوەکان خوڵقێنەری هاوسۆزین. نووسەر دەگاتە ئەو ئاستەی 

لەوێیە بۆ ئەوەی چیرۆکی ژیانی رۆحەکان ئیتر رقی لە کەسیان نیە. ئەو 

بگێڕێتەوە. تەنانەت ستەمکارترین کاراکتێری ناو دەقیش جێی سۆزی 

نووسەرە. پێش لە هەر شتێک بەو دەلیلە کە بە بێ ئەم هاوسۆزییە ناتوانێ 

بینوێنێتەوە. بەم شێوەیە نووسەری دەق دەگاتە ئەو ئاستەی بتوانێ 

ی باسبکا. ئەوەیکە هەموومان لە دووا تراژێدیای ژیانی مرۆڤەکان بەجوان

مانادا قوربانیی رەوتێکی سەرەکیترین. ئەوەیکە سیستمەکان و 

سترۆکتۆرەکان گەورەترن لە مرۆڤەکان وەک تاک. بە پێیە دەق دەبێ بە 

شوێنی جێگۆڕکێی هەموو خەسڵەتەکان. ئیتر مرۆڤەکان بەشێوەی موتڵەق بە 

دەبنە بوونەوەری ناو ژینگە سەر رەش و سپیدا دابەش نابن. مرۆڤەکان 

بگۆڕ و دینامیکیەکان. بەم شێوەیە دەق پیشانی دەدا مرۆڤ بەرهەمی 

رەوتەکانە نەک بەرهەمی بڕیارە لەوە پێش دیاریکراوەکان. جا هیچ شتێکیش 

لە ناسینی وەها بوونەوەرێک دژوارتر نیە. دەق هەوڵدانی بەردەوامی مرۆڤە 

وایە یەک جار بۆ هەمیشە بۆ ناسینەوەی خۆی کە جاری وایە لای 

ناسیوویەتی و کەچی دەبینێ هێشتا لە سەرەتای رێگادایە! دەق لە رێگای 

گێڕانەوەوە )کە رەوتێکی لە گوزەردایە( باشتری دەرفەت بۆ ناسینی 

کاراکتێرەکان و لێرەوە مرۆڤەکان دەرەخسێنێ. ئەمە یەکێک لە هۆکارە 

 انەوە.سەرەکییەکانی مانەوی دەق و مەیلی مرۆڤە بۆ گێڕ

خۆشی و گرینگی دەق ئەوەیە کە جگە لەوەی گوزەرە، بەڵام هاوکات 

راوەستانیشە. نووسەر زۆرجار لە کاتی گێڕانەوەدا لەسەر پنتێک یاخود 

شوێنێکی فیزیکی و رۆحی وچاندەگرێ و دەرفەت پەیدادەکا زیاتری لە سەر 

دەدا. بدوێ. ئەمە لە ژیانی راستەقینەدا دەستنادا، بەڵام لە دەقدا دەست

وشەکان و رستەکان چرکەساتەکان راوەدەستێنن و مەجالی شۆڕبوونەوە 



 بۆچی دەنووسین
 

196 

 

بە قووڵاییەکان دەدەن. ئیتر هەموو شتێک نابێتە درێژایی بەڵکو دەبێتە 

پانتایی و قووڵاییش. دەق بەم شێوەیە بە سێ لایەندا دەکشێ. جیهانێکی سێ 

دەچینە  بوعدی پێشكەشدەکا. لەسەر رووبەرێکی دوو بوعدیی وەک کتێبدا

ناو جیهانێکی سێ بوعدییەوە و بەم شێوەیە جیهان سەر لەنوێ 

دەخوڵقێندرێتەوە. گەر دەق ئەمە نەکا ناتوانێ دەق بێت. ژیان دەبێ بە 

 هەموو بەرجەستەیی خۆیەوە سەرلەنوێ خۆی لەبەر چاوماندا بنوێنێتەوە.

کو کەواتە گێڕانەوە تەنیا بریتی نیە لە پەیرەوەی لە لۆژیکی جووڵە، بەڵ

 ن بەپەیڕەویشە لە لۆژیکی راوەستان. لە دیالکتیکی نێوان ئەم دووانەدایە ژیا

هەیبەتی قەلافەتی خۆیەوە خۆی دەنوێنێتەوە، هەر چەند ئەم خۆنوواندنە 

 مەرج نیە لە گشتییەتی خۆیدا بێت.

هەستی هاوسۆزی بەرامبەر بە هەموو کاراکتێرەکانی ناو یەک دەق ئەو 

ەم هەتا دەتوانین بێلایەنانە هەڵسوکەوت کەین و دەرفەتە دەگونجێنێ کە ه

 هەم هەستی مرۆڤانەی خۆمان قووڵایی و بەرینایی زیاتر پێ ببەخشین.

دیارە لێرەدا دەتوانێ ئەم پرسیارە بێتە گۆڕێ کە بەڕاستی هەستی 

مرۆڤایەتی دەبێ لە نووسەردا لە کاتی نووسینی دەقدا هەبێ؟ وەڵامی ئەم 

ئەوەی هاوسۆزی لەگەڵ ئەم هەستە لە پێوەندی  پرسیارە 'بەڵێ'یە. لەبەر

بەردەوامدایە و وەک گوتمان بە بێ ئەمە ناتوانین دەقی چیرۆک و رۆمان 

بەرهەم بێنین. بەڵام بەو مەرجەی کە ئەم هەستە باڵانسەی خۆی لەگەڵ 

 دەقدا تێکنەدا. چونکە گەر وا بکا ئەوا دەق دەبێ بە پەندی ئەخلاق ئامێز.

ەر ئەوەی دەق گێڕانەوەی بەسەرهاتی هاوسۆزی مرۆڤە. ئێمە دەنووسین لەب

وە هاوسۆزییەکی ئەدیبانە کە لە خزمەتی خوڵقاندنی دەقدایە نەک بە پیچەوانە

)نەک دەق لە خزمەت هاوسۆزیدا(. نووسین رەوتی ناسینەوەی مرۆڤەکانە 

)بەهەر پلە و پایەیەکەوە( وەک مرۆڤ. ئەویکە لە ژێر توێژاڵی چڕی هەموو 

و لە ژێت بارستایی قورسی هەموو جیاوازییەکاندا ئەوە  تەم و مژ

مرۆڤەکانن خۆیان حەشارداوە یاخود حەشاریانداون. دەنووسین لەبەر 

 ئەوەی وەک مرۆڤ سەرلەنوێ یەکتر بدۆزینەوە.

*** 

 

دەق شوێنی جووڵەی نێوان شت و شت، شت و مرۆڤ، ئاژەڵ و مرۆڤ، 

ونە. ئەمە ئەو پێنج مرۆڤ و مرۆڤ و هەروەها نێوان دەروون و دەرو

 پانتاییەیە نووسەر بە شێوەی سەرەکی تیایا دەجوولێ و خەریکی خوڵقاندنە.

وسفی ژینگە و سروشت لە ناو دەقدا بریتییە لە جووڵە لە نێوان شت و شت. 

کاتێک دیمەنێک وەسفدەکەین لە راستیدا لە شتێکی بەرهەستەوە بۆ شتێکی 

تەژین لەم جۆرە وەسفانە. هەڵبەت  تر لە گوزەرداین. رۆمانە ریالیستییەکان

ناتوانین بڵێین وەسفە دەرەکییەکان لە سەداسەد دەرکین و تێکەڵ نین بە 

هەستی نووسەر. لە راستیدا نووسەر لە کاتی وەسفی ژینگەدا دەست دەداتە 

هەڵبژاردنی ئەو شتانەی وا لەبەر چاویدان و هەم خودی ئەم هەڵبژاردنە، 

ەڵ گشتیەتی دەقەکە و هەم ئەو ئاوەڵناوانەی هەم جۆری پێوەندیدانیان لەگ

بەکاریان دەبا هەڵگرێ ئەم راستیەن. واتە تەنانەت وەسفە دەرەکییەکانیش لە 

فیلتەری زەینی نووسەرەوە تێدەپەڕن و بۆیە 'جووڵەی نێوان شت و شت' لە 

 دەقدا جووڵەیەکی زەینیشە.

گێڕانی لە رۆمانی 'بێسەرپەرشتان' لە نووسینی قودسی نەسیری و وەر

 حسەین نەجمەدین، لە لاپەڕەی پێنج دەخوێنینەوە: "... لە کاتی خۆرەتاودا

درەختی بەر پەنجەرەکەم سێبەری بۆ ژوورەکە دروست دەکرد و شەوانیش 

گڵۆپەکانی سەر شەقامەکە ژوورەکەمی رووناک دەکردەوە، هەندێ جار 

ەکتردا دەنگی ئەسپ و عەرەبانە و..." بەم شێوەیە شتەکان یەک بە شوێن ی

 دێن و دەکەونە پێوەندێکی پتەوەوە. شتەکان لەگەڵ یەکتر ژینگەی رۆمانەکە

 سازدەکەن و بەستێنی رووداوەکان ئامادەدەکەن.

نووسەر هەر بەمە وازناهێنێ و لە نێوان شت و مرۆڤیشدا لە هاتوچۆدایە. 

ئەم رەوتە لەو کاتەوە دەستپێدەکا کە نووسەر بەتایبەت لە ئاوەڵناوەکان 

وەردەگرێ و دەگاتە ترۆپکی خۆی کاتێک دەستدەکا بە وەسفکردنی کەڵک 

کارتێکەرییەکانی هەر دوو جەمسەرەکە لە سەر یەکتری. رەنگە دەقە 

رۆمانتیکەکان زیاتر هەڵگری ئەم تایبەتمەندییە بن بۆ وێنە کاتێک پاڵەوانی 

سەرەکی هەموو دیاردەکانی سروشت لە پێوەندی لەگەڵ ئەشقەکەیدا 

 .لێکدەداتەوە

لە گەمەی نێوان شت و مرۆڤ، ئەم خەسڵەتە ئەو کاتە بەرجەستەدەبێتەوە 

کە نووسەر شتەکان لە ئاستێکی بەرزدا بەگوێرەی دەروونیاتی مرۆڤ 

یاخود مرۆڤ لێکدەداتەوە و وەسفیاندەکا. شتەکان خەسڵەتی مرۆڤانە 

 وەردەگرن. بۆ وێنە درەختەکان دەشوبهێندرێن بە مرۆڤ، یان بە پێچەوانەوە

 ۆمەڵگا )کە کۆی سیستماتیکی مرۆڤەکانە( دەشوبهێندرێ بە جەنگەڵستان.ک

جووڵەیەکی تر بریتییە لە جووڵەی نێوان ئاژەڵ و مرۆڤ. رەنگە رۆمانی 

'شێواو' لە نووسینی کافکا نموونەیەکی باشی ئەم حاڵەتە بێت کاتێک 

پاڵەوانی سەرەکی رۆمانەکە بەیانییەک زوو لە خەو هەڵدەستێ و دەبینێ 

 وە بە قالۆنچەیەکی گەورە.  بو

جووڵەیەکی تر بریتییە لە جوولەی نێوان مرۆڤ و مرۆڤ لە دەقدا. لەم 

شێوازەدا نووسەر مرۆڤەکان بە یەکتر دەشوبهێنێ و لە وەسفی یەکێک بۆ 

وەسفی ئەوی تر کەڵک وەردەگرێ، یاخود لە رێگای باسکردنی 

 ەر دەناسێنێ.جیاوازییەکانیانەوە کەسایەتییەکانیان زیاتر بە خوێن

لە جووڵەی دەروونەوە بۆ دەروون جۆرێکی تر لە گۆشەنیگا دەخوڵقێ. 'تونە 

سێلبوە' نووسەری نۆروێژی لە کتێبەکەی بەناوی 'رۆمان چییە" دەنووسێ 

 ەل ێزەبەداد ەتارەق وەزستان ل یزوو یکیەانەی'ب ناینە'ئاننا کار کێکات"

 ەل ەیکەرەهاوس شت،ەڕۆید رزبورگێتێپ نتێس ەوەرەب ەوۆسکۆم

 کێبوو شت ەوەهات ئ دایشکێم ەب ڵاەیخ مەکیەبوو .  یوانڕچاو ەکەستگێو

 ێوەل ەستانۆو ناد ڵناوچاوتا ەیکەرە. هاوسابووۆڕگ داەیکەرەهاوس ەل

 ڕپکتو یکانێگو مەڵاب بوو،ەن ەتاز یکێئاننا شت ۆب ەمەئ تەبەڵه ستابوو،ەراو

 ەیمە' ئ؟ەناوێه ەوێکوەل یەانێیگو مە! ئایخودا یوا: "هاتبووێل انیتر یکێرۆج

 ەیکەاویپ ەیگرانۆسارد و خ یتڵەروا یرەیس کداێکات ەگوت ل داۆیخ ڵید ەل

لای وابوو کڵاوەکەی  مەئ ەیانێیگو وەئ یرەیس تەبیتاەب کرد،ەد

 سەرسەری رەپ راگرتبوو." )لاپەڕەی سێ، دەقی کوردی(.

ن. لە ئەم پەرەگرافە بەجوانی دەربڕی گەمەی نێوان دەروونە بۆ دەروو

نێوان ئاننا کارەنینا و دیمەنی گوێی هاوسەرەکەی )گوێی هاوسەرەکەی 

تەعبیرێکە لەسەر ئەوەی کە هاوسەرەکەی ئیستا شتێک لەسەر ژنەکەی 

دەزانێ کە لە راستیدا ژنەکەی لێی شاردووەتەوە( جۆرێکی تایبەتی پێوەندی 

 دروستدەکرێ. گوێکانی هاوسەرەکەی کتوپڕ لە جاران زیاتر گەورەتر

دەنوینن وەها کە ئەوە ئەوانن کڵاوەکەیان راگرتووە نە سەری! بەم شێوەیە 

لە گەمەیەکی دەروونیدا شتە دەرەکییەکان تەعبیر لە دەروونناسیی 

کاراکتێری ناو چیرۆکەکە دەکەن و جۆرێک لە جووڵەی نێوان دوو دەروون 

 شکڵ دەگرێ.

نووسەرە بۆ جووڵەی نێوان دەروون بۆ دەروون لە دەقدا دووا دەرفەتی 

 ئەوەی لەم سۆنگەوە بتوانێ جیهانێکی تر بخوڵقێنی. ئێمە حەزێکی نایابمان

هەیە بۆ خوێندنەوەی دەروونی یەکتر و بۆ ئەم خوێندنەوەیە لە هەموو 

ئەزموونە دەروونناسییەکانمان کەڵک وەردەگرین. دیالۆگی ناو دەق و 

بوارانەن ئەم  وەسفە دەروونییەکان )بۆ وێنە لە رێگای مۆنۆلۆگەوە( ئەو

مەجالە دەڕەخسێنن. دەق لەڕاستیدا خویندنەوەی مرۆڤە و بۆیە ئەم بەشە 

پشکی شێری بەردەکەوێ. بگرە هەموو ئەو جووڵانەی وا باسمان لێکردن 

 لەم پێناوەدان.

 کاتێک ئەم پێنج جووڵەیە )واتە جووڵەی نێوان شت و شت، شت و مرۆڤ،

وان دەروون و دەروون( ئاژەڵ و مرۆڤ، مرۆڤ و مرۆڤ و هەروەها نێ

پێکەوە لە دەقدا حوزور پەیدادەکەن، دەق پێ دەنێتە ناو جیهانەوە. لەوە 

دەچێ گەر نووسەر بتوانێ لەم پێنجە زیاتر کەڵک وەربگرێ و بتوانێ 

بیانخاتە ناو گەمەیەکی هاوبەشەوە ئەوا دەق لە جوانترین و رازاوەترین 

 شێوازیدا خۆی دەخەمڵێنێ.

یندا دەبێ زەین و قەلەمی نووسەر ئاگایان لەمە بێت و بۆیە لە کاتی نووس

ئەم خەسڵەتە وەها بە دەروونی کرابن کە خۆبەخۆ لە رەوتی نووسیندا 

بتوانن خۆیان دەربخەن. گەشتێکی ئەهوەن و قووڵ بە سەر ئەم رووبەرانەدا 

 دەتوانێ لە مانای ژیان و مرۆڤ زیاتر نزیکمان بخاتەوە.

هەروەها کاری تاکەکەسانە و کاری بە  مرۆڤ بەرهەمی ژینگەی خۆی و

کۆمەڵی خۆیەتی. ئەمە ئەو بەستێنە سەرەکییەن وا نووسەر هەوڵدەدا لە 

 رێگای سازکردنی کەسایەتییەکانی بینوێنێتەوە.

دیارە دەکرێ ئەم پێنج سۆنگەیە وەک یەک لە دەقدا حوزووریان نەبێ. لە 

ەبکی نووسین نووسەرێکەوە بۆ نووسەری تر بە گوێرەی جیهانبینی و س

پێکهاتەی ئەم چوارە جیاوازن. بەڵام وا دەردەکەوێ  کەمتر نووسەر هەیە 

بتوانێ خۆی لەم یاسا گشتییە لابدات. ئەم یاسا گشتییە لە راستیدا 

وردکراوەی یاسایەکی گشتیترن بە ناوی گەمەی بەردەوامی نێوان دەروون 

 و دەرەوە.

ڤ تەختەڕەشەیەکی لە مانای فێنۆمێنۆلۆژیدا وەها نیە زەینی مرۆ

نەنووسراوە بێت و تەنیا چاوەڕوانی ئەوە بێت کەسێک بێ و لەسەری 

بنووسێ و بەم شێوەیە بیکا بە خاوەن ناوەڕۆک. لای فێنۆمێنۆلۆژیستەکان 

زەینی مرۆڤ هەمیشە هەڵگری شتە و هەمیشە بەرەوە دیاردەکان 

دا ئاراستەکراوە. جا رەنگە ئەمە بێت کە ئەو دەرفەتە بە نووسەر دە

دەستبداتە گەمەی ناو ئەو پێنج جووڵەیەی وا باسمان لێکرد. زەین ئەگەر 

بەردەوام هەم خۆی بێت و هەم هەڵگری دیاردە و شتەکانی دەرەوە، ئەوا 

هەم دەتوانێ بەخۆیدا رۆبچێ و هەم بە دەرەوەدا. تەنیا ئەوەندەی کە 

"لە  نووسەر دەبێ لە توانای خەیاڵ بەهرەمەند بێت. وەک چۆن لە رۆمانی

شوێن زەمەنی لەکیسچوودا" یەکێک لە پاڵەوانەکان دەڵێ "کوڕی باش، 

هەوڵبدە هەمیشە لەتێک لە ئاسمان بەسەر ژیانتانەوە بێ"، دەبێ نووسەریش 

هەمیشە خاوەن ئاسمانێک بێت کە سیمبۆلی خەیاڵ و لێکگرێدانی پێنج 

دیتنی جووڵەکەیە. هەر لەم رۆمانەدا دیسان یەکێک لە کاراکتێرەکان دەڵێ "

ئەو گەنجانەی وا ژیانیان فیداکردووە سەرنجڕاکێشە..." نووسینیش کە 

فیداکردنی گەنجیەتی ژیان و بە گشتی ژیانە لە پێناو حەقیقەتێکدا کە لە 

خودی گەنجیەتی پڕبایەخترە، هەمیشە وەک ئەو گەنجانەی بە هەڕەتی 

هەمیشە  گەنجیەتی گیانیان بەخشی سەرنجڕاکێش دەمێنێتەوە. لە میهرەبانیدا

خەمێک هەیە. دەق رێک ئەم میهرەبانییەیە. هەڵگری خەمێکە. خەمێکی قورس 

کە بە کۆڵیەوەیەتی نەک بۆ ئەوەی پیشانی بدا میهرەبانە، نا، بۆ ئەوەی 

بینوێنێ کە خەمەکە گرینگترە لە میهرەبانییەکە. ژیان و رابردووی ئێمە 

ە. تەنانەت گەر وەهایە. هەمیشە هەڵگری شتێکە کە دەبێ باسی لێبکەینەو

کاتی خۆیشی باسمان لێکردبێ. نووسین سەرلەنوێ باسکردنەوەی ئەو 

شتانەیە باسمان لێکردوون بەڵام ئەمجارە دەمانەوێ بە شێوازێکی تر کە 

 زیاتر لە گێرانەوەیەکی یەکجار تایبەت دەچن، باسیان لێ بکەینەوە.

توانین پێنج ئێمە دەنووسین لەبەر ئەوەی تەنیا لە رێگای نووسینەوەیە دە

جووڵەی نێوان )شت و شت، شت و مرۆڤ، مرۆڤ و ئاژەڵ، مرۆڤ و 

مرۆڤ و سەرئەنجام دەروون و دەروون( لە پڕماناترین رووبەرەکانی 

خۆیدا بنوێنینەوە. نووسین کۆکردنەوەی ئەم پێنجە و گەمەیەکی قووڵی 

نج پێنێوانیانە. دەنووسین چونکە تەنیا لە رێگای نووسینەوەیە دەتوانین ئەم 

جووڵە هەمیشەییە راوبکەین و دەرفەتی سەرلەنوێ خوێندنەوەیان 

 بڕەخسێنینەوە.

*** 

 

هێز و لە چەمکی 'خوا' هەمیشە دەربڕی هێزێکی میتافیزیک بووە بانتر لە 

مرۆڤ. هێزێکی سەرچاوە ئەوەتەی زەین و بیرەوەری مرۆڤ ئیزن شوێنی 

گرە وەک دەدا هەبووە و مرۆڤ وەک نیازێکی دەروونی، رۆحی و ب

تەفسیرێک بۆ زەروورەتی 'بوون' و بۆ لێکدانەوەی لێی رووانیوە. بەڵام 

هاوکات لە گەڵ هەبوونی ئەم چەمکە، رەوتێکیش هەبووە کە بوونی 

رەتکردووەتەوە و وەک زەروورەتێک لێی نەڕوانیوە. چەمکی خودا لە دەق دا 

ونە لە ئەم هەبو ،جا بە گوێرەی جۆری دەق و پیلۆتەکەی هەیە و هەبووەو

 نووسەرەوە بۆ نووسەری تر دەگۆڕدرێ.

زۆر کەس هەن خودا بە بەرهەمی مرۆڤ دەزانن نەک بە پێچەوانەوە. خودا 

بەو خۆی ئەو چەمکەیە مرۆڤ لە رێگای بەخشینی وزەکانی و خەیاڵەکانی 

دەیخوڵقێنێ و بەم شێوەیە خودا دەبێ بە وێنای خەیاڵیی مرۆڤ لە خۆی لە 

 دەی لاوازی و بێدەرەتانییەکانی خۆیەتی.جیهانێکدا وا مرۆڤ گیرۆ

خودا وەک چەمکێکی خەیاڵی و پارادۆکساڵ دەرفەتی باش بۆ نووسەر 

دەخوڵقێنێ کە بتوانێ بە کەڵک لێوەرگرتنی مانا و وێنەی نوێ بخوڵقێنێ. 

هێزێکی ئەوەندە بەهێز کە مرۆڤەکان هەر جارەو و بە جۆرێک چەمک یاخود 

ۆ ب یشی لێدەکەن دەتوانێ ئیلهامبەخشی نووسەرلە دەقە ئایینییەکاندا تەعبیر

 چێکردنی مانا و وێنای تازە بێت لێی.

خودا چەمکێکە هەم هەڵگری مانا گشتییەکانە و هەم وەک خودابوونی خۆی 

دیاردەیەکی کۆنکرێتیە. لە مانا گشتییەکانیدا دەتوانێ بابەتی دەقی ئایینی و 

تی دەقی چیرۆک و رۆمان. بابە شیفەلسەفە بێت و لە مانا کۆنکرێتییەکانی

دا بوونێکە اخودا وەک بوونەوەرێکی میتافیزیکی چونکە لە دووامان

لەدەرەوەی بوون و لە راستیدا بوون هەبوونی خۆی لەوەوە وەردەگرێ، 

بۆیە کەسایەتییەکی سەربەخۆیە و ئەم سەربەخۆبوونە ئیزنی ئەوەی پێدەدا 

ێت. زۆر نووسەر هەن وەک کاراکتێرێک خاوەن شوێنی خۆی لە ناو دەقدا ب

 وەرگرتووە.کەڵکیان لە دەقەکانی خۆیاندا لە خودا وەک کاراکتێرێک 

دیارە یەکەمین کەڵک وەرگرتنەکان لە چەمکی خودا لە دەقدا لە چیرۆکە 

وەک بەستێنی  ەک خۆی و هەمئایینییەکاندایە. خودا لەم دەقانەدا هەم و

دا لە چیرۆکی چیرۆکەکە حوزوری هەیە. بەڵام کەڵک وەرگرتن لە خو

ودا خم جۆرە دەقانەدا مودێڕندا بەتەواوی جیاوازە لە چیرۆکە ئایینییەکان. لە

 دەکرێ. جێدێڵێ و مامەڵەیەکی تری لەگەڵدا دەسی خۆیشوێنی موقە

ئەم شوێنە تازەی خودا پێش لەهەر شتێک پێوەندی بە دەقی مودێڕنەوە 

ڵەیەکی نوێ و مەکە چلۆن ئەم دەقانە دەیانەوێ ماهەیە و دەربڕی ئەوەیە 

سەردەمیانە لەگەڵ چەمکە کلاسیکییەکان بکەن بە مەبەستی تیشک خستنە 

 سەریان لە بەستێنێکی تەواو جیاوازدا. دیارە نیگای کلاسیکیانە لای وایە

ئەمە ئەوە نیشاندەدا  ەدەسەکان.بێ رێزییە بە چەمکە کلاسیکی و موق ەئەم

ەن و نازانن کە مرۆڤەکان ئەوان لە هەوێن و لە فەلسەفەی چیرۆکی نوێ ناگ

لە هەوڵی تازەگەری لە هەموو بوارەکاندان بە مەبەستی خوڵقاندنی  ەهەمیش

 وێنای نوێ، نەک بە مانای بێ رێزیکردن پێیان.

خودا چونکە بەرهەمی خەیاڵە، دەتوانێ بەم هۆیەوە یەکێک لە باشترین 

بۆ  کاراکتێرەکانی ناو دەق بێت. خەیاڵی بوونی خودا باشترین دەرفەت

ئەم بە خەیاڵی نووسەر دەخوڵقێنێ. بۆ وێنە نووسەر ئەوەندە بەسە 

بۆچوونەی ناو دەقە ئاینییەکان بزانێ کە خودا جیهانی لە شەش رۆژدا 

 گەر جیهان لەەقێکی خۆیدا بیر لەوە بکاتەوە ئەخوڵقاند. گەر نووسەر لە د

ەگەڵ چ یاخود لە دە رۆژدا جا ئەوجا دەتوانرا ل ،چوار رۆژدا خوڵقێندرابا

جیهانێکی تر رووبەڕوو بین. دەق دەتوانێ لە رێگای خەیاڵەوە رەوتی 

ێکی خوڵقاندنی دونیا لە دەقە ئایینییەکاندا سەر لە نوێ بگۆڕێتە سەر بەستێن

 پێشکەش بکا!)واتە حیکایەتێکی تر( تر و بەم شێوەیە خڵقەتێکی تر لە بوون 

ی خۆمان ێنینە بەرچاوسەردەمانێک نیچە گوتی خودا مرد! جا با دونیایەک ب

وەها جیهانێک خاوەنی چ تایبەتەندییەکە؟ مرۆڤەکان  کە بەرییە لە خودا. داخۆ

لە وەها کۆمەڵگایەکدا چلۆن دەژین و چلۆن هەڵسوکەوت دەکەن؟ وەک 

دەبینین بەستێنێکی لەم چەشنە دەتوانێ بزوێنەری گەلێک شت بێت. یان 

ڵقەتی جیهان پەشیمان خودایەک بێنینە بەرچاوی خۆمان کە کتوپڕ لە خ

بووەتەوە، یان رێک لە ناوەڕاستی پلانەکانیدا بڕیاردەدا واز لە هەموو شتێک 

بێنێ و چیتر لە رەوتی رووداوەکاندا دەخالەت نەکا. داخۆ ئەمە خۆی لە 

خۆیدا ناتوانێ بزوێنەری گەلێک خەیاڵی جوان و نایاب لە نووسەر بە 

 مەبەستی خوڵقاندنی دەق بێت؟

ڵقێنەری هەموو شتێکی ئەم دونیایە بێت، ئەوا بیری نەبوونی گەر خودا خو

. شدا هەر خوڵقێندراوی دەستی خۆدا خۆیەتیخودا لە مێشکی مرۆڤەکانی

ە نەک کوفر نی ،بۆیە ئەم بیرە بەپێچەوانەی رای بەشێکی مرۆڤە ئایینییەکان

بەڵکو بەشێک لە پێویستیی ژیانە و بگرە باوەڕداران لەم بۆچوونەوەیە 

ن هێز وەربگرن. وەک دەگوترێ ئارگیومێنت لە رەتکردنەوەی دەتوان

ون ئارگیومێنتی بەرامبەری خۆیدایە دەتوانێ ببێتە ئارگیومێنت. باوەڕمەندبو

لە جەوێکدا وا هەموو باوەڕیان بە خودایە، چەمکی خودایش  ابە خود

 و تەنیا 'هیچ' جێگای دەگرێتەوە. بەرەو لەبیرکردن دەبابەرەبەرە 

بە جیاکردنەوەی چەمکی خودا لە بەستێنی ئایینی و کلاسیکی،  دەقی مودێڕن

ئەو دەرفەتە دەخوڵقێنێ کە خودا لە گۆشەنیگای ترەوە و لە بەستێن و لە 

پەیوەندی لەگەڵ چەمک و بواری تردا بکەوێتەوە بەر لێکدانەوە و 

لێڕوانینەوە. بەم شێوەیە خودا خۆی نوێ دەکاتەوە و بە زمان و بە فۆڕمی 

 تەوە ناو جیهانی مرۆڤ.ئەمڕۆ دێ

دیارە ئەم گۆڕانە دەبێتە هۆی ئەوەی خودا تەقەدوسی نەمێنێ، بەڵام داخۆ 

سەرئەنجام پێوەندی ئێمە لەگەڵ خودا دەبێ بەردەوام موقەدەسانە بێت، یان 

دیکەیشەوە؟ پێدەچێ توانای ئەقڵی و توانای ئەدەبی  دەبێ بکەوینە ناو بواری

ئاینییەکان ئەمانەیش لە خوداوە  و هونەری مرۆڤ )بە گوێرەی دەقە

هاتوون( ئەم دەرفەتە بەگشتی بۆ مرۆڤ دەخوڵقێنن کە ئیزنی 

پێداچوونەوەی بەردەوامیان هەبێ. رەنگە خودایش لە دوومانادا نەیارە 

ئاقڵەکانی خۆی لە دۆستە گەمژەکانی خۆشتر بووێت و شوێنێکیشی لە 

هەمیشە دنەدەری دۆستە بەهەشت بۆ ئەوان دانابێ. ئەو نەیارە ئاقڵانەی وا 

 گەمژەکانن بۆ بیرکردنەوە.

وە دەق پانتایی ئازادی و دیمۆکراسییە. لە وەها پانتاییەک خودا دەرفەتی ئە

پەیدا دەکا شوێنی باوکسالارانەی خۆی جێ بێڵێ و بۆ ماوەیەکیش بێت وەک 

 خوڵقێنراوەکانی دەستی خۆی هەڵسوکەوت بکا. لە وەها شوێنێکدا ئیتر تەنیا

نیە بێ ئەمری دەکا، بەڵکو مرۆڤەکانیش راستەوخۆ دەکەونە  شەیتان

هەڵسوکەوت و مامەڵە لە گەڵ خودا و بەم شێوەیە سەرلەنوێ خودا تامی 

شکست و سەرکەوتنەکانی خۆی دەکاتەوە. ئەمە ژیانبەخشینەوە بە 

 میتافیزیایە لەناو دەقدا. زەمینی کردنی چەمکە هەست پێنەکراوەکانە.

نێ لەسەر خودا بنووسێ و خودا بکا بە یەکێک لە ئەو نووسەرەی دەتوا

کاراکتێرەکانی خۆی کە خاوەن کەسایەتییەکی ئازاد بێت. وەک چۆن خودا لە 

خەیاڵ و لە گەمەیەکی ئازادانەدا جیهانی خوڵقاند، نووسەریش دەبێ بچێتە 

شوێن و پێگەیەکی وەها بە مەبەستی خوڵقاندنی دەق. خودا ئێمەی کردە 

ۆمانی خڵقەتی جیهان و نووسەریش لە دژکردەوەیەکدا خودا کاراکتێرەکانی ر

دەکاتە کاراکتێری رۆمان و چیرۆکی خۆی بۆ ئەوەی بە خودای نیشان 

بداتەوە کە هەڵەی نەکردووە مرۆڤی لە شکڵ و شێوازی خۆی 

 دروستکردووە.

هەڵبەت دەربازبوون لە بڤەکانی خودا وەک دەربازبوون نیە لە بەربەستە 

ەم دەربازبوونە زیاتر لە رزگاربوون لە بەربەستە دەرەکییەکان. ئ

 دەروونییەکان دەکا و بۆیە رەنگە لە توانای هەموو کەسێکدا نەبێت، بەڵام

بەهەرحاڵ ئەو نووسەرەی خودا دەکا بە یەکێک لە کاراکتێرەکانی دەقی 

و  مودێڕن )یان بەستێنی ئەم جۆرە دەقە(، دەبێ لەوەها بەربەستێکدا لە گەمە

نەوەیەکی مەعریفیانە و ئەدەبیانەی نامودێڕن رزگاری بووبێ و لە بیرکرد

 کەوتبێتە جۆرێکی تر لە مامەڵە لەگەڵ ئەم چەمکە گرینگە.

نووسین جورئەتی بە جۆرێکی تر نووسینەوەی خڵقەتی دونیایە. 

بەکاراکتێرکردنی خوڵقێنەری ئەم جیهانە و مامەڵەیەکی بەرامبەرە لەگەڵیدا بە 

ێنێکی موقەدەس بۆی. ئێمە دەنووسین لەبەر ئەوەی بێ قایلبوونی هیچ شو

دەتوانین ئەو چەمکە گشتییانەی وا بەشێوازی کۆنکرێتیش خۆیان 

نیشاندەدەن، بکەین بە پاڵەوانی چیرۆکەکانمان. نووسین لاساییکردنەوەی 

 خودایە، یاخود سەلماندنی لاساییکردنەوەی خودایە لە مرۆڤ.

 

 

*** 

 

نێک بە بێ مانا، بە بێ هیوا و بە بێ داهاتوو. پووچگەرایی بریتییە لە جیها

مرۆڤ لە وەها دۆخێکدا هەست بە هیچ چەشنە پێوەندییەک لەگەڵ 

دەورووبەری و لەگەڵ بوون ناکا. هەموو شتێک تا ئەوپەڕی خۆی بێ بنەما 

و لەرزۆکە. هەست بە هیچ چەشنە زەوییەکی رەق لە ژێر قاچەکانیدا ناکا. 

رێکی رووت و قووتە بە جووڵەیەکی کەمەوە. پووچگەرایی دانیشتن لە ژوو

هەموو شتێک تا ئەوپەڕی خۆی ئارام و ئەهوەن دەبێتەوە و ساتەکان لە بێ 

جووڵەترین ئاستی خۆیاندا تێدەپەڕن. لە پووچگەراییدا مەرگ وەها 

بەرجەستە دەبێتەوە کە ژیان بەگشتی دادەپۆشێ. گەر بەلێنە رۆژێک لە 

دووای مەرگ هیچ شتێک نەبێ و 'هیچ'  رۆژەکان بمرین، گەر قەرارە لە

هەموو شتێک داگیربکا، ئیتر چ شتێک مانای دەمێنێ؟ پووچگەرایی لە راستیدا 

شیوەنی فەلسەفی و دەروونیی مرۆڤە بۆ کاتی بوونی ژیان و بۆ ئەوەی کە 

مرۆڤ تێدەگا لەگەڵ ماناکان لەدایک نابێ. تازە ئەگەر لەگەڵ ماناکانیش 

نایانە لە ئاست کورتی ژیان و حەقیقەتی مەرگدا لەدایک بێت ئەوا ئەم ما

ئەوەندە بچووکن کە هیچ گارانتی و هیچ چێژێکی ئەبەدی نابەخشن. 

پووچگەرایی ئەو حاڵەتەیە کە لە دووای خوێندنەوەی باشترین دەقەکانیش 

دەتوانین لەخۆمان بپرسین "کەچی؟"، "ئەی دووای ئەوە؟" دووای ئەوەیش کە 

ورتر دەڕوانین دەبینین مەرگە و کۆتاییە و،... ئیتر جوان چاوهەڵدێنین و دو

 هیچ.

، لەوەها حاڵەتێکدا هەموو شتێک لامان وەک یەکی لێدێت. پاشا بیت یان گزیر

 وەبێ دلە کاخدا بژیت یان لە کۆخدا،... فەرق ناکا. پووچگەرا لە ئیستادا نوقم 

داهاتوو مانای خۆی لەدەستدەدا. ئیستایش چونکە تیژتێپەرە و 

تەمۆناکرێ کەواتە بێ مانایە. رابردوویش کە جیهانێکی یەکجار دوورە. دەس

جیهانێک کە بە زیادبوونی بەردەوامی چرکەکان هەتا دێت قەبارە و 

بارستاییەکەی زیاتر دەبێت و ئەوەندەی تر باری سەر شانمان قورستر 

 دەکا. رابردوویەک کە قەت دەستمان پێی راناگاتەوە.

ێوەندییەکانی لەگەڵ زەمەن و لەگەڵ ماناکان مرۆڤی پووچگەرا کاتێک پ

لەدەستدەدا ئەوەی بۆی دەمێنێتەوە تەنیا زەرفێکی بەتاڵە. ئەو ناوەڕۆک 

لەدەستدەدا، بەڵام زەرف و چوارچێوە نا. 'بوون'یش بە هەر دوو بوارەکەی، 

واتە هاوکات لەگەڵ هەبوونی ناوەڕۆک و فۆڕم مانا وەردەگرێ. ونکردنی 

ە فۆڕمێکی بەتاڵ کە ئەگەرچی دەکرێ بە هەر شتێک ناوەڕۆک دەمانکا ب

پڕبکرێتەوە، بەڵام لە راستیدا پڕناکرێتەوە. کەواتە پووچگەرایی 

بەرجەستەبوونی فۆڕمە. فۆڕمێک کە تەنیا وەک فۆڕم ژیانی بەسەردا 

سەپاوە، ژیانێک کە دەکرێ هەر چرکەساتێک لە رێگای خۆکوژییەوە 

 لەناوببرێت.

 ێی خۆکوژییە. گەر ماناکان بزربوون و هومێد نەما،بۆیە پووچگەرایی دراوس

مرۆڤ بۆ دەبێ بژی؟ بۆیە پووچگەرا لەو مەرگەی وا ژیان و بوونی لە مانا 

بەتاڵ کردووەتەوە هەتا دێت نزیکتر دەکەوێتەوە و بەشێوەی دەستکرد 

رەوتەکەی خێراتر دەکا. ئەو چاوەڕوانی مەرگ نامێنێتەوە. دەیەوێ پووچی 

نەوەی خێراتر لەگەڵ مەرگ دەستەمۆبکا، دیارە بە قازانجی لە رووبەڕووبوو

 هەمان پووچی.

بەڵام بەڕاستی دەکرێ مرۆڤ ئاوەها لە ماناکان و لە هومێد بەتاڵ بکرێتەوە؟ 

بێگومان نا. لۆژیکی ژیان وەهایە هەتا هەبی ئەوا بوونەکەت بەجۆرێک لە 

یە، تەنیا جۆرەکان دراوسێی مانا و هومێدە. پووچگەرایش لەمە بەتاڵ ن

ئەوەیکە ئەو لەم دوو چەمکەدا هیچ داهاتوو و هیچ گۆڕانکارییەکی ئەوتۆ بە 

قازانج نابینێ. لای ئەو ماناکان و هومێدیش لە دوواماندا بێکەڵکن. تەنیا 

دڵخۆشکردنێکی کاتین و ئەوەندەی پێناچێ تەواودەبن و لە دەور 

 دەچنەدەرەوە.

بانگهێشتکردنەوەی ماناکان  رەنگە بە شێوەیەک لە شێوەکان پووچگەرایی

 بێت لە رێگای رەتکردنەوەیان. داواکردنە لێیان گەر دەیانەوێ هەبن، دەبێ

بەڕاستی هەبن و ئەوەندە دڕدۆنگی نەبەخشن و ئەوەندە لەگەڵ خۆیان و 

لەگەڵ دەورووبەریان درۆنەکەن. گەر ماناکان مانان لەبەر ئەوەی دیوی 

 ەراییش لە خۆیدا هەڵگری مانایە بەبەرامبەری پووچگەرایین، کەواتە پووچگ

پێچەوانەی ناوەکەی و بە پێچەوانەی رواڵەتی فەلسەفەکەی. بۆیە پووچگەرا 

دەتوانێ خاوەن تەعبیری جوان لە هەموو ماناکان بێت لە عەینی بێ باوەڕی 

پێیان. پووچگەرایی دەتوانێ شێواز و سەبکێکی باش بێت بۆ شۆڕبوونەوە و 

ا. لەبەر ئەوەی بەخشێنەری جۆرێک لە بێ قووڵبوونەوە بە ماناکاند

 دەربەستییە و ئەمە هەڵگری ئازادی و بێباکییەکە وا دەتوانێ لە دەربڕینی

 رادا و لە بەرینکردنی سنوورەکانی بیرکردنەوەدا ئازاترمان بکا.

پووچگەرایی هەروەها دەتوانێ تەژی بێت لە مانا و، خاوەن بنەمای 

ەدەب و لە هونەر، رەوتێکە لە ناو فەلسەفیش بێت. بێهۆ نیە جگە لە ئ

فەلسەفەیشدا و دەبێتە دراوسێ وجوودگەرایی و نیهیلیزم. پێداگریی 

وجوودگەرایی )بوونگەرایی( لە سەر ئەوەی بوون پێش زات دەکەوێ و 

هەروەها پێداگرتن لە سەر ئازادیی مرۆڤ، لە راستیدا پێداگرتنە لەسەر 

ونی نیە و ئەوە ئەرکی مرۆڤە ئەوەی لە ژیاندا بەشێوەی خۆبەخۆ مانا بو

ئەم مانایە دابهێنێ. نیهیلیزمیش لە رێگای رەتکردنەوەی ئۆبژەبوونی 

بایەخەکان پێ لەسەر سوبژەبوونیان دادەگرێ و لێرەوە خودی مرۆڤ 

دەوری سەرەکی لە داهێنانیاندا دەگێڕێ. پارادۆکسی پووچگەرایی لەوەدایە 

رەتکردنەوەیە پێویستی بە لە عەینی رەتکردنەوەی مانا، بەڵام بۆ ئەم 

داهێنانی مانایە! لە بەرامبەر ئەو هەموو رێچکە فەلسەفی و ئەدەبی و 

هونەرییەدا گەر ئەم کارە نەکا ئەوا ناتوانێ ببێ بە رەوتێکی گرینگ و جێی 

 سەرنج و بۆیە دەبێ زۆر خێرا شوێن چۆڵکا.

سێ شت ئاڵبێرت کامۆ لای وایە لە بەرامبەر پووچگەراییدا مرۆڤ دەتوانێ 

بکا: یان ملکەجی بێت و دەستبداتە خۆکوژی، یان ئایینێک هەڵبژێرێ، یاخود 

لەناو خودی ئەم چەمکەدا مانایەک بدۆزێتەوە. بێگومان زۆربەی مرۆڤەکان 

دەستدەدەنە هەڵبژاردنی ئایین، بەشێکی گرینگیش خۆدەکوژن و بەشێکیش 

سێهەم واتا هەوڵدەدەن لەناویا مانا بدۆزنەوە. وادەردەکەوی کە بەشی 

دۆزینەوەی مانا دژوارترین کار و هەڵبژاردنی ئایین ئاسانترینیان بێت. لەبەر 

ئەوەی دۆزینەوەی مانا ئەرکێکی یەکجار تاقەتپڕوکێنە و مرۆڤ دەبێ لەسەر 

قاچەکانی خۆی بۆ ئەم مەبەستە راوەستێ و هەڵبژاردنی ئایینیش چونکە 

یرکردنەوەی زۆر نیە، دەبێتە هەڵبژاردنی هەڵبژاردەی خەڵکیە و پێویستی بە ب

خۆلەگەڵ خستنێکی هەڕەمەکی. لە ئایین دا مرۆڤ شتێک هەڵدەبژێرێ کە 

زۆرینەیەک لەوە پێش هەڵیانبژاردووە و ئەوەی لە باشترین حاڵەتدا بۆی 

دەمێنێتەوە ئەوەیە ئەم هەڵبژاردنە لای خۆی بە شێوەیەک لە شێوەکان 

ە کەسەکە ناچار نیە بەمە. لەبەر پاساوی )بە جۆرێک ئەقڵانی( بداتەوە. دیار

ئەوەی بۆ زۆر کەس لەپاڵ زۆرینەبووندا هەمیشە دڵنیایی دەبەخشێ و ئیتر 

 زۆر نیاز بە بیرلێکردنەوە ناکات.

بەڵام ئەوەی لەم قسەیەی کامۆدا زیاتر گرینگە هەمان بەشی سێهەمەیە، واتە 

 دۆزینەوەی مانا لەناو خودی چەمکەکەدا. ئەمە ئەوە دەگەیەنێ کە

پووچگەرایی دەتوانێ وەک بەستێنێکی گشتی سەرچاوەی مانا )ماناکان( بێت. 

خودی ئەم چەمکە ئەوەندە جێی سەرنج و یاخی و قووڵە کە دەتوانێ ببێتە 

دەستپێکی گەلێک مانا. جا رەنگە لەبەر ئەمەیە ئێمە پێویستمان بەوە هەیە بۆ 

لە مانایەکی هیگلیانەدا یەک جار لە ژیانیشماندا بێت )لانیکەم(، پووچگەرا بین. 

پووچگەرایی دەتوانێ لەگەڵ خۆمان، لە رەوتی بیرکردنەوەدا، بمانخاتە ناو 

سیانەی 'تێز، ئانتی تێز، سەنتێز'ەوە و بەم شێوەیە لە پرۆسەی گەشەی 

دیالیکتیکیانەوە بچینە ئاستێکی بەرزترەوە. بەهێزترین ماناکان ئەوانەن وا بە 

 مێنت لەدژی پووچگەرایی بەکاربێنن.باشترین شێواز دەتوانن ئارگیو

هەڵبەت دەبێ ئەوەیش ئیزافەبکەین کە دۆزینەوەی مانا لە ناو بەستێنی 

خودی پووچگەراییدا بەمانای هەڵوێستی سەداسەد دژ لەبەرامبەر ئەم 

بیرۆکەیەدا نیە. رەنگە ئێمە هەمیشە بە جۆرێک لە جۆرەکان پووچگەرا 

ان ان بەشێوەی زاتی لە جیهاندا بوونیدەمێنێنەوە، تەنیا لەبەر ئەوەی ماناک

نیە و لە راستیدا خوڵقێندراوی دەستی مرۆڤن؛ یاخود لەبەر ئەوەی مەرگ 

وەک راستییەکی تاڵ بوونی هەیە و ئێمە جێناهێڵێ. بەڵام گرینگ ئەوەیە 

 بەم وبتوانین بەردەوام مانا لە ناو ئەم بەستێنە ترسناکەدا بەرهەم بێنینەوە 

 ژیانمان بدەینەوە.هۆیەوە ئاراستە بە 

ئێمە دەنووسین لەبەر ئەوەیکە نووسین سەرەکیترین شێوازی چێکردنی بیر 

و مانایە لە جیهانێکی بێ مانادا. نووسین دەستەمۆکردنی پووچگەراییە و 

ا. گەڕانە لە کەلێن و کونەبەرەکانیدا بە مەبەستی دۆزینەوە و سازکردنی مان

ە و رووبەڕووبوونەوەیە دەنووسین چونکە خودی نووسین مانای ژیان

لەگەڵ مەرگ. نووسین رەوتی بەردەوامی بەرهەمهێنانی مانایە لە بەرامبەر 

بەردەوامیی پووچگەرایی. جگە لە ئامرازی بەرهەمهێنان و کار، نووسین 

 بوارێکی تری داهێنانی مرۆڤ و زیادکردنی بوونێکی ترە بە جیهان.

*** 

ەوەی بۆچی ئێمە دەق )لێرە بۆچی دەنووسین دەتوانێ ببێ بە پرسیاری ئ

وەک لەوە پێش ئاماژەمان پێداوە مەبەست چیرۆک و رۆمانە( دەخوێنینەوە. 

ئەم پرسیارە لەبەر ئەوەی نووسین و خوێندنەوە دوو لایەنی یەک دونیان. 

دوو بوونی جیاوازن، بەڵام بوونی یەکتر لە یەکترەوە ئەم دووانە راستە 

 ن وێنای خوێندنەوە بکەین و نە بە بێوەردەگرن. نە بە بێ نووسین دەتوانی

خوێندنەوە وێنای نووسین.  ئەمانە دوو جەمسەری پێکەوە گرێدراون. لەبەر 

ئەمە هەموو دەقێک پێشگریمانەی خوێندنەوەی لەسەرە. وەک چۆن هەموو 

خوێندنەوەیەک دەکرێ پێشگریمانەی نووسینیشی لەسەر بێت. نووسین و 

دەگەنەوە بەیەکتر. بەردەوام بەیەکتر خوێندنەوە لە هێڵێکی جەغزئاسادا 

دەگەن و یەکتر جێدێڵن. ئەو کاتانەی بەیەک دەگەن، نووسین )دەقی 

نووسراو( سنوورەکانی خۆی جێدێڵێ و بەگوێرەی ئاسۆی رووانین و 

تێگەیشتنی خوێنەر خوێندنەوە پانتایی دەق دەکشێنێ و قووڵاییەکانی 

کاتەیە لەگەڵ خوێندنەوە بەرفراوانتر دەکا. بەرزترین ئاستی دەق ئەو 

بەریەک دەکەون. لە راستیدا دەق ژیانێکی کڕە و خوێندنەوە پرۆسەی 

  پرۆسەیەکی بێ کۆتایی. سەرلەنوێ بەدونیاهێنانەوەیەتی.

 هۆکاروەڵامی ئەوەی کە ئێمە بۆچی دەق دەخوێنینەوە دەتوانێ بۆ وێنە دوو 

اخود خوێندنەوە ، یە: خوێندنەوە بە مەبەستی وەرگرتنی زانیاری زیاتربێت

بە مەبەستی هەڵاتن لە ژیانی رۆژانە و ژیانکردن لە دونیایەکی خەیاڵیدایە کە 

دەرەخسێنێ. بەڵام پێدەچێ هەر دووکی ئەمانە پێکەوەن. لەبەر  یدەق بۆمان

ئەوەی نە هەڵاتن لە ژیانی رۆژانە بە بێ وەرگرتنی زانیاری نوێ 

توانێ خۆی لە دە نە زانیاریش ئەگەر زانیاری بێت ،مەیسەردەبێ و

ایەکی واوەتر لە ژیانی رۆژانە( یپەلکێشکردنی خۆی بۆ دونیای نوێ )دون

ببوێرێ. مرۆڤ هەمیشە عەوداڵی ژیانی داهاتووی بووە. بۆیە بەردەوام 

بیری لێدەکاتەوە. تەنانەت گەر لە ژیانی رۆژانەیشدا یەکجار دامەزراو بێت، 

وێرێ. داهاتوو بە هۆی هێشتا ناتوانێ لەم ئایندەبینییەی خۆی خۆی بب

نادیاربوونییەوە بەردەوام دڵەڕاوکێمان لا دروستدەکا. لەو کاتەوەی دەق لە 

دایک بوو، مرۆڤ توانی باشتر لە مێژووی پێش دەق بیر لە داهاتوو بکاتەوە. 

رەنگە مرۆڤ لای وابووە بە داهاتنی دەق ئەم دڵەڕاوکێیە کەمتر دەبێتەوە، 

ەبەر ئەوەی دەق دەرفەتی تێفکرینی زیاتر دەدا بەڵام رێک بە پێچەوانەوەیە. ل

بەڵام هاوکات لەگەڵ  ،و ئەم تێفکرینە لەگەڵ ئەوەی زانیاری زیاتر دەبەخشێ

هەتا تێگەیشتن زیاتر بێت  وەک دەگوترێخۆی دڵەڕاوکێ قووڵتر دەکاتەوە. 

ئەوا خەمەکانیش زۆرتر دەبن. گەر لە جیهانی پێش داهاتنی دەقدا مرۆڤ 

چۆنیەتی دابینکردنی بژیوی لە داهاتوو یاخود پرسی مەرگ زیاتر بیری لە 

کردبێتەوە، ئەوا لە جیهانی دووای خوڵقاندنی دەق پرسی دیکەیشی پێ زیاد 

 بووە. پرسە مەعریفی و وجوودییەکان بۆ وێنە لایەنێکی گرینگی مەسەلەکەن.

بەڵام ئەو زانیارییەی دەق دەیبەخشی لە چەشنی زانیاریی زانستی نیە و 

چێکردنی داهاتوویش لەسەری لە چەشنێکی دیکەیە. زانیاریی ئەدەبی  بۆیە

زیاتر لەسەر جۆری جیهانی دەروونی و کاردانەوەی مرۆڤەکان لە ئاست 

ن بوون و ژیان و ژینگەدا راوەستاوە و بۆیە دەتوانێ تا ئاستێکی بەرز خاوە

ە خەسڵەتی تاکایەتی )فردی( بێت. ئەمە لە کاتێکدا زانست لە سەر خەسڵەت

گشتگیرییەکان کاردەکا و هەوڵدەدا یاسا گشتییەکان چ لە بواری سروشت و 

اخۆ چ لە بواری کۆمەڵگادا بدۆزێتەوە. جا لێرەدا پرسیارێک دێتە ئاراوە کە د

 تا چەندە ئێمە دەتوانین لەسەر وەها زانیارییەک داهاتوو بنیات بنێین؟

کان و جۆری دەبێ بڵێین زانیاری ئێمە لەسەر چۆنیەتی دەروونی مرۆڤە

بیرکردنەوە و هەڵسوکەوتیان لە کاتی ژیانیاندا و لە قۆناغێکی تایبەتدا، 

بەهۆی بنەما هاوبەشەکانی نێوان مرۆڤەکان، دەتوانێ پێشکەشکەری گەلێک 

لە راستیدا گواستنەوەی ئەزموونە. ئەزموونەکانیش  قئەزموون بێت. دە

ە بە رادەیەک لەهەر مرۆڤێکەوە بۆ ئەوی تر جیاوازە و ئەم جیاوازیی

سەرسووڕهێنەرە کە دەتوانێ هەمیشە دەقی نوێی لێ بەرهەم بێت. راستە 

هەمیشە لە ژیاندا هەموو نەوەکان لە بنەڕەتدا بە تووش هەمان کێشە 

بنەرەتییەکانی وەک بژیوی و پرسیارە وجوودییەکانەوەن، بەڵام دەرکەوتەی 

ە گوێرەی رووبەڕووبوونەوەکان زۆربەی کات جیاوازن. هەر مرۆڤێک ب

لۆژیک و بەگوێرەی توانا و بژاری خۆیەوە رووبەڕووی ئەمە دەبێتەوە. دەق 

شوێنی نومایشی تاکایەتی ئێمە لە عەینی هاوبەشیمان لە پرسە 

 گشتییەکاندایە.

دەق لەگەڵ ئەوەی راگواستنی ئەزموونە )ئەزموونی نووسەر یان 

 ونە.ومتی ئەو ئەزموکاراکتێرەکانی(، بەڵام تەنیا بریتی نیە لە راگواستنی کت

لەبەر ئەوەی ئەزموون تەنانەت لە شێوازی دەقیشدا قەت وەک خۆی ناتوانێ 

دووپات بێتەوە. ئەزموون لە شێوازی دەق لەگەڵ شێوە نیگای ئێمە و لەگەڵ 

جیهانبینی ئێمە تێکەڵ دەبێ و بەم شێوەیە ئەزموون شکڵی تر بە خۆیەوە 

وەک خۆی، تەنانەت لە شێوازی دەگرێ. بۆیە دەتوانین بڵێین قەت رابردوو 

رابردوو لە زۆر خەسڵەتیدا وەک رابردوو  دەقیشدا دووپات نابێتەوە.

 دەمێنێتەوە.

لێرەدا دەتوانین بگەینە ئەو ئاکامە کە خوێنەر لە راستیدا تەنیا بەشوێن 

وەرگرتنی زانیاری یاخود ئەزموون لە شێوازی ئەوەی لەدەقدا هەیە نیە، 

موونە لەگەڵ ئەزموونەکانی خۆی بەراورد دەکا تا بەڵکو بەردەوام ئەم ئەز

بزانێ بۆ خۆی وەک تاکێک کە لە ئیستادا دەژی لە کوێدا راوەستاوە. لێرەوە 

دەق دەبێتە هۆکارێک بۆ خۆناسی. خۆناسی لە رێگای ئەوی دی ناسییەوە، 

یاخود خۆناسی لە رێگای بەرکەوتنی ئەزموونی دەق و ئەزموونی خۆوە. 

ەت خوێنەری چالاکیش نەبێ، بەڵام دیسان بەجۆرێک لە خوێنەر گەر تەنان

جۆرەکان خەریکی ئەم کارەیە. کەواتە گەر خوێنەر خۆی بە شێوازێک لە 

دەقدا نەبینێتەوە ئەوا دەق بۆی سەرنجڕاکێش نابێ. لێرەوە خوێنەرەکان هەر 

 کامەو بەشوێن نووسەرێکەوە دەبن و دەستدەدەن بژار لە ناویاندا.

 موونەکان ئەو دەرفەتە دەداتە خوێنەر لە هەنووکە دابڕێبەراوردکردنی ئەز

ە و خەیاڵی بڕوات. لە راستیدا ئەمە هەوێنی هەر جۆرە بیرکردنەوەیەکە، بگر

بیرکردنەوەی ئەدیبانەیش. ئەمە لە کاتی لە دایکبوونی دەقیشدا خۆی 

 نیشاندەدا. نووسەر لە کاتی نووسین و لە کاتی خوڵقاندنی کاراکتێرەکانی،

ام چی هەوڵدەدا زیاتر بە ناخی کەسایەتییەکانیدا رۆبچێ، بەڵام بەردەوئەگەر

ئەویش گیرۆدەی ئەم بەراوردکردنەیە. بۆیە هەمیشە هەموو کەسایەتییەکانی 

 ناو دەق لە خودی نووسەرەکەییش دەکەن.

کەواتە دەق هەمیشە خودی خوڵقاندنە چونکە قەت ناتوانێ راگواستنی لە 

وڵقاندنە لە کاتی نووسینەوە دەست پێدەکا تا سەداسەدی واقع بێت. ئەم خ

دەگاتە قۆناغی گەیشتنی دەق بە خوێنەر و خوێندنەوەی تایبەتی خوێنەر 

لەسەری. بۆیە بە جورئەتەوە دەتوانین بڵێین ئەوەندەی دەق هەڵگری تێپەڕین 

لە ئیستا و بازدان بۆ داهاتووە، هەڵگری بەخشینی زانیاری نیە. لەراستیدا 

 ەنگاوی دووهەمدا دێت.زانیاری لە ه

 ئەمە دەمانگەیەنێتە ئەوەی ئەو کۆمەڵگایانەی لە ئێستا زیاترداخۆ بەڵام 

بێزارن زیاتر هۆگری خوێندنەوە و بەم پێیە هۆگری بازدان بەرەو 

ە داهاتوون؟ دەبێ بڵێین کە خەون بینی بە داهاتووەوە پێوەندی بە بێزاری ب

 ەوە هەیە. لە کۆمەڵگای نۆروێژئێستاوە نیە ئەوەندەی پێوەندی بە وشیاریی

لەوە پێش هەر کەسێک بەشێوەی چەند ساڵ بە گوێری لێکۆڵینەوەیەکی 

یە ئەم ماوەو لە ئێران  کتێب دەخوێنێتەوە مامناوەندی دوو کاتژمێر لە رۆژدا

لە نێوان یەک تا دوو خولەکە. ئەمە لە کاتێکدایە کە خەڵکی ئێران لەچاو 

ی و ئارامی و ئاستی ژیانیان یەکجار ڵکی نۆروێژ رادەی خۆشگوزەرانەخ

بە داهاتوو  دۆخی خراپی ژیانکەمترە. کەواتە لە نێوان خوێندنەوە و 

پیوەندێکی راستەوخۆ بوونی نیە. مرۆڤەکان دەکرێ خەون بە دونیایەکی 

ئەم خەون بینینە لە کتێبەوە گوزەر نەکا. هاوکات بەڵام  ،ترەوە ببینن

تی بە کلتورە و ئەمە دەبێ لە ئاستی خوێندنەوە پێش لە هەر شتێک پێویس

 کۆمەڵگادا کاری بۆ بکرێ و پرۆژەیەکی بەتاک نیە.

ئێمە دەنووسین لەبەر ئەوەی نووسین هەڵگری پێشگریمانەی خوێندنەوەیە و 

لێرەوە زامنی دەستەبەری زانیاری و خەون بە داهاتووەوەیە. راستە 

ەڵام نووسین لەگەڵ یەکەمین هاندەری نووسەر بۆ نووسین خوێندنەوە نیە، ب

خۆی هەڵگری خوێندنەوەیە و بۆیە دەبنە دوو جەمسەری لێکدانەبڕاو. 

نووسین ئەزموونکردنی ئەزموونی ئەوانی ترە بەڵام بەگوێرەی ئەزموونی 

 نووسەر و بەگوێرەی ئەزموونی خوێنەر.

*** 

 

سروشت حەزی بە خۆشاردنەوەیە. ئەمە گوتەیەکی بەناوبانگی 'هێراکلیت'  

یۆنانیە. بەگوێرەی ئەم بۆچوونە راستی بەشێوەی راستەوخۆ  فیلسووفی

خۆی بەدەستەوە نادا و ناسینی پرۆسەیەکی ئاڵۆزە. ئەم فیلسووفە هەروەها 

ەک گۆڕان لە هیچ یاسای ، بەڵام وەها نیەرای وایە هەموو شتێک لە گۆڕاندایە

 پەیڕەوی نەکا و تەواو بەگوێرەی هەڵکەوت بێت.

سەبارەت بە  ی کەونارایۆنانێکی تری وەک فیلسووف 'دێمۆکریت'

 ررووداوەکانی ناو سروشت رای وایە کە هەموو شتێک بە گوێرەی هۆکا

 لە پشتیانەوەیە. (زەروورەت) پێویستی روودەدا و بۆیە جۆرێک لە

کە دەگەینە سەردەمی نوێ دەبینین نیچە، فیلسووفی ئاڵمانی، ئەم روانگەیە 

نە و شتەکان بەگوێرەی هەڵکەوت رەتدەکاتەوە و لای وایە واقع بێ پلا

و سەرتاسەر بێ  روودەدەن و بوون دیاردەیەکی بەدەر لە یاسایە

. بە گوێرەی نیچە ئەوە مرۆڤ خۆیەتی مانا بە بوون دەدا و بە سەرەبەرییە

 ئەم بوونە شێواو و بێ پلانە، رێکوپێکی و پلان و مانا دەبەخشێ.

بوون دەخاتە  فیلسووفێکی وەک سارتەریش ماناسازی سەبارەت بە

 ئەستۆی خودی مرۆڤ.

 بێگومان ئەم روانگانە لە ناو نووسەرانی دەقیشدا هەن. ئەو نووسەرەی لای

وایە جیهان بوونێکی خاوەن پلانە، جۆرێک دەق پێشکەش دەکا و ئەو 

نووسەرەی جیهان وەک دیاردەیەکی بێ سەرەوبەرە دەبینێ، جۆرێکی تر لە 

دەدا و هەم خۆی لە ناوەڕۆکدا. بۆ دەق. ئەمە هەم خۆی لە سەبکدا نیشان

 وێنە ریالیزم پشت ئەستور بە بنەما فەلسەفییەکانی کەسانی وەک 'هێراکلیت

و دێمۆکریت'ە و ئەدەبی وجوودگەرا و پۆستمۆدێرن پشت ئەستور بە 

 ر و نیچە.فیلسووفانی وەک سارتە جیهانبینیی

 کەواتە گرینگە نووسەر پێش نووسین خاوەن جیهانبینی تایبەت و

چوارچێوەدار بێت بۆ ئەوەی دەق بتوانێ لەسەر بنەمایەکی تۆکمە خۆی 

دابڕێژێ و خاوەن پەیامێکی قووڵ بێت، هەر چەند ئەم بنەمایە لە دەقدا 

بەشێوەی ناڕاستەوخۆ رەنگ دەداتەوە و رووداوەکان و ناوەڕۆک تەنیا بە 

 دەوریدا وەک لاولاو خۆیان دەپێچن و سووڕدەدەن.

)چ وەک سروشت و چ وەک مرۆڤ( رووبەڕووە.  نووسەر لەگەڵ جیهان

ا کاری بریتییە لە سووڕدان و خولانەوە بەناویا بە مەبەستی دەرهێنانی مان

یاخود چێکردنی. لە هەر دوو بواردا نووسەر ناچارە بە پێشکەشکردنی مانا 

 دیارە بە گوێرەی لۆژیکی دەق بە شێوازی وێنە.

 قەڵەم )یان کێبورد( بۆ نووسین،بێگومان هەر نووسەرێک کاتێک دەستدەداتە 

پێش لە هەموو شتێک لەگەڵ ژمارەیەکی بێ سنوور شتی دەرەکی و 

دیاردەی دەروونی بەرەوڕووە. دۆزینەوەی ئەو شت و دیاردانەی وا رۆڵی 

سەرەکی لە دەقدا دەگێڕن ئەوەندە ئاسان خۆبەدەستەوە نادەن. بەڵام 

کتوپڕ هەندێ شت و  رەوتێکی زەینی لە نووسەردا دروستدەبێ کە تێیدا

دیاردە )یاخود تەنیا یەک شت یان یەک دیاردە( بەرجەستە دەبێتەوە و 

 دەبێتە دەستپێک. ئەوسا شتەکانی تر بە دەوری ئەواندا خۆیان دەخەمڵێنن و

بەرەبەرە پێکەوە دەق بەرهەمدێنن. جاری وایە شت و دیاردەکان خۆیان لە 

ر دەستدەداتە هەڵبژاردن و رەوتێکی خۆبەخۆییدا دێن و، جاری وایە نووسە

بە پێی پلانێکی زەینی چەندین شت لە کۆیەکدا دەگونجێنێ تا لە رێگای 

 مامەلەیان لەگەڵ یەکتر دەق بەرهەم بێنن.

بەم پێیە دەق دەتوانێ هەم بەرهەمی هەڵکەوت بێت و هەم بەرهەمی پلان. لە 

ۆدێڕندا شێوازی ریالیستیدا لایەنی پلان بەرجەستەترە و لە بەرهەمی پۆستم

لایەنی هەڵکەوت. بەڵام لە هەر دووکیاندا بێگومان هەردووکی ئەمانە هەن. 

تەنانەت بێ شێوازترین دەقەکانیش خاوەن شێوازن، لانیکەم لەبەر ئەوەی 

خۆیان لەبەرامبەر دەقە خاوەن شێوازەکاندا پێناسەکردووە. ئەمە دەبێتە 

پێناسەبکەین و  هۆی ئەوەی بتوانین قوتابخانە جۆراوجۆرە ئەدەبییەکان

 خەسڵەتەکانیان دیاری بکەین.

لە جیهانێکی فرەچەشنی، فرەشتی پڕ لە گۆڕاندا دەستخستنی ئەو شت و 

رووداوانەی وا دەتوانن دەربڕی رەوتە بنەماییەکانی بوون و جیهان بن، 

کارێکی ئاسان نیە. بۆیە نووسەر لەگەڵ ئەرکێکی دژوار رووبەڕووە. راستە 

داوێک )دەروونی و دەرەکی(، وەک دەستپێک، هەموو شت و هەموو روو

ێ هەڵگری خەسڵەتی بەدەق بوونن، بەڵام ئەمە بەو مانایە نیە نووسەر دەتوان

دەست بۆ هەموویان ببات. شت و رووداوەکان بە گوێرەی بەستێنی چیرۆک 

 گرینگیی خۆیان وەردەگرن. هەڵبژاردنی 'بەش' بەگوێرەی 'کۆ'یە، نەک کۆ بە

 گوێرەی بەش.

ر چ باوەڕی بە هەبوونی پلان و مانا لە خودی جیهاندا هەبێت یان نووسە

نەبێت، بەڵام ناچار بە خولقاندنی دەقێکە کە خاوەن مانایە و بەم پێیە خاوەن 

جۆرێکە لە لۆژیکی دەروونی و دەرەکی. دۆزینەوە و خوڵقاندنی مانا لە 

 جیهانێکدا کە هەر دەم لە گۆڕاندایە و هیچ شتێک وەک خۆی نامێنێ،

ئەرکێکی دژوارە. دەق وەک زانست لە ناو ئەم جیهانە ئاڵۆزەدا بە شوێن 

پێناسەی جیهانەوەیە، بەڵام بە شێواز و لۆژیکی ئەدەبی. هەرچەند بە 

پێچەوانەی زانست بەهۆی گێرانەوەوە زیاتر لە خودی ژیان وەک 

رووداوگەلی بەردەوام، نزیک دەکەوێتەوە. زانست خاوەن فۆرمولە و لە 

تەی چڕکراوەوە مرۆڤ بۆ رووداو و شتە وردەکان دەگێڕێتەوە، رێگای رس

بەڵام دەق لە رێگای رووداو و شتە ورد و تاکەکانەوە دەگەڕێتەوە بۆ 

فۆرمولە گشتییەکان. دیارە بەو سەرنجەوە کە دەق هیچ فۆرمولێک لە خۆیدا 

هەڵناگرێ و ئەوە تەنیا لە رێگای خولقاندنی خەیاڵ و بۆچوون لە بیری 

 کەیدایە دەیگەیەنێتە ئەم حاڵەتە.خوێنەرە

بۆیە دەق وەک زانست پێشکەشکەری فۆرمولە، بەڵام بە بێ درکاندنی 

راستەوخۆی. ئەمە دەمانگەرێنێتەوە بۆ ئەو بۆچوونەی کە یەکێک لە 

 ئەرکەکانی دەق بەخشینی زانیارییە.

دەق چونکە پشت بەستووە بە وردەڕووداو و وردەشتەکان، زیاتر لە خودی 

لە خودی جیهان دەکا. زیاتر کۆنکرێتە و ئەمە دەبێتە هۆکاری ژیان و 

سەرنجڕاکێشانی زیاتری خەڵکی. دەق زیاتر 'گۆڕان' لە خۆیدا دەنوێنێتەوە و 

بەم هۆیەوە زیاتر لە زانست دەتوانێ رابردوو و ساتەکانی ژیان لەخۆیدا 

هەڵگرێ. ئەگەر خەسڵەتە بنەماییەکانی بوون و سروشت لە زانستدا 

ێنەوە، ئەوا ئەم خەسڵەتانە لە دەقدا بڵاون و لەو فەزایە دەکەن کە چڕدەکر

 هەموو رستە و وشەکان پێکەوە دەبەستنەوە.

وا دێتەبەرچاو ئەو نووسەرانەی وا بە نەبوونی مانا لە بووندا باوەڕیان 

ا هەیە، بۆ خوڵقاندنی مانا لە ناو دەقدا بەتووش ئەرکێکی قورسترەوەن. وەه

وونی دەبێتەوە و نیگای لە دەرەوە بۆ ناوەوەی زەینی نووسەرێک زیاتر دەر

ە خۆی دەکشێتەوە. زەینیش وەک بەتاڵاییەک کە پڕی خەیاڵە و بەڵام بەتاڵە ل

شت، ناچارە خۆی زیاتر بداتە دەست خەیاڵ بۆ ئەوەی بتوانێ لە دەروونە 

پڕ لە هیچەکەی زیاتر مانا بخوڵقێنێ. لەم شێوازەدا چاو کەمتر شتە 

دەبینێ و بینین دەبێ بە رەوتێک بەرەو ناوەوە. چاو کە  دەرەکییەکان

م کەمتری بینی هەر بەو پێیە ناچارە بە خەیاڵ زیاتر قەرەبووی بکاتەوە. بە

کی پێیە شتەکان زیاتر خۆیان لە چالاکییەکی زەینیدا دەبیننەوە تا چالاکییە

 فیزیکی )لە رێگای چاوەوە(.

کلیت سەبارەت بە گۆڕان نزیک هیچ شتێک بە قەدەر دەق لە روانگەکەی هیرا

نیە. چیرۆک و رۆمان لە بەستێنی باوەڕی خۆبەخۆیی بە گۆڕان دروستدەبن 

و ئەم دوو شێوازە بەوەفاترین یاری ئەم چەمکەن. هەڵبەت دەبێ ئاماژە 

بەوە بکەین کە سەرەڕای جیاوازیی نێوان هیراکلیت و دمۆکریت لە لایەک و 

ت بە بوونی مانا لە ناو بووندا، بەڵام سارتەر و نیچە لە لایەکی تر سەبارە

هەردووکیان لەسەر گۆڕان کۆکن و بۆیە هەر چیرۆکنووسێکی وجوودی، 

پۆستمۆدێڕن یاخود ریالیست خۆبەخۆ بە هۆی نووسینی دەق ئەم 

وەفادارییەیان رادەگەیەنێن. جیاوازیی ئەوان لەوەدایە کە داخۆ گۆڕان 

 هەڵگری پلان و مانایە یان نا.

سین لەبەر ئەوەی دەق زیاترین نزیکیی لەگەڵ گۆران وەک ئێمە دەنوو

فۆڕمی سەرەکیی بوون هەیە. نووسین چێکردن یاخود دۆزینەوەی مانایە لە 

بووندا. نووسین سەبتی گۆڕانە لە سەر کاغەز و دەستەمۆکردنیەتی بۆ 

ئەوەی بتوانین بە پێچەوانەی لۆژیکی سروشت بگەڕێینەوە سەری. نووسین 

خۆشاردنەوەی بوون و ئاشکراکردنی رەوتە  لەقاودانی حەزی

 سەرەکییەکانیەتی. 

*** 

 

ژیان جاری وایە ئەوەندە وەک خۆیەتی کە دەبێ تەنیا وەک خۆی وەسفی 

بکەین. ئەم جۆرە جیهانە ناکرێ هیچ چەشنە خەونێکی پیا بسەپێندرێ یاخود 

پێی زیادبکرێ. هەموو شتێک تا ئەوپەڕی خۆی خۆیەتی. واقع ئەوەندە زاڵە 

و ئەوەندە بەرچاوە کە رێگا بە هیچ چەشنە دەستکارییەک لە خۆیدا نادا. 

تەنانەت گەر خەونێکی دەستکاریش هەبێ ئەوا ئەوەندە بە کاوەخۆ و 

موحتاتە کە بەرچاوناکەوێ. بەڵێ، جاری وایە ژیان یەکجار زاڵترە لە مرۆڤ. 

ی مرۆڤ دەبێ بە کۆیلەی. بەڵام داخۆ زۆربەی کاتەکانی تەمەن و زۆربە

ساتەوەختەکانی ژیان وەها نین؟ رەنگە خەمگینترین دەقەکان ئەو دەقانەن کە 

ئەم خەسڵەتە دەنوێننەوە. کتوپڕ تێدەگەین ئێمە بەشێکی یەکجار بچوکین لە 

گشتییەتێکی یەکجار مەزنتر. ئەوسا هەموو شتێک بەرەو سفر مەیل 

بێ کۆتا پەیدادەکا. مرۆڤ ژمارەکان لەبیردەکا و لەبیری دەچێتەوە کە تا 

 ژمارە هەیە و دەکرێ ئەمە ببێ بە لۆژیکی ژیان.

هەڵبەت ئەم جۆرە روانگەیە جیاوازە لە روانگەی سیزیفی. سیزیف هەوڵدەدا 

بەس بە هیچ شوێنێک ناگا؛ بەڵام لەم حاڵەتەی وا ئێمە باسی لێدەکەین 

چ هەوڵێک بوونی نیە. دەڵێی دونیا تەنیا لەسەر یەک روانگە راوەستاوە و هی

گەیەکی تر بوونی نیە. رەنگە خودی ئەوانەی وا لەوەها دونیایەکدا روان

ا تدەژین تەنانەت ئاگایشیان لەم حاڵەتە نەبێ. بە واتایەکی تر هەموو شتێک 

ئەوپەڕی خۆی سروشتی دەنوێنێ. مرۆڤەکان لایان وایە ژیان هەر لە 

کۆنەوە وەها بووە و هەر وەهایش دەبێ. هەتا ئەبەد. تەنانەت گەر بە 

ێشیاندا بخوێنی کە شێوازی تر هەیە، رەنگە بە سەرسوڕمانەوە لێت گو

 بڕوانن و لایان وابێ شێتی.

لە ژیاندا گەر شتێکی تر نەبوو جگە لە دۆخی باو ئەوا دەبێ بەو قەفەسەی 

وا 'سادق چووبەک' لە کورتە چیرۆکی قەفەسدا باسی لێدەکا. ئەو قەفەسەی 

وە و تەنیا چاوەڕوانی مردنی وا پڕی مریشکەکانن و چواردەوریان تەنرا

 خۆیانن. ئەو مریشکانەی وا لەناو ریقنەی خۆیاندا دەژین و ئەوەندە جێگای

 ژیان بۆیان تەنگە کە جگە لە دەندووک لێدان لە یەکتری هیچ کارێکی تریان

نیە )یەعنی ناتوانێ هەیانبێ(. ئازادی تەنیا ئەو کات مەیسەرە وا دەستە 

 کاتەوە و یەکیان بە مەبەستی سەربڕین دەباتەچڵکنە بێڕەحمەکە دەرگاکە دە

دەرەوە. رەهابوون لە قەفەس لێرەدا تەنیا بە هۆی سەربڕینەوەیە و تەنیا 

مەودایەکە لە نێوان دەرگاکەوە تا ئەو کاتەی چەقۆکەی بە ملدا دێنن و 

 خوێنی دەڕژێتە سەر قەراغ شەقام. قەفەسەکە تەنیا مەودای رووانین دەدا و

ی بۆ دەربازبوون نادا. لەم چیرۆکەدا هەموو شتێک تا ئەوپەڕبەڵام رێگایەک 

 خۆی خەمین و ترسناکە. بوونەوەرەکانی ناو قەفەسەکە دەڵێی تەنیا بۆ وەها

 ژیانێک خوڵقاون: ژیانکردن لەناو پاشماوەی خۆیان تا مەرگێکی ترسناک.

 ئەم دەقە کە خۆی لە شێوە دەقی ناتورالیستی دەدا، پاڵەوانەکانی خۆی دەکا

بە گیرۆدەی ئەوەی وا لە سروشتیاندا هەیە. مریشکەکان بە هۆی مریشک 

بوونیانەوە و بەهۆی ئەوەی بوونەوەرێک هەیە بە هۆی سروشتەوە لەوان 

یەکجار بەهێزترە بەتووش وەها ژیانێکەوە دەبن. هیچ رێگای دەربازبوونێک 

 نیە. دەبێ چارەنووسی خۆیان قبووڵ بکەن و ملی بدەنێ.

شکەکان وەها ژیانکردنێک دژوارنیە، لەبەر ئەوەی بەهۆی بەڵام بۆ مری

سروشتی خۆیان لەم چارەنووسە ناگەن و لایان وایە ژیان هەر ئەمەیە. ئەم 

چیرۆکە بۆ ئەو بوونەوەرەی کە دەزانێ ژیان ناکرێ هەر ئەمە بێت، دەبێتە 

چیرۆکێکی ترسناک. کە لەناو بوونەوەرەکانیشدا ئەوە مرۆڤە خاوەنی وەها 

تێکە. بەڵام سەیر ئەوەیە کە سەبکی ناتورالیستی وەها شێوە ژیانێک خەسڵە

 لە مرۆڤەکانیشدا پێشکەش دەکا!

ئەوەی لەم دەقەی سادق چووبەک دا بەرجەستەیە، نەبوونی ئیرادەیە لە 

بوونەوەرەکانی ناو چیرۆکەکەدا. کە ئیرادە بزردەبێ هەموو شتێک تا 

هیچ شتێک پەیدانابێ لە  ئەوپەڕی خۆی حاڵەتی سروشتی وەردەگرێ. ئیتر

دەرەوەی ئەم رەوتە سروشتییە بێت و رەوتە باوەکە بشکێنێ. بگرە 

ئەوەیشی کە دێت بیشکێنێ تەنیا بەهۆی حاڵەتێکی سروشتی لە ناو خۆیدا 

کە پەیڕەوی لە یاسایەکی گشتی دەکا دەستدەداتە ئەم کارە. داخۆ دەتوانین 

گەر ئیرادەیش ونبوو ئەوا  وەها تەعبیرێک لە ئیرادەیش ناوبنێین ئیرادە؟

ژیان دەبێ بە دیاردەیەکی رێگابۆدیاریکراو )تەنانەت گەر بە گویڕەی 

یاساکانیش بێت(. یاساکانیش هەمیشە پوزەتیڤ نین و بگرە لەگەڵ خۆیان 

 هەڵگری گەلێک دیاردەی ناشایستن. 

هەڵبەت راستییەکەی ئەوەیە هەندێ قۆناغ لە رەوتی ژیانی مرۆڤەکاندا هەن 

ر لە چیرۆکی قەفەسی چووبەک دەکەن. حاڵەتی قەفەس وەها زاڵدەبێ کە زۆ

کە وەک گوترا مەودای ئازادی بریتی دەبێ لە مەودای نێوان دەرگای 

 قەفەسەکە تا ئەو کاتەی چەند میترێک لەو لاترەوە لە گوێی شەقامەکە چەقۆ

بە ملی بوونەوەرەکەدا دێنن. واتە ئازادیخوازان یاخود نەفیکەرانی دۆخی 

اویش هەر لەناو قەفەسەکەدان و لە راستیدا ئەگەر تەنانەت بە رۆح و بە ب

یە. دەروونیش ئازاد بن، بەڵام لە عالەمی واقع هەمان ژیانی ئەوانی تریان هە

ئازادیی دەروونی نابێتە هۆی سەرهەڵدانی ئازادیی دەرەکی )ئەمە هەمان 

ەڵاتییەکاندا بۆچوونی 'هیگل'ە کە لای وایە لە کۆمەڵگا دیسپۆتیستە رۆژه

ئازادی لە مانای دەرەکی و لە مانای ئاستی کۆمەڵگادا قەت دەستەبەر 

 نەکراوە(.

چیرۆکی قەفەس تەمسیلێکی ترسناکە لە وەها کۆمەڵگایەک. مێژووی مرۆڤ 

پڕە لەم جۆرە خەسڵەتە. خەسڵەتێک کە لە چاوی ئەدەب ون نەبووە و بگرە 

 گرینگیی تایبەتیشی پێداوە.

وواندنەوەی وەها خەسڵەتێک لەدەقدا بەو مانایە نیە کە دەتوانین بڵێین ن

خودی نووسەر باوەڕی بە وەها ژیانێک هەبێ. نوواندنەوەی وەها دۆخێک 

دەتوانێ لە مرۆڤدا، کە خاوەن خەسڵەتی ئیرادەیە، جووڵە پێکبێنێ و 

بیگەیەنێتە ئەو قەناعەتەی کە وەها دۆخێک جێگای تەحەممول نیە. کەواتە 

نە خۆبەخۆ بە مانای قبووڵکردنی دۆخی باو نیە. زۆر جار وەسفی چووبەکیا

. دەق تەنیا نوواندنەوەیە و بەس، بە بێ پیشاندانی هیچ چەشنە رێگاچارەیەک

رێگاچارەکان جاری وایە بەشێوەی ناڕاستەوخۆ لە خودی دەقەکەوە دێن. 

وەسف دەبێ وەها بێت کە لە درێژەی خۆیدا، لە دووای ئەوەی خوێنەر لە 

 ەی دەقەکە دەبێتەوە، بگاتە شوێنێکی تر. ئەو شوێنەی کە پرسیاریخوێندنەو

"بۆچی؟" سەرهەڵدەدا. دیارە دەکرێ پێچەوانەیش بێت. واتە خۆێنەر بڵێ 

تا دونیا وەهایە بۆیە هیچ رێگاچارەیەک دەستناکەوێ. ئەمە راستە، بەڵام هێش

 ئەمە بەو مانایە نیە کە وەها دەقگەلێک مافی لەدایکبوونیان نیە.

رۆڤ سەرئەنجام رۆژێک دەمرێ، بەڵام ئەوەیکە خودی ژیانیش، هەتا هەیە م

و مرۆڤ پێی لەناو دونیادایە، وەک ئەو چرکەساتانە ببینێ کە ئەو بەرەو ئەم 

مەرگە دەبەن ئەوا باسێکی دیکەیە. دیارە لە چیرۆکی قەفەسدا مریشکەکان 

ەر ئەوەندە تەنانەت ئاگایشان لەو مەرگەی نیە وا چاوەڕوانیانە. ئەوان ه

دەزانن کە لەناو قەفەسێکدا دەژین تەنگ و بەرتەسک لە تەنیشت دونیای 

بەرفراوانی دەرەوەدا. دونیایەکی بەرفراوان کە چونکە تیای نەژیاون یاخود 

 هەر لە چەمکەکەی ناگەن، ئەوا بێ ماناترین شتی ناو گەردوونە.

 چەمکی ئازادی،لە راستیدا لەوەها وەسفگەلێکی ئەدەبیدا بە هۆی بزربوونی 

چەمکی ئیرادە و بیرکردنەوە دۆخی باو وەها بەرجەستەدەبێتەوە کە دەبێ 

بەتەنیا 'بوون'. لەوەها دونیایەکدا هەڵبەت دەکرێ چێژ هەبێ. وەک چۆن 

مریشکەکان بە ئازاردانی یەکتر و بە دەندووک خشاندن بەسەر توێژاڵە 

؛ یاخود کاتێک ئەستوورە ریقنەکەی ژێریاندا ئەم چێژە دەستەبەردەکەن

کەڵەشێرە سوورەکە پیایاندا دەپسێ. بەڵام ئەوەی لە وەها دۆخێکدا دیسان 

 زالە، خامۆشی و تۆزی مەرگە. تەنانەت گەر مریشکەکانیش ئاگایان لێ نەبێ.

چووبەک بەجوانی ئەوە دەنوێنێتەوە کە تەنیا جێگرەوەی ئیرادە و ئازادی، 

 لەڕاستیدا بێدەنگی و مەرگە.

لەبەر ئەوەی خەسڵەتە زاڵەکانی ژیان و ژینگە بنوێنینەوە.  ئێمە دەنووسین

زۆر جار نووسین باس لە بزربوونی ئیرادە و هەستی ئازادییە. ئەمەیش 

بەشێوەی حەتمی بەمانای بزربوونی ئەم چەمکانە لای نووسەر نیە، 

ئەوەندەی بە مانای خەسڵەتی زاڵی ناو کۆمەڵگایەکی دیاریکراون. نووسین 

نانە بە ملکەجبوونی مرۆڤ بە چارەنووسی خۆی. دانپیانانێک هەندێ جار دان

کە دەتوانێ هەم جووڵێنەر بێت بۆ گۆڕان و هەم جووڵێنەر بێت بۆ تەسلیم 

بوونی زیاتر بە دۆخی باو. ئیتر نووسەر لەم بارەیەوە هیچ 

 بەرپرسیارەتییەکی نیە. مرۆڤەکان )واتە خوێنەر( دەبێ خۆی هەڵبژێرێ!

*** 

 

لە گێڕانەوەی ئەزموونەکانی خۆی سەبارەت بە نووسین ماکسیم گورکی 

دەڵێ کاتێک لە ماڵە دەوڵەمەندەکان کاری دەکرد و نیوەڕۆیان پشوویان 

 دەدا، ئەو لە جیاتی پشووی ئاسایی کە تێیدا هاوڕێکانی دەحەسانەوە یاخود

گاڵتە و جەفەنگیان دەکرد، دەیخوێندەوە. نیو سەعات خوێندنەوەی 

بە درێژایی مانگان و ساڵان دەتوانێ خاوەن مانایەکی بەردەوامی رۆژانە 

گەورە بێت. یاخود هەژاری شاعیر باس لەوە دەکا کە چلۆن تا بەیانی 

دەیخوێندەوە و ئاگای لە تێپەڕینی کات نەبوو و دەڵێ هەر ئەمە بووە هۆی 

ئەوەی بتوانێ بنووسێ. خوێندنەوەی زۆر کتوپڕ دەبێتە هۆکاری کاردانەوە 

 ربڕینی دووبارە.لە شێوازی دە

بێگومان خوێندنەوە دەوری گرینگ و سەرەکی لە نووسیندا دەگێڕێ، 

هەرچەند ئەمە بە تەنیا هۆکار نیە. لە پاڵ ئەمەدا دەبێ خوێنەر هەم 

خوێنەرێکی چالاک بێت و هەم هەست بە نیازێکی دەروونیش بۆ نووسین 

 بکات.

 با باشتر باس لە ئەزموونی ئەم دوو کەسە بکەین.

ومەرجێکدا هاوڕێکانی ماکسیم لە ژیان وەک رەوتێکی ئاسایی لە هەل

نی دەڕوانن، لای ماکسیم ژیان شتێکە زیاتر لەمە. بۆیە لە دژوارترین کاتەکا

ینە ژیانیشیدا پەنادەباتە بەر خوێندنەوە. لای ئەم نووسەرە خوێندنەوە تێپەڕ

 ن وکارکرد لە کاتە ئاساییەکان، یاخود مانابەخشینە پێیان. ناکرێ ژیان تەنیا

حەسانەوە و رابواردنەکان بێت. ماکسیم بە شوێن شتێکەوەیە کە هەستدەکا 

 کتێب دەرگاکەی بەڕوودا دەکاتەوە و بەرەو ئەوێ پەلکێشی دەکا. خوێندنەوە

ئیزافەکردنی شتێکە بە ژیان کە لە خودی ژیانی راستەقینەدا دەستناکەوێ. 

م ڕانەوە بۆ لای، بەڵام ئەخوێندنەوە راکردنە لە ژیان واقع بە مەبەستی گە

 جارەیان بە شێوازی تر.

لای هەژاریش هەر ئەم مانایە دەگرێتە خۆی. کاتێک لە دۆڵی شەهیدان بە 

نیوەشەوان لەبەر چرا مووشییەکەیدا دادەنیشێ و بێ ئەوەی ئاگای لە 

چۆنیەتی تێپەڕینی ساتە تاریکەکان بێت هەتا ئەو کاتەی گزینگی بەیان لە 

نجی دەقۆزێتەوە، مانای ئەوەیە شتێک هەژار لە دونیای پەنجەرەکەوە سەر

واقع رادەپسکێنێ و وەیلانی دیارێکی دیکەی دەکا. دەبێ ئیعجاز )یاخود 

هەستی ئیعجاز سەبارەت بە بوون و سەبارەت بە شتەکان( هەبێ بۆ ئەوەی 

 مرۆڤ وەها بتوانێ کاتەکانی ژیانی کورتی خۆی بۆ تەرخان بکات.

سەبارەت بە خوێندنەوە پرسیاربکرێ، یاخود  گەر لە هەر نووسەرێک

ئاوڕبدەینەوە سەر ژیانیان، بێگومان بەتووش ئەزموونێکی وەهاوە )یاخود 

نزیک لێی( دەبین. خوێندنەوە ئەو ساتانەیە گەرای نووسینی تیا دەخرێ. 

. نووسین لە راستیدابەرهەمی بەرکەوتنی چەند شتە: دەق، بیرکردنەوە و نیاز

بە بێ دەقی پێش خۆی لەدایک نابێ. دەقەکان وەک  نووسین دەقێکە کە

زنجیرە وان، هەموویان بە جۆرێک پێکەوە گرێدراون. دەقەکان هەرچەند 

ە لەبارەی زەمەنی و شوێنەوە لەیەکتر دووربن، بەڵام لە یەکتر وننابن. ئەم

لەبەر ئەوەی هەم جیهانێکی هاوبەش لە ناو مرۆڤەکاندا هەیە و لەبەر 

هانە هاوبەشە بەردەوام لە رێگای دەقەوە تایبەت ئەوەیش کە ئەم جی

دەکرێتەوە و دەگاتەوە خوێنەری نەوەکانی داهاتوو. ئێمە، هەموو، 

 ئەزموونەکانی خۆمان دەگێڕینەوە، بەڵام بەیارمەتی دەقەکانی پێشوو.

نووسەر ئەزموونی ژیان دەکا، بەڵام ئەوەی جووڵێنەرە بۆ نووسین لە 

ەزموونەکان بەستێنن، بەڵام دەقەکان شکڵ راستیدا خوێندنەوەی دەقە. ئ

پێدەر و دنەدەر. دەق لە رێگای ئاوێتەکردنی هەست و ئەزموون و واقعەوە 

گەورەترین کاریگەری لەسەر نووسەر جێدێڵێ. لەخۆوە نیە شاملوو دەڵێ 

رۆژانە دە تا دوازدە سەعات دەیخوێندەوە. دەق لەبەر ئەوەی چڕکراوەی 

، لەبەر ئەوەی لە ژێر سێبەری خەیاڵدایە، ئەزموونەکان و ژیانی واقعە

شێوازێکی یەکجاری تایبەتی دەربڕینە کە هەر جارە و بە جۆرێک ئیعجازی 

 خۆی دەنوێنێ.

بەڵام دەبێ لە بیرمان بێت کە خوێندنەوە دەبێ بەپلان بێت. بە شێوەی 

پەرتەوازە و لێرە و لەوێ گوڵبژێرکردنی دەق بە بێ هەبوونی بەرنامە، 

مانجمان دەگەیەنێ. رەنگە لە سەرەتادا مرۆڤ بتوانێ وەها کەمتر بە ئا

رە بخوێنێتەوە، بەڵام لە درێژخایەندا ئەمە شتێکی ئەوتۆی لێ سەوزنابێ. دیا

ئەمە بەو مانایە نیە دەبێ بۆ هەمیشە لە خوێندنەوەی دەقە 

بەسەراکەوتووەکان خۆمان بپارێزین. دەبێ رێز لە رێکەوتیش بگرین، بەس 

 ەوت پانتایی سەرەکی داگیرنەکا.بەو مەرجەی رێک

خوێندنەوە جگە لەوەی نێوەڕۆک دەبەخشێ، لەگەڵ خۆی هەڵگری زمانە کە 

یەکجار گرینگە. هەتا خوێندنەوە زیاتر بێت، ئەوا زاڵبوون بەسەر وشە و 

بەسەر شێوازی دەربڕیندا مسۆگەرترە. نووسەر دەبێ زۆر ئاسان وشەکان 

ە هەست بکا بە بێ ئەوەی نێوەڕۆک لە لە دەریای زەینیدا مەلەبکەن. وەها ک

دەروونیدا شکڵ بگرێ، بەڵام دەتوانێ لە رێگای یاریی زمانەوە وێنە 

بخوڵقێنێ. دیارە نابێ ئەمە حاڵەتی سەرکی بێت، بەڵام دەبێ نووسەر بگاتە 

ئاستێکی وەها. تەنیا لەم حاڵەتەدایە دەتوانێ دەبڕی ئەو ئاستەی بێت وا بە 

شیار پێناسەدەکرێ. بەم شێوەیە دەق دەبێ بە ئاشكراکردنی زەمیری ناو

گەمەیەک لە نێوان وشیاری و ناوشیاریدا کە هەردووکیان گەیشتوونەتە 

دەرکەوتەی زمانی. زمان لە خۆیدا هەڵگری لۆژیکێکە کە دەتوانێ لە رێگای 

 سەپاندنی سەربەخۆی خۆیەوە مانا بخوڵقێنێ. 

ی خۆی و لە رێگای بەم شێوەیە نووسەر تەنیا لە رێگای ئەزموونەکان

ێگا رهەستەکانییەوە بەرامبەر دونیا نابێتەوە، بەڵکو دەق یەکێک لە ئامراز و 

سەرەکییەکانیەتی. خوێندنەوەی دەق یارمەتی نووسەر دەدا شێوازەکانی 

 پێش خۆی دووپات نەکاتەوە و بگاتە ئاستی داهێنان. هەرچەندە بە تێپەڕینی

 ری نووسیندا بە گشتی ئەم کارە بۆکات و کەڵەکەبوونی ئەزموونەکان لە بوا

نەوەکانی داهاتوو هەتا دێت دژوارتر دەکا. بەڵام باشی دەق ئەوەیە کە 

ۆ یەکجار پڕدەرفەتە. هەمیشە رێگایەک بۆ داهێنان هەیە. هەمیشە دەرفەتێک ب

خوڵقاندن هەیە. پێوەندی نێوان وشەکان و ئەو بەستێنەی دەقی تیا 

 نەی نوێن.لەدایکدەبێ هەڵگری بێ ئەژمار وێ

جگە لەمە خوێندنەوە دەرفەتی خۆخوێندنەوە بۆ نووسەر دەخوڵقێنێ. 

خوێندنەوە و دەق تەنیا رێگایەک نیە بۆ ئاشنا بوونی زیاتر بەوانی تر، بەڵکو 

رەنگە پێش لەهەر شتێک ئاشنابوونە بە خۆ. مرۆڤ هەمیشە لە ژێر تیشكی 

ەزانێ لە کوێ ئەزموونەکانی ئەوانی تر باشتر لە خۆی دەگا و باشتر د

راوەستاوە. خوێندنەوە مەجالی بەراوردکردن دەڕەخسێنێ. نووسەر هەموو 

ژیانی بەردەوام بە جۆرێک لە ژێر کاریگەریی ئەم بەراوردکردنانەدایە. 

نووسەران دەبێ خوێنەری چاکی بەرهەمەکانی یەکتر بن. مێژووی ئەدەب 

ەبێ ئەم ئەمەمان پێ دەڵێ و گەر دەیشمانەوێ ببینە نووسەری چاک د

 نەریتە درێژەپێبدەین. جا رق و خۆشەویستییەکان دەبێ فڕێ بدرێن.

لێرەوە گرنگیی سەداقەتی نووسەر لەگەڵ دەقی خۆی دەردەکەوێ. هەتا ئەم 

سەداقەتە و هەستی ئازادی لە دەقدا باشتر خۆی بنوێنێتەوە، ئەوا 

ن ەوەکائەزموونەکانمان باشتر هەم لە دەقدا رەنگدەدەنەوە و هەم باشتر بۆ ن

و خوێنەرانی تر دەگوازرێنەوە. بێگومان دەقی باشیش بەشێوەی خۆبەخۆ 

هەڵگری ئەمەیە. ئەوەی وەک گورکی و هەژار ئیعجازی خوێندنەوەی تەنیا لە 

خودی خوێندنەوەدا دۆزیبێتەوە، بێگومان رۆژێک دەگاتە پلەی نووسەری. 

ەرهەمهێنەری ژیانکردن لەناو دونیای دەقدا بەگوێرەی لۆژیکی خودی دەق، ب

 ژیانکردن لە ناو دەقی دیکە و دەقی نوێدایە.

نابێ لەبیرمان بچێ کە نووسەر هەمیشە لە رێگای دەقی خۆیەوە داهێنەری 

جۆرێکی تر لە پێوەندیی نێوان وشەکانە. ئەو فەزای نێوان وشەکان دەباتە 

پانتاییەکی ترەوە. خوێندنەوە فێری ئەم گەمەیەمان دەکا. خوێندنەوە زمان 

ها بەرجەستەدەکاتەوە کە 'بوون' بە شێوەی سەرەکی لە بەرگی زمان لە وە

زەینی نووسەردا شێواز پەیدادەکا. بگرە نووسەر دەتوانێ مانای تر بەسەر 

وشە باوەکاندا بسەپێنێ و سۆزی تریان پێ ببەخشێ. بەم شێوەیە هەندێ لە 

 وشەکان لە رەوتی مێژوودا وەها بەرجەستەدەبنەوە کە دەڵێی ئەوانن

 هەڵگری رۆحێکی تایبەتن لە دەورانێکی تایبەت.

ئێمە دەنووسین لەبەر ئەوەی دەخوێنینەوە. نووسین بەشێوەی سەرەکی 

گوزەرە لە هەناوی وڵاتی خوێندنەوەوە. نووسین گەڕانەوەیە بۆ دەقەکانی 

 پێش خۆمان، بەڵام بەشێوەی ئەکتیڤ و چالاک؛ وەها کە بتوانین دەقی تریان

 لێ بەرهەم بێنین.

*** 

 

هەست بە نامۆیی کردن دیاردەیەکی گرینگە و گەلێک لە بیرمەندان لێیان 

کۆڵیوەتەوە. لای مارکس ئەم دیاردەیە )مارکس باس لە هەست بە 

لەخۆنامۆیی کردن دەکا نەک هەست بە نامۆیی کردن( بەرهەمی سیستمی 

کاپیتالیستییە و ئاکامی ئەوەیە کە کرێکار بە هۆی خاوەنداریەتی تایبەت 

مالکیت خصوصی( لە بەرهەم کە ئاکامی کار و رەنجی خۆیەتی )

دووردەکەوێتەوە. لای مارکس کار کە رەوتی خۆپێگەیاندنی مرۆڤە و 

دەورێکی گرینگ لە خۆسەلماندن و دەرخستنی تواناییەکانی مرۆڤ وەک 

 مرۆڤ دەگێڕێ، لەم تایبەتمەندییەی خۆی دوور دەکەوێتەوە.

کردن و هەست بە لەخۆنامۆیی کردن  دیارە لە نیوان هەست بە نامۆیی

جیاوازیی هەیە. هەست بە نامۆیی کردن زیاتر نامۆییە لە نێوان مرۆڤ و 

دەوروبەری، بەڵام هەست بە لەخۆ نامۆیی کردن زیاتر باس لە نامۆیی 

مرۆڤە بەرامبەر بە خۆی. وا دەردەکەوێ هەست بە لەخۆ نامۆیی کردن 

ی کردن. لەبەر ئەوەی نامۆ بوونی دیارەدەیەکی قورسترە تا هەست بە نامۆی

مرۆڤ لە ئاست خۆی بە مانای ونکردنی خۆیەتی و ئەمە دژوارترین 

شێوازی نامۆییە. خۆدۆزینەوەی خۆ لە ئاست خۆدا رەوتێکی ئاڵۆزترە تا 

 خۆدۆزینەوە لە ئاست دیاردەیەکی دەرەکی.

 لە دەق دا نووسەر لەگەڵ هەر دووکی ئەمانە رووبەڕووە. هەست بە نامۆیی

کردن و هەست بە لەخۆنامۆیی کردن ئەو دوو دیاردەیەن وا نووسەر لە 

رێگای دەقەوە دەیەوێ هەم پێناسەیان بکا و هەم گەر توانی لە رێگای 

وەسفکردنیانەوە رێگا چارەیەکیان بۆ ببینێتەوە، هەرچەند دەق بەشێوەی 

ای خۆبەخۆ ئەم ئەرکەی لەسەر شان نیە. لە راستیدا ئەوە خوێنەرە کە لەرێگ

خوێندنەوەی دەقەوە بەو ئاکامە دەگا کە داخۆ دەق رێگا چارەی نیشانداوە 

یان نا. یان رەنگە دەق وەها پیشکەش کرابێ کە خوێنەر لە دووای 

خوێندنەوە و لە رێگای ناسینەوە بەو ئاکامە بگا کە دەبێ کارێک بکا و 

 هەوڵی چارەسەرێک بدا. لێرەدا دەق رۆڵی دنەدەر دەگێڕێ. 

هەستانەی وا دەتوانێ لە نووسەر، لە پێش پێشکەشکردنی دەق  یەکێک لەو

سەرهەڵبدا و هانی بدا بۆ نووسین، هەستی نامۆییە )مەبەست هەر دوو 

شێوازەکەیەتی و لێرەوە بۆ ئاسانکاری تەنیا باس لە هەستی نامۆیی 

دەکەین(. وەک دەزانین زانست هەوڵدەدا یاساکان بدۆزێتەوە و رازەکانی 

ر چاودا بۆ ئاشکرابکا. دەقیش هەمان کار دەکا، بەڵام بە دونیامان لەبە

شێوازی خۆی. ئەگەر زانست بریتییە لە زاڵبوونی مرۆڤ بەسەر رەوتە 

کوێرەکانی سروشتدا ئەوا دەقیش بە شێوازێک هەمان کار دەکا. تەنیا 

جیاوازییەکە لەوەدایە کە دەق بەشوێن یاسا گشتی و هەمەگیرەکانەوە نیە 

چالاککردنەوەی تاک هەوڵدەدا وێنایەکی تایبەت لە جیهان بە  بەڵکو لە رێگای

مەبەستی ئاشناکردنی تاک بە رەوتەکانی ناوی پێشکەش بکات. لە دەقدا 

نووسەر جیهان بە شێوازی خۆی دەبینێ و وەسفی دەکا. دەق جیهانێکی 

بەتەواوی تایبەتە و هەڵگری هیچ تایبەتمەندییەکی وەها هاوبەش نیە کە 

سەی دەقێکی تریش بێت. دەقەکان ئۆبژەکان وەها بەسوبژە بتوانێ پێنا

دەکەن کە تەنیا خۆیان دەبنە نوێنەری خۆیان و ئوبژەکان لەگەڵ ئەوەی 

دەتوانن هاوبەش بن لە نێوان دەقەکاندا بەڵام بە هۆی بە سوبژەبوونیانەوە 

وەک خۆیان نامێنن. لە راستیدا ئوبژە وەها تایبەتی دەبێتەوە کە تەنیا لە 

ای ئەم تایبەت بوونەوەیە دەتوانین بیناسینەوە. بە واتایەکی تر چونکە رێگ

ئەزموونی هەر کەس لەگەڵ ئوبژەکان دەتوانێ تایبەت بێت بۆیە دەق 

 هەمیشە تایبەتە و خۆی لە دەقی تر بە تەواوی جیادەکاتەوە.

یەکێک لەو شتانەی وا دەتوانێ لە پێشکەشکردنی وەها جیهانێک لە دەقدا 

بێت، هەستی نامۆییە. نووسەر هەمیشە لە کاتی نووسیندا لەگەڵ  یارمەتیدەر

ئەوەی باسی دیاردەیەکی تایبەت دەکا، بەڵام ئەم باسکردنە لە هەر لە 

سەرەتاوە تێکەڵ بە تەمو مژە و نووسەر لە درێژەی نووسیندا هەوڵدەدا 

بەربەرە وێنایەکی روونتری لێ پێشکەش بکا. بۆ وێنە ئەشق دەتوانێ 

دیاردە یاخود چەمکێکی روون و ئاشکرا بێت )وەک ئوبژە( بەڵام بەروالەت 

نووسەر وەک ئەزموونی خۆی )وەک سوبژە( خاوەن ناسین و هەستێکی 

هێشتا ناڕوون )واتە نامۆیە( بەرامبەری و بۆیە دەق دەبێ بە رەوتێک لە 

گەمەی نێوان روون و ناڕوون، یاخود ئاشکرا و نامۆ. لە راستیدا نووسەر 

رەتاوە بە شوێن ئاشکراکردنی زیاتری بەشی نامۆیە و رەنگە هەر لە سە

هیچ کاتیش بەتەواوی نەگاتە مەبەست، دیارە پێویستیش نیە بگاتە مەبەست. 

هێشتنەوەی جۆرێک لە نامۆیی لە دەقدا دەتوانێ ماناکان بەرفراوانتر بکاتەوە 

و زەینی خوێنەر چالاکتر بکات. هەروەها دەتوانین بڵێین چونکە دەق 

سوبژەکردنی ئوبژەیە ئەوا قەت ناتوانێ بگاتە یاسایەکی گشتی و بۆیە بە

ئوبژە هەمیشە لە تەمومژێکدا دەمێنێتەوە. دەق هەڵاتنە لە یاسا گشتییەکان و 

رەنگە ئەرکی سەرکییەکەی گومان کردنە لەو یاسا گشتیانەی وا هەوڵدەدەن 

و روانگەی مرۆڤەکان وەک یەکتر لێ بکەن. دەق ئەزمونی تایبەتی 

 بەتاککراوی ئێمەیە لە رەوتەکان و لە یاساکان.

بەم پێیە دەتوانین بڵێین دەق هەوڵدانە بۆ خۆدەربازکردن لە هەست بە 

نامۆیی لە رێگای بە سوبژەکردنی جیهانەوە. کاتێک نووسەر جیهان لە 

رێگای هەستەکانی خۆیەوە بە شێوەی تایبەت ئەزموون دەکا و هەوڵدەدا 

ا و روانگەی خۆی پێ ببەخشێ ئەمە بە مانای تایبەتمەندییەکانی نیگ

خۆسەپاندنی خۆی بەسەر دونیایەکدایە وا هەمیشە لە هەوڵی خۆسەپاندنە بە 

سەر مرۆڤدا. دەق حیکایەتی بەرنگاربوونەوە مرۆڤە بەرامبەر بە 

دیکتاتۆریەتی ژیان و جیهان. دەق کۆکردنەوەی جیهانە لە ناو زەرفی 

ی ئەم زەینەیە پێی. لێرەوە جیهان وەهای زەینێکدا. بەخشینی تایبەتمەندی

ەو لێدێ وا نووسەر دەیەوێ. بەم پێیە خوڵقاندنی جیهانە نوێیەکانە لە پاڵ ئ

جیهانەی وا هەیە. دیارە ئەگەر بەڕاستی جیهانێک هەبێ بە تەواوی لە 

دەرەوەی هەست و جیهان بینی ئێمە. ئاخر نەک ئەوەی ئەو جیهانەی ئێمە 

 ەست و جیهان بینیی ئێمەوە بەستراوەتەوە.دەیبینین بەجۆرێک بە ه

یەکێک لە سەرچاوەکانی هەست بە نامۆیی دەتوانێ ئەوە بێت کە مرۆڤ 

هەمیشە وردیلەیەک بووە لە ئاست گشتییەتێکی یەکجار مەزنتردا. 

وردیلەیەکی کەم تەمەن کە لە ساتەکانی ژیانی خۆیدا لەبەرامبەر گەلێک 

ان دەرفەتی دۆزینەوەی وەڵامیان بۆ پرسیاردا رادەوەستێ بە بێ ئەوەی ژی

پێک بێنێ. دەق، زانست نیە تا بە شوێن وەڵامەوە بێت، بەڵکو زیاتر وەسفێکە 

لە رەوتی سەرقاڵبوونی مرۆڤ بەم پرسیارانەوە. دەق حێکایەتی پێکەوە 

ژیانی پرسیارەکان و هەست بە نامۆییە. باس لە حەزی مرۆڤە بۆ گەڕان و 

باس لە تراژێدیای رۆچوونی زیاتر بەناو  بۆ وەڵام و لە هەمان کاتدا

پرسیارەکاندایە. دەق وەسفی حیکایەتی رێگاکردنی مرۆڤە لە پاڵ نامۆیی و 

پرسیاردا. سێ هاوڕێی کۆن و هاودەم و لە هەمان کاتدا بەردەوام لە 

 ململانێ لەگەڵ یەکتردا.

ئەوەی بۆ وەڵام دەق دەنووسێ، یاخود بۆ وەڵام دەق دەخوێنێتەوە 

ایە. دەق تەنیا بە مانای بەرینکردنەوەی پرسیارەکانە. بەڵام دەبێ لەهەڵەد

هاوکات دان بەوەیشدا بنێین کە زۆر جار نەدۆزینەوەی وەڵام خۆی دەتوانێ 

وەڵام بێت. چونکە مەرج نیە هەموو پرسیارێک خاوەن وەڵام بێت. دەق 

دەتوانێ یارمەتی زانست بدات بۆ دۆزینەوەی وەڵام، بەڵام خۆی بە شوێن 

وەڵامەوە نیە. ئەرکی ئەو تەنیا گەمەیەکی جوانناسییە لەگەڵیان. لێرەوەیە 

لەززەت لەدایکدەبێ. چێژ دەبێ بە تایبەتمەندیی دەق و بۆیە خۆی هەم دەبێ 

بە دەستپێک و هەم بە ئەنجام. خۆی لە خۆیدا تەواودەبێ. دەبێ بە بوونێکی 

یهانی دەرەوە بە کامڵ. لێرەوە تاک جیهانێکی کامڵ دەخوڵقێنێ، رێک وەک ج

 هەموو کەموکوڕی و هەموو کامڵییەکانییەوە.

ئێمە دەنووسین لەبەر ئەوەی نووسین هەوڵدانە بۆ خۆدەربازکردن لە 

هەستکردن بە نامۆیی. نووسین بەسوبژەکردن و بەتاککردنی جیهانە. 

خوڵقاندنی جیهانەکانی ترە لە پاڵ جیهانی دەرەوەدا. نووسین رۆچوونە بە 

 اندا بە بێ دۆزینەوەی وەڵامێک بۆیان.ناو پرسیارەک

*** 

 

کاتی خۆی 'دێکارت'ی فیلسووف بۆ ئەوەی بنەمایەکی پتەو بۆ دەستپێکی 

فەلسەفە پەیدابکا، هەوڵیدا زەینی خۆی لە هەموو زانیارییەکانی پێشوو بەتاڵ 

بکاتەوە و بەدوور لەهەر چەشنە بیر و گریمانەیەکی لەوە پێش بگاتە 

ترین ئەو شتەی وا دەتوانێ خاڵی دەستپێک بێت بۆ سەرکیترین و بنەڕەتی

سەلماندنی بوونی مرۆڤ وەها کە بتوانرێ لەوێوە بەرەبەرە رەوتی 

دیاردەکانی تر دەست پێبکەن. دێکارت لە درێژەی پرۆژەکەی خۆیدا 

سەرئەنجام گەیشتە رستە بەناوبانگەکەی کە دەڵێ "من بیردەکەمەوە، کەواتە 

یە بیرکردنەوە ئایدیالیستییە دەبێتە هەم!" لای دێکارت بەم شێوە

راستەوخۆترینی جۆری پێوەندی مرۆڤ لەگەڵ خۆی. لای ئەو ئیتر مرۆڤ 

ناتوانێ گومان لەم راستییە بکات و ئەمە دەبێتە پتەوترین بنەمای سەلماندنی 

بوونی ئێمە وەک مرۆڤ. بەم پێیە مرۆڤ دەتوانێ گومان لەوە بکا کە بۆ 

ان نین، بەڵام ناتوانێ گومان لە 'بیر' بکات وێنە شتە دەرکییەکان هەن ی

چونکە ئەمە راستەوخۆترین زانیارییە کە بە بێ پێویستی بە هەبوونی شتی 

تر مرۆڤ دەتوانێ بیگاتێ و بۆیە بیرکردنەوە سەرەکیترین بنەمای بوونە. 

لێرەوە دوواتر ئەم فیلسووفە جیهان بە سەر دووانەی سوبژە و ئۆبژەدا 

 وەیە بنەمای فەلسەفەی مودێڕن دادەڕێژێ.دابەشدەکا و بەم شێ

گەر لۆژیکی ئەم بۆچوونەی دێکارت راگوازین بۆ پێوەندی نێوان نووسەر و 

ن دەق، ئەوا دەتوانین بڵێین "من دەنووسم، کەواتە هەم!" بەم شێوەیە نووسی

دەبێ بە سەرەکیترین بنەمای بوونی نووسەر، یاخود کەسەکە وەک 

نووسەر ناتوانێ بە بێ نووسین و بە بێ نووسەر. لە وەها حاڵەتێکدا 

وێنایەک لە خۆی وەک نووسەر بوونی هەبێ. ئەو ئەگەر هەیە وەک نووسەر 

هەیە. نووسین دەبێ بە سەرەکیترین پێوەری بوونی ئەو لە جیهاندا و بەم 

 شێوەیە شتەکان و دیاردەکانی تر دەبن بە تابعێک لەمە.

ی 'نووسەر'دا خۆی هاوچەشن بوونی مرۆڤ و نووسین لە ناو چەمک

دەخەمڵێنێ. بەڵام ئەم هاوچەشن بوونە بەو مانایە نیە کە لە نێوان ئەم 

دووانەدا هاوسەنگی هەیە. لە راستیدا مرۆڤ لێرەدا بوونی خۆی لە 

نووسینەوە وەردەگرێ. لای مرۆڤەکە )واتە نووسەر( نووسین دەبێ بە 

 بوونی یەکەم. بە بێ ئەم حاڵەتە ئەو ناتوانێ هەبێ.

ە ئەمە بەو مانایە نیە نووسەر وەک نووسەر لەدایکدەبێ. نووسەری دیار

ە کایە خەسڵەتێکە لە قۆناغێکی تایبەتی تەمەندا دێتەئاراوە. بەڵام قسەکە لەوێد

هەستکردن بەخۆ وەک بوونێک کە دەتوانێ لە ژیاندا هەست بەم بەخۆبوونە 

ست پێدەکا بکا، لێرەوە دەست پێدەکا. لای دێکارت پرۆسەکە لەو کاتەوە دە

کە مرۆڤ توانای بیرکردنەوەی تیادەڕەخسێ کە ئەمە بە گوێرەی لۆژیک لە 

تەمەنی هەرە خوارەوە دەتوانێ دەست پێبکا، بەڵام لای نووسەر ئەمە لە 

قۆناغەکانی سەرەوەتری ژیاندا دەست پێدەکا. بۆیە دەتوانین بڵێین 

ەوە( نووسەری لەسەر هەمان بنەمای دێکارتی )واتە توانای بیرکردن

 راوەستاوە و لە راستیدا نووسین یەکێک لە دەرکەوتەکانییەتی. بەواتایەکی

ر تر نووسینی دەق بە شێوازێکی تایبەت لە ناو نەریتی 'دێکارت'ی دا. نووسە

بەم شێوەیە نەریتی دێکارت بەهێزتردەکا و دەیسەلمێنێ کە بە بێ نووسین 

 بوونی خۆی وەک بوونەوەرێک لەدەستدەدا.

ئاماژە بەوەیش بکەین کە لە هەمان کاتدا جیاوازی هەیە لە  هاوکات دەبێ

نیوان منی بیرکەرەوەی دێکارتی و منی نووسەر. بەو مانایە کە منی دێکارتی 

خۆی لە هەموو شتێک دادەماڵێ بۆ ئەوەی بە رەگەزی بیرکردنەوە بۆ 

سەلماندنی بوونی خۆی بگا، بەڵام نووسەر خۆی لە هەموو شتێک داناماڵێ 

ی وەک نووسەر بە سەلماندنی بوونی خۆی بگا. بەپێچەوانەوە بۆ ئەوە

نووسەر بە نووسین واتە بە 'دەق'ەوە بوونی هەیە. کەواتە لەهەمان کاتدا 

دەگەینە نەریتی فێنۆمێنۆلۆژیستەکان کە زەین هەمیشە لە ئاراستەی شتەکان 

و دیاردەکاندا دەبینێ و لایان وانیە کە زەین بەدەر لە هەبوونی جیهانی 

بەرهەست لە ناو خۆیدا بتوانێ هەبێ. بەم پێیە ئێمە لێرەدا بۆ پێناسەی 

نووسەر تەنیا لە فۆڕمی بیرکردنەوەی دێکارتیانە کەڵکمان وەرگرت و لە 

ناوەڕۆکدا دەبێ لەم نەریتە دووربکەوینەوە تەنیا لەبەر ئەوەی کە نووسەر 

لە رێگای بە بێ نووسین )دەق( ناتوانێ هەبێ. ئەگەر منی دێکارتی تەنیا 

بیرکردنەوەوە )کە بەتاڵە لەهەر شتێک و تەنیا خەریکی بیرکردنەوەیە( 

دەتوانێ هەست بە بوونی خۆی بکا، بەڵام نووسەر ناتوانێ تەنیا لە رێگای 

ئەوەوە کە نووسەرە هەست بە بوونی خۆی بکا، بەپێچەوانەوە ئەو دەبێ 

 ق'ە.بەرهەمی هەبێ، واتە بوونێک لە دەرەوەی خۆی کە ئەویش 'دە

نووسەری پێکەوە گرێدانی دێکارتیانە و فێنۆمێنۆلۆژیانەی وێنای ئێمەیە لە 

بوون. بەم پێیە دەبێتە بیرکردنەوە وەک فۆڕم و بەخشین وەک ناوەڕۆک. 

نووسەری دەبێ بە شێوازی ژیان و ناسنامە و شوناس. نووسەر کە بیر لە 

ەموو شتێک دونیا دەکاتەوە وەک نووسەر و وەک دەق بیری لێدەکاتەوە. ه

دەبێ بە بابەتی بیرلێکردنەوە و نووسین. لە شتە هەرە بچووکەکانەوە بگرە 

تا هەرە گەورەکان، دیارە گەر گەورەو بچووکێک هەبێ. بگرە لای نووسەر 

شتە بچووکەکانن کە زۆر جار مانای گەورە وەردەگرن، ئەو شتانەی وا 

زەینی نووسەر بچووک دەنوێنن و لەبیرمان کردوون گەورەن. بەم شێوەیە 

دەبێ بە شوێنی تەراتێنی هەموو بابەتەکان و هەوڵدەدا لە رێگای دەقەوە 

سەرنجەکان بۆ شتە فەرامۆشکراوەکان بگەڕێنێتەوە. ژیان زۆر جار 

بێڕەحمانە ئێمە بە زۆر شت عادەت دەدا. کاری نووسەر شکاندن و رماندنی 

ەیە کە سەرەڕای زەینە عادەت پێدراوەکان و سەرلەنوێ بینینەوەی ئەو شتان

بینینی هەموو رۆژەیان، بەڵام لەبیرمان کردوون. بەم شێوەیە کاری نووسەر 

گەڕانەوەی نەریتی دێکارتیانەیە بۆ ژیانی رۆژانە بەڵام بە بەخشینی 

نێوەڕۆکیش پێی. بیرمان دەخاتەوە کە ئێمە تەنیا لەبەر ئەوەی هەین کە 

یرکردنەوە خەسڵەتی دەتوانین بیربکەینەوە و دەبێ لەبیرمان بێت کە ب

سەرەکیمانە و رۆژانە دەبێ کەڵکی لێوەربگرین. مرۆڤی بیرکەرەوەیش 

خۆبەخۆ زیاتر سەرنجی دەچێتە سەر دەروونی خۆی و دیاردەکانی 

 دەورووبەری.

رەنگە یەکێک لە کارکردەکانی بوونی نووسەر ئەمە بێت: بیرهێنانەوەی 

نووسەر تا چەندە لەم  توانای بیرکردنەوە لای مرۆڤەکان. جا بەدەر لەوەی

کارەیدا سەرکەوتوودەبێ. بیرەکان کە لە قاڵبی وشەکاندا دەڕژێنە سەر 

کاغەز، خۆبەخۆ لە کاتی خوێندنەوەیان جۆرێکی تر لە پێوەندیگرتن لەگەڵ 

ژیان و لەگەڵ بوون لای خوێنەر چێدەکەن. چڕکردنەوەی ژیان لەناو ئەم 

ەوە و وەها دەتوانن جیهان وشە و رستە دەستکردانەدا وەها سەرنج دەقۆزن

لەناو خۆیاندا خڕبکەنەوە کە ببنە هۆکاری بیرکردنەوە. وەک بڵێی جیهانی 

دەرەوەی دەق بە هۆی بەربڵاوی و بەهۆی گوزەرابوونی یەکجار خێرای 

ئەم توانایە لە مرۆڤ دەستێنێ و ئەوا تەنیا لە رێگای دەقەوەیە کە دەتوانین 

 بگرین.بە وردی لە سەری راوەستین و وچان 

ئەگەر جیهان هەمیشە تێکەڵە بە زەین و زەینیش بە جیهان، دەق دەرفەتی 

بەسەرکردنەوەی دووبارە و چەندبارەی ئەم تێکەڵبوونە دەڕەخسێنێتەوە. 

جیهان هەمیشە لەوێ لە دەرەوە و لێرە لە ناوەوەی ئێمەدا حوزوری هەیە و 

نی خۆی لە دەخوازێ ئەم حوزورە تەنیا بەشێوەی تێپەڕنەبێ. بوون، بوو

شێوازی دەق لە نووسەر دەخوازێتەوە. مرۆڤ دەگاتە شوێنێک کە ئەم 

خواستنە دەبێ بە پێناسەی سەرەکیی بوونی. دژوارە، بەڵام لە دایکدەبێ، 

زۆر جار بە بێ خواستی خۆمان. بوون لە دەرکەوتەیەکی تری خۆیدا خۆی 

قۆناغێک لە  دەنوێنێتەوە. دەرکەوتەیەک کە لای نووسەر دەبێ بە بنەڕەت. لە

ژیاندا )کە بەگوێرەی ئەزموونی نووسەران جیاوازە( وەها جیهانی دەرەوە و 

دەروون دەبنە یەک و لەیەکتر دەئاڵێن کە هیچ کامیان ناتوانن بە بێ یەکتر 

هەبن. زەین ناچاری بەرهەستە و بەرهەست ناچاری زەین. داوا لەیەکتر 

 دەکەن ببنە نوێنەری یەکتر. پێشبڕکێیانە.

دەنووسین لەبەر ئەوەی نووسین )یان نووسەری( دەبێ بە بنەڕەتی ئێمە 

 'بوون'. بوونێکە هەم وەک دەستپێک و هەم بە درێژایی ژیان. نووسین تەنیا

ود ئەو کاتانە نیە دەنووسین، بەڵکو ئەو کاتانەیشە لە بوون وەک ئامراز یاخ

 وەک گشتییەتێک بۆ پرۆژەی نووسین دەڕوانین.

*** 

 

خۆیان بە هەموو کەلێن و قوژبنی ژیانی مرۆڤدا دەکەن. چیرۆک و رۆمان 

ە هەم بواری ژیانی تاک. ل ،ئەمە هەم بواری ژیانی کۆمەڵایەتی دەگرێتەوە و

راستیدا چیرۆک و رۆمان ئەگەرچی مێژوو لە مانای زانستی مێژوویی 

ناگێڕێنەوە، بەڵام بەجۆرێک تیشک دەەخەنە سەر مێژوو و بە شێوازی خۆی 

 دەیگێڕێنەوە.

بە شێوەی فاکت ئامێز ئاوڕ لەسەر هەوڵدەدا ئەگەر زانستی مێژوو 

ن داتەوە، بەڵام دەق بەشێوازی خەیالی. جا پرسیار ئەوەیە چلۆبرووداوەکان 

 خەیاڵ دەتوانێ مێژوو بگێڕێتەوە؟

رەنگە وەڵام ئەمە بێت کە خەیاڵ وەک ژیانی دەروونیی مرۆڤ خۆی بەشێکە 

 ەوەدا لەبیرکراوە. چیرۆک و رۆمان بیریبەڵام لە کاتی گێڕان ،لە مێژوو و

ئەم فەرمۆشکارییەمان دەخەنەوە و پێمان دەڵێن کە رەوتێکی تر لە ناو 

مێژوودا هەیە و بۆ ئەوەی وێنایەکی تا رادەیەک کامڵمان لە مێژوو هەبێ 

دەبێ ئاگایشمان لەو بێت. جگە لەمە بۆ مێژووناس دەست نادا و هەر بە 

وانێ ئاوڕ لە دەروونی مرۆڤەکان بداتەوە و گشتی ئەمە مەیسەرنیە کە بت

بەشێوەی فاکت ئامێز بەسەریان بکاتەوە. رەنگە لە بواری چەند مرۆڤێکدا 

 بەڵام لە پانتاییەکی گشتی دا مەحاڵە و بۆیە ئەم ئەرکە ،ئەمە دەست بدات

 دەکەوێتە سەر شانی دەق )واتە چیرۆک و رۆمان(.

وەوەی مێژوون. ئەو شوێنەن بەم پێیە چیرۆک و رۆمان مێژوون. دیوی نا

 وا نووسەر لە رێگای خەیاڵەوە دەتوانێ لە بەستێنی رووداوە واقعییەکاندا

وێنایان بکاتەوە. بگرە زۆر جار نووسەر پیویست ناکا حەتمەن رووداوێکی 

ە سوریالیستییەکان و وریالیستی بکا بە بەستێنی ئەم کارەی خۆی. روودا

 ێنی وەها کارێک فەراهەم بکەن.خەیاڵییەکانیش دەتوانن بەستتەواو 

دا ئەم کارە بۆ نووسەر ئاسانترە. لەبەر یدیارە لە ژانری رۆمانی مێژووی

زانیاریی  ەئەوەی نووسەری وەها رۆمانگەلێک پێش نووسینی دەق ناچار

 ێبۆ ئەوەی بتوان ێمێژوویی لە رێگای خوێندنەوەی مێژووەوە بەدەست بێن

ی واقعیدا بخەمڵێنن. لێرەدا نووسەر دەقەکان بە دەوری وەها رووداوگەلێک

لەسەر کەسایەتی هەندێ لە  ی فاکت ئامێزتەنانەت دەتوانێ زانیاری

کەسایەتییە مێژووییەکانیش بەدەست بێنێ بۆ ئەوەی بتوانێ دوواتر 

دەقەکەی خۆی لەسەر ئەم بنەمایانە دابڕێژێتەوە. لێرەوە ئیتر بەربەرە 

ایەتی خەیاڵیش بۆ ئەوەی دیوی نووسەر دەستدەداتە خوڵقاندنی هەندێ کەس

 ناوەوەی مێژوو لە بەستێنی رووداوەکاندا دەربخا.

بەڵام مێژوو تەنیا بریتی نیە لە رووداوە سەرەکییەکان. چۆنیەتی ژیانی 

 کۆمەڵگایەک لە رەوتی رۆژانەیشدا مێژووە و لێرەدایە کە نووسەر لە رێگای

نوێنێتەوە. ئەوەیکە بەوێناکردنی هەوڵدەدات گشتییەتی رۆحی کۆمەڵگاکان ب

بیریان کردووەتەوە و چلۆن هەست و نەستی خۆیان  نخەڵکی چلۆ

 دەربڕیوە.

لە راستیدا دەق نوواندنەوەی رۆحی کۆمەڵگا و تاکەکانیەتی لە قۆناغێکی 

تایبەتدا. بۆ ئەم مەبەستەیش گرینگە نووسەر بتوانێ بەسەر رەوتە 

ەی بتوانێ لە دەقدا سەرەکییەکانی کۆمەڵگادا زاڵ بێ، بیانناسێ بۆ ئەو

باسیان لێبکا. رەنگە نووسەران یەکەمین کەسەکان بن کە دەتوانن 

ئاراستەکانی وەها هەست و نەستێک کەشف بکەن و بیانخەنە سەر 

 لاپەرەکان.

بە خۆشییەوە مرۆڤەکان سەرەڕای مەودای نێوان نەوەکان و ئەوەیکە 

، بە وونەتەوەدوورکەوتنەوەکانی پێشوو بە دەیان و سەدان ساڵە لێمان 

هۆی هاوبەشییەکانمانەوە لە زۆر بواردا لێمان بەتەواوی نامۆ نین و ئەم 

هاوبەشیانە دەتوانن دەرفەتی لێک تێگەیشتن لە یەکتر بڕەخسێنن. پرسی 

مەرگ، ژیان، کێشمەکێشە کۆمەڵایەتی و چینایەتییەکان، ئایین، 

ەوە. ەندەخئایدیۆلۆژیاکان و گەلێک بواری تر نەوەکان زۆر لەیەک نزیک 

دا لە یتەنیا ئەوەیکە دۆخ گۆڕانی بەسەردادێت و نووسەر لە بەرهەمی خۆ

باس لەم پرس و کێشانە دەکا. پرسەکان بەرگی دۆخ  یەدۆخێکی تردا

 لەبەردەکەن و بەشێوازی تایبەتی سەردەمی خۆیان خۆیان دەنوێننەوە.

 سەیر ئەویە هەر دەورانێکیش رۆحی تایبەت بەخۆی هەیە.

ئەوا دەقی چیرۆک و  ،مێژوویی وەک بینینی وێنەیەکی بێ رۆحە ئەگەر دەقی

 رۆمان وەک بینینی هەمان وێنەیە بەڵام بە شێوەی زیندوو. دیارە لە رێگای

بۆ وێنە مرۆڤێکەوە کە لە وێنەکەدا حوزوری هەیە و لە نزیکەوە ئاگای لە 

نیگا و رواڵەت و بۆن و هەناسەی بەشدارانی وێنەکەیە. واتە دەق 

کردنەوەی مێژووە بە شێوازی خەیاڵی. چوونە ناو مێژووە نەک تەنیا زیندوو

 بینینی لە دوورەوە.

لێرەوە گرینگیی خەیاڵ دەردەکەوێ. چونکە وەک گوتمان دەق دیوی 

ناوەوەی مێژووە، کە یاخود لە مێژوو ونە یان مێژوو حەزی لێ نیە باسی 

کە ئەم لێبکا. دەبێ سوپاسی مێژووناسان یان زانستی مێژوو بکەین 

 بەشەیان بۆ دەق جێهێشتووە!

خەیاڵ لێرەدا دەتوانێ مێژوو بە گەلێک شێواز بگێڕێتەوە و بەم شێوەیە 

مێژوو لە تاک رەهەندی و تاک گوتاری رزگاری دەبێ. گەر دەق باس لە 

دیوی شاراوە و ناوەوەی کۆمەڵگا دەکا ئەوا بە شێوازێک باس لەوانە دەکا 

ببینرێن. بۆیە دەق زۆر جار باس لە وا پەراوێزخراون و نەخوازراوە 

هەژاران و زوڵم لێکراوان دەکا. ئەوانن دەبنە هەوێنی باسەکەی. ئەگەر 

مێژوو بە جۆرێک باسی دەسەڵات و هێزە، ئەوا دەق باسی بێ هێزەکان و 

ئەوانەیە وا دەسەڵات و هێز دەیانچەوسێننەوە. باسی هەوڵی سەرهەڵدانی 

)بە هەموو  دابەتایبەت لە دەقی ریالیستیئەوانە بۆ ئەوەی ببینرێن. ئەمە 

 لقەکانییەوە( بەرچاوە.

دەق فرەچەشنکردن گوتارەکانە. رەخنەگرتن لە گوتاری باوە. گەر لە 

دەستەواژەی ئەرەستو کەڵک وەربگرین باسکردن لە رووداوەکان بەو 

. بۆیە لە مێژوو خۆی نەک بەو شێوازەی هەبوون کە دەبا ببن ەشیوازەی

وەک بوونێکی سەربەخۆ خۆی دەردەخا. ئیتر منەتی بە  جیادەکاتەوە و

دەخاتە بەر گومانەوە. بێهۆ نیە  ی. رەهەند و گوتاری مێژوویمێنێمێژوو نا

هەندێ دەق لە مێژووی ئەدەبدا دەوری سیاسیی گرینگ دەگێڕن و دەبن بە 

 هاندەر بۆ بزووتنەوە کۆمەڵایەتییەکان.

کە دەق نابێ ببێ بە  ەوەەینهەڵبەت لێرەدا دەبێ تەئکید لەسەر ئەوە بک

ئامرازێک بۆ رێکلامەی سیاسی و حیزبی. لە راستیدا دەق لەگەڵ پرسە 

سیاسییەکان وەک ئایدیۆلۆژیا پێوەندێکی ناڕاستەوخۆی هەیە و ئەمە 

بەتایبەت لەو بەشەدا خۆی دەنوێنێتەوە کە هەڵوێستێکی رەخنەئامێزیشی 

دەتوانین بڵێین دەق وەک  لەگەڵ پرسەکان هەیە و بەڕووتی ناچێتە پاڵیان.

ئاماژەدان خاوەن ئەم هەڵوێستەیە و رێگا بۆ گومان لەسەر ئەم هەڵوێستەی 

خۆیشی دەهێڵێتەوە. گەر وا نەکا دەق یەکجار خۆی کاتی دەکاتەوە و خۆی 

لە هەمەگیربوون دەخا و بەتووندی خۆی تایبەت بە یەک زەمەن و شوێنی 

 دا دەکاتەوە.دیاریکراو لە بەستێنێکی یەکجار بەرتەسک

رۆچوون بە دونیای موعاناتی دەروونیی تاک و کۆمەڵگا لە رێگای خەیاڵەوە 

زۆر دەخوازێ. خۆخستنەناو ئەم جیهانە داوا لە نووسەر دەکا خۆی لە زۆر 

بواردا تایبەت بکاتەوە و بتوانێ خەسڵەتەکان بە شێوەی تایبەت بنوێنێتەوە. 

نووسەر و جیهانی ئەمە بە جۆرێک بەرهەمی لێکگرێدانی جیهانی 

کاراکتێرەکانیشیەتی. کارتێکەرییەکانی جیهانی دەرەوە لەسەر کاراکتێرەکان 

و کاردانەوە لە لایەن ئەوانەوە هەمیشە تایبەتە و لە مرۆڤێکەوە بۆ مرۆڤێکی 

تر دەگۆڕدرێ. دۆزینەوەی ئەم تایبەتمەندییە زۆر دەخوازێ. هەمیشە 

کان ئاسانتر خۆیان بەدەستەوە بینینەوەی رەوت و تایبەتمەمەندییە گشتییە

دەدەن تا بوارە تایبەتییەکان، بە تایبەت کە نووسەر دەبێ چکەچکە لە دەقدا 

دەریان بخا و باسیان لێبکا. ئەو چکەچکەبوونەی وا سەبر و تەحەممولی 

فرەی دەوێت. هەر ئەمەیشە دەرفەت بە مانەوە لەسەر دیاردەکان دەدا و 

 ێ.بواری رۆچوون پیایاندا دەڕەخسێن

بێگومان ئەزموون دەوری گرینگ لەم بوارەدا دەگێڕێ. ئەزموون کە لە 

رێگای ژیانکردن لە بوارە جۆربەجۆرەکاندا دەستەبەردەبێ، ئەو هەنبانە 

 بۆرینەیەیە وا نووسەر دەستی تێدەخا و ئەوەی پێویستییەتی لێی دەردێنێ و

تەنیا  بەگوێرەی سەبک و بۆچوونی خۆی دایاندەڕێژێتەوە. دیارە ئەزموون

ئەزموونکردنی دیاردە دەرەکییەکان نیە و ئەزموونی دەروونیش بەشێکە لەم 

 رەوتە. دەتوانین بڵێین دەق تێکەڵێکە لە ئاوێتەبوونی ئەزموونی دەرەکی و

ئەزموونی دەروونی. سەیر ئەوەیە تەنیا دەقە دەتوانێ وەها بوارێک 

ەزموونی خودی بڕەخسێنی کە تێیدا تایبەتکردنەوە لە رێگای تێکەڵکردنی ئ

 نووسەریشەوە دەستەبەرببێ.

ئێمە دەنووسین لەبەر ئەوەی دەمانەوەی لە رێگای دەقەوە لۆژیک و یاسا و 

دەقی  ،سنوورەکانی مێژوو تێپەڕینین و لە جیاتی دەقی وێنەئاسای مێژوو

زیندوو لە هەمان وێنە پێشکەش بکەین. نووسین باسکردن لە دیوە 

اکە. ئەو بەشانەی وا دەڵێی هەموو شتێک شاراوەکانی ژیانی کۆمەڵگا و ت

بێڕەحمانە هەوڵی شاردنەوەیان دەدەن! نووسین ئاشکراکردنی ئەو 

 راستییانەیە وا هەوڵدەدرێ کاتی خۆی وەک درۆ دەربکەون.

*** 

 

دەق شێوازێکە بۆ مانەوە لە ژیاندا. ژیان کورتە و نووسین دەرفەتێکە بۆ 

ەرچی ئەم شێوە ژیانە هەمان درێژەپێدان بە ژیان لە دووای مەرگ، ئەگ

شێوە ژیانی پێشوو نیە و زیاتر حوزورێکی مەعنەوییە تا جەستەیی ـ 

مەعنەوی. بەڵام لای مرۆڤ ئەشقی ژیان ئەوەندە گەورە و ئەوەندە 

بەرجەستەیە کە دەتوانێ بۆ گەلێک شت هانی بدا بەس بۆ ئەوەی هەست بە 

ە پاش مەرگی حەقیقیی تەنانەت گەر ئەم هەستە ل مانەوەی بەردەوام بکات.

 خۆیشی بێت!

دیارە ئەشقی ژیان بەگوێرەی قۆناغەکانی تەمەن چلۆنایەتی تر پەیدادەکا. 

لای کەسێکی بەتەمەنی بە ئەزموون ئەم ئەشقە جۆرێکە و لای گەنجێک 

جۆرێکی تر. کەواتە ئەشق لە دەرکەوتەکانی جیاوازە. هەتا زیاتر بە 

شقە زیاتر خەسڵەتی فەلسەفی یاخود ئەزموونی 'کات'دا رۆبچین ئەوا ئەم ئە

رۆحی ـ فەلسەفی پەیدادەکا. بێهۆ نیە بەتێپەرینی کات دەق لە بواری ماناییدا 

 دەتوانێ دەوڵەمەندتر بێت.

کاردانەوە بەرامبەر بە مەرگ جۆراوجۆرە. بۆ وێنە لە رۆمانی 'بێگانە'ی کامۆ 

ەر بە لای 'مورسو' کاراکتێری سەرەکیی دەقەکە ساردو سڕییەک بەرامب

مەرگی دایکی دەبینرێ. ساردوسڕییەک کە بۆ وێنە تەعبیر لە حەلبوونی 

کێشەی مەرگ لای ئەم کەسە دەکا و دیارە لە لایەن کۆمەڵگاوە بەشێوەی 

و نە شین و  نگەتیڤانە کاردانەوەی بەرامبەر دەکرێ. مورسو نە دەگری

ژیان لە ژیانی رۆژانەیدا خەلەلێک پێکدێ. لای ئەو  شەپۆڕ دەگێڕێ و نە

و ەوەک جاران بەردەوامە. مەرگ دیاردەیەکە وەک هەموو شتەکانی تر. ئ

ئەمەی قبوڵکردووە و لەگەڵیا دەژی. ژیانێکی سارد. وەک خودی مەرگ کە 

بێ تەفاوەت دێت و هەموو شتێک لەگەڵ خۆیا دەبا. ئەم بێ تەفاوەتییە 

و بێڕەحمانەیش دەنوێنێ. ئاخر چلۆن دەکرێ کەسێک لە مەرگی نزیکترین 

ئازیزترین کەسی ژیان کە دایکە فرمێسک هەڵنەڕێژێ و بەجۆرێک کردەکانی 

جۆرێک لاسایی دانەیەت. مورسو بەبۆ ماوەیەکی کاتیش بێت گۆڕانی بەسەر

مەرگ دەکاتەوە وەک بڵێی لە ئاست بێڕەحمی ئەودا دەیەوێ بڵێ ئەمیش 

  بێڕەحمە و ئەی مەرگ تۆ بە رفاندنی دایکم کارێکی ئەوتۆت نەکردووە!

دوواجار، لە پاش تێپەڕینی رۆژەکان هەموومان وەهامان لێ داخۆ بەڵام 

نایەت کە مورسو هەر لە ساتە سەرەتاییەکانەوە بەسەریا هاتووە؟ بێگومان 

زۆربەمان وەهامان لێدێت. زەمەن قورسایی خەمی مەرگ دەسڕێتەوە، بەڵام 

نا، ئەمە بەو مانایە نیە کە یاد و خەمی ئازیزانمان لەیاد کردووە. 

 بەپێچەوانەوە رەنگە قورستریش بووبێت، بەڵام ئەمجارەیان دەبێتە قورسێکی

رۆحی ـ فەلسەفی کە زۆر جار خۆی لە بێدەنگی و لە چرکە ساتەکانی 

تەنیاییماندا نیشاندەدا. لە راستیدا مەرگ فەرامۆش ناکرێ، بەڵکو شێواز 

 دەگۆڕێ.

سکی دیسان رگی باوکم' لە نووسینی چارڵز بوکۆیان لە چیرۆکی 'مە

بەتووش هەمان ساردیی کوڕ بەرامبەر مەرگی )ئەمجارە باوک(ەوە 

دەبینەوە، بەڵام لە فەزایەکی تردا. کوڕ لە دووای مەرگ دەچێتەوە بۆ 

ماڵەکەیان و کاتێک دراوسێکان سەردانی دەکەن هەموو شمەکی ناو 

ماڵەکەیان پێدەفرۆشێ جگە لە ماشینەکە نەبێت. دیارە فرۆشتنەکە لە 

ی تەواو کتوپڕ و لە ئاکامی گفتوگۆیەکی سادەی نێوان ئەو و یەکەم جەوێک

ماڵەکە کردووە. وا بنەماڵەوە دەست پێدەکا کە بۆ دڵنەوایی روویان لە 

کتوپڕ هەموو شتێک لای کوڕەکە بێ مانا دەبێ. وەها کە هەستدەکەین 

حەزدەکا لە هەموو شتێک قوتاری ببێ، بێگومان لە بیرەوەرییەکانیش، بۆیە 

لە کۆتاییدا سویچ لێبدا و سواری  یبۆ ئەوە رەنگە نیا ماشینەکە دێڵێتەوەتە

ببێ و بڕوات. ماشینێک کە هێمایە بۆ دوورکەوتنەوە لە رابردوو و لە 

خانووی سەردەمی منداڵی. سەفەر. ئەو سەفەر هەڵدەبژێرێ. مەرگ چەند 

 وائاسان دەتوانێ هەموو شتێک لە مانا بەتاڵ بکاتەوە. هەموو شتێک لە ن

خانووەکەدا وەها بێ مانا دەبن کە لای ئەو لە نێوان مانەوە یان نەمانەوەیان 

هیچ چەشنە جیاوازییەک نیە. ئەو دەیەوێ تەنیا بڕوات و بڕوات. سەفەرێک 

 بەرەو داهاتوو.

بەڵام داخۆ ئەمە بە مانای نەبوونی کاریگەریی مەرگی باوکی بە سەر رۆحی 

ۆرە کاردانەوەیە ترسناکترین جۆری ئەوەوەیە؟ بێگومان نا. رەنگە ئەم ج

ە لەبەر ئەوەی هەڵگری قووڵاییەکی فکرییە هەتا هەستی. ئەو ،کاردانەوە بێت

 لەوێدایە. بۆیە ینێ تا هەست. قورسایی بارەکە رێکمێشکە زیاتر ئازار دەب

 ترسناکترە.

سکی لە دوو دەقی جۆراوجۆردا بەرامبەر بەم شێوەیە کامۆ و بوکۆ

بەرامبەر بە مەرگمان دەکەنەوە. مورسو لە کۆتایی ئەزموونەکانی مرۆڤ 

رۆمانی بێگانە بە تاوانی قەتڵ لە سێدارە دەدرێ و لە ساردیی ئەو بەرامبەر 

، مەرگی دایکی وەک هۆکارێکی تر بۆ بێڕەحمییەکەی کەڵک وەردگیردرێ و

سکی'یشدا بەئاودانی بەخچەکە دەگەینە کۆتایی. با لە چیرۆکەکەی 'بوکۆ

 !باخچەکە نەمرێ

بێگومان لە خوێندنەوەی دەقەکاندا دەبینین کە هەموو نووسەران بەجۆرێک 

رووبەڕووی ئەم پرسە دەبنەوە و بە شێوازی خۆیان باس لەم رووداوە 

گرینگەی ژیانی مرۆڤ دەکەن کە رەنگە سەرەکیترین بەخشێنەری مانا بە 

 ژیان بێت.

ەسەرەتاوە ی نووسەر پێوەندی هەیە بەو شتەی وا لباسکردنی لە مەرگ لا

باسمان لێکرد، واتە لە هەوڵی نووسەر بۆ مانەوە لە ژیان لە رێگای 

پێشکەشکردنی دەقەوە. ئەزموونکردنی مەرگ لە دەقدا و مەرگی خودی 

پێوەندیی راستەوخۆیان بەیەکترەوە هەیە. لە راستیدا لە پێش  یشنووسەر

هەر لە  مەرگی نووسەر، نووسەر هەوڵدەدا لە رێگای وێنەسازیی ناو دەقەوە

ساڵەکانی زۆر زووی تەمەنی خۆیەوە هەم وشیارییەک لەخۆیدا بەرامبەر 

بەم پرسە چێ بکا و هەم بە وێنەسازیی جۆراوجۆر بتوانێ پرسی مەرگ لە 

روانگەی جوراوجۆرەوە بداتە بەر باسکردن. دەق لای نووسەر هەم 

رێگایەکە بۆ مانەوەی خۆی و هەم رێگایەکە بۆ ئەزموونکردنی مەرگ لە 

پێش مەرگی راستەقینە. نووسەر گەر نەتوانێ بۆ وێنە لە پێش مەرگی خۆیدا 

ئەزموونی مەرگ لە دەقدا بە شێوازێکی باش و ئەدیبانە بنوێنێتەوە ئەوا 

میی خۆی لە پاش مەرگ بێگومان یەکێک لە پێداویستییەکانی بەردەوا

 لەدەستدەدا.

زیی گەورە هەیە. دیارە لە نێوان مەرگپەرستی و ئەزموونکردنی مەرگ جیاوا

نووسەر گەر بگاتە ئاستی خۆکوژی دیسان ناتوانێ مەرگپەرست بێت. 

ئەزموونی خۆکوژییەکەیشی دەبێتە هۆکارێک یاخود  بەپێچەوانەوە

ئاماژەیەکی تر بۆ مانەوە لە ژیاندا و درێژەدان بە ژیان بە شێوازی 

 مەعنەوی.

حەز و ئەشقی  دەتوانین بڵێین بەدەقکردنی ژیان گەورەترین ئاماژەیە بە

نووسەر بۆ ژیان. دەربڕی تەئەسوفی ئەوە بۆ کاتی بوونی ژیان و تێپەڕینی 

خێرای. هەوڵە بۆ دەستەمۆکردنی ساتە تیژتێپەڕەکان. جاری وایە نووسەر 

خۆشخەیاڵانە دەگاتە ئەو بۆچوونەی کە گوایا تووانیویەتی ئەم کارە بکا، 

تبەجێ دەگەڕێتەوە دۆخی بەڵام زۆر خێرا لەهەڵەی خۆی تێدەگا و بۆیە دەس

 هەمیشەیی خۆی و بەم شێوەیە دەروونیایەتی نووسەری بەردەوام دەبێت.

لە نووسەراندا ئەزموونی زۆربەی شتەکان دەگاتە ترۆپک و گەر خوێنەر 

وشیار نەبێ رەنگە ئەمە ببێتە هۆی لێکدانەوە و بۆچوونی هەڵە لەسەر 

ز خەسڵەتی بنەڕەتی خودی نووسەر )لەدەرەوەی دەق(. رادیکالیزمی شێوا

نووسەرە و ئەمە مەرگیش دەگرێتەوە. بۆیە نابێ بگەینە ئەو ئاستەی کە 

گوایا مەرگ تەنیا وەک خودی مەرگ و لەبەر خودی مەرگ لە دەقدا 

حوزوری هەیە. ئەم دیاردەیە هەمیشە لە پێوەندێکی دیالکتیکیانەیە لەگەڵ 

 نادا وەردەگرێ.چەمکەکانی تردا و لێرەوە فرەچەشنیی خۆی لە بواری ما

سەرئەنجام رۆژێک دێت هەموومان، جا لە هەر ئاستێکی رۆحی و دەروونی 

یا و فیزیکیدا بین، تەسلیمی مەرگ دەبین. یەک لەوان نووسەرانیش. رەنگە تەن

جیاوازیی نێوان نووسەران و خەڵکی تر ئەوە بێت کە ئەوان پێش مردن زۆر 

وازی فرەچەشن ئەزموونی جار بەشێوەی تایبەت و لە رێگای دەقەوە بە شێ

مەرگ دەکەن. بۆیە رەنگە لە کاتی مردندا مردن زۆر تازە نەبێ بۆیان. 

'مورسو'ی ئاڵبێرت کامۆ و کاراکتێرەکەی بوکوسکی لە چیرۆکی 'مەرگی 

 هێنانە سەرەتاییەکان بن!باوکم'دا هەر هەموویان دەتوانن را

لە دووای  ئێمە دەنووسین لەبەر ئەوەی نووسین درێژکردنەوەی ژیانە

مەرگ. نووسین رێزگرتن لە ژیان و دەربڕی ئەشقی بێکۆتایی نووسەرە 

بۆی. لە رێگای نووسینەوە هەم خۆمان و هەم خوێنەر رادێنین کە چلۆن 

بەرامبەر گەورەترین رووداوی ژیانی خۆی کە نەفی ژیانە بێتەوە. دەق 

ەیە دەرفەتی ئەم ئەزموونە لە رێگای وشەکانەوە دەڕەخسێنێ و بەم شێو

 مرۆڤی کتێب خوێن لە کاتی مەرگدا هەمان مرۆڤی غەیرە کتێب خوێن نیە.

خۆشبەختی چییە؟ داخۆ مرۆڤ دەتوانێ خۆشبەخت بێت؟ ئەم چەمکە تەنیا 

 هەستە لە دەروونی مرۆڤەکاندا یاخود دیاردەیەکی دەرەکیشە، یان تێکەڵێکە

 لە هەر دووکی ئەمانە؟

ن هەر لە کۆنەوە یەکێک لە خۆشبەختی یان هەست بەخۆشبەختی کرد

سەرەکیترین ئامانجەکانی مرۆڤ بووە. هەرچەند پێوانە بۆ ئەم چەمکە لە 

مرۆڤەکاندا جۆراوجۆرە. بۆ وێنە یەک خۆشبەختی لەهەبوونی پارەوپوڵدا 

ەم ئ د.دەبینێ، یەک لە ژیانێکی حەکیمانەدا، ئەوی تر لە ژیانێکی ئایینیدا و هت

ووفانی یۆنانی کەونارا، واتە کەسانی وەک چەمکە هەر لە کۆنەوە لای فیلس

 ئیفلاوتوون و ئەرەستوو، جێگای سەرنج و لێکۆڵینەوە بووە.

بەڵام خۆشبەختی هەمیشە چەمکێکی بگۆڕ بووە و قەت ناتوانین پێناسەیەکی 

تاقانەی لێ پێشکەش بکەین. تەنانەت کاتێک دەگەینە خۆشبەختیش، دەبینین 

لە نوێ هەست بە بێتاقەتی دەکەینەوە کورتخایەنە و بۆیە سەر وەک هەست 

و ئەوجا بە شوێن ئامانج و بەرنامەی دیکەوە دەبین بۆ ئەوەی دیسان 

هەست بە خۆشبەختی بکەینەوە. لێرەوە دەگەینە ئەو ئەنجامەی کە 

گەیشتنی مەرجی خۆشبەختی وڵاتێک نیە لە چەشنێ بەهەشت بیگەینێ و بە 

س لە جیاتی ئەوەی خۆشبەختی ئیتر بۆ هەمیشە ئاسوودە بین. بۆیە زۆر کە

وک شوێنێک پێناسە بکەن کە بەرەو ئەوێ بەڕێوەین، وەک خودی ئەم 

بەڵام بەو مەرجەی ساتەکان  ،ساتانەی وا تیایانا دەژین تەعبیری دەکەن

تەژی بن لە شێوەژیانێک وا ئێمە تێیدا هەست بە بەرهەمهێنان و دارشتنی 

 کەسایەتی و تواناییەکانی خۆمان بکەین.

. رەوتە کە تێیدا ئامانجێک تێیدا دەتوانێ رێگا بێت اتە خۆشبەختیکەو

پێناسەکراوە و مرۆڤ هەر لە ئیستاوە وەها ژیانی خۆی داڕشتوە کە بتوانێ 

خۆشبەختی چرکە چرکە  هەست بکا خەریکە لە پێناوی ئەو ئامانجەدا دەژی.

 دابین کردنی ئامانج و رەنگە گەیشتنی یەکجارەکیشە پێی.

خۆشبەختی ست بە ئەرک کردن و تێکۆشانە لە پێناویاندا. خۆشبەختی هە

مرۆڤ خۆرەخساندن لە ئەرکەکان و خۆدزینەوە و وچاندان نیە. 

بوونەوەرێک نیە هەر لە سەرەتای ژیانییەوە پێناسەکرابێ، بەڵکو لە رەوتی 

ژیانیدایە پێناسەدەکرێ و خۆی لەم پێناسەیەدا دەوری گرینگ دەگێڕێ. بۆیە 

بە گوێرەی تواناکان و  ی مرۆڤە لە پێناسەکردنی خۆیواناخۆشبەختی ت

پوتانسیەلەکانی. خۆشبەختی ژیانکردنە تا ئەوپەڕی سنوورەکانی مرۆڤبوونی 

خۆمان. تەژیکردنی ساتەکانی ژیانە لە خۆمان. ئەگەر مرۆڤ خاوەنی دوو 

لایەنی فیزیکی و دەروونییە ئەوا خۆشبەختی تێرکردنی ئەم دوو بەشە و 

ڵانسەیە لە نێوانیاندا. هەر کامی ئەم دوو لایەنە خاوەن دیاریکردنی با

کەمایەسی بن ئەوا هەستی خۆشبەختی بەتووش کێشەوە دەبێ. نە بواری 

جەستەیی جێگای بواری دەروونی پڕدەکاتەوە و، نە بواری دەروونی جێگای 

بواری جەستەیی. بۆیە زیادەڕەوی کردن لە هەر کامێکیاندا چەمکی 

 .و لە مانا بەتاڵی دەکاتەوە خۆشبەختی دەڕووشێنێ

شوێنی گێڕانەوەی بەسەرهاتی  ،بەتایبەت بواری چیرۆک و رۆمان ،ئەدەب

مرۆڤن لە بواری خۆشبەختیدا. خۆشبەختی کە چەمک و هەستێکی دەروونیە 

لە دەقدا باشترین بوار بۆ خۆخەمڵاندن پەیدادەکا. لە راستیدا دەق رەوایەتی 

ی ئەم چەمکە و هەست بە ئاسوودەیی بەسەرهاتی مرۆڤەکانە بۆ دۆزینەوە

اژێدیایش بەتایبەت ئەو کاتە سەرهەڵدەدا کە مرۆڤەکان سەرەڕای رکردن. ت

ی وا قۆناغە دنی بەرپرسایەتی بەڵام ناگەنە ئەوماندووبوونی زۆریان و نووان

و بگرە ژیانیان بە پێچەوانەوە هەڵدەگەڕێتەوە. ئەوانەی بۆ  مەبەستیانە

گەنە مەرگ یاخود ئەشکەنجەیەکی بێکۆتایی و، خۆشبەختی خەباتدەکەن دە

لێرەوە خراپترین جۆری تراژێدیا سەرهەڵدەدا. هیچ شتێک بەقەدەر ئەم 

تراژێدیایانە هەستیاربوونی چەمکی خۆشبەختی و ترسناکبوونی دەرناخەن. 

مرۆڤ تێدەگا چەمکێکی وەها ئاسایی چەندە دەتوانێ شتی تری بە شوێندا 

وەک بڵێی هەموو بوون لەدژی بارێکی تردا بخا.  بێت و ژیان بە تەواوی بە

لێرەوەیە دژە رۆمانسییەکان، واتە مرۆڤە ریاڵییەکان، ئەم چەمکە رێکخراوە. 

سەرهەڵدەدەن و مرۆڤ ئاگاداردەکەنەوە لەوەی کە زۆر بە شوێن ئەم 

چونکە لە رەنج و ئازار نەبێ هیچ شتێکی تری لێ بەدەست  ؛چەمکەوە نەبێت

یر ئەوەیە مرۆڤ سەرەڕای هەموو نەهامەتییەکان دیسان ناهێنێ. بەڵام سە

ناتوانێ دەست لەم چەمکە بەربدا و بەردەوام بە شوێنییەوەیە. جا هەر جارە 

 و بە گوێرەی هەل و مەرج و بەگوێرەی ئەزموونەکانی خۆی.

دەق هەر لە کۆنەوە هەڵگری هاوڕێیەتی مرۆڤ لەگەڵ چەمکی خۆشبەختی و 

چ ئەو کاتانەی مرۆڤ خۆی جووڵابێ بۆ یان بووە. چۆنیەتی پێکەوە رێگاکردن

چێکردنی دۆخێکی تر و چ ئەو کاتانەی خۆشبەختی بریتی بووبێ لە 

رەواندنەوەی مەترسییەکی گەورە لە سەر ژیانی کە کتوپڕ خۆی بە 

ژوورەوەدا کردووە. چیرۆک بە جوانی ئەمە نیشاندەدا کە خۆشبەختی زیاتر 

بەتدا کاتێک بە شتێک گەیشتووین کە هەستێکی کاتییە لە قۆناغیکی تای

گەیشتنەکە لە سەرەتاوە مەحاڵ نوواندوویەتی. یاخود ماوەیەکی زۆر وەک 

خەون لەگەڵیا ژیاوین و زەمەنداربوونی خەون ئەوەندەی تر خەوناوی 

 کردووە.

با لێرەدا باس لە چیرۆکێکی ئانتوان چیخۆف بکەین بە ناوی 'خۆش شانس'. 

ێکی گەنجەوە دەبین بە ناوی 'ئیڤان ئالێکسی لەم چیرۆکەدا بەتووش کوڕ

یووڤیچ' کە تازە هاوسەرگیری کردووە و لە قەتارێکدا لەگەڵ ژنەکەی دەچن 

بۆ مانگی هەنگوین. بەڵام لەناوەڕاستی رێگادا لە شوێنێک کاتێک قەتارەکە 

لادەدا ئەو دادەبەزێ و خەریکی خواردنەوە دەبێ و پاشان بەهەڵە سوار 

! ئیڤان کە سەرخۆشە بەڕێکەوت خۆ بە ڤاگۆنێکی تردا قەتارێکی تر دەبێ

دەکا و بەتووش هاوڕێیەکی کۆنەوە دەبێ. دیارە سەرئەنجام تێدەگا کە بە 

هەڵە سوار قەتارەکە بووە، بەڵام لەگەڵ ئەو پێنج کەسەی ئەو لە ناو 

ڤاگۆنەکەدا دەیانبینێ دەکەوێتە گفتوگۆیەکەوە لەسەر خۆشبەختی کە جێگای 

 سەرنجە.

، ن بەم شێوەیە باس لە هەستی دەروونی خۆی دەکا: "... نە دڵەڕاوکێیەکئیڤا

ە نە بیرێک... تەنیا هەست... هەستێک کە نازانم چ ناوێکی لێ بنێم... رەنگ

هەستی خۆشبەختی؟ لە هەموو تەمەنمدا ئەوەندە خۆش نەبوومە...، ... زۆر 

 زیاتر لەوەی خەیاڵ دەیگاتێ خۆشبەختم!" 

رگیری خۆی دەکا ئەوەی کە ژنەکەی ئیستاکە لە ئەوسا باس لە هاوسە

ڤاگۆنەکە چاوەڕوانیەتی. هاوسەرگیرییەک کە مسداقی خۆشبەختیە بۆ ئەو. 

ئەوانەی ناو ڤاگۆنەکە دەڵێن دیتنی مرۆڤێکی خۆشبەخت لەم دەورەوزەمانەدا 

شتێکی سەیرە، وەک ئەوە وایە فیلێکی سپی ببینی! بەڵام ئیڤان تەئکید 

ختی هەیە و ئەگەر کەسێک خۆشبەخت نیە ئەوا تەنیا دەکاتەوە کە خۆشبە

گوناهەکەی بۆ خۆی دەگەڕێتەوە. هاوڕێکەی دەڵێ وانیە و بۆ وێنە ئەگەر 

 ئیستاکە ئەم قەتارە تەسادوف بکا ئەوا هەموو شتێک دەگۆڕدرێ.

لێرەدا چخۆف دوو روانگە لەمەڕ خۆشبەختی لە چیرۆکەکەی خۆیدا 

یە خۆشبەختی لە کەسەکە خۆیەوە دێت پێشکەشدەکا: روانگەیەک کە لای وا

و روانگەیەک کە لای وایە رووداوە دەرەکییەکان زۆر ئاسان دەتوانن 

خۆشبەتی تێکبدەن. لە درێژەی چیرۆکەکەدا ئیڤان کاتێک تێدەگا کە بەهەڵە 

سوار قەتارەکە بووە و ژنەکەی جێهێشتووە، وەها نیگەران دەبێ کە چیتر 

 هەستی بەختەوەرییەکەی نامێنێ.

داخۆ کام بۆچوونەیان راستە؟ ئەوەی ئیڤان یان هاوڕێکەی؟ بێگومان هەر 

دووکیان. گومانی تیا نیە ئەو چرکەساتانەی وا ئیڤان هەستی خۆی وەک 

کەسێکی خۆشبەخت دەردەبڕێ، خۆشبەختە؛ وەک چۆن رووداوێکی 

نەخوازراوی وەک گۆڕینی قەتارەکەیش دەتوانێ ئەم هەستە لەبەین ببات. 

 ینین لە ئیڤاندا لەناوی دەبات.وەک چۆن دەب

بۆیە ژیان بە جۆرێک بریتییە لە ململانێی نێوان ساتە بەختەوەرەکان و ساتە 

نابەختەوەرەکان. بژارێکی تایبەت لای ئێمە دەبێتە هۆکاری هەستی 

خۆشبەختی و بەڵام رووداوە دەرەکییەکان لەوە بێ رەحمترێکن وا هەمیشە 

یەوێ رایبگرێ بۆمان. بۆیە دیسان ئیڤان ئاگایان لەم بژارەی ئێمە بێت و ب

دەکەوێتەوە قۆناغی ئەو دڵەڕاوکێ و بیرەی وا لەسەرەتاوە دەیگوت ئیستاکە 

نییەتی، هەتا دەگاتەوە ئەو قەتارەی وا ژنەکەی، واتە وێنای خۆشبەختیی 

 ئەوی، تێدایە.

دیارە بۆ زانینی ئەم راستیە هیچ پێویستمان بە دەق نیە. ژیانی رۆژانە 

ە لەم جۆر نموونانە، بەڵام ئەوەی دەق دەیکا شتێکی ترە. وەک لەوە تەژیی

پێش باسمان لێکرد دەق بەهۆی چڕکردنەوەی زەمەن و شوێن، کاریگەریی 

ئەم راستییە دەگەیەنێتە ترۆپکی خۆی. بەم شێوەیە خوێنەر دەتوانێ بە 

هەمان جوانی هەست بە دەروونیاتی کاراکتێری چیرۆکەکە بکات کە خودی 

 تێرەکە دەیکا.کاراک

ئێمە دەنووسین لەبەر ئەوەی بەشێوەی کۆنکرێت باس لە چەمکی 

خۆشبەختی و نادەستەمۆبوونەکەی بکەین. نووسین گێڕانەوەی بەسەرهاتی 

مرۆڤ و عەوداڵبوونی بەشوێن خۆشبەختییەوەیە، نووسین نوواندنەوەی 

رێژەیی بوونی ئەم هەستە و بەردەوامبوونی بەردەوامیی مرۆڤ 

ایەتی. دەق شوێنێکە لە نێوان خۆشبەختییەکان. بۆیە لەگەڵ خۆی لەپێناوی

 هەمیشە هەڵگری تراژێدیایشە.

*** 

ئازادی و جورئەت پێکەوە گرێدراون. دەکرێ ئازادی هەبێت، بەڵام مرۆڤ 

 نەتوانێ کەڵکی لێوەربگرێ. ئەم کەڵک لێوەرنەگرتنەیش پێوەندی بە هەبوونی

ان یا رەهابوون لە بەربەستە دەرەکییەککلتور و جورئەتەوە هەیە. ئازادی تەن

نیە، بەڵکو رەهابوونیشە لە بەربەستە دەروونییەکان. لێرەوە تەنانەت لە 

نەبوونی ئازادیی دەرەکیشدا مرۆڤ دەتوانێ ئازاد بێت بەمەرجێک بیەوێ 

یەکێک لەو  مومارسەی ئازادیی خۆی بکا و ئامادەیش بێت باجەکەی بدات.

زادی دەیکەن بەدەروونیکردنی ترس واتە کارە گرینگانەی بکوژانی ئا

 رەواندنەوەی جورئەتە لە رێگای زەبروزەنگ و هەست بە مەترسی کردنەوە.

ئەمە لە بواری کلتور و نووسینیشدا دەخوا. بیری باو هەوڵدەدا لە رێگای 

بەموقەدەسکردنی خۆی و بە موتڵەقکردنی بەهاکانی خۆی وەک تاکە 

بیرکردنەوە بگرێ و بە مرۆڤەکانی  حەقیقەتی مەوجود بەر بە جورئەتی

بسەلمێنێ کە گەر دەیانەوێ پەسندبکرێن و تەنانەت خوڵقێنەریش بن ئەوا 

دەبێ وەک ئەوان بن. بەئۆلگوکردنی بۆ وێنە یەک شێوازی نووسین و 

 بەموقەدەسکردنی یەک قوتابخانەی ئەدەبی لە هەوڵەکانی ئەوانە.

ئەت بتوانێ بکەوێتەگەڕ، دیارە جورئەت بە تەنیا ناخوا. بۆ ئەوەی جور

پێویستی بە چلۆنایەتی و رەچاوکردنی کڤاڵیتی هەیە. جورئەت دەبێ وەک 

ناوەڕۆک شتی پێ بێ، دەبێ بتوانێ کاتێک دێتەمەیدان دیاردەیەکی نوێ 

پێشکەش بکا کە لەسەر خوێندنەوەی نوێ و روانگەی نوێ راوەستابێ. 

تاڵ کە تەنیا لە کۆتاییدا جورئەت بە بێ ئەم شتە تەنیا دەبێ بە هاوارێکی بە

بە بێ ئەوەی تەنانەت لە پلانیشیدا هەبووبێ، خزمەت بەوەی پێشووی خۆی 

دەکا. دیارە جورئەت دەتوانێ تەنیا رەخنەگربێت و نەفی ئەوەی پێشوو بکات 

بە بێ پێشکەشکردنی دیاردەی نوێ، بەڵام لەم کاتەیشدا دەبێ دیسان لە 

ن قسە بێت. دیدی رەخنەیی دەکرێ پرۆسەی نەفیدا خاوەن ناوەڕۆک و خاوە

بە بێ ئەوە شت وەک ئەڵتەرناتیڤ پێشکەش بکا، رەخنە لە دۆخ و لە بیری 

باو بگرێ. ئەمە یارمەتی لەدایکبوونی رەوتی نوێ دەدا و هەموو 

کۆمەڵگایەک پێویستی پێی هەیە. رەخنەی نگەتیڤ دەتوانێ یارمەتی رەخنەی 

ئەڵتەرناتیڤ( بدات. بۆیە هەمیشە  پوزەتیڤ )واتە داهێنەرانە و پێشکەشکەری

گرینگە ئاوەڵا بین بە رووی هەبوونی رەخنەدا لە هەموو دەرکەوتەکانی 

 خۆیدا.

کاتێک جورئەت و ئازادی یەکدەگرنەوە، توانای شکاندنی بەربەستە 

دەروونییەکان دەڕەخسێ و مرۆڤ دەتوانێ بە پرسیارەوە بەرەوڕووی 

و حەقیقەتانەیش وا خۆی باوەڕی پێیان حەقیقەتە باوەکان بێتەوە. تەنانەت ئە

هەیە. دیارە مەرج نیە وەها گومانێک ببێتە هۆی سڕینەوەی ئەم حەقیقەتانە، 

بەڵکو دەتوانێ ببێتە هۆی دەوڵەمەندکردنی بنەماکانی باوەڕی ئێمە پێیان. لە 

راستیدا ئەو بڕوایەی خاوەن بنەمای پتەوە کە لە رەخنەیەکی دەرەکی و 

ەسەکە گوزەری کردبێ. باشترین باوەڕەکان پشت دەروونییەوە لای ک

 ئەستوور بە بەڵگەکانی ناو ئارگیومێنتێکی باشن.

لە راستیدا هیچ شتێک بەقەدەر پرسیارخستنە سەر حەقیقەتە باوەکان رێگا 

 بۆ رەوتی خوڵقاندن ناکاتەوە. گەر باوەڕمان وایە ژیان رەوتێکی فرەچەشنە

، ئەوا دەبێ ملکەجی ئەم یاسا و هەمیشە دیاردەی نوێ لەگەڵ خۆی دێنێ

گشتییە بین. ژیان دەوڵەمەندترێکە لە نووسین و لە بیرە باوەکان و بۆیە 

دەبێ هەمیشە کراوە بین بەڕووی ئەم دەوڵەمەندییەدا. دەتوانین بڵێین 

یەکەمین شوێن کە هەست بەم گۆڕانانە دەکا، نووسەرانن. لای ئەوانە بۆ 

ە. ن پێدەکرێ و لە نووسیندا دەنوێنرێنەویەکەم جار دیاردە نوێیەکان هەستیا

بەڵام زۆر جار بە هۆی نەبوونی جورئەت ئەم رەوتە قۆرتی تێدەکەوێ و لە 

کات و شوێنی خۆیدا باسی لێناکرێ. لێرەوە جۆرێک لە گەنیوی و لە 

راوەستان روودەدات کە بەربەرە خۆی لە زۆربەی بوارەکانی ژیانی 

 کۆمەڵایەتیدا دەنوێنێتەوە.

دەق بۆ ئەوەی بە وەها ئاستێک بگات کە بتوانێ رەوتە نوێیەکان  نووسەری

لە دەقی خۆیدا بنوێنێتەوە، دەبێ هەمیشە جۆرێک لە مەودا لە نێوان خۆی و 

حەقیقەتەکان تەنانەت ئەوانەیشی وا خۆ باوەڕی پێیان هەیە دروستبکا. 

جورئەت لێرەدا دەبێتە مەودا چێکردن. ئەمە دەبێتە هۆی بەرجەستەبوونی 

زیاتری جورئەت و لێرەوە بینینی ئەو شتانەی وا باوەڕ ناهێڵێ بیانبینین. 

بۆیە جورئەت کردەی خۆراپسکاندنە لە دۆخی باو و لێرەوە 

خۆتەریکخستنەوەیە بەمەبەستی گەڕانەوەیەکی تر و لە چەشنێکی تر. لە 

راستیدا رەوتی بەکۆمەڵایەتی بوونی نووسەر بەردەوام دووچاری خەلەلێکی 

دەبێ بۆ ئەوەی بتوانێ داهێنەری ئاستێکی تر لە رەوتی  خۆازراو

 بەکۆمەڵایەتی بوون بێت.

ان ئەو نووسەرانەی زیا لە پێویست لە باوەڕەکانی خۆیاندا نوقم دەبن، بێگوم

ئەگەری پێشکەشکردنی دەقی باشیش تیایانا لاوازتر دەبێ. چەسپینی لە 

تەنانەت گەر ئەو رادەبەدەر بە باوەڕەکان کوشتنی جورئەت و ئازادییە، 

باوەڕە نەفیکەرەوەی دۆخی باو و بیری باویش بێت. لێرەوە دەبینین جۆرێک 

لە دینامیزمی بەردەوام واتە جووڵەی بەردەوام لە نووسەردا سەرهەڵدەدا. 

هەستدەکەین ئەو نابێ و ناتوانێ لە شوێنێکی تایبەت بۆ کاتێکی زۆر 

... تیدا ئەمەیە دەیجووڵێنێ،راوەستێ. لۆژیکی جووڵە بەسەریدا زاڵە و لە راس

وە بەردەوام! جووڵە دەرفەت دەدا پانتایەیکانی جورئەت پان و بەرینتر بکاتە

 و لەگەڵ زۆر شوێنی قەدەغە پێوەندێکی دەق ئامێز بگرێ.

داخۆ ئەمە بەجۆرێک ئێمە لە بیر و هەڵوێستی نیچە نزیک ناخاتەوە کە 

ردنی بەهاکانە و نەفی هەڵگری نیهیلیزمە؟ بێگومان. نیهیلیزم بەڕێژەییک

با )موتڵەق بوونیانە. بەڵام لەهەمان کاتدا نیچە باوەڕی بە پیاوە گەورەکان 

بڵێین مرۆڤە گەورەکان( هەیە کە دەتوانن خوڵقێنەری بەهای نوێ بن. واتە 

کەسانێک هەن دەتوانن نیهیلیزمی سەردەم بشکێنن و بەهای تازە چێبکەن 

 بێت. ئەگەرچی ئەو بەهایەیش دەتوانێ کاتی

دیارە دەق )واتە چیرۆک و رۆمان( داڕێژەری تیۆرە فەلسەفی و کۆمەڵایەتی 

ە لو سیاسییەکان نین، بەڵام دەربڕی ئەو رەوتانەن وا دەگەنە ئەمە. نووسەر 

رێگای دەقەوە رەوتە نوێیەکان دەنوێنێتەوە و لێرەوە دەبنە یەکێک لەو 

بگۆڕدرێ. نووسەر  شتانەی وا تێمان دەگەیەنن کە ژیان گۆڕاوە یان دەبێ

دەکرێ نهیلیست نەبێ، بەڵام رەوتە نیهیلیستیەکان دەنوێنێتەوە. کۆمەڵگا 

هەمیشە پانتایی ململانێی نێوان بیرە جۆراوجۆرەکان بووە و دەق لە ناخی 

خۆیدا هەڵگری ئەم ململانێیە. ئەو نووسەرەیش لە نوواندنەوەی ئەم 

یەنگر دەرکەوێ وەک ململانێیەدا سەرکەوتووە کە زیاتر لەوەی وەک لا

 پیشاندەر دەردەکەوێ.

بێلایەن وەستان لە ناو دەقدا جورئەتی دەوێ. پێش لەهەر شتێک جورئەتی 

بەرەوڕووبوونەوە لەگەڵ خۆ وەک هەڵگری بیروباوەڕێکی تایبەت. رەنگە 

زۆر جار ئەمەمان وەک خیانەت لە خۆمان و لە بیروباوەڕمان بێتەبەرچاو، 

ە. لەبەر ئەوەی ئەمە لۆژیکی نووسینی دەقە. دەق بەڵام لە راستیدا وەها نی

گەر دەیەوێ دەربڕی حەقیقەت لە بەربڵاوترین مانای خۆیدا بێت، دەبێ 

 نووسەر ئەوە بزانێ کە مامەڵەیەکی پلۆرالیستیانە لەگەڵ حەقیقەت بکا.

هەر ئەم حاڵەتەیە کە خەسڵەتی مرۆڤگەرایانەی دەق دەباتە سەرەوە و 

ووسەر لە ناو دەقی خۆیدا هەڵگری رەوتێکی دژی سەرەڕای ئەوەی رەنگە ن

 ئەم خەسڵەتەیش بێت.

 زۆر جار هەبوونی ئازادی دەتوانێ بکوژی خودی ئازادی بێت. لێرەدا ئازادی

انج خۆی لە خۆیدا دەبێ بە ئامانج. ئەمە لە کاتێکدایە کە ئازادی خۆبەخۆ ئام

ەندێکی نیە. ئازادی بەردەوام لە پێناوی شتی تردایە و بۆیە لە پێو

دیالکتیکیدایە لەگەڵ زۆر بواری تر. بۆ ئەوەی ئازادی نەبێ بە بکوژی 

ئازادی، دەبێ مرۆڤەکان وەک بەستێنێک بۆ کارەکانی تریان لێی بڕوانن. 

 بەستێنیک کە هەمیشە پێویستە. ئازادی بەستێنە بۆ پڕۆژە بەردەوامەکان لە

ەمان. ئازادی رێگای جورئەتەوە. ئازادی نابێ ببێ بە هۆکاری خاوبوونەو

 تازە بە مانای سەرەتای رێگایە، سەرەتای دەستپێکەکانمانە.

ئێمە دەنووسین لەبەر ئەوەی نووسین پراکتیزەکردنی جورئەتە. نووسین 

پانتاییەکە تێیدا جورئەت هەوڵدەدا سنووری بیرەکانی تر و روانگەکانی تر 

هەڵگری بشکێنێ و بەم شێوەیە رێگا بۆ رووانینی تر بکاتەوە. دەق گەر 

جورئەت نەبێ بریتییە لە دووپاتکردنەوەی جاران و تەسلیم بوون بە دۆخی 

 باو.

*** 

 

 ،سەبارەت بەوەی مرۆڤ لە بنەڕەتدا بوونەوەرێکی کۆمەڵایەتییە یاخود تاک

 لەنیوان بیرمەنداندا جیاوازیی بیروڕا هەیە. بۆ وێنە ئەرەستوو مرۆڤ وەک

مەندانی وەک 'هۆبز'' و ی بیرلا ،بوونەوەرێکی کۆمەڵایەتی پێناسەدەکا و

 یش مرۆڤ بوونەوەرێکی تاکە کە بەهۆی پەیمانی کۆمەڵایەتییەوە'جۆن لاک'

 ئەو پەیمانەی هێندێ شتی تیادەدەن ە ناو کۆمەڵگاوە تا پێکەوە بژین.دەچن

بۆ ئەوەی هەندێ شتی تر بەدەست بێنن. بۆ وێنە ئازادیی خۆیان دەدەن بۆ 

 ەن و گیانی خۆیان بپارێزن.ئەوەی ئاسایشی خۆیان دابین بک

بوونەوەرێکی  کە مرۆڤ لەبنەڕەتدایان نا باوەڕمان بەوە هەبێت 

، بەڵام لە دوواجاردا دەبینین مرۆڤەکان پێکەوە دەژین و لە کۆمەڵایەتییە

ێژە راستیدا وێناکردنی مرۆڤێک کە لە دەرەوەی کۆمەڵگا دەتوانێ بژی و در

ا مرۆڤێکیش ئەگەر دەستکەوێ، . وەهبە ژیانی بدا، بەزەحمەت وێنادەکرێ

ئەوا بێگومان لە ئامراز کەڵک وەردەگرێ و ئامرازیش ئەنجامی داهێنانی 

 ۆڤەکان لە گشتییەتی خۆیدایە، واتە مرو رەوتی ژیانی کۆمەڵایەتییە کۆمەڵگا

بە جۆرێک هەر لە  ، ئەگەر دەستکەون،یشو بەم پێیە مرۆڤە تەنیاکان

 !نکۆمەڵگادا دەژی

ێڕانەوەی ژیانی تاک و کۆمەڵایەتی مرۆڤە. لە چیرۆک و دەق لە راستیدا گ

رۆماندا وەک لەوە پێش ئاماژەمان پێدا، نووسەر بەسەرهاتی تاک لە 

بەستێنی کۆمەڵگادا دەنوێنێتەوە، هەرچەند ناچاریشە لە هەمان کاتدا لە 

وەسفە گشتییەکاندا باسی کۆمەڵگا بە گشتیش بکا. دیارە دەتوانین بشڵێین 

 دا دەگێڕێتەوە.یشی کۆمەڵگا لە بەستێنی تاکبەسەرهاتدەق 

یەتییەکانی ژیانی مرۆڤە. بەم پێیە دەق بەرجەستەکردنی بوارە کۆمەلا

خەمڵاندنی تاک لە بەستێنی کۆمەڵایەتیدایە. دەق پیشانیدەدا  دەرخستن و

 چلۆن تاک لە کۆمەڵگادا بەرهەم دێت و لە هەمان کاتدا چلۆن تاکایەتی خۆی

ەق رەوتی بەکۆمەڵایەتی بوونی مرۆڤ دەنوێنێ، ئەوا دەخەمڵێنێ. ئەگەر د

خوێندنەوەی دەق دەبێتە سەرچاوەیەک بۆ ئاشناکردنی خوێنەر بەم چەمکە 

ان لە و راهێنان و پەروەردەکردنی باشتری. بێهۆ نیە چیرۆک و رۆم

ی فێرکارین و رۆڵی تایبەتی لەم بوارەدا قوتابخانەکان بەشێکی گرینگ

 .دەگێڕێن

 ئەوەی نووسەر بتوانێ دەقێک بەرهەم بێنێ کە بتوانێ تیایا بەڵام داخۆ بۆ

 باس لەمە بکا، پێویستی بە فیڕکارییە لە بواری لایەنە کۆمەڵایەتییەکانی

 مرۆڤدا؟

وە بێگومان ئێمە هەر لە سەرەتاوە دەکەوینە ناو رەوتی بەکۆمەڵایەتیی بوونە

وە، او ئەم رەوتەو لە رێگای بنەماڵە، هاوڕێیان، قوتابخانە و هتد، دەچینە ن

بەڵام ئەمە بە تەنیایی بۆ نووسەربوون ناخوا و لە راستیدا نووسەران 

ا پێویستیان بە هەندێ بواری تر هەیە بۆ ئەوەی بتوانن دەق بەرهەم بێنن. ج

 لەم پێوەندییەدا دەتوانین ئاماژە بە دوو شتی تر بکەین کە بەجۆرێک لەوە

 ون.پێش ئاماژەمان پێداوە: خوێندنەوە و ئەزمو

خوێندنەوەی دەقی تر یەکجار یارمەتیدەرە و، ئەزموونیش دوو بوار 

 دەگرێتەوە: تێپەڕین بە رووداوەکان و هەروەها شۆڕبوونەوە بە ناخیاندا

 .)لێرەدا مەبەست بە گشتی ئەزموونی ئەکتیڤە(

بواری ژیانی ئاسایی کە وتمان لە بنەماڵە و کۆڵان و قوتابخانە و هتد خۆیان 

تر بواری بەکۆمەڵایەتی بوونی پاسیف دەگرنەوە. واتە دەردەخەن، زۆر

مرۆڤ زیاتر لەم بوارانەدا وەرگرە تا کەسێکی چالاک. بەڵام بوارەکانی 

زیاتر کە لە قۆناغەکانی سەرەوەتری تەمەندا دێن خوێندنی دەق و ئەزموون 

هەڵگری لایەنی ئەکتیڤن و تیایاندا مرۆڤ دەکەوێتە پێوەندێکی دوو لایەنی 

ە گەڵیاندا. بگرە کاتێک خەسڵەتی چالاکبوونەوە لە هەڵوێستی مرۆڤدا چالاک ل

سەرهەڵدەدا ئەمە دەتوانێ تەنانەت رابردوویشی بگرێتەوە. بەو مانایە 

بەڵام مرۆڤی  ،ئەگەرچی رابردوو وەک زەمەنێک کە گوزەراوە تێپەڕیوە

چالاک دەتوانێ بە هۆی خەسڵەتی چالاکبوونییەوە جارێکی تر بە شێوازی تر 

بە رابردوودا بچێتەوە و بەم شێوەیە سەردەمی پاسیڤ بوونی خۆیشی 

سەرلەنوێ چالاک بکاتەوە. لێرەدا رووبەڕووبوونەوە لە گەڵ رابردوو لە 

شێوازی رووبەڕووبوونەوە لەگەڵ یادەوەرییەکان روودەدات و بۆیە زیاتر 

 شکڵی ئایدیا )نەک شت( لە خۆی دەگرێ )پێوەندێکی ناڕاستەوخۆ(.

نووسەر دەبێ بە سەرچاوەیەک بۆ نوواندنەوەی رەوتەکانی  بەم پێیە

بەکۆمەڵایەتی بوون، بەڵام لە ئەزموونی نوێدا. نووسەر بە پێشکەشکردنی 

لەسەر رەوتی دەدات بە ناسین  قووڵایی و بەریناییدەقی تایبەتی خۆی 

 لە ژیانی مرۆڤەکاندا. هەروەهابەکۆمەڵایەتی بوون وەک رەوتێکی هەمیشەیی 

 لایەنە خەسارناسییەکانیشی دەربخا. بەجوانی دەتوانێ

هەموو مرۆڤەکان خاوەن ئەزموونی تایبەتن، بەڵام هەر هەموویان نابنە 

نووسەر لەبەر ئەوەی بە ئەزموونی تایبەتی چالاکدا تێناپەڕن. ئەو 

ئەزموونانەی وا مرۆڤ وەک سوبژەیەکی بڕیاردەر و ئەکتیڤ تیایانا خۆی 

ئایدیاکانەوە دەستیان تێدەهاوێ و هەوڵدەدا بە  دەردەخا و لە رێگای کردە و



 بۆچی دەنووسین
 

286 

 

جۆرێکی تر سازیان بکاتەوە. بەم پێیە دەق سەرلەنوێ سازکردنەوەی 

ئەزموونە پاسیڤەکانە بە گوێرەی زەینی چالاک و خودائاسا، واتە ئەزموونی 

 چالاک.

زن، هەر وەک چۆن ئەزموونە پاسیفەکانی ژیان بە گوێرەی مرۆڤەکان جیاوا

کان یش جیاوازن، بگرە لێرەدا جیاوازییەەکانچالاک گوێرەی مرۆڤە بەو پێیە بە

 لە باری چلۆنایەتییەوە یەکجار لەگەڵ حالەتی یەکەم فەرقیان هەیە. کاتێک

ئەزموونی پاسیف و ئەزموونی چالاک لەیەکدەدەن و یەک دەگرن، بەستێنی 

ا سەرەکیی لەدایکبوونی دەق دەڕەخسێ. نووسەریش هەتا داهێنەرتر بێت ئەو

زیاتر بەشە پاسیفەکە دەکێشێتە ژێر کاریگەریی بەشە چالاکەکەوە. لێرەوە 

دەگەینە ئەو حاڵەتەی کە دەبێ بڵێین زەینی نووسەر دەبێ ئەوەندە چالاک 

 بێت کە بتوانێ هەمیشە لە رەوتێکی پیاچوونەوە بە ئەزموونەکانی خۆی بێت.

ەرێکی وشیار و دەق بەم پێیە دنەدەری خوێنەرە بۆ ئەوەی ببێ بە ئەزموونک

چالاک. دەق هەوڵدەدا زەینی خوێنەر وەک زەینی نووسەر لێبکا. تەنانەت 

گەر خوێنەر نەشبێ بە نووسەر، بەڵام زەین و دەروونی لە شێوازی زەین و 

لە کۆمەڵگای دەبینین دەروونی نووسەر نزیک دەکەوێتەوە. لێرەوە 

ک وەردەگرێ خوێندەوار رەوتی بەکۆمەڵایەتی بوون زیاتر خەسڵەتی چالا

هەتا کۆمەڵگای نەخوێندەوار، یان کەمتر خوێندەوار. لەوەها کۆمەڵگایەکیش 

دا بەشێوەی خۆبەخۆ ئەو تاکانە بەرهەم دێن کە ئەگەرچی زیاتر 

کۆمەڵایەتین، بەڵام لە هەمان کاتیش دا زیاتر تاکن. ئەم تاکە دەبێ بە 

ەی خۆی. لە بوونەوەرێکی بەکۆمەڵایەتی کە جیاوازە لە شێوازی نەریتیان

راستیدا دەق بیرمان دەخاتەوە کە بەکۆمەلایەتی بوونی چالاکانە، تاک تیایا 

بەرجەستەدەبێتەوە و لێرەوە رەنگە بگەیەنە تەفاهومێک لە نێوان ئەرەستوو 

 لە لایەک و هۆبز و لاک لە لایەکی ترەوە.

مرۆڤ جگە لە ناو مرۆڤەکانی تر هیچ شوێنێکی تری بۆ ژیان نیە. بگرە لە 

وەک دوو وێنای خەیاڵی دیسان لە دووای مردن هەشت و جەهەننەمیشدا بە

ن لە هەمان کاتدا مرۆڤەکانی تر دەتوان باسی ژیانی بەکۆمەڵ کراوە. هەڵبەت

ببنە سەرچاوەی دڵەڕاوکێ و ترس بۆمان. دەق حیکایەتی خۆشەویستی و 

 ترسی مرۆڤەکانە لە ئاست یەکتر. نە بێ یەکتر دەتوانن بژین و نە لەگەڵ

یەکتریش تەواو هەست بە حەوانەوە دەکەن. دەق گێڕانەوەی ئەم 

پارادۆکسەیە. خۆشەویستی و نەفرەت پێکەوە رێدەکەن. دەق پێمان دەڵێ 

هەتا هەین دەبێ لەوەها دۆخێکدا بژین، بەڵام لەبیرمان بێت دەبێ کەسێکی 

چالاک بین. چونکە گەر چالاک بووین ئەوا ئەشق و نەفرەت نابن بە 

اڵ و بڕیاردەر، بەڵکو دەبن بە دوو بوونی تێکەڵ بە هەڵوێستی دووانەی ز

 چالاکانەی ئێمە.

خەسڵەتێک کە لە دەقدا بەرجەستەیە ئەوەیە کە کاراکتێرەکان هەمیشە 

 حەزیان بە خۆدەرخستنە. هەموو کاراکتێرەکان، تەنانەت گۆشەگیرترینیشیان،

 ە و بەم شێوەیەلە دەقدا بە هۆی خەسڵەتی کاراکتێربوونیانەوە زەق دەبنەو

سنوورەکانی ژیانی ئاسایی ناو کۆمەڵگا تێدەپەڕێنن. هەر ئەم 

 ەڵامبەرجەستەبوونەیشە دەیانکا بە نموونە. ئەم دەرکەوتنە دەیانکا بە تاک، ب

تاکێک کە دەتوانن گشتی بن. بۆیە دەق خۆی لە خۆیدا لە رێگای 

 پیشاندەدا. بەرجەستەکردنی تاکەوە بەجوانی رەوتە بەکۆمەڵایەتی بوونەکان

ئێمە دەنووسین لەبەر ئەوەی دەمانەوێ لە پرۆسەی بەکۆمەڵایەتی بوونەکان 

بگەین. نووسین رۆچوونە بە ناو ئەو پرسە ئەزەلییەدا کە داخۆ مرۆڤ لە 

بنەرەتدا تاکە یان گشتی. دەنووسین لەبەر ئەوەی دەمانەوێ لە مرۆڤی 

رەو ئەم چارەنووسە پاسیفەوە ببین بە مرۆڤی چالاک و خوێنەرەکانیشمان بە

بانگهێشت بکەین. نووسین حەقایەتی سەرگەشتەیی مرۆڤە لە نێوان دوو 

چەمکی  'من' وەک تاک و 'من' وەک گشت. ئەو سەرگەشتەییەی پێویست نیە 

 ەوەندەی دەتوانێ خاوەن وەسف بێت!وەڵامی هەبێ ئ


